
ÖN SÖZ 
 

Müasir şәraitdә seçki hüququ siyasi-hüquqi reallığın әn mühüm vә 
müs tәqil komponentlәrindәn birini tәşkil edir. 

Seçki hüququ, seçki sistemi vә seçki prosesi birbaşa vә nümayәn dәli 
demokratiya institutları arasında әlaqәlәndirici hәlqә rolunda çı xış edir. 

Seçkilәr demokratik hüquqi dövlәtlәrdә hakimiyyәtә gәlmәyin yeganә 
yolu olduğu üçün hakimiyyәt orqanlarına keçirilәn azad seçkilәr demokratik 
cәmiyyәti xarakterizә edәn әsas әlamәtlәrdәn biridir. Seçmәk vә seçilmәk 
hüququ vәtәndaşların siyasi hüquqları sistemindә mәrkәzi yer tutur. Kons-
titusion seçki hüququ vәtәndaşlara ictimai hakimiyyәt orqanlarının for-
malaşdırılmasında fәal vә sәrbәst surәtdә iştirak etmәk imkanı verir.  

Ədalәtli vә demokratik seçkilәr ölkәnin suverenliyini әks etdirir ki, 
burada da xalq hökumәtin sәlahiyyәtlәrinin vә qanuniliyinin әsasını tәşkil 
edәn söz azadlığına malikdir. Mütәmadi olaraq seçkilәrin әdalәtli vә demokratik 
şәkildә hәyata keçirilmәsindә vәtәndaşların seçmәk vә seçilmәk hüquqları 
beynәlxalq alәmdә qәbul edilmiş insan hüquqlarıdır. Seçkilәrin әdalәtli vә 
demokratik keçirilmәsi ölkә daxilindә siyasi hakimiyyәt uğrunda rәqabәtin 
sülhmәramlı hәllinә xidmәt göstәrir vә belәliklә, sülh vә stabilliyin qorunub 
saxlanılmasına kömәk edir. Seçkilәrin әdalәtli vә demokratik keçirilmәsi 
yolu ilә qanunilәşdirilmiş hökumәtlәrdә hakimiyyәtin demok ratikliyinә qarşı 
olan әngәllәr aradan qaldırılır. Seçkilәrin әdalәtli vә demok ratik keçirilmәsi 
demokratik idarәçiliyin zәruri şәrtidir, çünki bu cür seçkilәr vasitәsilә xalq 
qanunun tәlәb etdiyi әsaslarla öz iradәsini azad ifadә edir, onun adından vә 
maraqları naminә idarә etmәk kimi qanuni hüququn kimә aid olduğunu 
müәyyәnlәşdirir. Seçkilәrin әdalәtli vә demokratik keçirilmәsinә nail olmaq 
demokratik idarәçilik tәsisatlarının yaradılmasının vә buna dair daha geniş 
proseslәrin bir tәrkib hissәsidir. Buna görә dә, bütün seçki proses lәri seçkilәrin 
әdalәtli vә demokratik keçirilmәsinә dair ümumi prinsiplәrә cavab versә dә, 
seçkilәr baş verdiyi siyasi, mәdәni vә tarixi şәraitә әsasәn qiymәtlәndirilir1. 

1 Beynәlxalq seçki müşahidәsi prinsiplәrinә dair Bәyannamә (27 oktyabr, 2005-ci 
il): [Elektron resurs] / URL: 
https://www.ndi.org/sites/default/files/1923_declaration_102705_az_0.pdf

Seçkilәr xalq hakimiyyәtinin dövlәt hakimiyyәti vә yerli özünüidarә 
orqanlarına ötürülmәsinin yeganә legitim üsulu vә bütün nümayәndәli 
demokratiya institutlarının formalaşdırılmasının әsası olduğu üçün müasir 
şәraitdә seçki hüququ ilә bağlı mәsәlәlәrin öyrәnilmәsi vә tәdrisinin 
aktuallığı kifayәt qәdәr artmışdır. 

“Seçki hüququ” kursu üçün ayrıca dәrs vәsaitinin hazırlanması vә 
tәqdim edilmәsi respublikamızda bu sahәdә mövcud olan boşluğu aradan 
qaldırmaq üçün atılan ilk addımlardan biridir.  

Tәqdim edilәn dәrs vәsaiti tәlәbәlәrә imkan verәcәk ki, onlar bütövlükdә 
seçki prosesini vә onun ayrı-ayrı mәrhәlәlәrini tәnzim edәn qanunvericiliyi, 
bu sahәdә hüquqi tәnzimetmә mexanizminin xüsusiyyәtlәrini әtraflı surәtdә 
öyrәnә bilsinlәr, seçki hüququnun bir çox institutları ilә, habelә seçki 
prosesinin hüquqi tәnzimi ilә bağlı hüquq doktrinasında mövcud olan 
müәyyәn nәzәri tәhlil vә müasir yanaşmalarla tanış olsunlar. 

Dәrs vәsaiti Azәrbaycanda seçki hüququ sahәsindә ilk tәdris 
vәsaitlәrindәn biri olduğu üçün onun mәzmununda müәyyәn qüsurların 
olması istisna deyil. Ona görә dә dәrs vәsaiti ilә bağlı irad vә tәkliflәrini 
bildirәn oxuculara әvvәl cәdәn tәşәkkürümüzü bildirir vә gәlәcәk nәşrlәrdә 
onların aradan qaldırılacağına әminlik ifadә etmәk istәyirik.  

I FƏSİL 

SEÇKİ HÜQUQUNUN ANLAYIŞI,  
PREDMETİ VƏ SİSTEMİ 

 
1.1. Seçkilәr xalq hakimiyyәtinin 
hәyata keçirilmәsi forması kimi 

 
Seçki iradәnin hәyata keçirilmәsi üçün müxtәlif variantların olduğu 

şәraitdә mümkündür. Bu baxımdan seçki alternativ imkanların mövcudluğu 
vә iradә azadlığı ilә sıx surәtdә bağlıdır. Mahiyyәt etibarilә seçkilәr 
vәtәndaşların öz iradәlәrini ifadә edәrәk alternativ imkanlar arasında seçim 
etmәsi mexanizmidir.  

Seçkilәr bәşәriyyәtin inkişafının bütün dövrlәrindә onu müşayiәt 
etmişdir. İbtidai cәmiyyәtlәrdә başçılar vә ağsaqqallar şurasının üzvlәri 
daha bacarıqlı vә nüfuzlu icma üzvlәri arasından seçilirdi. Antik Afinada de-
mokratiya yüksәk inkişaf sәviyyәsinә çatmışdı. Burada şәhәr-dövlәtlәrdә 
hakimiyyәt orqanları seçkili idi vә azad vәtәndaşlar mühüm dövlәt mәsәlәlәrinin 
hәllindә iştirak hüququna malik idilәr. XIII-XIV әsrlәrdә Qәrbi Avropada 
silki-nümayәndәli tәsisatlar yaranır vә bununla bağlı seçki prosedurları daha 
da tәkmillәşir. Belәliklә, artıq seçkilәr lokal sәrhәdlәri aşaraq, ictimai-dövlәt 
hәyatının ayrılmaz elementinә çevrilir. 1789-cu ilin Böyük Fransa İnqilabı 
isә azad seçki institutunun inkişafına әhәmiyyәtli töhfәlәr vermiş, ümumi, 
birbaşa, gizli seçkilәr üçün ilkin hüquqi zәmin formalaşdırmışdır. 

Azәrbaycan Respublikasında xalq hakimiyyәti vә xalq suverenliyi 
azad vә әdalәtli seçkilәr vә referendum vasitәsilә hәyata keçirilir. Belә ki, 
Azәrbaycan Respublikası Konstitusiyasına әsasәn, Azәrbaycan Respubli-
kasında dövlәt hakimiyyәtinin yeganә mәnbәyi Azәrbaycan xalqıdır. Sәrbәst 
vә müstәqil şәkil dә öz müqәddәratını hәll etmәk vә öz idarәetmә formasını 
müәyyәn etmәk Azәrbaycan xalqının suveren hüququdur. Azәrbaycan 
xalqı öz suveren hüququnu bilavasitә ümumxalq sәsvermәsi - referendum 
vә ümumi, bәrabәr vә birbaşa seçki hüququ әsasında sәrbәst, gizli vә şәxsi 

sәsvermә yolu ilә seçilmiş nümayәndәlәri vasitәsilә hәyata keçirir 
(Azәrbaycan Respublikası Konstitusiyasının 1-2-ci maddәlәri). 

Azәrbaycan Respublikası Seçki Mәcәllәsinin 1.1.2-ci maddәsi ilә 
seçkilәrә “Azәrbaycan Respublikasının Konstitusiyası vә bu Mәcәllә 
әsasında keçirilәn Azәrbaycan Respublikası Milli Mәclisi deputatlarının, 
Azәrbaycan Respublikası Prezidentinin, Azәrbaycan Respublikasında 
bәlәdiyyә üzvlәrinin seçkilәri” kimi leqal tәrif verilir. 

Seçkilәr bir sıra vacib vәzifәlәr yerinә yetirir: 
– hakimiyyәti legitimlәşdirir; 
– ölkәnin siyasi hәyatının barometri kimi çıxış edir; 
– vәtәndaşların dövlәt işlәrinin idarә olunmasında iştirakına şәrait 

yaradır. 
Seçkilәrin aşağıdakı әlamәtlәrini qeyd etmәk olar:  
– vәtәndaşların birbaşa iradә ifadәsi formasıdır; 
– mühüm demokratiya institutudur; 
– seçki hüququnun konstitusion prinsiplәrinә vә seçki qanunverici-

liyinin tәlәblәrinә uyğun olaraq tәşkil edilir vә keçirilir; 
– dövlәt hakimiyyәti vә yerli özünüidarә orqanlarının formalaşdırılması 

mәqsәdilә keçirilir.  
Azәrbaycan Respublikası Konstitusiyasının 55-ci maddәsinin birinci 

hissәsinә әsasәn, Azәrbaycan Respublikası vәtәndaşlarının dövlәtin idarә 
olunmasında iştirak etmәk hüququ vardır. Bu hüququ onlar bilavasitә vә 
ya nümayәndәlәri vasitәsilә hәyata keçirә bilәrlәr. Qeyd edilәn hüquq, ilk 
növ bәdә, vәtәndaşların aktiv (seçmәk) vә passiv (seçilmәk) seçki hüququ 
vasitәsilә realizә olunur. 

Seçkilәr demokratik idarәetmәni vә hәqiqi xalq hakimiyyәtini 
xarakterizә edәn mәrkәzi institutlardan biri kimi xarakterizә edilir.  

Ölkәdә seçki sisteminin inkişafı xalq hakimiyyәtinin tәsbiti ilә sıx 
qarşılıqlı әlaqәdәdir. Çünki seçkilәrin özü mahiyyәt etibarilә nümayәndәli 
orqanların formalaşdırılması, vәzifәli şәxslәrә sәlahiyyәtlәr verilmәsi 
mәqsәdilә vәtәndaşların birbaşa iradә ifadәsi formasıdır vә dövlәt hakimiyyәti 
orqanlarının formalaşdırılmasının әn geniş yayılmış mexanizmidir. Ona 
görә dә, xalq hakimiyyәtinin әsaslarının real surәtdә  tәmin edilmәsi ilә 

bağlı istәnilәn cәhdlәr hәmişә seçki sisteminin vә seçki hüququnun 
fәaliyyәti mәsәlәlәri ilә bağlı olur. Əgәr dövlәtdә seçicilәrin iradә vә 
sәslәrinin dövlәt hakimiyyәti orqanlarının xarakter vә strukturuna dәqiq 
vә keyfiyyәtli tәsir mexanizmi yaradılmazsa, bu halda hәmin dövlәtin 
hüquqi vә demokratik dövlәt kimi xarakterizә olunması üçün zәruri nәzәri-
metodoloji baza da mövcud olmaz2. 

Belәliklә, seçkilәr - dövlәt hakimiyyәti vә yerli özünüidarә orqanlarının 
formalaşdırılması mәqsәdilә seçki hüququnun konstitusion prinsiplәrinә 
vә seçki qanunvericiliyinin tәlәblәrinә uyğun olaraq tәşkil edilәn vә 
keçirilәn vәtәndaşların birbaşa iradә ifadәsi forması vә mühüm demokratiya 
institutudur. 

Çox zaman “seçki” vә “referendum” terminlәri yanaşı işlәdilir. 
Seçkilәr institutu vә referendum institutu bir-birinә yaxın olsalar da, fәrqli 
cәhәtlәri dә vardır. Hәm seçkilәr, hәm dә referendum xalq hakimiyyәtinin 
birbaşa ifadә formasıdır. Hәr iki halda vәtәndaşların iradәsi sәsvermә yolu 
ilә ifadә olunur. Seçicilәrin (referendum iştirakçılarının) qeydiyyatı sistemi 
vә qaydası da eynidir. Fәrqli şәkildә adlansa da, hәm seçkilәri, hәm dә re-
ferendumu eyni orqanlar tәşkil edir. Sәsvermә vә sәslәrin sayılması 
proseduru da demәk olar ki, eynidir. Seçki vә referendumun fәrqli cәhәtlәri 
mahiyyәt xarakterlidir. Belә ki, seçkilәrdә vәtәndaşlar onları kimlәrin 
tәmsil edәcәyi, yәni onların maraqları naminә qәrarların kimlәr tәrәfindәn 
qәbul edilәcәyi ilә bağlı mәsәlәni hәll edirlәrsә, referendum zamanı 
vәtәndaşlar belә qәrarları bilavasitә özlәri qәbul edirlәr. Bundan başqa, 
seçkilәrin keçirilmәsi mәcburi vә dövri xarakter daşıdığı halda, referendum 
yalnız ona tәlәbat yarandığı hallarda keçirilir. 

Seçkilәr tәsnifat baxımından birbaşa vә dolayı, ümumi vә qismәn, 
mәrkәzi vә yerli, növbәti vә növbәdәnkәnar seçkilәrә bölünür.  

Birbaşa seçkilәr zamanı vәtәndaşlar bilavasitә seçkidә iştirak edәrәk 
namizәdlәrә sәs verirlәr. Dolayı seçkilәr zamanı isә namizәdlәri vәtәndaşların 
özlәri deyil, onların әvvәlcәdәn seçdiyi nümayәndәlәr – seçkiçilәr seçir.  

2 Юсов, С.В. Избирательные системы России: функциональный подход // Вест-
ник Московского государственного областного университета. Серия: Юрис-
пруденция, - 2017. № 1, - с. 21-28. 

Ümumi seçkilәrdә ölkәnin sәsvermә hüququna malik olan bütün 
vәtәndaşları, qismәn seçkilәrdә isә ölkәnin yalnız müәyyәn әrazisindә 
yaşayan seçicilәr iştirak edirlәr (mәsәlәn, Milli Mәclisdә boş qalan vә ya 
hәr hansı deputatın sәlahiyyәtlәrinә vaxtından әvvәl xitam verilmәsi ilә 
әlaqәdar boşalan deputat yeri üçün keçirilәn seçkilәr). 

Mәrkәzi seçkilәr bütün ölkәni tәmsil edәn nümayәndәlәrin (mәsәlәn, 
Prezidentin, Milli Mәclisin) seçilmәsi, yerli seçkilәr isә yerlәrdә idarәetmә 
orqanlarının (mәsәlәn, Azәrbaycanda bәlәdiyyәlәrin) formalaşdırılması 
üçün keçirilәn seçkilәrdir.  

Növbәti seçkilәr seçkili orqanın (vәzifәli şәxsin) sәlahiyyәt müddәtinin 
başa çatması ilә, Konstitusiya vә seçki qanununda göstәrilәn müddәtdә 
tәyin edilir vә keçirilir. Növbәdәnkәnar seçkilәr isә kollektiv seçkili 
orqanın (mәsәlәn, parlamentin) vaxtından әvvәl buraxılması vә ya seçkili 
vәzifәli şәxsin sәlahiyyәtlәrinә vaxtından әvvәl xitam verilmәsi halında 
tәyin edilir vә keçirilir. 

 
 

1.2. Seçki hüququnun anlayışı 
 

“Seçki hüququ” anlayışı iki mәnada başa düşülür: 
a) obyektiv mәnada seçki hüququ; 
b) subyektiv mәnada seçki hüququ. 
Obyektiv mәnada seçki hüququ dedikdә, dövlәt hakimiyyәti vә yerli 

özünüidarә orqanlarına seçkilәrin tәşkili vә keçirilmәsi qaydasını tәnzim 
edәn konstitusiya hüquq normalarının mәcmusu başa düşülür. Seçki 
hüququ konstitusiya hüquq normalarının mәcmusu kimi konstitusiya hü-
ququnun yarımsahәsini tәşkil edir vә seçkilәrin ayrı-ayrı növlәrini, onların 
mәrhәlәlәrini vә seçki prosesi iştirakçılarının hüquqi statusunu tәnzim 
edәn bir sıra institutları özündә ehtiva edir. 

Subyektiv mәnada seçki hüququ aktiv vә passiv seçki hüququna 
bölünür. Aktiv seçki hüququ aşağıdakıları nәzәrdә tutur: 

– Azәrbaycan Respublikası Konstitusiyasının 56-cı maddәsindә vә 
Seçki Mәcәllәsinin 14-cü maddәsindә nәzәrdә tutulan hallar 

istisna olmaqla, Milli Mәclisә seçkilәrin, Prezident seçkilәrinin, 
bәlәdiyyәlәrә seçkilәrin, referendumun keçirilmәsi günü (hәmin 
gün dә daxil ol maqla) 18 yaşına çatmış Azәrbaycan Respublikasının 
hәr bir vәtәn daşının seçmәk, referendumda sәs vermәk hüququ; 

– seçkilәrin (referendumun) gedişini müşahidә etmәk hüququ; 
– seçkiqabağı (referendumqabağı) tәşviqatda iştirak etmәk hüququ; 
– Seçki Mәcәllәsi ilә nәzәrdә tutulmuş seçki hәrәkәtlәrindә vә refe-

rendumun hazırlanması ilә bağlı hәrәkәtlәrin hәyata keçirilmәsindә 
iştirak etmәk hüququ. 

Əcnәbilәrin vә vәtәndaşlığı olmayan şәxslәrin aktiv seçki hüququ 
ilә bağlı bәzi nüanslar vardır. Belә ki, Azәrbaycan Respublikasında 5 
ildәn az olmayaraq daimi yaşayan vәtәndaşlığı olmayan şәxslәr Prezident 
seçkilәri, Milli Mәclisә seçkilәr, bәlәdiyyә seçkilәri vә ya referendum 
zamanı sәsvermәdә iştirak edә bilәrlәr. Xarici ölkә vәtәndaşları isә 
Prezident seçkilәri, Milli Mәclisә seçkilәr vә referendumda iştirak edә 
bilmәzlәr. Onlar yalnız bәlәdiyyә seçkilәri zamanı sәsvermәdә iştirak 
edә bilәrlәr, lakin aşağıdakı şәrtlәr daxilindә:  

a) müvafiq bәlәdiyyәnin әrazisindә 5 ildәn az olmayaraq yaşamış 
olsunlar; 

b) onların vәtәndaşı olduqları dövlәtlәrdә әcnәbilәrin bәlәdiyyәlәrә 
seçkilәr zamanı eyni hüquqları tanınmış olsun. 

Passiv seçki hüququ isә aktiv seçki hüququna malik olan hәr bir vәtәn -
daşın seçkili orqan vә vәzifәlәrә (Milli Mәclisin deputatı, Prezident, bәlәdiyyә 
üzvü) seçilmәk hüququnu ifadә edir. Seçki qanunvericiliyi passiv seçki 
hüququ ilә bağlı bәzi mәhdudiyyәtlәr nәzәrdә tutur. Belә ki, Azәrbaycan 
Respublikası Seçki Mәcәllәsinin 13.3-cü maddәsinin tәlәbinә görә Azәrbaycan 
Respublikası Konstitusiyasının 56-cı maddәsinin III hissәsinә, 85-ci vә 100-
cü maddәlәrinә uyğun olaraq, aşağıdakı şәxslәrin Milli Mәclisin deputatı, 
Prezident, bәlәdiyyә üzvü seçilmәk hüququ - passiv seçki hüququ yoxdur: 

1. mәhkәmәnin qanuni qüvvәyә minmiş hökmü ilә azadlıqdan 
mәhrum etmә yerlәrindә cәza çәkәn şәxslәr; 

2. Azәrbaycan Respublikası Cinayәt Mәcәllәsinin 15.4-15.5-ci maddәlәrindә 
nәzәrdә tutulan cinayәtlәrә görә mәhkum olunmuş şәxslәr; 

3. ikili vәtәndaşlığı olan Azәrbaycan Respublikası vәtәndaşları (ikili 
vәtәndaşlığı qalanadәk); 

4. xarici dövlәtlәr qarşısında öhdәliklәri olan Azәrbaycan Respublikası 
vәtәndaşları (hәmin öhdәliklәrә xitam verilәnәdәk). Belә öhdәliklәr 
5 ildәn çox xarici dövlәtdә yaşamaqla bağlı әmәlә gәlәn davamlı, 
möhkәm vә sabit münasibәtlәrin mövcudluğuna sәbәb olan 
qeydiyyat, vergi, ölkә әrazisini müәyyәn müddәtdәn artıq tәrk 
etmәmәk, habelә digәr siyasi vә ya hüquqi öhdәliklәr dә ola bilәr. 

Bәzi kateqoriyalı şәxslәr vәzifәlәrin uzlaşmamasına görә seçkili vәzifә 
tuta bilmәzlәr. Belә ki, Azәrbaycan Respublikası Konstitusiyasının 56-cı 
maddәsinin III hissәsinә uyğun olaraq aşağıdakı şәxslәr tutduqları vәzifәlәrә 
görә Milli Mәclisin deputatı, Prezident, bәlәdiyyә üzvü ola bilmәzlәr: 

– hәrbi qulluqçular (hәrbi qulluqda olduqları müddәtdә); 
– hakimlәr (hakim olduqları müddәtdә); 
– dövlәt qulluqçuları (dövlәt qulluğunda olduqları müddәtdә); 
– din xadimlәri (peşәkar dini fәaliyyәt ilә mәşğul olduqları müddәtdә). 
Bir qayda olaraq, passiv seçki hüququ üçün aktiv seçki hüququ ilә 

mü qayisәdә daha sәrt tәlәblәr, senzlәr nәzәrdә tutulur. Seçki senzlәri seçki 
hüququnun hәyata keçirilmәsi ilә bağlı şәrtlәr vә mәhdudiyyәtlәrdir.  

Passiv seçki hüququ üçün yüksәk yaş senzinin müәyyәn edilmәsi 
problemlәrin hәlli üçün lazımi hәyat tәcrübәsinin vә bacarıqların olması 
zәrurәti ilә şәrtlәnir. 

Azәrbaycan Respublikası Konstitusiyasının 56-cı maddәsinin I 
hissәsinә әsasәn, Azәrbaycan Respublikası vәtәndaşlarının dövlәt orqanlarına 
seçmәk vә seçilmәk, habelә referendumda iştirak etmәk hüququ vardır. 
Konstitusiya seçkilәrdә iştirak hüququ ilә bağlı bәzi mәhdudiyyәtlәr dә 
müәyyәn edir. Belә ki, mәhkәmәnin qәrarı ilә fәaliyyәt qabiliyyәtsizliyi 
tәsdiq olunmuş şәxslәrin seçkilәrdә, habelә referendumda iştirak etmәk 
hüququ yoxdur. Hәrbi qulluqçuların, hakimlәrin, dövlәt mәmurlarının, din 
xadimlәrinin, mәhkәmәnin qanuni qüvvәyә minmiş hökmü ilә azadlıqdan 
mәhrum edilmiş şәxslәrin, Konstitusiya vә qanunda nәzәrdә tutulan digәr 
şәxslәrin seçilmәk hüququ qanunla mәhdudlaşdırıla bilәr (Azәrbaycan 
Respublikası Konstitusiyasının 56-cı maddәsinin II vә III hissәlәri).  

Belәliklә, kompleks kateqoriya (aktiv (seçmәk) vә passiv (seçilmәk) 
seçki hüquqlarının mәcmusu) kimi seçki hüququ Azәrbaycan Respublikası 
Milli Mәclisinin deputatlarını, Azәrbaycan Respublikasının Prezidentini, 
bәlәdiyyәlәrә üzvlәri seçmәk vә hәmin orqanlara, Azәrbaycan Respub-
likasının Prezidenti vәzifәsinә seçilmәk hüququ, o cümlәdәn namizәdlәrin 
irәli sürülmәsindә, seçkiqabağı (referendumqabağı) tәşviqatda, seçki 
(referendum) komissiyalarının işindә, seçkilәrin (referendumun) 
keçirilmәsinin müşa hidәsindә (seçkilәrin (referendumun) nәticәlәrinin 
müәyyәn edilmәsi dә daxil olmaqla), sәsvermәdә, digәr seçki (referendum) 
hәrәkәtlәrinin hәyata keçirilmәsindә iştirak etmәk hüququdur (Azәrbaycan 
Respublikası Seçki Mәcәllәsinin 1.1.8-ci maddәsi). 

 
 

1.3. Seçki hüququnun predmeti 
 
Bu vә ya digәr ictimai münasibәtlәrin hüquqi tәnzimlәnmә 

mahiyyәtinin dәrk edilmәsindә hüquqi tәnzimetmә predmeti ilә bağlı 
mәsәlәlәrin aydınlaşdırılması mühüm rol oynayır. Bunu seçki hüququna 
da aid etmәk olar. Seçki hüququ nümayәndәli orqanlara seçkilәrin 
tәşkili vә keçirilmәsi prosesindә yaranan ictimai münasibәtlәri tәnzim 
edәn hüquq normalarının mәcmusudur. Bu normalar bütün seçki 
prosesinin hәyata keçirilmәsi qaydasını tәsbit edir. Burada, tәbii ki, 
obyektiv mәnada seçki hüququndan söhbәt gedir. 

Seçki hüququ әnәnәvi olaraq konstitusiya hüququnun bir institutu vә 
ya yarımsahәsi kimi nәzәrdәn keçirilir vә bu aspektdә öyrәnilir. Bu 
baxımdan seçki hüququnun predmetinә daxil olan mәsәlәlәr üzvi surәtdә 
konstitusiya hüququnun da predmetinә daxildir. Qeyd etmәk lazımdır ki, 
әsas dövlәt hakimiyyәti orqanlarının tәşkili ilә bağlı münasibәtlәr konstitusiya 
hüquq normaları ilә ümumi şәkildә, seçki hüquq normaları ilә isә daha 
detallı, bütün incәliklәr vә nüanslar nәzәrә alınmaqla tәnzimlәnir. Bu gün 
seçki hüquq münasibәtlәri vә buna adekvat olaraq seçki hüquq normaları 
dinamik inkişaf edir. Artıq seçki hüququ konstitusiya hüquq institutundan 
konstitusiya hüququnun yarımsahәsinә çevrilmәkdәdir. Bu baxımdan 

gәlәcәkdә seçki hüququnun konstitusiya hüququndan ayrılaraq müstәqil 
hüquq sahәsinә çevrilmәsi perspektivi olduqca real görünür.    

Seçki hüquq münasibәtlәrinin hüquqi tәnzimindә hәm maddi, hәm dә 
prosessual hüquq normaları vәhdәt halında çıxış edir. 

Seçki hüququnun predmetini dövlәt hakimiyyәti vә yerli özünüidarә 
orqanlarına seçkilәrin tәşkili vә keçirilmәsi ilә bağlı yaranan ictimai 
münasibәtlәr tәşkil edir. Bu münasibәtlәr seçki hüquq normaları ilә 
tәnzimlәnәrәk seçki hüquq münasibәtlәrinә çevrilir. 

Dövlәt vә hüquq nәzәriyyәsi fәnnindәn mәlum olduğu kimi, cәmiyyәtdә 
müxtәlif ictimai münasibәtlәr vardır. Onların yalnız bir hissәsini hüquq 
münasibәtlәri tәşkil edir. Digәr qismini isә adәtlәr, әxlaq vә korporativ 
müna sibәtlәr tәşkil edir. İctimai münasibәtlәrin bu 4 qrupuna müvafiq 
olaraq onları tәnzim edәn sosial normalar da 4 qrupa bölünür: 1) hüquq; 
2) adәtlәr; 3) әx laq; 4) korporativ normalar. Göründüyü kimi, hüquq 
sosial normaların yalnız bir hissәsi olmaqla, cәmiyyәtdә olan heç dә 
bütün ictimai münasibәtlәri deyil, yalnız hüquq münasibәtlәrini tәnzim 
edir. Seçki hüququ da seçkilәrlә bağlı yaranan bütün ictimai münasibәtlәri 
deyil, yalnız o ictimai münasibәtlәri tәnzimlәyir ki, hüquqi tәnziminә 
ehtiyac yarandığı üçün hәmin münasibәtlәrin subyektlәri üçün seçki qa-
nunvericiliyinin normaları ilә konkret hüquq vә vәzifәlәr müәyyәn edilmiş 
(yәni hüquq münasibәtlәrinә, bu halda seçki hüquq münasibәtlәrinә 
çevrilmiş) olsun. 

Hüquq әdәbiyyatında3 seçki hüququnun predmetinә aşağıdakı qrup 
ictimai münasibәtlәr aid edilir: 

– vәtәndaşların dövlәt hakimiyyәti vә yerli özünüidarә orqanlarına 
seçmәk vә seçilmәk hüquqlarının hәyata keçirilmәsinin ümumi 
reji mini müәyyәn edәn seçki hüququnun norma-prinsiplәrinin 
realizәsi prosesindә yaranan ictimai münasibәtlәr; 

– bilavasitә vәtәndaşların dövlәt hakimiyyәti vә yerli özünüidarә 
orqanlarına seçmәk vә seçilmәk hüquqlarının hәyata keçirilmәsi 
ilә bağlı olan ictimai münasibәtlәr; 

3 Митюшев, Д.И. Избирательное право и процесс: учебное пособие / Д.И.Ми-
тюшев. – Сыктывкар, - 2019, - с. 8.

– seçkilәrin tәşkili ilә bağlı ictimai münasibәtlәr; 
– vәtәndaşların dövlәt hakimiyyәti vә yerli özünüidarә orqanlarına 

seçmәk vә seçilmәk hüquqlarının hәyata keçirilmәsini tәmin edәn 
seçki prosesi iştirakçılarının (seçki komissiyaları, vәkil edilmiş 
şәxslәr, kütlәvi informasiya vasitәlәri vә s.) fәaliyyәti ilә bağlı 
ictimai münasibәtlәr; 

– vәtәndaşların seçki hüquqlarının müdafiәsi vә bәrpası ilә bağlı 
ictimai münasibәtlәr. 

Seçki hüququnun predmetinә hәm bilavasitә seçkilәrin keçirilmәsi 
prosesindә yaranan, hәm dә seçkilәrlә bağlı olan, lakin seçkilәrarası dövrdә 
yaranan (mәsәlәn, seçki dairәlәrinin, seçki mәntәqәlәrinin, seçki komissi-
yalarının tәşkili vә s. ilә bağlı) ictimai münasibәtlәr daxildir. Seçkilәrarası 
dövrdә yara nan seçki hüquq münasibәtlәri seçki hüququnun predmeti 
çәrçivәsindә yardımçı xarakterli ictimai münasibәtlәr kimi xarakterizә 
edilir. Onların әhәmiyyәtini inkar etmәk olmaz. Belә ki, qeyd edilәn 
münasibәtlәrin seçki hüququnun predmet dairәsinә aid edilmәsi seçkilәr 
institutundan daha sәmәrәli istifadә olunması üçün tәşkilati-hüquqi әhәmiyyәt 
kәsb edәn bütün mәsәlәlәri kompleks halda әhatә etmәyә imkan verir. 

Seçki hüququ vәtәndaşların subyektiv seçki hüquqlarının hәyata 
keçirilmәsi ilә bağlı olan vә seçki qanunvericiliyi ilә tәsbit edilәn bütün 
seçki növlәrinin universal tәnzimlәyicisidir.  

Lakin seçimlә bağlı olan bütün münasibәtlәri seçki hüququnun 
predmetinә aid etmәk olmaz. Mәsәlәn, müәssisәdә direktorlar şurasının 
vә ya universitetdә elmi şuranın seçilmәsi ilә bağlı münasibәtlәr seçki 
hüquq normaları ilә deyil, müәssisәdaxili normalarla (nizamnamә normaları) 
tәnzimlәndiyi vә sәsvermә hüququna malik geniş seçici kütlәsinin iştirakını 
nәzәrdә tutmadığı üçün seçki hüququnun predmetini tәşkil etmir. Deputatların 
vә digәr vәzifәli şәxslәrin geri çağırılması, habelә referendumla bağlı 
ictimai münasibәtlәr dә seçki hüququnun predmetinә aid deyildir. 

Mәlumdur ki, hüquqi tәnzimetmә metodu hüquq normalarının konkret 
ictimai münasibәtlәrә tәsir üsullarının, vasitәlәrinin mәcmusunu özündә 
әks etdirir. Hüquq nәzәriyyәsindә hüquqi tәnzimetmәnin iki әsas metodu 
– imperativ vә dispozitiv metodlar fәrqlәndirilir. İmperativ metod hakimiyyәt 

16



göstәrişi olmaqla ilk növbәdә hakimiyyәt münasibәtlәri üçün xarakterikdir. 
Dispozitiv metod hüquq münasibәtlәri iştirakçılarının hüquqi bәrabәrliyini 
nәzәrdә tutur. Bәzәn isә imperativliyin hәm qadağaları, hәm dә mәcburetmәni 
ifadә etmәsi nәzәrә alınaraq hüquq münasibәtlәrinin tәnzimindә üç әsas 
üsuldan istifadә edilmәsi vurğulanır: icazә, qadağa, göstәriş (mәcburetmә). 
Sahәvi metodlar, yәni imperativlik vә dispozitivlik hәr bir sahәdә bütün 
hüquqi tәsir üsulları (icazә, qadağa, mәcburetmә) ilә birlikdә özünәmәxsus 
şәkildә ifadә olunur4. 

Seçki hüququnun metodları dedikdә, seçki hüquq münasibәtlәrinә 
tәnzimlәyici tәsirin üsul vә vasitәlәrinin mәcmusu başa düşülür.  

Seçki hüquq münasibәtlәrinin hüquqi tәnzimindә hәm imperativ, hәm 
dә dispozitiv metodlardan istifadә olunur. Ədәbiyyatda seçki hüququnun 
özünәmәxsus tәnzimetmә metodu kimi bәzәn hüquqi tәminatlar metodunun 
da adı çәkilir. 

 
 

1.4. Seçki hüququnun sistemi  
 
Hәm nәzәri, hәm dә praktiki baxımdan seçki hüququnun sistemi ilә 

bağlı mәsәlәlәrin nәzәrdәn keçirilmәsi böyük әhәmiyyәt kәsb edir. Çünki 
bu, seçki hüququ ilә bağlı daha aydın tәsәvvürün yaranmasına imkan verir. 

Seçki hüququnun sistemi onun daxili quruluşunu ifadә edir. Seçki 
hüququnun sisteminin mövcudluğu onun tәrkib elementlәrini fәrqlәndirәrәk 
tәhlillәr vә ümumilәşdirmәlәr aparmağa şәrait yaradır. 

Seçki hüququnun sistemindәn danışarkәn, ilk növbәdә, sәthi dә olsa 
hüququn sistemi mәsәlәsinә toxunmaq lazımdır.  

Hüquq sistemi dövlәtdә qüvvәdә olan hüquq normalarının vәhdәtinә 
әsaslanan hüququn daxili quruluşunu ifadә edir. 

Sistem müәyyәn vahid mәqsәdә tabe olan qarşılıqlı surәtdә әlaqәli 
obyektlәrin mәcmusu kimi çıxış edir. Fәlsәfi anlayış kimi sistem öz ara-
larında müәyyәn münasibәtdә vә әlaqәdә olan, müәyyәn bütövlük, 
4 Mustafazadә, A.İ. Tibb hüququ. Dәrs vәsaiti / A.İ.Mustafazadә, Z.N.Aslanov. - 

Bakı: Elm, - 2017, - s. 9-10. 

vәhdәt әmәlә gәtirәn ünsürlәrin mәcmusudur. “Sistem” yunan sözü 
olub “bütöv, tam hissәlәrdәn tәşkil olunmuş, birlәşdirilmiş” mәnasını 
ifadә edir5.  

Hüquq üçün onu tәşkil edәn normaların vahidliyi vә qarşılıqlı 
әlaqәsi xarakterikdir. Ona görә dә hüququn sistemi onun daxili vәhdәtdә 
olan ayrı-ayrı hissәlәrinin vahid bir tam halında birlәşmәsini özündә әks 
etdirir. Hüquq sistemi ümumi obyektiv qanunauyğunluqlar әsasında for-
malaşır vә fәaliyyәt göstәrir. Çünki real ictimai münasibәtlәr sistemi ilә 
şәrtlәnir, tәnzimlәyici tәsir göstәrdiyi hәmin münasibәtlәr sistemini 
adekvat vә normativ formada ifadә edir. 

Hәr hansı bir hüquq sahәsinin sistemi dedikdә, hәmin hüquq sahәsini 
tәşkil edәn hüquq normalarının vә institutlarının elmi cәhәtdәn 
әsaslandırılmış obyektiv  әlaqәsi, onların vahid bir tam halında birlәşmәsi 
başa düşülür. Bütöv kateqoriya kimi hüquq sistemi hüquq normalarına, 
hüquq institutlarına, hüquq yarımsahәlәrinә vә sahәlәrinә bölünür. Hüquq 
normalarının mәcmusu hüquq institutlarını yaradır. Hüquq institutları 
birlәşәrәk hüquq yarımsahәlәrini, hüquq yarımsahәlәri isә öz növbәsindә 
hüquq sistemini әmәlә gәtirir. 

Seçki hüququ konstitusiya hüququnun böyük bir yarımsahәsidir. Bu 
baxımdan seçki hüququnun sisteminә daxildir: 

a) seçki hüquq normaları; 
b) seçki hüquq institutları. 
Seçki hüquq normaları seçki hüququnun sisteminin ilkin elementi 

olmaqla, seçki hüquq münasibәtlәrini tәnzimlәyәn vә dövlәtin zәruri 
mәcburetmә qüvvәsi ilә tәmin olunan ümummәcburi davranış qaydasıdır. 

Seçki hüquq institutları seçkilәrin tәşkili vә keçirilmәsi sahәsindә 
müәyyәn növ eynicinsli ictimai münasibәtlәri tәnzimlәyәn seçki hüquq 
normalarının mәcmusudur (mәsәlәn, seçkiqabağı tәşviqat institutu, seçkilәrin 
maliyyәlәşdirilmәsi institutu vә s.). 

Belәliklә, seçki hüququnun sistemi dedikdә, konstitusiya hüququnun 
bu yarımsahәsini tәşkil edәn hüquq normalarının vә institutlarının elmi 
5 Fәlsәfә ensiklopedik lüğәti. - Bakı: “Azәrbaycan Ensiklopediyası” NPB, - 1997,  

-  s. 374.

cәhәtdәn әsaslandırılmış obyektiv әlaqәsi, onların vahid bir tam halında 
birlәşmәsi başa düşülür. 

Hüquq sahәsinin sistemini qanunvericilik sistemindәn fәrqlәndirmәk 
lazımdır. Hüquq sahәsinin sistemi müәyyәn sahәdә eynicinsli ictimai 
münasibәtlәri tәnzim edәn hüquq normalarının qarşılıqlı әlaqәdә vә 
vәhdәtdә olan, mәntiqi ardıcıllığa әsaslanan mәcmusudur. Qanunvericilik 
sistemi isә hüquq normalarının ifadә forması olan hüquq mәnbәlәrinin, 
qanunvericilik aktlarının toplusudur. 

Seçki hüququnun sistemi ümumi vә xüsusi hissәlәri özündә әks 
etdirir. Burada әsas fәrqlәndirmә meyarı kimi onları tәşkil edәn 
normaların әhatә dairәsi çıxış edir. Belә ki, seçki hüququnun ümumi 
hissәsi universal әhәmiyyәt daşıyan vә seçkilәrin növündәn asılı 
olmayan seçki hüquq normalarının mәcmusundan әmәlә gәlir. Seçki 
hüququnun xüsusi hissәsi isә müxtәlif seçki kampaniyalarının tәşkili 
vә keçirilmәsi ilә bağlı spesifik tәyinata vә әhәmiyyәtә malik normaları 
özündә birlәşdirir. Seçki hüququnun xüsusi hissәsinin normalarına 
әmәl olunması yalnız konkret seçki növünün (Prezident seçkilәri, par-
lament seçkilәri vә ya bәlәdiyyә seçkilәri) tәşkili vә keçirilmәsi zamanı 
mәcburi xarakter kәsb edir. Başqa sözlә, seçkinin bütün növlәrinә 
şamil olunan seçki hüququnun ümumi hissәsinin normalarından fәrqli 
olaraq, seçki hüququnun xüsusi hissәsinin normaları seçkilәrin konkret 
növü ilә şәrtlәnir. 

Seçki hüququnun ümumi hissәsi konkret institutlar baxımından seçki 
hüququnun prinsiplәrini, seçki hüququnun subyektlәrini, seçkilәrin maliyyә 
tәminatını, seçkiqabağı tәşviqatı, seçki prosesini, seçkilәrarası dövrdә 
vәtәndaşların seçki hüquqlarının tәmin edilmәsini, seçki mübahisәlәrini, 
vәtәndaşların seçki hüquqlarının pozulmasına görә hüquqi mәsuliyyәti 
özündә әks etdirir. Seçki hüququnun xüsusi hissәsi isә seçkilәrin konkret 
növlәri ilә şәrtlәnәn üç әsas institutu ehtiva edir: Prezident seçkilәri, 
parlament seçkilәri vә bәlәdiyyә seçkilәri.    

1.5. Seçki prosesinin mәzmunu 

 
Demokratik hüquqi dövlәt quruculuğu istiqamәtindә islahatların daha 

da dәrinlәşdiyi bir şәraitdә seçkilәrin tәşkili vә keçirilmәsi üzrә hüquqi 
proses kimi seçki prosesinin rolu vә әhәmiyyәti artır. 

Seçki prosesi vәtәndaşların, siyasi partiyaların, seçki komissiyalarının, 
dövlәt vә yerli özünüidarә orqanlarının seçkilәrin tәşkili vә keçirilmәsi 
üzrә mәntiqi ardıcıllıqla baş verәn vә seçki qanunvericiliyi ilә tәnzimlәnәn 
hәrәkәtlәrinin mәcmusunu özündә әks etdirir. 

Hüquq әdәbiyyatında seçki prosesinin anlayışı vә mәzmunu ilә 
bağlı bir neçә yanaşma mövcuddur. Belә ki, bәzi müәlliflәr (S.D.Knyazev, 
V.İ.Lısenko) seçki prosesini seçki mәrhәlәlәrinin, seçki hәrәkәtlәrinin 
vә seçki prosedurlarının mәcmusu kimi müәyyәn edirlәr. Bu yanaşmaya 
görә, seçki prosesi qanunla tәsbit edilmiş mәrhәlәlәri, mәrhәlәlәr isә öz 
növbәsindә seçki hәrәkәtlәrini vә seçki prosedurlarını özündә әks etdirir. 
Digәr müәlliflәr (Y.N.Xrustalov, D.B.Katkov) seçki prosesini bu prosesin 
iştirakçılarının fәaliyyәtinin mәrhәlәlәrlә müşayiәt olunan xüsusi növü 
kimi xarakterizә edirlәr. Bu yanaşma çәrçivәsindә seçki prosesi hәmin 
prosesin iştirakçılarının normativ hüquqi aktlar vә digәr sosial normalarla 
tәnzimlәnәn, qarşılıqlı әlaqәli vә mәntiqi ardıcıl mәrhәlәlәrdәn ibarәt 
olan, seçki hüququnun demokratik prinsiplәrinә әsaslanan vә seçkilәrә 
legitim xarakter verilmәsinә yönәlәn fәaliyyәti kimi müәyyәn edilir6. 
Üçüncü qrup müәlliflәr (A.V.İvançenko, R.T.Biktagirov) seçki prosesini 
sadәcә olaraq vәtәndaşların aktiv vә passiv seçki hüquqlarının hәyata 
keçirilmәsi forması kimi nәzәrdәn keçirirlәr. Başqa bir qrup müәlliflәrin 
(S.D.Knyazev vә b.) irәli sürdüyü yanaşmaya görә isә seçki prosesi 
seçkilәrin tәşkili vә keçirilmәsi ilә bağlı tәşkilati cәhәtdәn qarşılıqlı 
әlaqәdә olan vә ardıcıl şәkildә reallaşan münasibәtlәr sistemidir. 

Ümumiyyәtlә hüquqi proses kimi seçki prosesi – ictimai hakimiyyәt 
orqanlarının formalaşdırılması mәqsәdilә seçki prosesi subyektlәrinin 
6 Хрусталев, Е.Н. Избирательный процесс в России: понятие и стадии // Пра-

воведение, - 1998. № 2, - с. 35. 

seçki qanunvericiliyindә müәyyәn olunmuş qaydada vә müddәtlәrdә, 
müәyyәn ardıcıllıqla seçki hәrәkәtlәrinin icra edilmәsi yolu ilә hüquq vә 
vәzifәlәrin realizәsi üzrә demokratik prinsiplәr әsasında hәyata keçirilәn, 
seçki prosesinin mәrhәlәlәri ilә müşayiәt olunan fәaliyyәtdir7. Hüquq 
әdәbiyyatında bu prosesin aşağıdakı xüsusiyyәtlәri fәrqlәndirilir: 

– ciddi mәqsәdli tәyinata malikdir – seçkili ictimai hakimiyyәt or-
qanlarının formalaşdırılması; 

– müddәt baxımından seçki kampaniyası dövrü ilә mәhdudlaşır; 
– seçki prosesi subyektlәrinin fәaliyyәti hüquqi cәhәtdәn müstәqil 

olmaqla ümumdövlәt (bәlәdiyyә) maraqlarını ifadә edәn ictimai-
dövlәt orqanları kimi seçki komissiyalarının tәşkilati vә nәzarәtedici 
rolu ilә hәyata keçirilir; 

– seçki prosesi seçki qanunvericiliyinin normaları, habelә vәtәndaşların 
vә seçkilәrin digәr iştirakçılarının seçki hüquqlarının hәyata 
keçirilmәsi ilә bağlı olan ictimai münasibәtlәri tәnzim edәn hissәdә 
oxşar qanunvericiliklә, elәcә dә seçkilәri tәşkil edәn seçki komis-
siyalarının tәlimatları vә digәr hüquqi aktları ilә tәnzimlәnir; 

– birlәşәrәk mәrhәlәlәri әmәlә gәtirәn çoxsaylı seçki hәrәkәtlәri vә 
seçki prosedurlarından ibarәtdir; 

– seçki prosesi subyektlәrinin qanunla müәyyәn edilmiş qaydada 
öz sәlahiyyәtlәri daxilindә qәbul etdiklәri aralıq vә yekun xarakterli 
hüquqi sәnәdlәrlә rәsmilәşir vә tәsbit olunur8. 

Seçki prosesinin әsas struktur elementlәri kimi seçki prosesinin 
mәrhәlәlәri çıxış edir. Yәni seçki prosesi seçki prosesi mәrhәlәlәrinin 
mәcmusundan әmәlә gәlir. Seçki mәrhәlәsinin özünün struktur elementlәri 
kimi isә seçki hәrәkәtlәri vә seçki prosedurları çıxış edir. Yәni seçki 
prosesi mәrhәlәsi seçki hәrәkәtlәri vә seçki prosedurlarının mәcmusundan 
әmәlә gәlir. Bu hәrәkәt vә prosedurlar seçki prosesi subyektlәrinin xüsusi 

7 Избирательное право и избирательный процесс в Российской Федерации. 
Учебное пособие / М.С.Савченко, Т.Ю.Дьякова [и др.]; под общ. ред. 
М.С.Савченко.  – Краснодар: КубГАУ, - 2015, - с. 39. 

8 Биктагиров, Р.Т. Российский избирательный процесс как вид юридического 
процесса // Избирательное право, - 2012. № 2 (18), - с. 7. 

dairәsi tәrәfindәn seçki qanunvericiliyi ilә müәyyәn edilmiş qaydada vә 
müddәtlәrdә ardıcıl surәtdә hәyata keçirilir. Tәbii ki, funksional tәyinatı 
baxımından qeyd edilәn hәrәkәt vә prosedurların hәyata keçirilmәsi 
seçkilәrin son mәqsәdinә nail olunmasına, yәni deputatların vә ya seçkili 
vәzifәli şәxslәrin seçilmәsinә yönәlir. 

Seçki proseduru seçki qanunvericiliyi ilә nәzәrdә tutulmuş prosedur 
xarakterli hәrәkәtlәrin yerinә yetirilmәsinin, habelә müvafiq seçki ko-
missiyaları tәrәfindәn seçki prosesinin müәyyәn mәrhәlәsindә seçki 
prosesi iştirakçılarının hüquqlarının tәminatına yönәlәn qәrarların qәbul 
edilmәsinin konkret qaydasıdır. 

Seçki hәrәkәti seçki prosesi subyektlәrinin hüquq vә sәlahiyyәtlәrinin 
müәyyәn seçki proseduru çәrçivәsindә addımbaaddım hәyata keçirilmәsi 
üzrә hәrәkәtlәrdir. 

II FƏSİL 
SEÇKİ HÜQUQUNUN MƏNBƏLƏRİ 

 
2.1. Seçki hüququnun mәnbәlәrinin ümumi sәciyyәsi  

 
Bütövlükdә hüququn, o cümlәdәn seçki hüququnun mәnbәlәri problemi 

hәm nәzәri, hәm dә praktiki әhәmiyyәt kәsb edir. Seçki hü qu qu nun mәn -
bә lә ri nin ümumi sәciyyәsini verәrkәn, ilk növbәdә, sәthi dә olsa “hüququn 
mәnbәlәri” anlayışını nәzәrdәn keçirmәk lazımdır.  

Hüququn mәnbәlәri dövlәtin hüquq yaradıcılığı fәaliyyәtinin ifadә 
formalarıdır. Bu formaların kömәyi ilә qanunvericinin iradәsi icra üçün 
mәcburi xarakter kәsb edir. 

Hüquq әdәbiyyatında hüququn mәnbәlәrinin anlayışı ilә bağlı vahid 
vә birmәnalı fikir formalaşmamışdır. Hüququn mәnbәyi iki mәnada 
izah olunur: 

a) maddi mәnada hüququn mәnbәyi; 
b) formal mәnada hüququn mәnbәyi. 
Maddi mәnada hüququn mәnbәyi dedikdә cәmiyyәtin maddi hәyat 

şәrtlәri başa düşülür. 
For mal mә nada hü qu qun mәn bәyi an la yı şı döv lә tin vә ya döv lәt or -

qan la rı nın hüquq yaradıcılığı fәa liy yә ti nin  (qa nun la rın, fәr man la rın, qә -
rar la rın vә di gәr nor ma tiv hü quqi akt la rın tә za hürü kimi hü quq ya rat ma 
pro se sin in) son nәticәsini özündә әks etdirir. 

Hüququn mәnbәlәrinin formal vә maddi mәnbәlәrә bölünmәsi 
yalnız nәzәri deyil, daha çox praktiki әhәmiyyәt kәsb edir. Cәmiyyәt 
inkişaf etdikcә onun sosial-iqtisadi şәrtlәri dә dәyişir. Bu isә hüquq ya-
radıcılığı fәaliyyәtinin yeni şәraiti nәzәrә almaqla hәyata keçirilmәsi 
zәrurәtini yaradır9. 
9 Жилин, Г.А. Значения решений Конституционного Суда РФ как источника 

гражданского и арбитражного процессуального права // Конституционного 
правосудия, - 2008. № 1, - с. 22.

Dövlәt vә hüquq nәzәriyyәsindә hüququn daxili vә xarici forması 
fәrqlәndirilir. Hüququn daxili forması dedikdә, hüququn daxili tәşkili vә 
ya sistemi (hüquq normalarının vәhdәti), xarici forması dedikdә isә dövlәt 
iradәsinin normativ ifadә forması başa düşülür. Yalnız hüququn xarici 
forması formal mәnada hüququn mәnbәyi ilә üst-üstә düşür. Ona görә dә 
hüququn mәnbәyi vә forması anlayışlarının tam şәkildә eynilәşdirilmәsini 
düzgün hesab etmәk olmaz. 

Maddi mәnada hüququn mәnbәlәri hüquqi çәrçivәdәn kәnarda qalan, 
lakin hüquqi gerçәkliyә tәsir göstәrmәk üçün potensial imkana malik 
tәzahürlәr kompleksinin, formal mәnada hüququn mәnbәlәri isә artıq 
obyektiv surәtdә mövcud olan normativ göstәrişlәrin tәhlilini nәzәrdә tutur. 

Seçki hüququnun mәnbәlәri seçkilәrlә bağlı yaranan münasibәtlәrin 
dolğun vә sәmәrәli hüquqi tәnziminә yönәlir. 

Seçkilәrin tәşkili vә keçirilmәsi prosesindә yaranan ictimai münasibәtlәri 
tәnzim edәn normaları özündә әks etdirәn seçki hüququnun mәnbәlәrinin 
öyrәnilmәsi seçki hüququ, seçki sistemi vә seçki prosesinin mahiyyәtinin 
vә mәzmununun dәrk edilmәsindә mühüm rol oynayır. 

Sәlahiyyәtli dövlәt orqanları normativ hüquqi aktlar vasitәsilә 
dәfәlәrlә tәtbiq olunmaq üçün nәzәrdә tutulmuş hüquq normaları 
müәyyәn edirlәr vә bu normaların kömәyilә müxtәlif növ seçkilәrin 
tәşkili vә keçirilmәsi prose sindә yaranan ictimai münasibәtlәrin hüquqi 
tәnzimlәnmәsi hәyata keçirillir. Hәmin normaların mükәmmәlliyi vә 
seçki hüquq münasibәtlәrinin dolğun sәmәrәli tәnzimi seçkilәrin ob-
yektivliyinin başlıca şәrtlәrindәn biri kimi çıxış edir. 

Seçki hüququnun mәnbәlәri sәlahiyyәtli orqanlar tәrәfindәn qәbul 
olunan vә seçki hüququnun predmetini tәşkil edәn ictimai münasibәtlәri 
(seçki hüquq münasibәtlәrini) tәnzim edәn hüquq normalarını özündә 
әks etdirәn hüquqi aktlardır. Bu aktların mәcmusu bütövlükdә seçki qa-
nunvericiliyini әmәlә gәtirir. 

Seçki qanunvericiliyini bir sistem kimi nәzәrdәn keçirmәk lazımdır. 
Qanunveriсilik sistemi hüquq normalarının mövcudluğunun obyektiv 
forması, onlara müәyyәnlik vә obyektivlik verilmәsi, onların konkret 
hüquq aktlarında tәşkili vә birlәşdirilmәsi vasitәsidir. Qanunveriсilik 

sistemi sadәcә belә aktların mәсmusu olmayıb, onların struktur 
komponentlәrinin subordinasiyası vә koordinasiyası prinsiplәrinә әsaslanan 
diferensiasiyalı sistemidir. Onların qarşılıqlı әlaqәsi müxtәlif amillәrin 
hesabına tәmin olunur, başlıсa yeri isә tәnzimlәmәnin predmeti vә 
qanunveriсinin hüquq mәnbәlәrinin rasional, kompleks qurulmasına olan 
marağı tutur10. 

Seçki qanunvericiliyinin sisteminә yalnız seçkilәrin tәşkili vә keçirilmәsi 
ilә bağlı münasibәtlәri tәnzimlәmәk üçün qәbul edilәn müxtәlif xarakterli 
qanunlar deyil, hәm dә bu münasibәtlәrin hüquqi tәnziminә yönәlәn digәr 
normativ hüquqi aktlar, mәsәlәn, fәrmanlar, qәrarlar vә s. daxildir.  

 
 

2.2. Seçki hüququnun mәnbәlәrinin tәsnifatı 
 
Seçki hüququnun mәnbәlәrinin sisteminә daxildir: 
– Azәrbaycan Respublikasının Konstitusiyası; 
– konstitusiya qanunları; 
– beynәlxalq hüquqi aktlar; 
– qanunlar; 
– mәrkәzi icra hakimiyyәti orqanlarının aktları; 
– bәlәdiyyә aktları. 
– Konstitusiya Mәhkәmәsinin qәrarları; 
– Mәrkәzi Seçki Komissiyasının qәrarları.   
Seçki hüququnun hüquqi qüvvәsinә görә әsas mәnbәyi, tәbii ki, 

Azәrbaycan Respublikasının Konstitusiyasıdır. Qeyd etmәk lazımdır 
ki, sovet dövründә qüvvәdә olmuş konstitusiyalardan fәrqli olaraq 
Azәrbaycan Respublikasının Konstitusiyasında seçki hüququna vә seçki 
sisteminә hәsr olunmuş ayrıca fәsil yoxdur. Lakin, bu, Əsas qanunda 
seçkilәrә dair müddәaların tәsbit edilmәmәsi anlamına gәlmir. Konstitusiya 
seçki hüququnun әsas prinsiplәrini, ilkin başlanğıclarını vә rәhbәr 

10 Тихомиров, Л.Ю. Юридическая энциклопедия / Л.Ю.Тихомиров, М.Ю. Тихо -
миров; под ред. М.Ю.Тихомирова. - Москва: Издательство Тихомирова М.Ю., 
- 2008, - с. 863.

müddәalarını özündә әks etdirir. Seçki hüququna dair prinsip vә normalar 
konstitusiya quruluşunun әsaslarına, insan vә vәtәndaş hüquq vә azad-
lıqlarına, dövlәt hakimiyyәti orqanlarının sisteminә hәsr edilmiş fәsillәrdә 
öz tәsbitini tapmışdır. Cari qanunvericilik tәnziminin әsasını tәşkil edәn 
hәmin prinsip vә normalar Azәrbaycan Respublikası Seçki Mәcәllәsindә 
vә seçki hüququnun mәnbәyini tәşkil edәn digәr hüquqi aktlarda daha 
da konkretlәşdirilir.  

Konstitusiyada konstitusiya quruluşunun әsas prinsiplәrindәn biri kimi 
xalq hakimiyyәti tәsbit edilir. Xalq isә öz hakimiyyәtini, suveren hüququnu 
azad seçkilәr yolu ilә seçilmiş nümayәndәlәri vasitәsilә hәyata keçirir. 
Konstitusiyanın 4-cü maddәsindә birbaşa göstәrilir ki, xalqın seçdiyi 
sәlahiyyәtli nümayәndәlәrindәn başqa heç kәsin xalqı tәmsil etmәk, xalqın 
adından danışmaq vә xalqın adından müraciәt etmәk hüququ yoxdur. 

Konstitusiyanın 7-ci maddәsi Azәrbaycanı hüquqi dövlәt elan edir. 
Müasir dövrdә hüquqi dövlәt ideyası hüquqa tam şәkildә tabeçiliyi 
nәzәrdә tutur. Hüquqi dövlәtdә әsas meyar kimi insan, onun hüquq vә 
azadlıqlarının tәmin olunması çıxış edir. Belә hüquqlardan biri kimi seçki 
hüququ çıxış edir. 

Konstitusiya subyektiv mәnada seçki hüququnu, yәni vәtәndaşların 
dövlәt hakimiyyәti vә yerli özünüidarә orqanlarına seçmәk vә seçilmәk hü-
ququnu tәsbit vә tәmin edir, habelә seçki hüququ ilә bağlı mәhdudiyyәtlәri 
özündә әks etdirir. Belә ki, Konstitusiyanın 56-cı maddәsinә görә: 
“Azәrbaycan Respublikası vәtәndaşlarının dövlәt orqanlarına seçmәk vә 
seçilmәk, habelә referendumda iştirak etmәk hüququ vardır. Mәhkәmәnin 
qәrarı ilә fәaliyyәt qabiliyyәtsizliyi tәsdiq olunmuş şәxslәrin seçkilәrdә, 
habelә referendumda iştirak etmәk hüququ yoxdur. Hәrbi qulluqçuların, 
hakimlәrin, dövlәt mәmurlarının, din xadimlәrinin, mәhkәmәnin qanuni 
qüvvәyә minmiş hökmü ilә azadlıqdan mәhrum edilmiş şәxslәrin, bu Kons-
titusiyada vә qanunda nәzәrdә tutulan digәr şәxs lәrin seçilmәk hüququ 
qanunla mәhdudlaşdırıla bilәr”. Bu qәbildәn olan normalar Konstitusiyanın 
85-ci, 100-cü maddәlәrindә dә öz tәsbitini tapmışdır.  

Seçki hüququnun mәnbәlәri sistemindә mәrkәzi yeri, әlbәttә ki, 
Azәrbaycan Respublikasının Seçki Mәcәllәsi tutur. Bu Mәcәllә seçki qa-

nunvericiliyinin nüvәsini tәşkil edir. Mәcәllә vәtәndaşların subyektiv 
seçki hüquqlarını, onların tәminatlarını, seçkilәrin prinsiplәrini vә onların 
mәzmununu, elәcә dә mәntiqi ardıcıllıqla seçki prosesinin bütün mәrhәlәlәrini 
vә prosedurlarını müәyyәn edir.  

Müxtәlif sahәvi mәnsubiyyәti olan bәzi aktlar da, mәsәlәn, KİV-lәr, 
maliyyә tәnzimi sahәsindә aktlar, Azәrbaycan Respublikasının Cinayәt 
Mәcәllәsi, İnzibati Xәtalar Mәcәllәsi vә s. kimi aktlar da müәyyәn hissәdә 
seçki hüququnun mәnbәyi kimi xarakterizә edilә bilәr. 

Qanun qüvvәli normativ hüquqi aktlar qüvvәdә olan qanunlar әsasında 
vә onlara müvafiq surәtdә müxtәlif sәviyyәli icra hakimiyyәti orqanları 
tәrәfindәn qәbul olunur. Qanun qüvvәli normativ-hüquqi aktlar sistemi 
müvafiq sәviyyәli aktları qәbul etmәk sәlahiyyәtinә malik olan dövlәt or-
qanlarının iyerarxiyası prinsipi әsasında qurulmuşdur. 

Seçki hüququnun mәnbәlәri sırasına qanun qüvvәli normativ hüquqi 
aktlar da daxildir. Çünki seçkilәrin tәşkili vә keçirilmәsi prosesindә 
yaranan bәzi ictimai münasibәtlәr Prezidentin, Nazirlәr Kabinetinin, seçki 
komissiyalarının aktları ilә tәnzimlәnir. Qanun qüvvәli aktlar Konstitusiya 
vә qanunlara uyğun olmalıdır.  

Seçki hüququnun mәnbәlәri sistemindә Prezidentin aktları xüsusi 
yer tutur. Burada, xüsusәn, Prezidentin öz konstitusion sәlahiyyәtlәrini 
hәyata keçirmәsi ilә bağlı qәbul etdiyi aktları qeyd etmәk olar. Mәsәlәn, 
Azәrbaycan Respublikası Konstitusiyasının 109-cu maddәsinin 1-ci 
bәndinә әsasәn, Prezident Azәrbaycan Respublikasının Milli Mәclisinә 
seçkilәri tәyin edir. 

Ümumi qaydalar müәyyәn etdikdә Azәrbaycan Respublikasının Pre-
zidenti fәrmanlar, başqa mәsәlәlәr barәsindә isә sәrәncamlar qәbul edir 
(Azәrbaycan Respublikası Konstitusiyasının 113-cü maddәsinin I hissәsi). 
Prezidentin seçkilәrin tәşkili vә keçirilmәsi ilә bağlı fәrmanlarının 
әhәmiyyәti, әsasәn, aşağıdakılarda ifadә olunur: 

– seçkilәrin tәşkili vә keçirilmәsi sahәsindә dövlәt iradәsini ifadә 
edirlәr; 

– seçkilәrin tәşkili vә keçirilmәsi sahәsindә normativ qaydalar 
müәyyәnlәşdirirlәr; 

– seçkilәrin tәşkili vә keçirilmәsi sahәsindә operativ hәll tәlәb edәn, 
tәxirәsalınmaz xarakter daşıyan mәsәlәlәrin hәllindә müstәsna 
rol oynayırlar; 

– seçkilәrin tәşkili vә keçirilmәsi sahәsindә qәbul edilmiş qanunların 
tәtbiqi ilә bağlı ortaya çıxan mәsәlәlәri konkretlәşdirir, müvafiq 
sәlahiyyәtlәri bölüşdürür, habelә konkret tәdbirlәr vә bu tәdbirlәri 
hәyata keçirәn orqanları müәyyәn edirlәr. 

Seçki hüququnun mәnbәlәrinin  bir qrupunu da bәlәdiyyә aktları tәşkil 
edir. Azәrbaycan Respublikası Konstitusiyasının 150-ci maddәsinә әsasәn, 
bәlәdiyyәlәrin qәbul etdiklәri aktlar hüquqa vә haqq-әdalәtә (bәrabәr 
mәnafelәrә bәrabәr münasibәtә) әsaslanmalı, Azәrbaycan Respublikasının 
Konstitusiyasına, qanunlarına, Azәrbaycan Respublikası Prezidentinin 
fәrmanlarına, Azәrbaycan Respublikası Nazirlәr Kabinetinin qәrarlarına 
(Naxçıvan Muxtar Respublikasında isә hәm dә Naxçıvan Muxtar Respubli-
kasının Konstitusiyasına, qanunlarına, Naxçıvan Muxtar Respublikası Nazirlәr 
Kabinetinin qәrarlarına) zidd olmamalıdır. Bәlәdiyyә aktları özünütәnzimlәmә 
normalarını ehtiva edir vә normativ-hüquqi aktların ayrıca sistemini әmәlә 
gәtirir. Bәlәdiyyәlәrin qәbul etdiyi aktın icrası onun әrazisindә yaşayan 
vәtәndaşlar vә burada yerlәşәn hüquqi şәxslәr üçün mәcburidir. 

Konstitusiya Mәhkәmәsi Konstitusiyanın hüquqi mühafizәsindә xüsusi 
rola malikdir. Konstitusiya Mәhkәmәsi neqativ qanunverici rolunda çıxış 
etmәklә qüsurlu hüquq normalarını hüquq sistemindәn kәnarlaşdırır. 
Mәsәlәn, Azәrbaycan Respublikası Konstitusiyasının 130-cu maddәsinin 
X hissәsinә görә qanunlar vә digәr aktlar, yaxud onların ayrı-ayrı müddәaları, 
Azәrbaycan Respublikasının hökumәtlәrarası müqavilәlәri Konstitusiya 
Mәhkәmәsinin qәrarında müәyyәn edilmiş müddәtdә qüvvәdәn düşür. Bu 
halda Konstitusiya Mәhkәmәsi qanunverici rolunda çıxış etmir, onu әvәz 
etmir, o, qanunu hüquqi baxımdan lәğv etmir, lakin faktiki olaraq qanun 
öz qüvvәsini itirir. Seçki hüquqlarının prinsiplәrinin mәzmunu, seçki hü-
quqlarının hәyata keçirilmәsi mexanizmlәri, seçkilәrin tәyin edilmәsi, 
namizәdlәrin irәli sürülmәsi vә seçki prosesindә yaranan digәr bu kimi 
mәsәlәlәr Konstitusiya Mәhkәmәsinin fәaliyyәt vә qәrarlarının mühüm 
predmetlәri sırasına daxildir. Konstitusiya Mәhkәmәsinin qәrarları seçki 

28



sisteminin vә seçki qanunvericiliyinin inkişafına vә tәkmillәşmәsinә 
әhәmiyyәtli tәsir göstәrir. 

Öz hüquqi statuslarına görә seçki komissiyaları hüquq yaradıcılığı ilә 
mәşğul olmamalıdır. Lakin onlar öz funksiyalarını icra etmәk üçün normativ 
xarakterli aktlar, mәsәlәn, seçki qanunvericiliyinin tәtbiqi ilә bağlı tәlimatlar 
qәbul edә bilәrlәr. Azәrbaycan Respublikası Seçki Mәcәllәsinin 25.3-cü 
vә 25.4-cü maddәlәrinә uyğun olaraq Mәrkәzi Seçki Komissiyası öz 
sәlahiyyәtlәri daxilindә bu Mәcәllәnin hәyata keçirilmәsinә dair tәlimatlar 
vә metodiki göstәrişlәr qәbul edir vә onları dәrc etdirir. Mәrkәzi Seçki 
Komissiyası bu Mәcәllәnin hәyata keçirilmәsi ilә bağlı qәbul edilәn 
tәlimatların vә metodiki göstәrişlәrin aşağı seçki komissiyalarına çatdırılmasını 
tәmin etmәlidir. Aşağı komissiyalar hәmin tәlimatları vә metodiki göstәrişlәri 
Mәrkәzi Seçki Komissiyasının müәyyәn etdiyi qaydada onların asan oxun-
masını tәmin edәn mәlumat lövhәlәrindә yerlәşdirmәlidir. 

Mәrkәzi Seçki Komissiyasının qәrarlarının xüsusiyyәti ondan ibarәtdir 
ki, bu qәrarlar, bir qayda olaraq, aşağı seçki komissiyaları üçün mәcburidir. 
Lakin hәmin qәrarlarda öz әksini tapan normalar bir çox hallarda seçki 
prosesinin başqa iştirakçılarının da fәaliyyәtini tәnzim edir. Digәr xüsusiyyәt 
isә odur ki, bu qәrarlar hәr hansı yeni normativ qayda vә ya prosedur 
müәyyәn etmir, artıq mövcud olan normativ qayda vә prosedurların eyni 
cür hәyata keçirilmәsini tәmin edir.  

Seçki hüququnun mәnbәlәrini aşağıdakı meyarlara görә dә tәs nif -
lәşdirmәk olar: 

a) aktın formasına görә; 
b) hüquqi qüvvәsinә görә; 
c) tәnzimetmә predmetinә görә; 
ç) hüquqi tәnzimetmәnin xarakterinә görә; 
d) tәsir sahәsinә görә. 
Ak tın for ma sına görә seçki hüququnun mәn bә lәri qa nun lara, fәr man -

lara, qә rar lara, sә rәn cam lara, qay da lara, әsas na mә lәrә, әmr lәrә, töv si yә -
lәrә, iza hat lara, tә li mat lara vә s. bölünür. 

Hüquqi qüvvәsinә görә seçki hüququnun mәnbәlәri qanunlara vә 
qanunqüvvәli aktlara bölünür. 

29



Hüquqi tәnzimetmә predmetindәn asılı olaraq seçki hüququnun 
mәnbәlәri ümumi vә xüsusi ola bilәr. Ümumi mәnbәlәrin tәnzimetmә 
predmeti geniş olmaqla, hәm seçki hüququ ilә bağlı, hәm dә digәr mәsәlәlәri 
әhatә edir, mәsәlәn, Azәrbaycan Respublikasının Konstitusiyası. Xüsusi 
mәnbәlәr isә yalnız seçkilәrin tәşkili vә keçirilmәsi ilә bağlı mәsәlәlәri 
tәnzim edir, mәsәlәn, Azәrbaycan Respublikasının Seçki Mәcәllәsi. 

Hüquqi tәnzimetmәnin xarakterinә görә seçki hüququnun mәnbәlәri 
maddi vә prosessual mәnbәlәrә bölünür. Maddi mәnbәlәr seçki hüquq 
münasibәtlәri iştirakçılarının hüquq vә vәzifәlәrini, prosessual mәnbәlәr 
isә bu hüquq vә vәzifәlәrin hәyata keçirilmәsi prosedurunu, qaydasını 
müәyyәn edir. Prosessual forma hüquq normalarının tәtbiqi üzrә istәnilәn 
fәaliyyәt üçün xarakterikdir. Hüquq әdәbiyyatında qeyd edildiyi kimi, 
prosessual forma yalnız hüquq normalarının tәtbiqinin hüquq mühafizә 
sferasında deyil, hәm dә hüquq normalarının ictimai hәyatın subyektlәrinin 
müsbәt hәrәkәtlәrini tәnzim etdiyi digәr sferalarda da tәzahür edir. 
Başqa sözlә, hәr bir maddi hüquq sahәsi özünün müvafiq prosessual 
normalarının yaranmasına sәbәb olur. “Prosessual forma” anlayışı 
özündә hüquqi prosesin özünü әks etdirmәmәklә onun strukturunun 
(struktur elementlәrinin) xarakteristikasını ifadә edir11. Seçki Mәcәllәsindә, 
Mәrkәzi Seçki Komissiyasının qәrarlarında vә seçki hüququnun mәnbәyini 
tәşkil edәn digәr normativ aktlarda kifayәt qәdәr prosessual xarakterli 
normalara rast gәlmәk olar. Nәzәrә almaq lazımdır ki, seçkilәrin 
mәzmununu vә mahiyyәtini müәyyәn edәn әsas aspektlәrdәn biri 
seçkilәrin mәhz “seçki prosesi” termini ilә ifadә olunan bir proses kimi 
çıxış etmәsidir. 

Tәsir sahәsindәn asılı olaraq bütün ölkә әrazisindә tәtbiq edilәn 
mәnbәlәri vә yalnız müәyyәn әrazidә (mәsәlәn, hәr hansı bir seçki 
dairәsinin әrazisindә) tәtbiq edilәn mәnbәlәri fәrqlәndirmәk olar. 
 

11 Горшенев, В.М. Контроль как правовая форма деятельности / В.М.Горшенев, 
И.В.Шахов. - Москва: Юридическая литература, - 1987, - с. 65.; Юридическая 
процессуальная форма. Теория и практика / Под общ. ред. П.Е.Недбайло, 
В.М.Горшенева. - Москва: Юридическая литература, - 1976, - с. 12. 

III FƏSİL 
SEÇKİ HÜQUQUNUN PRİNSİPLƏRİ 

 
3.1. Seçki hüququnun prinsiplәrinin  

ümumi xarakteristikası 
 

“Prinsip”‘ latın sözü olub әsas ideyalar, rәhbәr başlanğıclar mәnasında 
işlәdilir. Prinsiplәr obyektiv vә subyektiv mәzmuna malikdir. Obyektiv 
mәnada prinsiplәr tәbii vә ya ictimai qanunauyğunluqları, suybektiv 
mәnada isә insan davranışının rәhbәr başlanğıclarını özündә әks etdirir. 

Fәlsәfәdә prinsiplәr insanın gerçәkliyә münasibәtini müәyyәn edәn 
daxili inam12, ilkin, rәhbәr ideyalar, davranışın әsas qaydaları kimi 
xarakterizә olunur13. 

Azәrbaycan dilinin izahlı lüğәtindә verilәn izaha görә, prinsip 
“müәyyәn nәzәriyyәnin, tәlimin, әqidәnin, dünyagörüşünün, elmin vә s.-
nin әsas müddәası, çıxış nöqtәsi, müәyyәn işdә rәhbәr ideya, әsas istiqamәt, 
gözlәnilmәli şәrt”dir14. 

Hüquqi prinsiplәr vә hüququn prinsiplәri anlayışları fәrqli anlayışlardır. 
Belә ki, hüquqi prinsiplәr hüquq düşüncәsi kateqoriyası, hüququn prinsiplәri 
isә yalnız qanunvericilikdә tәsbit olunan әsas ideyalardır. 

Hüququn prinsiplәri dedikdә bir qayda olaraq hüququn formalaşması, 
inkişafı vә fәaliyyәti prosesinin әsas ideyaları, ilkin müddәaları vә ya 
rәhbәr başlanğıcları başa düşülür15. Prinsiplәr hüququn әsaslandığı 

12 Azәrbaycan dilinin izahlı lüğәti: [dörd cilddә] / A. Axundovun redaktәsi ilә. - Bakı: 
Çıraq, - c. 2. – 1999, - s. 382.

13 Общая теория государства и права. Академический курс. Учебник для вузов 
/ Под ред. М.Н.Марченко. – Москва: Зерцало, - 1998, - с. 295. 

14 Azәrbaycan dilinin izahlı lüğәti: [dörd cilddә] / A. Axundovun redaktәsi ilә. - Bakı: 
Çıraq, - c. 2. – 1999, - s. 382.

15 Общая теория государства и права. Академический курс. Учебник для вузов 
/ Под ред. М.Н.Марченко. – Москва: Зерцало, - 1998, - с. 295. 

nәzәriy yәlәrin pozitiv ifadә formasıdır. Hәr müddәa vә fikir hüquqi 
prinsip ola bilmәz. Bunun üçün o, dәqiq vә yığcam ifadә edilmәli vә 
hüquq nor ması şәklindә pozitiv hüquqda әks olunmalıdır. Yalnız obyektiv 
hüquqa çevrilәn, hüquq mәnbәlәrindә әks olunan müddәalar prinsip 
adlana bilәr. Hüququn prinsiplәri müvafiq elmi nәzәriyyә vә fikirlәrin 
hüquqda realizә edilmәsinin tәzahürüdür. Uzun illәrdәn bәri praktikada 
formalaşan vә әsaslandırılan nәzәriyyә bütöv halda, özünün xırdalıqları 
vә hüquq üçün әhәmiyyәti ol mayan tәrәflәri ilә hüquqa gәtirilә bilmәz. 
Hüququn qәbul etdiyi hәr fikri mәnimsәmә forması hüquqi prinsipdir. 
Prinsip adi hәyatda olan nәzәriyyәdәn hәm dә onunla fәrqlәnir ki, 
hüquqda onun әsaslı vә sistem kimi realizә edilmә mexanizmi olmalıdır. 
Belә mexanizmi olmayan müddәa, sadәcә olaraq fiksiyadır16. 

Prinsiplәr yalnız qanunvericilikdә tәsbit edildikdәn sonra vә 
hüquqtәtbiqedici praktika nәticәsindә mәcburedici qüvvәyә malik olurlar. 

Hüquqi prinsiplәr hüquqdan kәnarda mövcud ola bilmәzlәr. Hüququn 
prinsiplәri ya hüquq normalarında birbaşa tәsbit edilmәli, ya da onun 
mahiyyәtindәn irәli gәlmәlidir. 

Seçki sisteminin mühüm elementlәrindәn birini seçki hüququnun 
prinsiplәri tәşkil edir.  

1936-cı il SSRİ Konstitusiyasında “Seçki sistemi” adlı ayrıca fәsil 
var idi. Burada sovet hakimiyyәtinin mövcud olduğu dövrdә ilk dәfә 
olaraq әmәkçi deputatların ümumi, bәrabәr vә birbaşa seçki hüququ 
әsasında gizli sәsvermә yolu ilә seçilmәsi barәdә müddәa tәsbit olunmuşdu. 
SSRİ-nin 1977-ci il Konstitusiyası ilk dәfә olaraq azad seçki prinsipini 
tәsbit etdi. Belә ki, Konstitusiyaya görә vәtәndaşların vә ictimai tәşkilatların 
deputatlığa namizәdlәrin siyasi, işgüzar vә şәxsi keyfiyyәtlәrini sәrbәst vә 
hәrtәrәfli surәtdә müzakirә etmәk, habelә görüşlәr keçirmәk, mәtbuat, tel-
eviziya vә radio vasitәsilә tәbliğat aparmaq hüquqlarına tәminat verilirdi. 

Seçki hüququnun prinsiplәri dedikdә, seçkilәrin tәşkili vә keçirilmәsinin 
hüquq normaları ilә tәsbit edilmiş rәhbәr başlanğıcları vә ilkin müddәaları 
başa düşülür. Seçki hüququnun prinsiplәrinә dәqiq vә dolğun surәtdә әmәl 
16 Əsgәrov, Z.A. Konstitusiya hüququ. Dәrslik / Z.A.Əsgәrov. - Bakı: Bakı 

Universiteti nәşriyyatı, - 2011, - s. 121.

olunması seçkilәrin vә onun nәticәlәrinin, habelә seçilәn orqanların legi-
timliyinin başlıca şәrtlәrindәn biri kimi çıxış edir. 

Seçki hüququnun prinsiplәri seçki hüquq münasibәtlәrinin hüquqi 
tәnziminin әsasını tәşkil edir.  

Seçki hüququnun prinsiplәri qanunverici üçün rәhbәr ideya qismindә 
çıxış etmәklә, seçki hüquq normalarının tәkmillәşdirilmәsi yollarını vә 
istiqamәtlәrini müәyyәnlәşdirir, seçki hüququnun subyektlәrinin 
vәziyyәtini, onların hüquq vә vәzifәlәrini müәyyәn edir, seçki qanunve-
riciliyinin ayrı-ayrı normalarının bir sistemdә birlәşdirilmәsinin әsaslarından 
biri kimi çıxış edirlәr. Bütövlükdә, seçki hüququnun prinsiplәrinin 
әhәmiyyәti aşağıdakılarda ifadә olunur: 

– seçki qanunvericiliyinin inkişaf tendensiyasının daha dәqiq 
müәyyәn edilmәsi; 

– seçki hüququnun mәnbәyini tәşkil edәn hüquqi aktların mәnasının 
aydın şәkildә dәrk edilmәsi; 

– seçki hüquq münasibәtlәrini tәnzim edәn hüquq normalarının 
mәntiqi ardıcıllıqla sistemlәşdirilmәsi; 

– seçki hüquq münasibәtlәrinin stabilliyinin tәmin olunması vә s. 
Seçki hüququnun prinsiplәrini seçki hüquq normalarından fәrqlәndirmәk 

lazımdır. Belә ki, seçki hüquq normalarından fәrqli olaraq seçki hüququnun 
prinsiplәri daha stabil xarakter daşıyır, yüksәk hüquqi qüvvәyә malikdir, 
hüquqyaradıcılığı funksiyasını yerinә yetirir, seçki qanunvericiliyindә olan 
hüquqi boşluqların aradan qaldırılmasına xidmәt edir.  

 
 

3.2. Seçki hüququnun prinsiplәrinin növlәri  
 
Seçki hüququnun әsas prinsiplәri Azәrbaycan Respublikası Kons-

titusiyasının 2-ci maddәsinin II hissәsindә öz әksini tapmışdır: “Azәrbaycan 
xalqı öz suveren hüququnu bilavasitә ümumxalq sәsvermәsi - referendum 
vә ümumi, bәrabәr vә birbaşa seçki hüququ әsasında sәrbәst, gizli vә 
şәxsi sәsvermә yolu ilә seçilmiş nümayәndәlәri vasitәsi ilә hәyata keçirir”. 
Göründüyü kimi, burada seçkilәrin tәşkili vә keçirilmәsi ilә bağlı altı 

әsas prinsip öz әksini tapmışdır (onlardan üçü seçki hüququ, üçü isә 
sәsvermә ilә bağlıdır): 

1. ümumi seçki hüququ prinsipi; 
2. bәrabәr seçki hüququ prinsipi; 
3. birbaşa seçki hüququ prinsipi; 
4. sәrbәst sәsvermә prinsipi; 
5. şәxsi sәsvermә prinsipi; 
6. gizli sәsvermә prinsipi. 
Seçki hüququnun bu prinsiplәri Azәrbaycan Respublikası Konstitusi-

yasının bәzi digәr maddәlәrindә vә Seçki Mәcәllәsindә dә (xüsusәn, 2-7-
ci maddәlәrdә) öz әksini tapmışdır. 

Ümumi seçki hüququ prinsipi. İrqindәn, etnik mәnsubiyyәtindәn, 
dinindәn, dilindәn, cinsindәn, mәnşәyindәn, әmlak vәziyyәtindәn, qulluq 
mövqeyindәn, әqidәsindәn, siyasi partiyalara, hәmkarlar ittifaqlarına vә 
başqa ictimai birliklәrә mәnsubiyyәtindәn vә ya digәr statusundan asılı ol-
mayaraq Azәrbaycan Respublikası vәtәndaşlarının seçmәk, seçilmәk vә 
referendumda iştirak etmәk hüququ vardır. Bu prinsipin әsas mahiyyәti 
ondan ibarәtdir ki, seçmәk vә seçilmәk hüququ hәr hansı sosial faktordan 
asılı deyildir.  

Bәrabәr seçki hüququ prinsipi. Vәtәndaşlar seçkilәrdә vә referendumda 
bәrabәr әsaslarla iştirak edirlәr. Hәr bir sәsvermә zamanı hәr bir vәtәndaşın 
bir sәsi vardır. Vәtәndaşların hәr bir sәsi eyni hüquqi qüvvәyә malikdir. 
Eyni seçkidә hәr bir vәtәndaşın bәrabәr sayda sәsә malik olması onunla 
tәmin olunur ki, seçici yalnız bir seçici siyahısına daxil edilә bilәr. Hәr bir 
seçici dairәsi üzrә seçicilәrin sayının bәrabәr olması, yәni bәrabәr tәmsilçilik 
normasının gözlәnilmәsi dә bu prinsipin mühüm tәminat şәrtlәrindәn biri 
kimi çıxış edir. 

Birbaşa seçki hüququ prinsipi. Vәtәndaşlar seçkilәrdә namizәdin 
lehinә, referenduma çıxarılan mәsәlәnin lehinә vә ya әleyhinә şәxsәn sәs 
verirlәr. Başqa şәxslәrin yerinә sәs vermәk qadağandır. Başqalarının 
әvәzinә sәs verәn vә ya bunun üçün şәrait yaradan vәtәndaşlar Azәrbaycan 
Respublikasının Cinayәt Mәcәllәsindә vә ya İnzibati Xәtalar Mәcәllәsindә 
göstәrilәn mәsuliyyәtә cәlb olunurlar. Göründüyü kimi, respublikamızda 

sәsvermә aktı yalnız әyani formada reallaşdırıla bilәr. Lakin bundan fәrqli 
olaraq bәzi xarici ölkәlәrdә (Böyük Britaniya, Danimarka, Almaniya vә 
s.) sәsvermә qiyabi formada, mәsәlәn, vәkalәt üzrә vә ya poçt vasitәsilә 
dә hәyata keçirilә bilәr.   

Sәrbәst sәsvermә prinsipi. Azәrbaycan Respublikası vәtәndaşlarının 
seçkilәrdә vә referendumda iştirakı azad vә könüllüdür. Seçkilәrdә vә ya 
referendumda iştirak edib-etmәmәyә mәcbur etmәk mәqsәdilә heç kәsin 
Azәrbaycan Respublikası vәtәndaşına tәzyiq göstәrmәk hüququ yoxdur 
vә heç kәs onun öz iradәsini azad ifadә etmәsinә mane ola bilmәz. Tәzyiq 
göstәrmәk vә ya bәxşiş tәklif etmәk yolu ilә vә ya digәr qanunazidd 
üsullarla seçicilәri sәs vermәyә, sәsvermәdәn çәkinmәyә sövq etmәk 
yolverilmәzdir. 

Şәxsi sәsvermә prinsipi. Şәxsi sәsvermә onu ifadә edir ki, vәtәndaşlar 
yalnız özlәri bilavasitә sәs verә bilәrlәr. Kimsә kiminsә adından sәs verә 
bilmәz. Bu, başqasının adından sәs verәn şәxsin bundan sui-istifadәsinin 
qar şısını almaq üçündür17. 

Gizli sәsvermә prinsipi. Gizli sәsvermә prinsipi ilk dәfә 1856-cı ildә 
Cәnubi Avstraliyada tәtbiq edilmişdir.  

Seçkilәr vә referendum zamanı sәsvermә gizli olmalıdır, bu isә 
seçicilәrin iradәsinin ifadәsi üzәrindә hәr cür nәzarәti istisna etmәlidir. 
Vәtәndaşın kimә sәs vermәsi müşahidә oluna bilmәz. Sәsvermәnin 
gizliliyini tәmin etmәk üçün seçicinin xüsusi tәchiz edilmiş qapalı kabinәdә 
öz iradәsini ifadә etmәsinә şәrait yaradılır. Vәtәndaş sәs vermәk üçün 
hәmin qapalı kabinәyә daxil olduqdan sonra onun yanına girmәk, onu 
kimәsә sәs vermәyә tәhrik etmәk qüvvәdә olan qanunvericiliyә uyğun 
olaraq hüquqi mәsuliyyәt yaradır.   

Bu әsas prinsiplәrlә yanaşı, seçki hüququnun digәr prinsiplәrini dә 
qeyd etmәk olar. Mәsәlәn, dövrilik, aşkarlıq, seçkilәrin keçirilmәsinin 
mәcburiliyi, alternativlik vә s. 

Seçkilәrin dövriliyi prinsipi dövlәt hakimiyyәti vә yerli özünüidarә 
orqanlarının qanunvericiliklә müәyyәn edilmiş sәlahiyyәt müddәtindә 
17 Əsgәrov, Z.A. Konstitusiya hüququ. Dәrslik / Z.A.Əsgәrov. - Bakı: Bakı 

fәaliyyәt göstәrmәlәri ilә şәrtlәnir. Hәmin müddәt bitdikdәn sonra yenidәn 
seçki keçirilmәlidir. Göründüyü kimi, bu proses müәyyәn zaman intervalı 
ilә baş verir vә dövri xarakter daşıyır.    

Aşkarlıq prinsipinә uyğun olaraq seçki komissiyalarının fәaliyyәti 
seçicilәr üçün şәffaf olmalıdır. Bundan başqa, aktiv seçki hüququna malik 
olan Azәrbaycan Respublikasının vәtәndaşları, o cümlәdәn Seçki Mәcәllәsinin 
44-cü maddәsindә göstәrilәn xarici vәtәndaşlar (beynәlxalq müşahidәçilәr) 
müşahidәçi qismindә çıxış edә bilәrlәr. 

Seçkilәrin keçirilmәsinin mәcburiliyi prinsipi Azәrbaycan Respublikası 
Seçki Mәcәllәsinin 7.1-ci maddәsindә öz tәsbitini tapmışdır. Belә ki, 
orada göstәrilir ki, Azәrbaycan Respublikasının Milli Mәclisinә, 
Azәrbaycan Respublikasının Prezidenti vәzifәsinә vә bәlәdiyyәlәrә 
Azәrbaycan Respublikası Konstitusiyasında vә bu Mәcәllәdә göstәrilәn 
müddәtdә seçkilәrin keçirilmәsi mәcburidir. 

Seçkilәrin alternativliyi prinsipi seçkilәrdә birdәn çox namizәdin 
iştirakının zәruriliyini nәzәrdә tutur. Əgәr seçki qanunvericiliyi ilә 
müәyyәn edilmiş müddәtdә heç bir namizәd qeydә alınmazsa vә ya bir 
namizәd qeydә alınarsa, bu halda әlavә namizәdlәrin irәli sürülmәsi vә 
növbәti seçki hәrәkәtlәrinin hәyata keçirilmәsi mәqsәdilә seçkilәr 2-3 
ay müddәtinә tәxirә salınır. 

IV FƏSİL 
SEÇKİ SİSTEMLƏRİ 

 
4.1. Seçki sistemlәrinin anlayışı  

 
Dövlәti bir sıra mühüm alt sistemlәrdәn ibarәt mürәkkәb institusional 

sistem kimi tәsәvvür vә xarakterizә etsәk, belә alt sistemlәrdәn biri olaraq 
seçki sisteminin çıxış etdiyini görә bilәrik. 

Seçki sistemi seçki hüququnun әsas kateqoriyalarından birini tәşkil 
edir. Müasir anlamda seçki sistemi İngiltәrә vә Fransada parlament tipli 
nümayәndәli tәsisatların meydana çıxması ilә әlaqәdar olaraq formalaşmağa 
başlamış vә zamanla tarixi inkişaf prosesindә daha da tәkmillәşmişdir. 
Belә tәkmillәşmәlәrin әsas hәdәfi xalqın iradәsinin daha dolğun ifadә 
olunmasına, sәs itkisi probleminin daha sәmәrәli hәllinә imkan verәn 
qayda, üsul vә mexanizmlәrin tapılması vә tәtbiq edilmәsi olmuşdur. 

Seçkilәrin әhәmiyyәti cәmiyyәt üçün kifayәt qәdәr böyükdür. Burada 
konkret şәxslәrin deyil, bütün cәmiyyәtin mәnafeyindәn söhbәt gedir. 
Buna görә dә seçki sistemi ümumi hüquq sahәlәrinin bir institutudur. 
Hakimiyyәtin tәşkili vә realizә edilmәsi, onunla cәmiyyәt, şәxsiyyәt vә 
müxtәlif növ kollektivlәr arasında olan әn әsas münasibәtlәr konstitusiya 
hüququ ilә nizamlandığına görә bu institut da konstitusiya hüququ ilә 
nizama salınır. İstәni lәn hüquqi mәsәlә bu vә ya digәr dәrәcәdә normativlik 
problemlәrinә toxunur. Seçki sisteminin dә hüquqi mahiyyәtindәn danışarkәn 
o, normativlik aspektindә araşdırılmalıdır. Seçki sistemi dövlәt tәrәfindәn 
müәyyәn edilmiş, dövlәt hakimiyyәtinin ilkin tәşkilinin, formalaşdırılmasının 
hamı üçün mәcburi olan mexanizmi, qaydasıdır18.  

Seçki sistemi dövlәtin siyasi hәyatının vacib faktorudur. Hәr bir 
ölkәdә seçki sistemi hәmin ölkәnin idarәetmә forması vә orada mövcud 
olan siyasi mәdәniyyәtlә sıx surәtdә bağlıdır. Seçki sistemi siyasәtlә bağlı 
18 Əsgәrov, Z.A. Konstitusiya hüququ. Dәrslik / Z.A.Əsgәrov. - Bakı: Bakı 

olduğuna görә seçkilәrә aid qanunvericilik statik deyil, dinamik xarakter 
daşıyır vә tez-tez dәyişikliklәrә mәruz qalır. 

Seçki sistemi qanunla müәyyәn edilәn vә sәsvermәnin nәticәlәrinin 
müәy  yәn olunmasına yönәlәn qayda, prinsip vә meyarların mәcmusunu 
özün dә әks etdirir. 

Mahiyyәt etibarilә seçki sistemi seçkilәrin kömәyi ilә nümayәndәli 
hakimiyyәt orqanlarının formalaşdırılması vә xalq hakimiyyәtinin hәyata 
keçirilmәsi mexanizmidir. Seçki sistemi bütövlükdә vәtәndaşların Azәrbaycan 
Respublikası Konstitusiyasının 56-cı maddәsindә tәsbit edilmiş seçki hü-
ququnun dolğun şәkildә hәyata keçirilmәsinә yönәlmişdir. 

Sovet dövründә bir çox müәlliflәr “seçki sistemi” vә “seçki hüququ” 
anlayışlarını eynilәşdirir vә “seçki sistemi” dedikdә seçki hüququnun 
prinsiplәrini başa düşürdülәr.   

Hüquq әdәbiyyatında “seçki sistemi” termini, bir qayda olaraq, iki 
mәnada işlәdilir: 

a) dar mәnada seçki sistemi; 
b) geniş mәnada seçki sistemi.  
Dar mәnada seçki sistemi seçkilәrin nәticәlәrinin müәyyәn edilmәsi 

vә seçkili yerlәrin bölüşdürülmәsi üsuludur, başqa sözlә, seçkilәrdә 
qazanılmış sәslәrә uyğun olaraq mandatların seçkidә iştirak etmiş namizәdlәr 
arasında bölünmәsi qaydasıdır. Dar mәnada seçki sistemi seçkilәrin 
nәticәlәrinin müәy yәn edilmәsi metodlarına görә seçki sistemlәri arasında 
fәrqlәrin olmasına dair nәzәri-praktiki göstәrişә әsaslanır. Dar mәnada 
seçki sistemi anlayışı üçün seçkilәrin nәticәlәrinin müәyyәn edilmәsi 
üsulları, metodları vә meyarları hәlledici әhәmiyyәt kәsb edir.  

Geniş mәnada seçki sistemi ictimai hakimiyyәt orqanlarına seçkilәrin 
keçirilmәsi ilә bağlı ictimai münasibәtlәr sistemidir. Bu münasibәtlәrin 
dairәsi kifayәt qәdәr genişdir. Belә ki, burada seçki prosesinin hәr bir 
mәrhәlәsindә yaranan ictimai münasibәtlәr әhatә olunur.  

Geniş mәnada seçki sistemi aktiv vә passiv seçki hüquqlarının 
hәyata keçirilmәsi şәrtlәrini vә prinsiplәrini, seçkilәrin tәşkili vә 
keçirilmәsi qaydasını, habelә sәsvermәnin vә seçkilәrin nәticәlәrinin 
müәyyәn olunmasını ehtiva edir.  

Hüquq әdәbiyyatında belә bir yanaşma vardır ki, geniş mәnada seçki 
sistemi obyektiv mәnada seçki hüququ ilә tәnzimlәnir. Lakin göstәrmәk 
lazımdır ki, geniş mәnada seçki sistemi yalnız hüquq normaları ilә deyil, 
hәm dә digәr sosial normalarla, o cümlәdәn siyasi partiyaların 
nizamnamәlәrindә tәsbit olunan müddәalarla tәnzimlәnir. Burada elә 
münasibәtlәr var ki, korporativ, adәt vә ya әxlaq normaları ilә tәnzimlәnir.  

Bir sistem kimi seçki sistemi dә mәntiqi ardıcıllıqla düzülmüş vә 
sıx qarşılıqlı әlaqәdә fәaliyyәt göstәrәn müxtәlif elementlәrdәn ibarәtdir. 
Geniş mәnada seçki sisteminin әn mühüm elementlәri kimi aşağıdakılar 
çıxış edir:  

a) vәtәndaşların, siyasi partiyaların vә digәr ictimai birliklәrin 
seçkilәrdә iştirakının prinsiplәri vә şәrtlәri;  

b) seçkilәrin tәşkilini vә keçirilmәsini tәmin edәn orqanlar sistemi;  
c) namizәdlәrin irәli sürülmәsi vә qeydә alınması qaydası; 
ç) seçkiqabağı tәşviqatın aparılması qaydası; 
d) seçkilәrin maliyyәlәşdirilmәsi qaydası; 
e) sәsvermәnin tәşkili qaydası; 
ә) seçkilәrin nәticәlәrinin müәyyәn edilmәsi vә seçkili yerlәrin 

bölüşdürülmәsi qaydası.   
 
 

4.2. Seçki sistemlәrinin növlәri 
 
Beynәlxalq hüquqda seçki sistemlәrinin tiplәri ilә bağlı unifikasiya 

olunmuş standartlar işlәnib hazırlanmamışdır. Bir qayda olaraq, bu 
mәsәlә dövlәt tәrәfindәn müstәqil surәtdә ya konstitusion sәviyyәdә, 
ya da sahәvi seçki qanunvericiliyi sәviyyәsindә hәll olunur. Tәcrübәdә 
elә hallar ol muşdur ki, ölkәnin gәlәcәk seçki sistemi ilә bağlı mәsәlә 
bilavasitә vәtәn daşlar tәrәfindәn ümumxalq sәsvermәsi yolu ilә hәll 
edilmişdir (Bö yük Britaniya, İrlandiya, İtaliya). Seçki sisteminin 
seçilmәsinә müxtәlif faktorlar tәsir göstәrir. Buraya aiddir: әrazi-siyasi 
quruluş forması, idarәetmә forması, seçilәn dövlәt orqanının (vәzifәli 
şәxsin) hüquqi statusunun xüsusiyyәtlәri, siyasi vә ideoloji plüralizmin 

39



inkişaf sәviyyәsi, partiya sis teminin sabitliyi vә hәtta dövlәtin hüquq 
sisteminin bu vә ya digәr hüquq ailәsinә mәnsubluğu19. 

Seçki sisteminin çoxsaylı növlәri olsa da, onlardan üçü tәcrübәdә 
daha geniş tәtbiq edilir: 

a) majoritar seçki sistemi; 
b) proporsional seçki sistemi; 
c) qarışıq seçki sistemi. 
Majoritar seçki sistemi seçkilәrin keçirilmәsinin әsas üsullarından 

biridir vә tarixәn ilk seçki sistemi hesab olunur. “Majoritar” fransız sözü 
olub, “әksәriyyәt”, “çoxluq” mәnasını bildirir. 

Majoritar seçki sistemi çәrçivәsindә namizәdin seçilmәsi üçün, o, öz 
namizәdliyini irәli sürdüyü seçki dairәsindә zәruri sәs çoxluğu qazanmalıdır. 
Zәruri sәs çoxluğunun qanunla necә müәyyәn edilmәsindәn vә kollektiv 
seçkili orqana neçә namizәdin seçilmәsindәn asılı olaraq majoritar sistemin 
bir neçә növü fәrqlәndirilir: 

– birmandatlı majoritar sistem; 
– çoxmandatlı majoritar sistem.  
Birmandatlı majoritar sistemin özünün üç növü vardır:  
– nisbi çoxluqlu majoritar sistem; 
– mütlәq çoxluqlu majoritar sistem; 
– ixtisaslaşdırılmış majoritar sistem.  
Nisbi çoxluqlu majoritar sistemdә ölkә әrazisi әhalisinin sayına görә 

bәrabәr olan dairәlәrә, yәni seçki dairәlәrinә bölünür vә onların hәr birindәn 
bir nümayәndә (deputat) seçilir. Digәrlәrinә nisbәtәn daha çox sәs qazanan 
namizәd seçilmiş hesab edilir. Bunun üçün bir tur yetәrli olur. Bu sistem 
çox rahat vә sadәdir. Problem yalnız o zaman yarana bilәr ki, iki vә ya daha 
çox namizәdin hәr biri eyni sayda sәs toplasın. Bu, olduqca nadir hallarda 
olur vә adәtәn püşkatma yolu ilә mәsәlә öz hәllini tapır. Azәrbaycan Res-
publikasının seçki qanunvericiliyinә görә isә dairә seçki komissiyası qeydә 
alınmış namizәdlәrin lehinә verilәn sәslәrin sayı bәrabәr olduqda, birmandatlı 

19 Развитие парламентаризма, совершенствование организации выборов и ис-
пользования эффективных избирательных технологий / Под общей редакцией 
В.П.Плигина. - Москва: Издание Государственной Думы, - 2014, - с. 84.

seçki dairәsi üzrә seçkilәri baş tutmamış hesab edir. Nisbi çoxluqlu majoritar 
sistemin mәnfi cәhәti ondan ibarәtdir ki, ölkәdә siyasi qüvvәlәrin real 
mәnzәrәsi tәhrif olunur, seçicilәrin daha az hissәsinin sәsini qazanan partiya 
daha çox mandat әldә edә bilir. Çünki burada seçicilәrin sәslәrinin müәyyәn 
qismi “itir”, mandatların bölüşdürülmәsi zamanı nәzәrә alınmır. Mәsәlәn, 
tutaq ki, birmandatlı dairәdәn deputat seçilmәk üçün üç namizәd: A, B, C 
namizәdlәri mübarizә aparır. Onlara ümumilikdә 85 min seçici sәs verib: 
A-20 min, B-30 min, C-35 min sәs qazanıb. Bu zaman nisbi çoxluqlu 
majoritar sistem üzrә C seçilәcәk, çünki ayrı-ayrılıqda götürdükdә A vә B-
yә nisbәtәn daha çox sәs qazanıb. Lakin әslindә seçicilәrin әksәr hissәsi, 
yәni 85 min seçicidәn 50 mini dolayı yolla onun әleyhinә sәs verib. 
Göründüyü kimi, burada seçicilәrin iradәsi tәhrif olunur, onların qalib 
gәlmiş namizәdin әleyhinә verdiklәri sәslәr “itir”. Bu sistemdә namizәdlәrin 
sayı nә qәdәr çox olarsa, seçicilәrin sәsi dә onların arasında daha çox 
parçalanır. Ona görә dә, namizәdlәrin sayının daha az olduğu şәraitdә bu 
sistemin tәtbiqi mәqbul nәticә verәr. 

Mütlәq çoxluqlu majoritar sistemdә isә namizәd seçilmәk üçün seçkilәrdә 
iştirak edәn seçicilәrin sәslәrinin yarıdan çoxunu (50%+1) qazanmalıdır. 
“Sәslәrin yarıdan çoxu” anlayışı ölkәdәn-ölkәyә fәrqlәnә bilәr. Bәzi ölkәlәrdә 
qeydә alınmış seçicilәrin sәslәrinin yarıdan çoxu, bәzi ölkәlәrdә verilmiş 
sәslәrin yarıdan çoxu, bәzi ölkәlәrdә isә verilmiş etibarlı sәslәrin yarıdan 
çoxu tәlәbi irәli sürülür. Respublikamızda prezident seçkilәrindә sәsvermәdә 
iştirak edәn seçicilәrin sayı әsas götürülür. Belә ki, Azәrbaycan Respublikası 
Konstitusiyasının 101-ci maddәsinin II hissәsinә әsasәn, prezidentliyә 
namizәdә sәsvermәdә iştirak etmiş seçicilәrin yarısından çoxu sәs verdikdә, 
o, Azәrbaycan Respublikasının Prezidenti seçilmiş sayılır. 

Mütlәq çoxluqlu majoritar sistemdә, bir qayda olaraq, seçkilәrdә 
iştirak üzrә minimal faiz müәyyәn edilir vә әgәr seçkilәrdә hәmin faizdәn 
aşağı sayda seçicilәr iştirak edәrsә, seçkilәr baş tutmamış sayılır.  

Bu sistemdә ikinci tura ehtiyac yarana bilәr. Çünki bir dәfәyә 
seçicilәrin yarıdan çoxunun sәsini qazanmaq asan mәsәlә deyildir. İkinci 
tur çox zaman nisbi çoxluqlu majoritar sistem üzrә keçirilir vә burada 
birinci turda daha çox sәs toplamış iki namizәd iştirak edir.  

İxtisaslaşdırılmış majoritar sistemdә namizәd seçilmәk üçün ixti-
saslaşdırılmış sәs çoxluğu qazanmalıdır. İxtisaslaşdırılmış sәs çoxluğu 
adәtәn kәsr vә ya faizlә ifadә olunur. İxtisaslaşdırılmış sәs çoxluğunu 
mütlәq sәs çoxluğu ilә eynilәşdirmәk olmaz. Belә ki, mütlәq sәs çoxluğu 
hәmişә 50 faizdәn çoxdur, ixtisaslaşdırılmış sәs çoxluğu isә 50 faizdәn az 
da ola bilәr. Mәsәlәn, Kosta-Rikada prezidentin birinci turda seçilmiş 
hesab edilmәsi üçün qeydiyyatdan keçmiş bütün seçicilәrin әn azı 40%+1 
sәsi zәruridir. Digәr tәrәfdәn, mütlәq sәs çoxluğu sadәcә olaraq sәslәrin 
yarıdan çoxunu bildirir, burada sәslәrin yarıdan neçә faiz vә ya hansı 
nisbәtdә çox olmasının nәticә üçün heç bir әhәmiyyәti yoxdur (yәni 
50%+1 sәs dә keçәrlidir, 50%+1000 sәs dә). İxtisaslaşdırılmış majoritar 
sistemdә isә konkretlik, müәyyәn nisbәt hәddi vardır. Mәsәlәn, әgәr 
seçilmәk üçün üçdә iki (2/3) sәs çoxluğu tәlәb olunursa, namizәd 
seçicilәrin 60%-nin sәsini toplasa da, yәni mütlәq sәs çoxluğu qazansa da 
seçilә bilmәyәcәk. 

Çoxmandatlı majoritar sistemdә isә hәr bir seçki dairәsindәn iki 
(vә ya daha çox) nümayәndә (deputat) seçilir. Belә seçkilәr, bir qayda 
olaraq, nisbi çoxluq prinsipinә әsaslanır vә bir tur çәrçivәsindә keçirilir.  

Hüquq әdәbiyyatında bәzәn majoritar sistemin daha iki növündәn dә 
bәhs edilir: vahid ötürülmәyәn sәs sistemi vә kumulyativ votum sistemi.  

Vahid ötürülmәyәn sәs sistemi yarımproporsional sistem kimi dә 
xarakterizә olunur, çünki burada proporsional sistemdә olduğu kimi çox-
mandatlı dairәlәr yaradılır. Lakin vahid çoxmandatlı seçki dairәsindә 
seçici bütövlükdә partiya siyahısına deyil, hәr hansı partiya siyahısında 
olan konkret namizәdә sәs verir. Nәticәni müәyyәn etmәk üçün nisbi 
çoxluqlu majoritar sistem tәtbiq edilir, yәni başqalarına nisbәtәn daha 
çox sәs toplamış namizәd seçilmiş sayılır. 

Kumulyativ votum sistemi onunla xarakterizә olunur ki, çoxmandatlı 
seçki dairәsi üzrә hәr bir seçiciyә seçilәcәk namizәdlәrin sayı qәdәr sәs 
vermәk imkanı verilir, yәni seçici bir deyil, bir neçә sәsә malik olur. Seçici 
öz sәsini eyni partiya siyahısından olan namizәdlәr arasında istәdiyi kimi 
bölüşdürә bilәr: hәr namizәdә bir sәs verә vә ya bütün sәslәrini bir 
namizәdә verә bilәr. Əgәr seçiciyә öz sәslәrini müxtәlif partiya siyahılarından 

olan namizәdlәr arasında bölüşdürmәk imkanı verilәrsә, bu panaşaj 
(fransızca “rәngarәnglik”) adlanır.     

Respublikamızda majoritar seçki sisteminә üstünlük verilmişdir. 
Azәrbaycan Respublikası Konstitusiyasının 83-cü maddәsinә uyğun olaraq 
Azәrbaycan Respublikası Milli Mәclisinin deputatları majoritar seçki 
sistemi әsasında seçilirlәr.  

Azәrbaycan Respublikası Seçki Mәcәllәsinin 169.3-cü maddәsinin 
tәlәbinә görә isә seçkilәrdә iştirak edәn seçicilәrin әn çox sәsini toplamış 
namizәd birmandatlı seçki dairәsi üzrә deputat seçilmiş hesab edilir. 
Göründüyü kimi, Azәrbaycan Respublikası Milli Mәclisinә seçkilәr 
birmandatlı majoritar sistem çәrçivәsindә nisbi çoxluqlu majoritar sistem 
üzrә keçirilir.  

Majoritar seçki sisteminin üstünlüyü ondan ibarәtdir ki, bu sistem se-
çicinin konkret namizәdin şәxsi keyfiyyәtlәrini qiymәtlәndirmәsinә, 
hәmçinin parlamentdә әksәriyyәt tәşkil edәn siyasi partiyaya söykәnәn 
stabil, dayanıqlı hökumәt yaratmağa imkan verir.  

Dövlәtlәrin demokratik inkişafı nәticәsindә konstitusiya quruluşunun 
bәrqәrar olması, möhkәmlәnmәsi vә inkişafı hakimiyyәtin hәyata 
keçirilmәsindә siyasi birliklәrin proporsional tәmsilçiliyi ideyasını aktual-
laşdırırdı. Bu isә proporsional seçki sisteminin tәtbiqini zәruri edirdi. 

Proporsional seçki sistemi ilk dәfә 1889-cu ildә Belçikada tәtbiq 
edilmişdir. XX әsrin әvvәllәrindә artıq onun 150-dәn çox növü mәlum idi. 

Proporsional seçki sistemindә bütün ölkә tәk bir dairә (vahid 
çoxmandatlı dairә) hesab olunur. 

 Proporsional seçki sistemi yalnız çoxpartiyalı şәraitdә tәtbiq edilir. 
Majoritar seçki sistemindәn fәrqli olaraq, burada seçici konkret namizәdә 
deyil, siyasi partiyalar vә ya seçki blokları tәrәfindәn tәqdim edilәn siya-
hılardan birinә sәs verir.  

Proporsional seçki sistemindәn istifadә edәn әksәr ölkәlәrdә mandatların 
bölüşdürülmәsinә yalnız seçicilәrin sәslәrinin müәyyәn edilmiş faizdәn 
(adәtәn 5%-dәn) çox hissәsini toplamış, yәni seçki baryerini aşmış 
namizәdlәr buraxılır. Seçki baryeri elә sәs faizidir ki, bu faizdәn az sәs 
toplamış partiyalar mandatların bölüşdürülmәsindә iştirak etmәk hüququnu 

itirir. Seçki baryerinin tәyinatı mandatların çoxsaylı xırda partiyalar 
arasında parçalanmasının qarşısını müәyyәn dәrәcәdә almaqdan ibarәtdir.   

Proporsional seçki sistemindә әsas mәsәlә sәslәrin әksәriyyәtinin 
deyil, seçki kvotasının müәyyәn edilmәsidir.  

Seçki bülletenindә siyasi partiyalar tәrәfindәn irәli sürülmüş bütün 
namizәd siyahıları öz әksini tapır. Seçici hәmin siyahılardan birinә sәs 
verir. Sәsvermәdәn sonra seçki kvotası müәyyәnlәşdirilir (seçki kvotası 
partiyanın bir namizәdinin seçilmәsi üçün tәlәb olunan minimum sәs 
miqdarıdır). Bunun üçün seçkilәrdә iştirak etmiş seçicilәrin sәslәrinin 
ümumi sayı deputat yerlәrinin sayına bölünür vә müәyyәn rәqәm alınır. 
Daha sonra, hәr bir partiya siyahısına verilmiş sәslәrin sayı alınmış 
rәqәmә bölünәrәk hәr partiyanın qazandığı mandat sayı tәyin edilir. Pro-
porsional sistem ümumdövlәt dairәsindә tәtbiq edildikdә seçki kvotasını 
Mәrkәzi Seçki Komissiyası vә ya onun funksiyalarını yerinә yetirәn 
orqan müәyyәn edir. Göründüyü kimi, seçki kvotasının müәyyәn edilmәsi 
mandatların bölüşdürülmәsinә bilavasitә tәsir göstәrir. Lakin, qeyd edildiyi 
kimi, mandatların bölüşdürülmәsindә seçkilәrdә iştirak etmiş bütün 
partiyalar deyil, yalnız qanunla müәyyәn edilmiş seçki baryerini aşa 
bilmiş partiyalar iştirak edirlәr. 

Proporsional sistemdә mandatların bölüşdürülmәsi üçün aşağıdakı 
üsullardan istifadә edilir: 

a) seçki kvotası; 
b) bölüşdürücülәr metodu. 
Seçki kvotası özü dә tәbii kvotaya vә süni kvotaya bölünür. Tәbii 

kvota әn sadә kvotadır vә T.Her tәrәfindәn irәli sürülmüşdür. Onun 
metoduna görә, verilәn sәslәrin ümumi sayı mandatların sayına bölünür 
vә nәticәdә tәbii kvota әldә edilir. Sonra isә müvafiq partiyanın neçә yer 
qazandığını müәyyәn etmәk üçün hәmin partiyanın topladığı sәslәrin sayı 
әldә edilmiş kvotaya bölünür. Lakin burada bölünmәyәn çoxsaylı sәslәr 
qaldığı üçün Her metodu Henri Drup vә Hohenbax-Bişof tәrәfindәn 
tәkmillәşdirilmiş vә süni kvota tәklif edilmişdir. Burada bölәnә, yәni man-
datların sayına müvafiq rәqәmlәr әlavә edilәrәk kvota kiçildilir vә bir 
dәfәyә daha çox yer bölmәk olur. Lakin göstәrmәk lazımdır ki, seçki kvo-

tasının istәnilәn variantının tәtbiqi zamanı yenә dә qalıq sәslәr qalır. 
Hәmin qalıq sәslәrin bölüşdürülmәsi üçün bir sıra qaydalardan istifadә 
edilir. Onlardan biri әn böyük qalıq qaydasıdır. Bu qaydaya görә, hansı 
partiyadan daha çox qalıq sәs qalıbsa, yerdә qalan sәslәr onlar arasında 
bölünür. Ən böyük ortaq qalıq qaydasına görә, bölünmәyәn sәslәr o  par-
tiyalara verilir ki, onların ilkin bölgüdәn sonrakı nәticәlәrinin üzәrinә 1 
gәldikdә böyük qalıq qalır.  

Bölüşdürücülәr metoduna görә partiyaların topladığı sәslәr müәyyәn 
rәqәmlәrә bölünür vә çoxdan aza doğru yerlәşdirilir. Kvota dairәdәn 
seçilәcәk deputatların sayına uyğun gәlәn yerdә olacaq. Hәr bir partiya öz 
bölәnlәrinin sayına uyğun mandat әldә edir. Burada Dont vә Laqüe 
metodları xüsusilә mәşhurdur. Dont metodu sәslәrin sadә әdәdlәrә (1,2,3,4...), 
Laqüe metodu isә tәk әdәdlәrә (3,5,7...) bölünmәsini nәzәrdә tutur.  

Proporsional sistem tәtbiq edәn bәzi ölkәlәrdә preferensial votum 
sistemindәn istifadә olunur (mәsәlәn, Avstriyada). Burada seçici partiya si-
yahısında olan konkret namizәdә preferensiya-üstünlük vermәk sәlahiyyәtinә 
malikdir. Seçici öz preferensiyalarını 1, 2, 3 vә s. rәqәmlәrlә ifadә edir. Yәni 
birinci növbәdә seçilmәsini istәdiyi namizәdi 1, ikinci növbәdә seçmәk 
istәdiyi namizәdi 2 ... әdәdi ilә işarә edir. Tutaq ki, partiya kvota üzrә iki 
mandat әldә edib. Nәticә müәyyәn edilәrkәn partiya siyahısında 1№-li vә 2 
№-li namizәdlәr deyil, daha çox 1 vә 2 preferensiyası toplayan namizәdlәr 
seçilmiş hesab edilәcәk. 

Proporsional sistemdә siyahıların birlәşdirilmәsi üsuluna da rast 
gәlinir. Bu zaman ayrı-ayrı partiyaların namizәd siyahıları vahid blokun 
siyahısı kimi tәqdim edilir. Deputat yerlәri birlәşmiş siyahı üzrә bölündükdәn 
vә blokun әldә etdiyi ümumi yer sayı bәlli olduqdan sonra blok yaradan 
partiyalar әldә etdiklәri yerlәri öz aralarında bölüşdürürlәr.          

Proporsional sistemdә dә ikinci tura ehtiyac yarana bilәr. Bu halda 
ikinci tura sәslәrin müәyyәn faizini toplamış partiyalar buraxılır.           

Proporsional sistem nümayәndәli orqanda ölkәnin siyasi qüvvәlәrinin 
daha geniş dairәsinin tәmsil olunmasına imkan yaradır, siyasi plüralizm 
vә çoxpartiyalılığın inkişafı üçün әlverişli zәmin formalaşdırır. Ümumiyyәtlә, 
proporsional seçki sisteminin aşağıdakı üstünlüklәri vardır: 

– çoxpartiyalı sistemin inkişafına şәrait yaradır; 
– ölkәdәki siyasi vәziyyәtin daha adekvat mәnzәrәsini vә siyasi 

qüvvәlәrin daha real nisbәtini әks etdirir; 
– cәmiyyәtdәki real siyasi qüvvәlәr nisbәtinin hakimiyyәt struktur-

larında tәmsil olunmasını tәmin edir; 
– seçicilәrin nәzәrә alınmamış çoxsaylı sәslәrinin qalmasını, 

әhәmiyyәtli sәs “itkisini” istisna edir; 
– elektoratın iradәsini daha az dәrәcәdә tәhrif edir; 
– siyasi plüralizmi inkişaf etdirir; 
– parlamentdә müxtәlif azlıqların maraqlarını tәmsil etmәyә imkan 

yaradır; 
– nümayәndәli orqanın tәrkibinin fәrqli seçici qruplarının siyasi 

prioritetlәrinә uyğunluğunu daha dolğun şәkildә tәmin edir. 
– dövlәt vә vәtәndaş cәmiyyәti strukturları arasında qarşılıqlı әlaqәlәr 

sisteminin inkişafına yardım edir. 
Bu sistemin mәnfi cәhәti isә odur ki, seçicilәr şәxsi keyfiyyәtlәrinә 

bәlәd olmadıqları namizәdlәrә sәs vermiş olurlar. Digәr tәrәfdәn, proporsional 
sistem әsasında seçilәn deputatlar reallıqda seçicilәrdәn daha çox, öz 
partiyaları qarşısında mәsuliyyәt daşıyırlar.  

Majoritar vә proporsional seçki sistemlәrinin müsbәt cәhәtlәrini daha 
sәmәrәli  realizә etmәk vә onların mәnfi, qüsurlu cәhәtlәrini әhәmiyyәtli 
dәrәcәdә azalda bilmәk üçün dünya ölkәlәrinin tәcrübәsindә qarışıq seçki 
sistemindәn dә istifadә olunur.   

Qarışıq seçki sistemi majoritar vә proporsional seçki sistemlәrinin 
birlikdә, uzlaşmış şәkildә tәtbiqini nәzәrdә tutur.  

Qarışıq seçki sistemindә deputatların bir qismi majoritar, müәyyәn 
bir qismi isә proporsional qaydada seçilir. Bu zaman majoritar seçki 
dairәlәri vә partiya siyahıları üzrә sәsvermә üçün vahid seçki dairәsi 
yaradılır. Seçici eyni zamanda majoritar dairә üzrә namizәdә vә 
namizәdlәrin partiya siyahılarına sәs vermәk imkanına malik olur. 
Sәsvermәni hәyata keçirmәk üçün seçiciyә iki bülleten verilir. Hәmin 
bülletenlәrdәn biri majoritar seçki dairәsi üzrә konkret namizәdә, digәri 
isә siyasi partiyaya sәs vermәk üçündür. 

46



Qarışıq seçki sisteminin iki әsas növü fәrqlәndirilir: paralel vә әlaqәli 
seçki sistemlәri. Onlar arasında fәrq ondan ibarәtdir ki, paralel seçki 
sistemi tәtbiq edildikdә birmandatlı seçki dairәsi üzrә mübarizә aparan 
namizәdә verilmiş sәslәr deputat yerlәrinin partiya siyahıları üzrә 
bölüşdürülmәsi zamanı nәzәrә alınmır, әlaqәli seçki sistemi tәtbiq edildikdә 
isә hәmin sәslәr nәzәrә alınır.  

Müasir dövrdә parlament seçkilәrindә qarışıq seçki sistemi bir 
sıra ölkәlәrdә tәtbiq olunur. Avropa ölkәlәrinin 8-dә (AFR, Albaniya, 
Litva, Macanstan, Sloveniya, Rusiya, Ukrayna vә Gürcüstan), hәmçinin 
postsosialist ölkәlәrinin dә 8-dә (Albaniya, Litva, Macarıstan, Sloveniya, 
Rusiya, Ukrayna, Gürcüstan vә Tacikistan) parlament seçkilәri qarışıq 
seçki sistemi әsasında keçirilir. Yaponiyada da parlament seçkilәrindә 
qarışıq seçki sistemi tәtbiq olunur. Qeyd etmәk lazımdır ki, Rusiya vә 
Ukraynada qarışıq seçki sistemi bir müddәt proporsional seçki sistemi 
ilә әvәz olunmuşdur. Belә ki, Rusiyada 1993-cü ildәn 2003-cü ilәdәk 
Dövlәt Dumasına 4 növbәti seçki qarışıq seçki sistemi әsasında, 2007 
vә 2011-ci illәrdә sonrakı 2 seçki proporsional seçki sistemi әsasında 
keçirilmişdir. Hazırda qarışıq seçki sistemi bәrра olunmuşdur. Ukraynada 
isә qarışıq seçki sistemi 1998-ci ildә tәtbiq olunmuş, 2006 vә 2007-ci 
illәrdә parlament seçkilәri proporsional seçki sistemi әsasında keçirilmiş, 
2012-ci ildә qarışıq seçki sistemi bәrра olunmuşdur. Qarışıq seçki 
sistemi bir müddәt Azәrbaycan Respublikası Milli Mәclisinә seçkilәrdә 
dә tәtbiq olunmuşdur. 1995-cı ildә qәbul edilmiş Azәrbaycan Respublikası 
Konstitusiyasının 83-cü maddәsinin ilkin mәtnindә tәsbit olunurdu ki, 
Azәrbaycan Respublikası Milli Mәclisinin deputatları majoritar vә 
proporsional seçki sistemlәri, ümumi, bәrabәr vә birbaşa seçki hüququ 
әsasında sәrbәst, şәxsi vә gizli sәsvermә yolu ilә seçilirlәr. Azәrbaycan 
Respublikası Milli Mәclisinin birinci vә ikinci çağırışının seçkilәri 
qarışıq seçki sistemi әsasında keçirilmişdir. Bu zaman majoritar vә 
proporsional seçki sistemlәri 5:1 nisbәtindә tәtbiq olunmuşdur. Yәni 
Azәrbaycan Respublikası Milli Mәclisinin 100 deputatı majoritar seçki 
sistemi әsasında birmandatlı seçki dairәlәrindәn, 25 deputatı isә pro-
porsional seçki sistemi әsasında vahid çoxmandatlı seçki dairәsindәn 

seçilmişdilәr20. I çağırış Milli Mәclisә seçkilәr zamanı mütlәq majoritar, 
II çağırış Milli Mәclisә seçkilәr zamanı isә müәyyәn şәrtlәr daxilindә 
nisbi majoritar seçki sistemi tәtbiq edilmişdir. O zaman qüvvәdә olan 
qanunvericilik proporsional seçki sisteminin tәtbiqi ilә bağlı sәslәrin 
hesablanması vә nәticәlәrin müәyyәn olunmasının әn sadә variantını 
seçmiş, seçki kvotasının müәyyәn olunmasında d”Ondt metodunun, 
qalıq mandatların bölüşdürülmәsindә isә әn böyük qalıq metodunun 
tәtbiqini nәzәrdә tuturdu. 2002-ci ildә Azәrbaycan Respublikasında 
qarışıq seçki sistemi lәğv olundu vә hazırda Azәrbaycan Respublikası 
Milli Mәclisinin deputatlarının hamısı nisbi çoxluqlu majoritar seçki 
sistemi әsasında birmandatlı seçki dairәlәri üzrә seçilir.   

 
  
 
 

20 Əlibәyli, Q.S. Parlament seçkilәrindә qarışıq seçki sisteminin tәtbiqi (Almaniya 
vә Yaponiya tәcrübәsi) // Qanun, - 2015. № 8, - s. 20-26.

V FƏSİL 
SEÇKİ HÜQUQUNUN SUBYEKTLƏRİ VƏ  

ONLARIN HÜQUQİ STATUSU 
 

Seçki hüquq münasibәtlәri geniş iştirakçılar dairәsi ilә xarakterizә 
olunur. Belә ki, seçki prosesindә dәqiq hüquqi statusa malik olan çoxsaylı 
subyektlәr iştirak edirlәr. Onlar nümayәndәli orqanlara seçkilәrin tәşkili 
vә keçirilmәsi ilә bağlı hüquq vә vәzifәlәrin daşıyıcıları kimi çıxış edirlәr. 

Seçki hüququnun subyektlәrinin seçki prosesi kontekstindә hüquq vә 
fәaliyyәt qabiliyyәti mәcmu halda seçki hüquq subyektliyini әmәlә 
gәtirmәklә, onların dövlәt vә yerli özünüidarә orqanlarına seçmәk vә 
seçilmәk kimi konstitusion hüquqlarının hәyata keçirilmәsi ilә sıx surәtdә 
bağlıdır. Seçki hü ququnun subyektlәrinin seçki hüquq subyektliyi әsasәn 
seçki prosesinin keçirildiyi dövrü әhatә edәn zaman çәrçivәsi ilә mәhdudlaşır. 
Seçki hüququnun subyektlәrinin әksәriyyәtinin (müşahidәçilәr, vәkil 
edilmiş şәxslәr, sәlahiyyәtli nümayәndәlәr, hәrbi hissә komandirlәri vә s.) 
seçki fәaliyyәt qabiliyyәti mәq sәdli vә nisbәtәn mәhdud xarakter daşıyır. 

Hüquq әdәbiyyatında seçki hüququnun subyektlәrinin tәsnifatı ilә 
bağlı müxtәlif yanaşmalar vardır. Bir qrup müәllif seçki hüququnun 
subyektlәrinin üç qrupunu fәrqlәndirir: 

1) aktiv seçki hüququna malik olan şәxslәr; 
2) passiv seçki hüququna malik olan şәxslәr; 
3) seçki orqanları. 
Birinci qrupa әsasәn seçicilәr, seçici korpusu (aktiv seçki hüququna 

malik olan bütün vәtәndaşların mәcmusu) vә elektorat (seçkilәrdә bilavasitә 
iştirak etmәk istәyәn seçicilәrin mәcmusu) daxildir. İkinci qrupu passiv 
seçki hüququnun hәyata keçirilmәsi üzrә fәaliyyәt göstәrәn subyektlәr, 
yәni nami zәdlәr, siyasi partiyalar, tәşәbbüs qrupları, sәlahiyyәtli nümayәndәlәr, 
vәkil edil miş şәxslәr vә müşahidәçilәr әmәlә gәtirir. Seçki orqanları isә, 
mә lum olduğu kimi, müvafiq seçki komissiyalarından ibarәtdir. 

Digәr müәlliflәr seçki hüququnun subyektlәrini iki qrupa bölürlәr: 
a) fәrdi subyektlәr; 
b) kollektiv subyektlәr. 
Seçki hüququnun fәrdi subyektlәrinә seçicilәr, namizәdlәr, sәlahiyyәtli 

nümayәndәlәr, vәkil edilmiş şәxslәr, müşahidәçilәr vә s., kollektiv 
subyektlәrinә isә seçki komissiyaları, siyasi partiyalar, seçicilәrin 
tәşәbbüs qrupları, dövlәt vә bәlәdiyyә orqanları, kütlәvi informasiya 
vasitәlәri vә s. aid edilir. 

Hüquq subyektlәrinin seçki prosesindә iştirakının hüquqi әhәmiyyәtinә 
görә seçki hüququnun subyektlәri iki qrupa bölünür: 

a) әsas subyektlәr; 
b) yardımçı subyektlәr. 
Əsas subyektlәrin iştirakı olmadan nümayәndәli orqanlara seçkilәr 

ke-çirilә bilmәz. Onlara aiddir: 
– aktiv vә passiv seçki hüququna malik olan vәtәndaşlar; 
– siyasi partiyalar vә digәr ictimai birliklәr; 
– seçki komissiyaları; 
 – seçici qrupları; 
– namizәdlәr; 
– sәlahiyyәtli nümayәndәlәr; 
– kütlәvi informasiya vasitәlәri; 
– dövlәt vә bәlәdiyyә orqanları. 
Yardımçı subyektlәr kimi isә aşağıdakılar göstәrilir: 
– namizәdlәrin müdafiәsi üçün seçici imzası toplayan şәxslәr; 
– vәkil edilmiş şәxslәr; 
– seçki komissiyalarının mәşvәrәtçi sәs hüququ olan üzvlәri; 
– müşahidәçilәr; 
– ümumi yurisdiksiya mәhkәmәlәri; 
– prokurorluq, istintaq vә tәhqiqat orqanları21. 
 

21 Шапиев, С.М. Участники избирательного процесса: статус, полномочия, ответ-
ственность / С.М.Шапиев, Р.Т.Биктагиров, А.С.Шапиев. – Грозный: - 2011, - с. 
47-48.

5.1. Seçicilәr 

 
Seçki hüququnun subyektlәri arasında mәrkәzi yeri seçicilәr tutur. 
Azәrbaycan Respublikası Seçki Mәcәllәsinin 1.1.3-cü maddәsinә 

әsasәn, seçici seçki hüququna malik şәxsdir. 
18 yaşı tamam olan vә aktiv seçki hüququ üçün qanunla müәyyәn 

edil miş hәr hansı qadağa vә ya mәhdudiyyәti olmayan istәnilәn vәtәndaş 
seçici kimi çıxış edә bilәr. 

Seçici seçki prosesinin әsas iştirakçısıdır. Onlar seçkilәrdә iştirak 
etmәklә hakimiyyәt sәlahiyyәtlәrini seçkili vәzifәli şәxslәrә, seçkili dövlәt 
hakimiyyәti vә yerli özünüidarә orqanlarına hәvalә edirlәr. 

Seçicilәr seçkilәrdә aşağıdakı formalarda hәrәkәt edә bilәrlәr: 
– fәrdi şәkildә; 
– kollektiv şәkildә, yәni digәr seçicilәrlә birlikdә; 
– üzvü olduqları siyasi partiyalar vә ictimai birliklәr çәrçivә -

sindә. 
Seçki hüququnun subyektlәri kimi seçicilәr seçki qanunvericiliyi ilә 

müәyyәn edilmiş hüquqi statusa malikdirlәr.   
Hüquq münasibәti subyektinin daha geniş xarakteristikası onun hüquqi 

statusunun anlayışında öz әksini tapır. 
Hüquq әdәbiyyatında hüquqi statusa dövlәt orqanlarının vә vәzifәli 

şәxslәrin konstitusiya vә qanunlarla tanınan, habelә hüququn bu vә ya 
digәr subyektinin birbaşa tәsbit edilәn sәlahiyyәtlәrinin sistemi kimi 
anlayış verilir. Hüquq subyektinin hüquqi statusu bilavasitә onun hüquq 
subyektliyini vә fәaliyyәt qabiliyyәtini ifadә edir22. 

“Status” vә “vәziyyәt” anlayışları etimoloji baxımdan bir-birinә uyğun 
gәlir, “hüquqi status” “hüquqi vәziyyәt”lә oxşardır. Lakin hüquq әdәbiy -
yatında bәzi müәlliflәr bu anlayışların fәrqlәndirilmәsini tәklif edirlәr. Hәmin 
müәlliflәrin fikrincә, status hüquq subyektinin vәziyyәtinin tәrkib hissәsi 

22 Правотворчество в СССР / Под ред. проф. А.В.Мицкевича. - Москва: Юри-
дическая литература, - 1974, - с. 47.

(nüvәsi) kimi çıxış edir23. Əslindә, hüquqi status vә hüquqi vәziy yәtin nisbәti 
tamın hissәyә olan nisbәti kimidir, burada hüquqi status tam, hüquqi vәziyyәt 
isә hissә kimi çıxış edir. Hüquqi vәziyyәt şәxsin hüquq vә vәzifәlәrinin 
mәcmusunu vә onun öz hüquq vә vәzifәlәrini reallaşdırması prosesini ifadә 
edir. Hüquqi status istәnilәn hüquq institutuna, eyni zamanda hüquqi vәziyyәt 
kimi yalnız hüquq münasibәtlәrinin konkret subyektinә aid ola bilәr24. 

Bir çox müәlliflәr “status” (vәziyyәt) anlayışını әsasәn onun strukturunun 
açılması ilә izah etmәyә çalışırlar. Mәsәlәn, O.Y.Kutafin hüquqi statusu 
konstitusiya hüququnun subyektinә hüquq normalarının realizәsi prosesindә 
yaranan hüquq münasibәtlәrinin subyekti kimi hәvalә olunan hüquq, 
azadlıq vә vәzifәlәrin mәcmusu olaraq xarakterizә edir vә daha sonra 
qeyd edir ki, statusa hәm dә ümumi status prinsiplәri daxildir25. 

Əksәr müәlliflәr «hüquqi statusun (vәziyyәtin) strukturu» terminindәn 
istifadә etmәklә, onu elementlәrin mәcmusu (sistemi) kimi nәzәrdәn 
keçirirlәr. “Hüquqi status” anlayışı, praktiki olaraq, subyektin hüquqi 
әlaqәsinin bütün növlәrini әhatә edir, bu sәbәbdәn hәmin kateqoriya 
mәcmu halında hüquqi vәziyyәti müәyyәn edәn müxtәlif elementlәri 
ehtiva edir. 

Seçicilәrin hüquqi statusu onların seçki prosedurları vә seçki hәrәkәtlәri 
ilә bağlı malik olduqları hüquq vә vәzifәlәrin mәcmusunu özündә әks 
etdirir, bütövlükdә isә seçki hüquq münasibәtlәrinin iştirakçısı kimi onların 
seçki hüquq normaları ilә müәyyәn olunan hüquqi vәziyyәtini ifadә edir. 
Seçicilәr öz hüquq vә vәzifәlәrini seçki prosesinin bütün mәrhәlәlәri 
әrzindә hәyata keçirmәk imkanına malikdirlәr. 

23 Витрук, Н.В. Основы теории правового положения личности в социалисти-
ческом обществе / Н.В.Витрук. - Москва: Наука, - 1979, - с. 25-34.; Кучинский, 
В.А. Личность, свобода, право / В.А.Кучинский. - Москва: Юридическая ли-
тература, - 1978, - с. 119-135.; Общая теория права человека / Под ред. докт. 
юрид. наук Е.А.Лукашева. - Москва: Издательство НОРМА, - 1996, - с. 30. 

24 Aslanov, Z.N. Azәrbaycan Respublikasında İnsan hüquqları üzrә müvәkkilin 
fәaliy yәtinin konstitusiya hüquqi әsasları. Monoqrafiya / Z.N.Aslanov. - Bakı: Av-
ropa, - 2011, - s. 65.

25 Государственное право России. Учебник / Под ред. О.Е.Кутафина. - Москва: 
Юридическая литература, - 1996, - с. 163.

Seçicinin hüquqi statusu üç әsas elementdәn ibarәtdir: 
– seçicinin seçkilәrdә iştirakının prinsiplәri; 
– seçicinin hüquq vә vәzifәlәri; 
– seçicilәrin hüquqlarının tәminatları. 

Seçki prosesinin mәrhәlәlәrindәn asılı olaraq seçicilәrin aşağıdakı 
hüquqları fәrqlәndirilir: 

– seçicilәrin qeydiyyatı ilә bağlı hüquqlar; 
– seçki komissiyalarının formalaşdırılmasında iştirakla bağlı hü-

quqlar; 
– namizәdlәrin irәli sürülmәsi vә qeydiyyatı ilә bağlı hüquqlar; 
– seçkiqabağı tәşviqatla bağlı hüquqlar; 
– sәsvermә ilә bağlı hüquqlar. 

Bütövlükdә isә qüvvәdә olan seçki qanunvericiliyinә uyğun olaraq 
seçicilәrin aşağıdakı әsas hüquqları vardır: 

– seçkilәrdә sәs vermәk hüququ; 
– seçkilәrdә mәlumat әldә etmәk vә yaymaq hüququ; 
– namizәdin dәstәklәnmәsi üçün imza toplamaq hüququ; 
– namizәdin dәstәklәnmәsi üçün imza atmaq hüququ; 
– seçkiqabağı tәşviqatda iştirak etmәk hüququ; 
– namizәdlәrin seçki fondlarına ianәlәr etmәk hüququ; 
– seçici siyahıları ilә tanış olmaq hüququ; 
– seçki komissiyalarının formalaşdırılmasında iştirak etmәk hüququ; 
– öz seçki hüquqlarını müdafiә etmәk, bu hüquqları pozan hәrәkәt 

vә qәrarlardan şikayәt vermәk hüququ vә s. 
 
 

5.2. Namizәdlәr 
 
Seçki qanunvericiliyinә uyğun olaraq namizәd Azәrbaycan Respublikası 

Milli Mәclisinin deputatı, Azәrbaycan Respublikasının Prezidenti, bәlәdiyyәlәrә 
üzv seçilmәk üçün Seçki Mәcәllәsinә uyğun olaraq namizәdliyi irәli sürülmüş 
şәxsdir (Azәrbaycan Respublikası Seçki Mәcәllәsinin 1.1.7-ci maddәsi).  

Seçkilәrdә namizәd hәm bilavasitә (özü vә ya seçicilәr tәrәfindәn), 
hәm dә namizәdlәr siyahısının tәrkibindә irәli sürülә bilәr.  

Aşağıdakı şәxslәrin seçkilәrdә namizәd qismindә çıxış etmәk 
hüququ yoxdur: 

– mәhkәmәnin qanuni qüvvәyә minmiş hökmü ilә azadlıqdan 
mәhrum etmә yerlәrindә cәza çәkәn şәxslәr; 

– Azәrbaycan Respublikası Cinayәt Mәcәllәsinin 15.4-15.5-ci 
maddәlәrindә nәzәrdә tutulan cinayәtlәrә görә mәhkum olunmuş 
şәxslәr; 

– ikili vәtәndaşlığı olan Azәrbaycan Respublikası vәtәndaşları (ikili 
vәtәndaşlığı qalanadәk); 

– xarici dövlәtlәr qarşısında öhdәliklәri olan Azәrbaycan Respublikası 
vәtәndaşları (hәmin öhdәliklәrә xitam verilәnәdәk). 

Bütün namizәdlәr bәrabәr hüquqlara malikdirlәr vә eyni vәzifәlәr 
daşıyır lar. Dövlәt  vә ya bәlәdiyyә vәzifәsi tutan namizәdlәr vәzifә 
mövqeyindәn vә ya xidmәti mövqedәn üstünlük әldә etmәk üçün 
istifadә edә bilmәzlәr. Azәr baycan Respublikası Seçki Mәcәllәsinin 
55.2-ci maddәsinә әsasәn, aşağıdakılar vәzifә mövqeyindәn vә ya 
xidmәti mövqedәn üstünlük әldә etmәk üçün sui-istifadә olunması 
kimi başa düşülür: 

1. tabelikdә vә ya digәr xidmәti asılılıqda olan dövlәt vә bәlәdiyyә 
qulluqçuları sayılan şәxslәri iş vaxtı namizәd irәli sürülmәsinә vә ya 
seçilmәyә kömәk göstәrәn fәaliyyәtә cәlb etmәk; 

2. bütün namizәdlәr vә ya qeydә alınmış namizәdlәr dövlәt orqanlarının, 
yaxud bәlәdiyyә orqanlarının yerlәşdiyi binalardan eyni şәrtlәrlә istifadә 
edә bilmәdiklәri halda, bu binalardan namizәd irәli sürmәyә vә ya 
seçilmәyә kömәk göstәrәn fәaliyyәtlә mәşğul olmaq üçün istifadә etmәk; 

3. dövlәt orqanlarının, tәşkilatlarının, bәlәdiyyә qurumlarının fәaliyyәtini 
tәmin edәn rabitә, informasiya, telefon vasitәlәrindәn imzaların toplanması 
vә seçkiqabağı tәşviqat üçün istifadә etmәk; 

4. namizәd irәli sürülmәyә vә ya seçilmәyә kömәk üçün dövlәt vә ya 
bәlәdiyyә mülkiyyәtindә olan nәqliyyat vasitәlәrindәn pulsuz vә ya güzәştli 
şәrtlәrlә istifadә etmәk (yuxarıda göstәrilәn hallar dövlәt mühafizәsi barәdә 

Azәrbaycan Respublikası qanunvericiliyinә uyğun olaraq nәqliyyat 
vasitәlәrindәn istifadә edәn şәxslәrә aid edilmir); 

5. dövlәt vә ya bәlәdiyyә qulluqçularını xidmәti ezamiyyәt zamanı 
imza yığılmasına vә ya seçkiqabağı tәşviqata cәlb etmәk; 

6. Seçki Mәcәllәsinin 77.1-ci maddәsindә göstәrilәn kütlәvi informasiya 
vasitәlәrindәn güzәştli şәrtlәrlә imza toplanması vә ya seçkiqabağı tәşviqat 
mәqsәdilә istifadә etmәk. 

Namizәdlәr, namizәdi irәli sürmüş siyasi partiyalar, siyasi partiyaların 
blokları vә onların sәlahiyyәtli nümayәndәlәri, habelә tәsisçilәri, 
mülkiyyәtçilәri, sahiblәri göstәrilәn şәxslәr vә tәşkilatlar olan hüquqi 
şәxslәr vә onların xahişi vә ya tapşırığı ilә hәrәkәt edәn digәr fiziki vә 
hüquqi şәxslәr seçki kampaniyasının gedişindә xeyriyyә fәaliyyәti ilә 
mәşğul ola bilmәzlәr. Göstәrilәn şәxslәrin vә tәşkilatların digәr fiziki vә 
hüquqi şәxslәrә maddi vә maliyyә yardımı etmәk, seçicilәrә vә ya 
tәşkilatlara maliyyә yardımı, maddi yardım vә ya xidmәt göstәrmәk tәklifi 
ilә müraciәt etmәsi qadağandır. Fiziki vә hüquqi şәxslәrin siyasi partiyalar, 
siyasi partiyaların blokları, onların sәlahiyyәtli nümayәndәlәri vә ya 
namizәdlәr adından, yaxud onların müdafiәsi mәqsәdilә xeyriyyә fәaliyyәti 
ilә mәşğul olması qadağandır. 

 
 

5.3. Siyasi partiyalar 
 
Siyasi partiya Azәrbaycan Respublikasının vәtәndaşları tәrәfindәn 

ölkәnin siyasi hәyatında, vәtәndaşların siyasi iradәsinin formalaşdırıl-
masında vә ifadә olunmasında iştirak etmәk niyyәti ilә “Siyasi partiyalar 
haqqında” Azәrbaycan Respublikası Qanununa uyğun olaraq yaradılmış 
qeyri-kommersiya hüquqi şәxsdir. Siyasi partiyalar assosiasiyalar azadlığı, 
könüllülük, üzvlәrinin hüquq bәrabәrliyi, özünüidarә, qanunçuluq vә 
aşkarlıq prinsiplәri әsasında yaradılır vә fәaliyyәt göstәrirlәr. Siyasi 
partiyaların fәaliyyәti onların üzvlәrinin Azәrbaycan Respublikasının 
Konstitusiyasında, Azәrbaycan Respublikasının tәrәfdar çıxdığı beynәlxalq 
müqavilәlәrdә vә Azәrbaycan Respublikasının digәr qanunvericilik akt-

larında tәsbit olunmuş әsas insan vә vәtәndaş hüquq vә azadlıqlarının 
mәhdudlaşdırılmasına yönәlә bilmәz26. 

Siyasi partiyalar ictimai birliklәrin yeganә növüdür ki, seçkili dövlәt 
hakimiyyәti orqanlarına seçkilәrdә müstәqil surәtdә (namizәdlәr irәli 
sürmәklә) iştirak etmәk hüququna malikdir. “Siyasi partiyalar haqqında” 
Azәrbaycan Respublikası Qanununun 5-ci maddәsinә uyğun olaraq “seçkili 
dövlәt vә yerli özünüidarәetmә orqanlarına namizәdlәr irәli sürmәk” siyasi 
partiyaların әsas fәaliyyәt formalarından birini tәşkil edir. Hәmin qanunun 
12.1.3-cü mad dәsi isә Azәrbaycan Respublikası Milli Mәclisinin, Azәrbaycan 
Respublikası Prezidentinin vә yerli özünüidarәetmә orqanlarının seçkilәrindә, 
habelә ümumxalq sәsvermәsi - referendumlarda iştirak etmәk hüququnu 
tәsbit edir. Qanunla namizәd irәli sürmәk hüququ verilәn siyasi partiyaların 
seçkilәrdә aparıcı rolu ictimai birliklәr içәrisindә özünәmәxsus statusa 
malik olmasından irәli gәlir. 

Azәrbaycan Respublikası Milli Mәclisinin, Azәrbaycan Respublikası 
Prezidentinin vә yerli özünüidarәetmә orqanlarının seçkilәri zamanı siyasi 
partiyadan nümayәndәlәrin irәli sürülmәsi qaydası hәr bir siyasi partiyanın 
nizamnamәsi ilә müәyyәn edilir. 

Siyasi partiyalar tәrәfindәn illik maliyyә hesabatları auditor rәyi 
ilә birlikdә hәr il aprel ayının 1-dәn gec olmayaraq Azәrbaycan Res-
publikasının Mәrkәzi Seçki Komissiyasına tәqdim edilir. Azәrbaycan 
Respublikasının Mәrkәzi Seçki Komissiyasının müraciәti әsasında siyasi 
partiyalar maliyyә fәaliyyәtlәrinә dair әlavә mәlumatları vә sәnәdlәri 
tәqdim edirlәr. Siyasi partiyaların illik maliyyә hesabatları Azәrbaycan 
Respublikası Mәrkәzi Seçki Komissiyasının rәsmi internet sәhifәsindә 
yerlәşdirilir. 

Seçkilәrdә iştirak edәn siyasi partiyalar Seçki Mәcәllәsinin 2.6-cı 
maddәsindә göstәrilәnlәrlә yanaşı, aşağıdakı şәrtlәrә riayәt etmәlidir: 

– digәr siyasi partiyanın (siyasi partiyalar blokunun) seçki (referendum) 
kampaniyası zamanı öz siyasi ideyalarını vә baxışlarını azad vә 
sәrbәst yaymaq hüququna hörmәt bәslәmәk; 

26 “Siyasi partiyalar haqqında” Azәrbaycan Respublikasının Qanunu: [Elektron 
resurs] / URL: http://www.e-qanun.az/framework/7090

– digәr siyasi partiyaların (siyasi partiya bloklarının), seçicilәrin vә 
ictimai tәşkilatların hüquqlarına hörmәt bәslәmәk; 

– seçicilәrlә azad ünsiyyәtin yaradılması üçün digәr siyasi partiyalara 
(siyasi partiyaların bloklarına) mane olmamaq; 

– siyasi fәaliyyәtdә iştirak etmәk istәyәn seçicilәrә hәmin fәaliyyәtin 
azad vә sәrbәst hәyata keçirilmәsi üçün tәminatlar yaratmaq. 

Siyasi partiyalar seçkilәrdә yalnız müstәqil şәkildә deyil, hәm dә 
blok yaratmaqla iştirak edirlәr. Siyasi partiyalar bloku seçkilәrdә birgә 
iştirak etmәk üçün iki vә ya daha çox siyasi partiyanın yaratdığı vә 
seçkilәr zamanı siyasi partiyalarla eyni hüquqa malik olan blokdur 
(Azәrbaycan Respublikası Seçki Mәcәllәsinin 1.1.22-ci maddәsi). Siyasi 
partiya blokun tәrkibinә daxildirsә, seçkilәrin keçirildiyi dövrdә müstәqil 
partiya kimi çıxış edә bilmәz vә ya digәr bloka daxil ola bilmәz. Siyasi 
partiyaların blokuna daxil olmaq barәdә qәrar bloka daxil olacaq hәr bir 
siyasi partiyanın nizamnamәsinә uyğun qәbul edilir. Göstәrilәn müvafiq 
qәrar qәbul edildikdәn sonra siyasi partiyaların sәlahiyyәtli nümayәndәlәri 
blokun yaradılması barәdә birgә qәrar imzalayırlar. Siyasi partiyalar 
blokunun sәlahiyyәtli nümayәndәsi blokun qeydә alınması mәqsәdilә 
Mәrkәzi Seçki Komissiyasına aşağıdakı sәnәdlәri tәqdim edir: 

1. bloka daxil olan siyasi partiyaların nizamnamәlәrinin notariat qay-
dasında tәsdiq edilmiş surәtlәri; 

2. siyasi partiyaların bloka daxil olmaq haqqında qәrarları; 
3. blokun yaradılması haqqında siyasi partiyaların sәlahiyyәtli 

nümayәndәlәri tәrәfindәn imzalanmış vә hәmin partiyaların möhürlәri ilә 
tәsdiqlәnmiş birgә qәrar. 

Siyasi partiyaların bloku Mәrkәzi Seçki Komissiyasına müvafiq 
sәnәdlәrin tәqdim edildiyi gündәn әn geci 5 gün müddәtindә qeydә 
alınmalıdır. Siyasi partiyaların bloku Mәrkәzi Seçki Komissiyasında 
qeydә alındıqdan sonra onun tәrkibinә hәr hansı digәr siyasi partiya 
daxil edilә bilmәz. 

Azәrbaycan Respublikası Seçki Mәcәllәsinin 51-ci maddәsinә uyğun 
olaraq siyasi partiyaların bloku Mәrkәzi Seçki Komissiyasına özünün tam 
vә qısa adı barәdә mәlumat tәqdim edir. Siyasi partiyalar blokunun adı 

57



bloka daxil olmuş partiyaların nümayәndәlәrinin birgә iclasında 
müәyyәnlәşdirilir. Blokun adlandırılmasında hәmin bloka daxil olmayan 
siyasi partiyaların (seçkilәrdә iştirak edib-etmәmәsindәn asılı olmayaraq), 
әvvәllәr seçkilәrdә iştirak etmiş digәr siyasi partiyaların adlarından istifadә 
edilә bilmәz. Əgәr yeni qeydә alınmış siyasi partiyalar blokuna әvvәlki 
seçkilәrdә hәmin bloku yaratmış siyasi partiyaların yarısından çoxu daxil 
deyildirsә, yeni yaradılan bloka әvvәlki siyasi partiyalar blokunun adı verilә 
bilmәz. Fiziki şәxsin adından vә ya soyadından siyasi partiyaların bloku 
tәrәfindәn yalnız hәmin şәxsin yazılı razılığı әsasında istifadә edilә bilәr. 

Siyasi partiyaların bloku Mәrkәzi Seçki Komissiyasının tәsdiqinә özünün 
emblemini dә tәqdim edә bilәr. Siyasi partiyalar blokunun rәmzlәri әqli 
mülkiyyәt hüquqlarını, әmtәә nişanlarına olan hüquqları pozmamalı, Azәrbaycan 
Respublikasının vә digәr ölkәlәrin dövlәt rәmzlәrinә, dini rәmzlәrә toxunmamalı, 
ümumәn qәbul edilmiş әxlaq normalarını pozmamalıdır. Siyasi partiyaların 
bloku beş sözdәn çox olmayan adından, habelә emblemindәn seçki sәnәdlәrindә 
istifadә edilmәsini Mәrkәzi Seçki Komissiyası ilә razılaşdırmalıdır. 

Siyasi partiyalar blokunun adının vә embleminin seçkilәrin gedişindә 
dәyişdirilmәsinә icazә verilmir. 

Siyasi partiyanın, bloka daxil olan siyasi partiyaların vә ya siyasi par-
tiyaların nümayәndәlәrinin birgә iclasının qәrarı, yaxud onların qurultayı, 
konfransı vә ya rәhbәr orqanın iclasının qәrarı ilә siyasi partiyaların 
(siyasi partiyalar blokunun) sәlahiyyәtli nümayәndәlәri tәyin edilirlәr. 

Siyasi partiyaların, siyasi partiyalar bloklarının tәyin etdiklәri 
sәlahiyyәtli nümayәndәlәrin siyahıları Mәrkәzi Seçki Komissiyasına tәqdim 
edilir. Siyasi partiyaların, siyasi partiyalar bloklarının maliyyә mәsәlәlәri 
üzrә sәlahiyyәtli nümayәndәlәri istisna olmaqla, digәr sәlahiyyәtli 
nümayәndәlәrin siyahısı dairә seçki komissiyalarına da tәqdim edilir. 

Siyasi partiyaların, siyasi partiyalar bloklarının sәlahiyyәtli 
nümayәndәlәrinin sәlahiyyәt müddәti onların tәyin edildiyi vaxtdan 
başlanır vә seçkilәrin ümumi nәticәlәrinin rәsmi dәrc edilmәsi günündәn 
gec olmayaraq bütün namizәdlәrin, habelә siyasi partiyaların, siyasi par-
tiyalar bloklarının irәli sürdüklәri siyahı üzrә namizәdlәrin namizәdlik 
statusunun itirilmәsi vaxtı başa çatır. 

Siyasi partiyaların, siyasi partiyalar blokunun sәlahiyyәtli orqanının 
qәrarı ilә yazılı formada xәbәrdar etmәklә nümayәndәnin sәlahiyyәtlәrinә 
xitam verilә bilәr. Bu barәdә qәbul edilmiş qәrarın surәti Mәrkәzi Seçki 
Komissiyasına vә dairә seçki komissiyalarına göndәrilmәlidir. 

 
 

5.4. Müşahidәçilәr 
 
Seçki prosesinin aşkarlığı vә şәffaflığı onun qanuniliyinin vә seçilәn 

hakimiyyәtin legitimliyinin mühüm tәminatlarından biri kimi çıxış edir. 
Bu baxımdan seçki prosesinin әsas subyektlәrindәn biri olan seçki komis-
siyalarının fәaliyyәti üzәrindә milli vә beynәlxalq müşahidәnin hәyata 
keçirilmәsi aktual mәsәlәdir. Seçki mәntәqәlәrindә seçki orqanları ilә 
müşahidәçilәr arasında yaranan mübahisәli situasiyalar әksәr ölkәlәrdә 
seçkilәr keçirildikdәn sonra müzakirә mövzusuna çevrilir27. 

Beynәlxalq hüquqi aktlar sәviyyәsindә seçki prosesi üzәrindә müşahidә 
aparılmasının vacibliyi Avropada Tәhlükәsizlik vә Əmәkdaşlıq Müşavirәsinin 
(indiki ATƏT) 1990-cı il iyunun 29-da qәbul etdiyi “İnsanlıq ölçülәri üzrә 
Konfransın Kopenhagen Müşavirәsinin Sәnәdi”ndә tәsbit olunmuşdur. 
Hәmin sәnәdin 8-ci bәndinә uyğun olaraq iştirakçı dövlәtlәr hesab edir ki, 
hәm milli, hәm dә әcnәbi müşahidәçilәrin iştirakı seçkilәrin keçirildiyi 
dövlәt üçün seçki prosesinin nüfuzunu yüksәldә bilәr. 

Müasir dövrdә seçki prosesi üzәrindә milli vә beynәlxalq müşahidәnin 
hәyata keçirilmәsi artıq beynәlxalq seçki standartlarından birinә çevrilmişdir. 
Müşahidәnin әsas tәyinatı seçki orqanlarının fәaliyyәtini milli seçki 
qanunvericiliyinә vә beynәlxalq seçki hüququ standartlarına uyğunluq ba-
xımından qiymәtlәndirmәkdәn ibarәtdir. 

Seçki komissiyalarının üzvlәri, müvafiq seçki dairәsi üzrә qeydә 
alınmış namizәdlәr vә onların sәlahiyyәtli nümayәndәlәri, yaxud onların 
vәkil edilmiş şәxslәri, referendum üzrә tәşviqat qruplarının vәkil edilmiş 
27 Берлявский, Л.Г., Тарабан, Н.А. Наблюдатели как субъекты избирательного 

процесса // Юридический вестник Ростовского государственного экономиче-
ского университета, - 2010. № 4, - с. 5. 

şәxslәri, siyasi partiyaların, siyasi partiya bloklarının vәkil edilmiş şәxslәri 
seçki komissiyasının iclaslarını, habelә sәslәrin hesablanmasını, mәntәqә 
vә dairә seçki komissiyalarında seçki bülletenlәri, seçici siyahıları ilә, 
sәsvermә üçün qeydiyyatdan çıxma vәsiqәlәri ilә, sәsvermәnin nәticәlәri 
vә yekunları haqqında protokollarla müvafiq işin aparılmasını müşahidә 
etmәk vә onlarla tanış olmaq, dairә vә mәntәqә seçki komissiyalarının 
qәrarlarının vә digәr seçki sәnәdlәrinin (seçici siyahıları, sәsvermә üçün 
qeydiyyatdan çıxma vәsiqәlәri, seçki bülletenlәri vә imza vәrәqәlәri istisna 
olmaqla) surәtlәrini almaq, seçki komissiyalarında digәr seçki hәrәkәtlәrinin 
hәyata keçirilmәsini müşahidә etmәk hüququna malikdirlәr. Müvafiq seçki 
komissiyalarının iclaslarında iştirak etmәk vә adı çәkilәn sәnәdlәrlә tanış 
olmaq üçün bu şәxslәrin seçki komissiyalarından әlavә icazә almaları vә 
ya müşahidәçi qismindә qeydiyyatdan keçmәlәri tәlәb olunmur. Müvafiq 
seçki komissiyası onların seçki sәnәdlәri ilә iş aparılan vә ya sәslәr 
hesablanan yerә sәrbәst daxil olmasını tәmin edir. 

Seçkilәrin tәyin edilmәsi haqqında qәrarın (sәrәncamın) rәsmi dәrc 
edildiyi gündәn müşahidә başlana bilәr vә müvafiq mәhkәmәlәrdә seçkilәrlә 
әlaqәdar bütün mübahisәlәrә baxıldıqdan sonra, seçkilәrin yekunlarının 
(ümumi yekunlarının) rәsmi dәrc edildiyi gün bitir. 

Müşahidәçi müşahidәni hәm öz tәşәbbüsü ilә, hәm dә aşağıdakı 
şәxslәrin tәşәbbüsü әsasında apara bilәr: 

a) qeydә alınmış namizәdin;  
b) siyasi partiyanın, siyasi partiyalar blokunun; 
c) referendum üzrә tәşviqat qrupunun; 
ç) seçkilәr sahәsindә fәaliyyәt göstәrәn qeyri-hökumәt tәşkilatının. 
Azәrbaycan Respublikasının qüvvәdә olan seçki qanunvericiliyinә 

uyğun olaraq müşahidәnin aparılması aşağıdakı prinsiplәrә әsaslanmalıdır: 
1. seçki prosesinә bir namizәdin vә ya siyasi partiyanın mәnafelәri 

naminә tәsir göstәrilmәmәsi; 
2. müşahidә edilәn hәrәkәtlәrә aid olan bütün halların vә faktların 

nәzәrә alınması; 
3. müşahidәnin açıq aparılması; 
4. müşahidәnin yekunlarının faktlara әsaslanması. 

Azәrbaycan Respublikasının bütün әrazisindә müşahidәnin aparılmasına 
dair әrizә seçkilәrin tәyin edilmәsi haqqında qәrarın (sәrәncamın) rәsmi 
dәrc edildiyi gündәn başlayaraq seçkilәrin keçirilmәsinә 10 gün qalanadәk 
Mәrkәzi Seçki Komissiyasına tәqdim edilә bilәr. Ərizәdә müşahidә aparmaq 
niyyәtindә olan şәxsin soyadı, adı, atasının adı, yaşayış yerinin ünvanı, 
şәxsiyyәt vәsiqәsinin seriya vә nömrәsi, zәrurәt olduqda isә hәm dә maraqları 
tәmsil olunacaq namizәdin adı, referendum üzrә tәşviqat qrupunun adı, qey-
ri-hökumәt tәşkilatının, siyasi partiyanın (siyasi partiyalar blokunun) adı vә 
hüquqi ünvanı göstәrilmәlidir. Ərizәyә iki fotoşәkil әlavә olunmalıdır. Hәr 
bir әrizәyә dair qәrar onun verildiyi tarixdәn başlayaraq 3 gün müddәtindә 
qәbul edilmәlidir. Müşahidәnin keçirilmәsinә rәdd cavabı yalnız әrizәdә 
göstәrilәn mәlumatlar tәsdiq olunmadıqda verilә bilәr. Müşahidәnin keçirilmәsinә 
Mәrkәzi Seçki Komissiyası tәrәfindәn icazә verilmәdikdә, Mәrkәzi Seçki 
Komissiyasının bu qәrarından apellyasiya instansiyası mәhkәmәsinә şikayәt 
verilә bilәr. Müşahidәnin aparılmasına icazә verildikdә, müşahidәçiyә Mәrkәzi 
Seçki Komissiyasının müәyyәn etdiyi formada hazırlanmış lövhәcik verilir 
(Azәrbaycan Respublikası Seçki Mәcәllәsinin 40.6-cı maddәsi). 

Seçki dairәsinin әrazisindә müşahidәnin aparılmasına dair әrizә 
seçkilәrin tәyin edilmәsi haqqında qәrarın (sәrәncamın) rәsmi dәrc edildiyi 
gündәn başlayaraq seçkilәrin keçirilmәsinә 5 gün qalanadәk müvafiq dairә 
seçki komissiyasına tәqdim edilә bilәr. Hәr bir әrizәyә dair qәrarın qәbul 
edilmә müddәti әrizәnin verildiyi tarixdәn başlayaraq 2 gündәn artıq ola 
bilmәz. Müşahidәnin keçirilmәsinә rәdd cavabı yalnız әrizәdә göstәrilәn 
mәlumatlar tәsdiq olunmadıqda verilә bilәr. Müşahidәnin keçirilmәsinә dairә 
seçki komissiyası tәrәfindәn icazә verilmәdikdә, dairә seçki komissiyasının 
bu qәrarından Mәrkәzi Seçki Komissiyasına şikayәt verilә bilәr. Müşahidәnin 
aparılmasına icazә verildikdә, dairә seçki komissiyası müşahidәçiyә Mәrkәzi 
Seçki Komissiyasının müәyyәn etdiyi formada hazırlanmış lövhәcik verir. 

Seçki komissiyalarının iclaslarında, seçki sәnәdlәri ilә vә sәslәrin he-
sablanması ilә әlaqәdar işin gedişindә kütlәvi informasiya vasitәlәri 
nümayәndәlәrinin iştirak etmәk hüququ vardır. 

Müvafiq seçki komissiyası yuxarı seçki komissiyalarını, qeydә alınmış 
hәr bir namizәdi vә ya onun sәlahiyyәtli nümayәndәsini, namizәdi qeydә 

alınmış siyasi partiyanın, siyasi partiyalar blokunun vәkil edilmiş şәxslәrini, 
referendum üzrә tәşviqat qruplarının vәkil edilmiş şәxslәrini, komissiyanın 
iclasında iştirak etmәk hüququ olan müşahidәçilәri seçki sәnәdlәri ilә işin 
vә komissiyanın iclaslarının vaxtı haqqında Seçki Mәcәllәsinin 20.1-ci 
maddәsindә nәzәrdә tutulan qaydada mәlumatlandırır. 

Seçki Mәcәllәsinin 40.2-ci maddәsindә göstәrilәn şәxslәr, müşahidәçilәr, 
o cümlәdәn beynәlxalq müşahidәçilәr, kütlәvi informasiya vasitәlәrinin 
nümayәndәlәri bütün seçki komissiyalarında seçki hәrәkәtlәrinin hәyata 
keçirilmәsini, sәsvermәnin nәticәlәrinin vә seçkilәrin yekunlarının 
müәyyәnlәşdirilmәsini, sәsvermәnin nәticәlәri vә seçkilәrin yekunları (ümumi 
yekunları) haqqında protokolların tәrtib olunmasını, habelә sәslәrin he-
sablanmasını vә yenidәn hesablanmasını müşahidә edә bilәrlәr.  

Sәsvermә gününәdәk seçki komissiyasının iclasını müşahidә etmәk 
hüququna yalnız Mәrkәzi Seçki Komissiyasının müәyyәn etdiyi qaydada 
Mәrkәzi Seçki Komissiyasında bu hüququn әldә edilmәsi üçün qeydiyyatdan 
keçmәklә xüsusi icazә almış müşahidәçilәr malikdirlәr. Mәrkәzi Seçki 
Komissiyası tәrәfindәn verilәn lövhәcikdә bu hüquq göstәrilmәlidir. Bu 
cür müşahidәçilәri Mәrkәzi Seçki Komissiyası püşkatma yolu ilә müәyyәn 
edir, o şәrtlә ki, Seçki Mәcәllәsinin 40.5-ci maddәsindә göstәrilәn 
subyektlәrin hәr birinin bu cür hüquqa malik olan bir müşahidәçisi olsun 
(hәr bir seçki komissiyası üçün ayrı-ayrılıqda) vә hәr bir seçki komissiyası 
üçün belә müşahidәçilәrin sayı 10-dan artıq olmasın. Sәsvermә günü 
seçki komissiyasının iclasını müşahidә etmәk üçün xüsusi icazә tәlәb 
olunmur (Azәrbaycan Respublikası Seçki Mәcәllәsinin 40.13-cü maddәsi). 

Müşahidәçilәrin hәrbi hissәlәrdә, xәstәxanalarda, sanatoriyalarda, 
istirahәt evlәrindә vә Xәzәr dәnizindә yerlәşәn neft platformalarında yara-
dılmış seçki mәntәqәlәri dә daxil olmaqla, istәnilәn seçki mәntәqәsinin 
sәsvermә otağına maneәsiz buraxılışı tәmin edilmәlidir. 

Müşahidәçinin soyadı, adı, atasının adı, yaşayış yerinin ünvanı, habelә 
onun göndәrildiyi seçki komissiyası (komissiyaları) göstәrilmiş, elәcә dә 
maraqlarını tәmsil etdiyi qeydә alınmış namizәdin, siyasi partiyanın, siyasi 
partiyalar blokunun, referendum üzrә tәşviqat qrupunun, qeyri-hökumәt 
tәşkilatının adı göstәrilәn lövhәciyi olmalıdır. Lövhәcik şәxsiyyәt vәsiqәsi 

vә ya onu әvәz edәn sәnәd tәqdim edildikdә etibarlı sayılır. Müşahidәçinin 
göndәrilmәsi haqqında qabaqcadan xәbәr vermәk tәlәb edilmir. 

Sәsvermә günü sәsvermә otağında olan vә seçki hәrәkәtlәrinin hәyata 
keçirilmәsini müşahidә edәn şәxslәrin siyahısı mәntәqә seçki komissiyasının 
katibi tәrәfindәn aparılır. 

Yerli vә beynәlxalq müşahidәçilәr eyni hüquqlara malikdirlәr vә eyni 
vәzifәlәr daşıyırlar. 

Müşahidәçinin, o cümlәdәn beynәlxalq müşahidәçinin yuxarıda qeyd 
edilәn hüquqlarla yanaşı, aşağıdakı hüquqları da vardır: 

– seçici siyahıları ilә tanış olmaq; 
– sәsvermә günü istәdiyi vaxt müvafiq seçki mәntәqәsinin sәsvermә 

otağında olmaq; 
– seçicilәrә seçki bülletenlәrinin verilmәsini müşahidә etmәk;  
– sәsvermә yerindәn kәnarda seçicilәrin sәs vermәsini müşahidә 

etmәk; 
 – seçicilәrin sayını hesablamaq, seçki bülletenlәrinin, lәğv edilmiş 

seçki bülletenlәrinin sayılmasını müşahidә etmәk; 
– müşahidәnin nәticәlәrinin seçki komissiyasının protokoluna әlavә 

olunmasını tәlәb etmәk; 
– müşahidә aparmağı tәmin edәn şәraitdә vә müәyyәn mәsafәdәn 

seçicilәrin sәslәrinin hesablanmasına, seçicilәrin sәslәri hesab -
lanarkәn doldurulmuş vә ya doldurulmamış hәr bir seçki bülleteninә 
sәsin etibarlılığını yoxlamaq mәqsәdilә baxmaq, sәsvermәnin 
nәticәlәri vә seçkilәrin yekunları (ümumi yekunları) haqqında 
seçki komissiyasının protokolu vә digәr sәnәdlәrlә tanış olmaq;   

– sәsvermәnin tәşkili ilә әlaqәdar tәklif vә iradlarla mәntәqә seçki 
komissiyasının sәdrinә, o olmadıqda isә onu әvәz edәn şәxsә 
müraciәt etmәk; 

– seçki komissiyalarının sәnәdlәrinin, o cümlәdәn sәsvermәnin 
nәticәlәri vә seçkilәrin yekunları haqqında protokolların, sәsvermә 
günü seçki komissiyasının işә başladığı vә seçki qutu ları -
nın kilidlәndiyi andan seçki komissiyaları tәrәfindәn sәsvermәnin 
nәticәlәri haqqında protokolların qәbul edilmәsinәdәk seçki ko-

missiyaları tәrәfindәn tәrtib edilmiş vә ya onlara daxil olmuş 
qoşma sәnәdlәrin tәsdiqlәnmiş surәtlәrinin bir nüsxәsini haqq 
ödәnilmәdәn çıxarmaq vә ya almaq, әlavә nüsxәlәri Mәrkәzi 
Seçki Komissiyası tәrәfindәn müәyyәn edilәn haqq ödәnilmәklә 
çıxarmaq vә ya almaq (müşahidәçinin tәlәbi ilә seçki komissiyası 
adı çәkilәn sәnәdlәrin surәtlәrini tәsdiq etmәlidir), sәsvermәdә 
iştirak edәn şәxslәrin siyahısı ilә tanış olmaq;   

– müvafiq seçki komissiyalarında seçicilәrin sәslәrinin tәkrar he-
sablanmasını müşahidә etmәk; 

– seçki sәnәdlәrinin dairә seçki komissiyasına vә Mәrkәzi Seçki 
Komissiyasına göndәrilmәsini müşahidә etmәk. 
Azәrbaycan Respublikası Seçki Mәcәllәsinin 42-ci maddәsinә 
әsasәn, müşahidәçiyә aşağıdakı hәrәkәtlәr qadağan edilir: 

– seçicilәrә seçki bülletenlәri vermәk; 
– seçiciyә necә sәs verәcәyi vә ya necә sәs verdiyi haqqında sual 

vermәk; 
– seçicinin xahişi ilә onun әvәzinә seçki bülleteninin alınması 

haqqında imza etmәk; 
– seçicinin xahişi ilә seçki bülletenini doldurmaq; 
– seçki komissiyalarının hәlledici sәs hüquqlu üzvlәri ilә birlikdә 

seçki bülletenlәrinin hesablanmasında birbaşa iştirak etmәk; 
– seçki komissiyalarının işinә maneә törәdәn hәrәkәtlәr etmәk; 
– seçicilәr arasında tәşviqat aparmaq; 
– bu vә ya digәr namizәdin, siyasi partiyanın, referenduma çıxarılan 

sualın dәstәklәnmәsinә yönәldilәn vә ya dәstәklәnmәsi kimi 
qiymәtlәndirilә bilәn hәrәkәtlәr vә ya çağırışlar etmәk; 

– müvafiq seçki komissiyasının qәrarlarının qәbul olunmasına 
müdaxilә etmәk; 

– seçicilәrin suallarına cavab vermәk (öz statusu ilә bağlı suallar 
istisna olmaqla). 

Yuxarıda göstәrilәn tәlәblәrә riayәt etmәyәn müşahidәçinin qeydiyyatı 
onu qeydә almış seçki komissiyasının müraciәti әsasında müvafiq mәhkәmә 
tәrәfindәn lәğv edilә bilәr. 

Müşahidәçilәr müşahidәnin yekunlarına dair rәylәrini Mәrkәzi, dairә vә 
ya mәntәqә seçki komissiyasının sәdrinә tәqdim etdikdә hәmin rәy sәsvermәnin 
nәticәlәri vә ya seçkilәrin yekunları haqqında protokola әlavә edilmәlidir. 

Beynәlxalq (xarici) müşahidәçilәr qanunla müәyyәnlәşdirilmiş qaydada 
vә müvafiq dәvәt әsasında Azәrbaycan Respublikasına gәlәrkәn Mәrkәzi 
Seçki Komissiyasında qeydiyyatdan keçirlәr. Azәrbaycan Respublikasının 
vәtәndaşları beynәlxalq müşahidәçi statusu ala bilmәzlәr. Dәvәtlәr seçkilәrin 
tәyin edilmәsi barәdә qәrar (sәrәncam) rәsmi dәrc edildikdәn sonra Milli 
Mәclis, müvafiq icra hakimiyyәti orqanları vә Mәrkәzi Seçki Komissiyası 
tәrәfindәn göndәrilә bilәr. İnsan vә vәtәndaşların hüquq vә azadlıqlarının 
qorunması sahәsindә nüfuzu olan qeyri-hökumәt tәşkilatları da beynәlxalq 
müşahidәçilәrin dәvәt olunması haqqında öz tәkliflәrini Milli Mәclisin 
deputatlarına, Mәrkәzi Seçki Komissiyasına vә ya müvafiq icra hakimiyyәti 
orqanına verә bilәrlәr. 

Beynәlxalq müşahidәçi qeydә alınmaq üçün Seçki Mәcәllәsinin 40.7-
ci maddәsindә göstәrilәn sәnәdlәri tәqdim edir. Mәrkәzi Seçki Komissiyası 
beynәlxalq müşahidәçiyә dövlәt dilindә vә xarici dillәrin birindә onun 
tәqdim etdiyi sәnәdlәrә uyğun tәrtib edilmiş vәsiqә — lövhәcik verir. 
Yalnız belә lövhәciyin olması beynәlxalq müşahidәçiyә seçkilәrin 
hazırlanması vә keçirilmәsi dövründә Seçki Mәcәllәsinin 40-42-ci 
maddәlәrinә uyğun olaraq fәaliyyәt göstәrmәk imkanı verir. 

Beynәlxalq müşahidәçinin sәlahiyyәt müddәti Mәrkәzi Seçki Ko-
missiyasında qeydә alındığı gündәn başlayır vә seçkilәrin yekunlarının 
(ümumi yekunlarının) rәsmi dәrc edildiyi gün tamam olur. Beynәlxalq 
müşahidәçi öz fәaliyyәtini müstәqil vә sәrbәst hәyata keçirir, onun fәaliyyәti 
müşahidәçini göndәrәn tәrәfin hesabına vә ya onun öz şәxsi vәsaiti 
hesabına maliyyәlәşdirilir. Beynәlxalq müşahidәçi Azәrbaycan Respublikası 
әrazisindә olduğu müddәtdә dövlәtin mühafizәsi altına alınır. Seçki ko-
missiyaları, dövlәt hakimiyyәti orqanları vә bәlәdiyyә qurumları ona 
zәruri yardım göstәrmәyә borcludurlar. 

Beynәlxalq müşahidәçilәr sәsvermә günündәn sonra seçki qanunvericiliyi, 
seçkilәrin hazırlanması vә keçirilmәsi ilә әlaqәdar mәtbuat konfransı keçirә 
vә kütlәvi informasiya vasitәlәrinә müraciәt edә bilәrlәr. Beynәlxalq 

müşahidәçilәrin seçicilәrlә, namizәdlәrlә, qeydә alınmış namizәdlәrlә, seçki 
komissiyalarının üzvlәri ilә, siyasi partiyaların, siyasi partiyalar bloklarının, 
referendum üzrә tәşviqat qruplarının sәlahiyyәtli nümayәndәlәri ilә, qeydә 
alınmış namizәdlәrin, siyasi partiyaların, siyasi partiya bloklarının, referendum 
üzrә tәşviqat qruplarının vәkil edilmiş şәxslәri ilә görüşmәk hüquqları vardır. 

Beynәlxalq müşahidәçilәr seçki kampaniyasının gedişi, seçkilәrin 
hazırlanması vә keçirilmәsi ilә әlaqәdar olmayan fәaliyyәtlә mәşğul 
olmaq üçün öz statuslarından istifadә edә bilmәzlәr. Beynәlxalq müşahidәçi 
qanun ları vә beynәlxalq hüquq normalarını pozduğu hallarda Mәrkәzi 
Seçki Komissiyası onun qeydiyyatını lәğv edә bilәr (Azәrbaycan Res-
publikası Seçki Mәcәllәsinin 44-cü maddәsi). 

 
 

5.5. Dövlәt qurumları 
 
Seçki qanunvericiliyi dövlәt orqanları tәrәfindәn seçki komissiyalarının 

fәaliyyәtinә vә sәlahiyyәtlәrinә, seçkilәrin gedişinә qanunsuz müdaxilәni 
qadağan edir. Seçki komissiyalarının öz sәlahiyyәtlәri daxilindә qәbul 
etdiklәri qәrarlar seçki prosesinin digәr iştirakçıları ilә yanaşı dövlәt 
orqanları vә onların vәzifәli şәxslәri üçün dә mәcburidir. 

Dövlәt qurumları seçki komissiyaları ilә yaxından әmәkdaşlıq edәrәk 
onlara yardım etmәlidirlәr. Mәsәlәn, mәntәqә seçki komissiyasına әvәzsiz 
olaraq sәsvermә otağı ayırmalıdırlar. 

Azәrbaycan Respublikası Seçki Mәcәllәsinin 11.1-ci maddәsinin 
tәlәbinә görә, dövlәt Azәrbaycan Respublikasının Konstitusiyasına uyğun 
olaraq, vәtәndaşlar, siyasi partiyalar, referendum üzrә tәşviqat qrupları 
tәrәfindәn azad seçkiqabağı (referendumqabağı) tәşviqatın aparılması üçün 
şәrait yaradılmasını tәmin edir.  

Dövlәt qeydә alınmış namizәdin, habelә siyasi partiyaların, siyasi 
partiya bloklarının, referendum üzrә tәşviqat qruplarının Seçki Mәcәllәsinin 
74-86-cı maddәlәrinә uyğun olaraq seçkiqabağı (referendumqabağı) 
tәşviqat aparılması üçün kütlәvi informasiya vasitәlәrindәn bәrabәr 
istifadә şәrtlәrini müәyyәnlәşdirir. 

66



Hәmçinin dövlәt hakimiyyәti orqanları qeydiyyatdan keçmiş 
namizәdlәrin seçicilәrlә görüşlәrinin, ictimai debatlarının keçirilmәsinә 
dәstәk vermәlidir.   

Dövlәt orqanları seçkilәri tәyin edir, seçkilәrin tәşkili vә keçirilmәsi 
üçün zәruri maliyyә vәsaiti ayırır, seçki komissiyalarında yaradılmış 
nәzarәt-tәftiş xidmәtlәrinә mütәxәssislәr göndәrir. Bundan başqa, dövlәt 
zәruri hallarda qüvvәdә olan seçki qanunvericiliyinә lazımi әlavә vә 
düzәlişlәr etmәklә onun tәkmillәşdirilmәsini tәmin edir.   

Ümumiyyәtlә, seçkilәrin deklarativ yox, әsl demokratik olması üçün 
dövlәt aşağıdakıları yerinә yetirmәlidir: 

– seçicilәrin qәrәzsiz qeydiyyatı prosedurunu müәyyәn etmәk; 
– siyasi partiyaların tәşәkkülünә vә onların müstәqil fәaliyyәtinә 

kömәk etmәk; 
– seçkilәri qanunvericiliyә uyğun olaraq maliyyәlәşdirmәk, habelә 

siyasi partiyalara maliyyә dәstәyi göstәrmәk; 
– azad vә әdalәtli seçki kampaniyalarının keçirilmәsinә şәrait ya-

ratmaq; 
– KİV-dә seçkilәrin işıqlandırılmasına vә bütün namizәdlәr, siyasi 

partiyalar üçün bu kanala maneәsiz çıxışa imkan verәcәk tәdbirlәrin 
görülmәsinә nail olmaq; 

– vәtәndaşların seçki prosedurları vә qaydaları ilә tanış olması üçün 
şәrait yaratmaq; 

– seçkilәrin beynәlxalq hüquqi öhdәliklәrә vә milli qanunvericiliyә 
uyğun keçirilmәsini tәşkil edәn müstәqil inzibati strukturların ya-
radılmasını tәmin etmәk28. 

Mәhkәmә orqanları seçki mübahisәlәrinә baxaraq vәtәndaşların po-
zulmuş seçki hüquqlarının müdafiәsini tәmin edir. 

Prokurorluq orqanları vәtәndaşların seçki hüquqlarına riayәt edilmәsinә 
ümumi nәzarәti hәyata keçirir. Mәrkәzi Seçki Komissiyasının üzvü 
Azәrbaycan Respublikası Baş prokurorunun razılığı olmadan cinayәt 
mәsuliyyәtinә cәlb edilә, saxlanıla, tutula vә ya mәhkәmә qaydasında 
28 Süleymanov, C.A. Konstitusiya hüququ (dәrs vәsaiti) / C.A.Süleymanov. - Bakı: 

Mütәrcim, - 2014, - s. 238. 

müәyyәnlәşdirilәn inzibati tәnbeh tәdbirlәrinә mәruz qala bilmәz. Mәrkәzi 
Seçki Komissiyasının üzvü cinayәt başında yaxalanarsa, tutula bilәr. Belә 
olduqda, Mәrkәzi Seçki Komissiyasının üzvünü tutan orqan bu barәdә 
dәrhal Azәrbaycan Respublikasının Baş prokuroruna xәbәr vermәlidir. 
Dairә seçki komissiyasının üzvlәrinә mü nasibәtdә bu funksiyanı rayon 
prokurorları (yәni seçki dairәsi әrazisinin çox hissәsini әhatә edәn rayonun 
prokurorları) yerinә yetirir.  

Daxili işlәr orqanları seçki mәntәqәsi әrazisindә vә sәsvermә yerlәrindә 
ictimai qayda vә ictimai tәhlükәsizliyin tәmin edilmәsi funksiyasını icra 
edir. Seçkiqabağı kütlәvi tәdbirlәrin keçirilmәsi zamanı tәhlükәsizliyin 
tәmin edilmәsindә dә hәmin orqanlar mühüm rol oynayır. 

 
 

5.6. KİV-lәr 
 

Seçki hüquq münasibәtlәrinin mәzmununda seçki prosesi dövründә 
seçkilәrlә bağlı obyektiv mәlumatların yayılması vә әldә edilmәsi üzrә 
hüquq, azadlıq vә vәzifәlәr, habelә hәmin hüquq vә azadlıqların hәyata 
keçirilmәsi tәminatları xüsusi yer tutur.  

Müasir şәraitdә seçkilәrin informasiya tәminatı olmadan seçki 
prosesinin hәyata keçirilmәsi real görünmür. Seçkilәrin informasiya tәminatı 
әsasәn iki aspekti özündә әks etdirir: 

a) seçicilәrin mәlumatlandırılması; 
b) seçkiqabağı tәşviqat. 
Seçkilәrin informasiya tәminatının başlıca mәqsәdi hәm seçki kam-

paniyasının gedişi, hәm dә namizәdlәr barәdә dolğun mәlumatların 
verilmәsindәn ibarәtdir.  

Seçicilәrin mәlumatlandırılması onlara seçki qanunvericiliyinin 
müddәaları, seçkilәrin tәşkili vә keçirilmәsi, seçki hәrәkәtlәrinin yerinә 
yetirilmәsinin müddәtlәri vә qaydası, qeydә alınmış namizәdlәr vә s. ilә 
bağlı informasiya verilmәsini nәzәrdә tutur.   

Seçkilәrin işıqlandırılması üzrә kütlәvi informasiya vasitәlәrinin fәaliyyәti 
seçicilәrin mәlumatlandırılmasının formalarından biri kimi çıxış edir.    

“Kütlәvi informasiya vasitәlәri haqqında” Azәrbaycan Respublikası 
Qanununun 3-cü maddәsinә әsasәn, kütlәvi informasiya vasitәlәri 
dedikdә dövri mәtbu nәşrlәr, teleradio proqramları, informasiya agentliklәri, 
internet informasiya ehtiyatı, kinoxronika proqramları vә digәr yayım 
formaları nәzәrdә tutulur. 

Kütlәvi informasiya vasitәlәri cәmiyyәtdәki iqtisadi, siyasi, ictimai 
vә sosial durum haqqında, dövlәt orqanlarının, bәlәdiyyәlәrin, idarә, 
müәssisә vә tәşkilatların, ictimai birliklәrin, siyasi partiyaların, vәzifәli 
şәxslәrin fәaliyyәti barәdә operativ vә doğru-dürüst mәlumatlar almaq hü-
ququna malikdirlәr. Bu hüquq Azәrbaycan Respublikasının qanunvericiliyindә 
göstәrilәn hallardan başqa, mәhdudlaşdırıla bilmәz. 

Seçki kampaniyası ilә bağlı tam, obyektiv vә mötәbәr informasiya 
vәtәndaşlar tәrәfindәn seçki hüquqlarının dolğun vә sәmәrәli surәtdә 
hәyata keçirilmәsinin vә seçicidә onun seçiminә tәsir göstәrәn müәyyәn 
prioritetlәrin formalaşmasının әn zәruri şәrtlәrindәn biri kimi çıxış edir. 

Seçki prosesindә kütlәvi informasiya vasitәlәri üç aspektdә mühüm 
rol oynayır: 

a) mәlumatlandırma vasitәsi kimi; 
b) tәşviqat vasitәsi kimi; 
c) nәzarәt vasitәsi kimi.  
Seçki qanunvericiliyi kütlәvi informasiya vasitәlәrini yalnız hüququn 

obyekti, yәni kütlәvi informasiyanın yayılması forması kimi deyil, hәm dә 
hüququn subyekti, yәni seçki prosesinin, seçki hüquq münasibәtlәrinin 
müәyyәn hüquqi statusa malik olan iştirakçısı kimi nәzәrdәn keçirir.  

Kütlәvi informasiya vasitәlәrinin seçki kampaniyasında rolu әvәzsizdir. 
Mәlumdur ki, namizәdlәr vә ya siyasi partiyalar haqqında әhalidә yaranan 
tәsәvvürü, başlıca olaraq, kütlәvi informasiya vasitәlәri formalaşdırır. 
Bundan başqa, müasir media mahiyyәtcә vәtәndaşlarda siyasi seçki moti-
vasiyası yaradan başlıca faktorlardan biridir. Kütlәvi informasiya vasitәlәrindәn 
mәharәtlә istifadә edilmәsi әhalinin әsas tәbәqәlәrinin, müxtәlif hakim 
dairә lәrin vә ya ayrıca maraq qruplarının dәstәyini qazanmağa imkan 
yarada bilәr. Kütlәvi informasiya vasitәlәrinin fәaliyyәtinin bu xüsusiyyәti 
seçki kampaniyasının hәyata keçirildiyi dövrdә özünü daha bariz şәkildә 

biruzә verir. Bu baxımdan tәsadüfi deyildir ki, siyasi texnoloqlar vә rabitә 
sahәsindә mütәxәssislәr seçki kampaniyasının vә namizәdin seçki qәrargahının 
işinin mühüm elementi kimi kütlәvi informasiya vasitәlәri ilә sәmәrәli 
münasibәtlәrin qurulmasını göstәrirlәr. Qeyd etmәk lazımdır ki, seçki 
kampaniyası çәrçivәsindә kütlәvi informasiya vasitәlәri әn müxtәlif 
vәzifәlәri yerinә yetirә bilәrlәr: fәaliyyәti artıq seçilmiş olan istiqamәtә 
yönәltmәk; passiv vәtәndaşları seçkilәrdә iştiraka cәlb etmәk; formalaşmış 
әqidәni yenilәyәrәk vә möhkәmlәndirәrәk tәrәfdarları saxlamaq; siyasi 
prioritetlәri dәyişmәk. Seçki kampaniyalarının aparılması tәcrübәsi kütlәvi 
informasiya vasitәlәrinin seçki prosesindә iştirakının aşağıdakı istiqamәtlәrini 
fәrqlәndirmәyә imkan verir: 

– seçki qanunvericiliyinin tәşәkkülü vә yenilәnmәsi, seçki hüququ 
vә seçki prosesinin müxtәlif institutlarının hüquqi tәnzimi, habelә 
referendumların tәşkili vә keçirilmәsi ilә bağlı problemlәrin tәhlili 
vә işıqlandırılması; 

– seçki kampaniyasının vә onun nәticәlәrinin geniş vә ardıcıl surәtdә 
işıqlandırılması; 

– seçkiqabağı tәbliğatın aparılması üçün seçici birliklәrinә, seçki 
bloklarına, namizәdlәrә ödәnişsiz vә ödәnişli efir vaxtının, nәşr 
imkanlarının tәqdim edilmәsi ilә bağlı tәşkilati vә texnoloji 
xarakterli mәsәlәlәrin hәll edilmәsi; 

– seçki prosesinin müxtәlif iştirakçıları tәrәfindәn seçki vә referendum 
qanunvericiliyinә әmәl olunmaqla, seçki prosesi üzәrindә geniş 
ictimai nәzarәtin hәyata keçirilmәsi29. 

Kütlәvi informasiya vasitәlәri seçki kampaniyasında öz funksiyalarını 
hәm dә siyasi partiya vә namizәdlәrin seçki proqramlarının, habelә seçki 
prosesindә irәli sürdüklәri ideya vә tәkliflәrin müzakirәsi, tәnqidi vә 
dәstәklәnmәsi yolu ilә hәyata keçirirlәr. 

Kütlәvi informasiya vasitәlәrinin bütövlükdә siyasi hәyatda, o 
cümlәdәn seçki kampaniyasında rolu bәzәn birmәnalı qiymәtlәndirilmir. 
Çünki kütlәvi informasiya vasitәlәri hәm seçkilәrdә iştirak edәn aktiv 
29 Лагутина, О.В. Избирательные кампании и СМИ. Учебное пособие / О.В.Ла-

гутина. - Курск: - 2014, - с. 5-6.

70



seçki hüququ olan şәxslәrә, hәm dә seçkilәri tәşkil edәn strukturlara tәsir 
göstәrmәk imkanına malikdirlәr. 

Elmi әdәbiyyatlarda bәzәn kütlәvi informasiya vasitәlәri dördüncü 
hakimiyyәtin daşıyıcısı kimi xarakterizә olunur. Lakin bu, obrazlı ifadәdir. 
Kütlәvi informasiya vasitәlәri hәr hansı rәsmi hakimiyyәtin daşıyıcısı 
deyildir. Onlar kütlәlәrә çox güclü, bir çox hallarda isә hәlledici tәsir 
göstәrdiklәri üçün belә adlanır. KİV ictimai rәyin formalaşmasında, 
idarәedәn elitanın vә ya ayrı-ayrı şәxslәrin müsbәt vә ya mәnfi obrazının 
formalaşmasında müstәsna dәrәcәdә mühüm rol oynayır30. 

Tarixi-siyasi tәcrübә göstәrir ki, bu gün kütlәvi informasiya vasitәlәri 
müxtәlif siyasi mәqsәdlәrә xidmәt etmәk üçün bütün texniki vә ideoloji im -
kanlara malikdir. Onlar hәm insanları maariflәndirә, azadlıq vә sosial әdalәtә 
yönәldә, siyasәtdә iştiraklarına şәrait yarada, şәxsiyyәtlәrini zәnginlәşdirә, 
hәm dә әsarәt altına ala, doğru olmayan mәlumatlar verә, yanılda, kütlәvi 
nifrәti qızışdıra, inamsızlıq vә qorxu yarada bilәr. Bir o qәdәr dә sadә 
olmayan bu mәsәlәdә cәmiyyәtin gәlәcәyi xeyli dәrәcәdә kütlәvi informasiya 
vasitәlәrinin hansı mövqeyi tutmasından asılıdır. Bu kontekstdә kütlәvi in-
formasiya vasitәlәrindәn seçki kampaniyasında istifadә edilmәsi vә onların 
seçki kampaniyasında iştirakı anlayışlarını fәrqlәndirmәk lazımdır. Birinci 
halda kütlәvi informasiya vasitәlәri әsasәn kütlәvi informasiya xidmәtlәrinin 
istehsalçısı, ikinci halda isә müstәqil demokratiya institutu kimi çıxış edir. 
Hәm dә kütlәvi informasiya vasitәlәrinin hәr iki aspekti bir-biri sıx surәtdә 
bağlıdır: bir tәrәfdәn, siyasi münasibәtlәrin subyektlәri tәrәfindәn kütlәvi 
informasiya vasitәlәrinin istifadә edilmәsi, bir qayda olaraq, mәtbu vә 
elektron medianı siyasi prosesә cәlb etmәk anlamına gәlir; digәr tәrәfdәn, 
onun siyasi prosesdә iştirakı son nәticәdә siyasi münasibәtlәrin bu vә ya 
digәr iştirakçılarının ondan istifadә etmәsinin tәzahürüdür31. 

Bütün seçki prosesinin dolğun işıqlandırılması vә düzgün dәrk olunması 

30 Марченко, М.Н. Общая теория государства и права. Академический курс в 
2-х томах. - Москва: Зерцало, - т. 1. - 1998, - с. 162.

31 Комилова, З. Роль СМИ в проведении выборов // Ученые записки Худжанд-
ского государственного университета им. академика Б.Гафурова. Гуманитар-
ные науки, - 2014, - с. 248-255.

üçün kütlәvi informasiya vasitәlәri seçkilәrlә bağlı hüquq düçüncәsini for-
malaşdırır vә bu sahәdә әsas institut kimi çıxış edir. Kütlәvi informasiya 
vasitәlәri seçki hüquq münasibәtlәrinin fәal subyektlәridir. Belә ki, onlar 
seçki kampaniyaları arasındakı dövrdә vә bilavasitә seçkilәrin keçirildiyi 
dövrdә ictimai rәyin formalaşdırılmasında mühüm rol oynayırlar. Belәliklә, 
kütlәvi informasiya vasitәlәri seçki hüquq münasibәtlәrinin subyektlәrindәn 
biri kimi seçki prosesinin informasiya tәminatının zәruri elementi qismindә 
çıxış edir. Onlar seçicilәrә tәsir göstәrmәk üçün bütün imkanlara malikdirlәr. 
Bu müddәa onunla xarakterizә olunur ki, ictimai şüur, ictimai rәy vә 
etimadın qanunvericiliklә tәnzimlәnmәsi, demәk olar ki, mümkün deyildir. 
Qeyd etmәk lazımdır ki, ictimai şüura, daha doğrusu onun formalaşmasına 
tәsir göstәrmәklә kütlәvi informasiya vasitәlәri, birincisi, seçki prosesini 
yönәldir, ikincisi, bu vә ya digәr dәrәcәdә onu hәrtәrәfli kontrol edir. Burada 
kütlәvi informasiya vasitәlәrinin seçki hüquq münasibәtlәrinin spesifik 
institutu kimi fәaliyyәt göstәrmәsi problemi meydana çıxır. Lakin әsas olan 
keyfiyyәtli informasiya mәkanının formalaşdırılması problemidir32. 

Beynәlxalq tәşkilatların  seçkilәrin işıqlandırılması ilә bağlı üzv 
ölkәlәrә verdiyi tövsiyәlәrdәn biri mәhz kütlәvi informasiya vasitәlәrinin 
seçkilәrdә rolu ilә bağlıdır. Hәm seçkilәrdәn әvvәl, hәm seçkilәrin bilavasitә 
keçirilmәsi zamanı, hәm dә seçkilәrdәn sonra kütlәvi informasiya vasitәlәri 
bu prosesdә fәal surәtdә iştirak etmәlidir.          

Kütlәvi informasiya vasitәlәri cәmiyyәtin demokratik inkişafında 
maraqlı olan bütün siyasi qüvvәlәrin bәrabәr әsaslarla dialoqunu tәşkil 
etmәli vә namizәdlәrin seçkiqabağı proqramlarını qәrәzsiz şәkildә tәqdim 
etmәlidir. Seçki prosesindә kütlәvi informasiya vasitәlәrinin qәrәzli vә 
qeyri-obyektiv yanaşma sәrgilәmәsi ictimai rәyә mәnfi tәsir göstәrә vә 
әsassız olaraq seçkilәrin saxtalığı ilә bağlı yanlış tәsәvvür formalaşdıra 
bilәr. Ona görә dә, seçki kampaniyasının gedişindә kütlәvi informasiya 
vasitәlәrinin böyük hәssaslıq nümayiş etdirmәsi vә seçkilәrlә bağlı bütün 
reallıqları vә faktları obyektiv işıqlandırması tәlәb olunur. Seçkilәr dövrü 
kütlәvi informasiya vasitәlәri üçün ciddi sınaq dövrüdür. 
32 Самсонов, С.В. Роль СМИ в избирательных правоотношениях // Молодой 

ученый, - 2017. № 42 (176), - c. 136-139. 

Kütlәvi informasiya vasitәlәrindә seçki komissiyalarının, namizәdlәrin 
vә seçki prosesinin digәr iştirakçılarının fәaliyyәti barәdә doğru-dürüst, 
obyektiv informasiyaların verilmәsi vәtәndaşların demokraitk institutlara 
olan inam vә etimadını möhkәmlәndirir vә onlarda seçkilәrdә fәal iştirak 
üçün müsbәt motivasiya yaradır. 

Azәrbaycan Respublikası Seçki Mәcәllәsinin 43-cü maddәsi kütlә -
vi informasiya vasitәlәrinin nümayәndәlәri üçün bir sıra mühüm hüquq -
lar tәsbit edir: 

– bütün seçki komissiyalarının iclaslarını işıqlandırmaq; 
– seçki komissiyalarının sәsvermәnin nәticәlәri vә seçkilәrin yekunları 

haqqında protokolları vә qәrarları ilә tanış olmaq; 
– müvafiq seçki komissiyasının qәrarının, protokolunun vә onlara 

qoşulan digәr sәnәdlәrin surәtlәrinin bir nüsxәsini ödәnişsiz 
çıxarmaq vә ya almaq, әlavә nüsxәlәri isә Mәrkәzi Seçki Komissiyası 
tәrәfindәn müәyyәn edilәn ödәnişli qaydada ala bilmәk. 

Kütlәvi informasiya vasitәlәri nümayәndәlәrinin tәlәbi ilә seçki 
komissiyası qәrarlarının, sәsvermәnin nәticәlәri vә seçkilәrin yekunları 
haqqında protokolların surәtlәri seçki komissiyası tәrәfindәn tәsdiq 
olunmalıdır. 

Seçki Mәcәllәsinin 77-ci maddәsi seçkiqabağı tәşviqat zamanı kütlәvi 
informasiya vasitәlәrinin aşağıdakı әsas vәzifәlәrini müәyyәn edir: 

a) İctimai teleradio tәşkilatları vә ya dövri nәşrlәrin redaksiyalarının 
tәsisçilәri dövlәt orqanları, tәşkilatları, idarәlәri olduqda vә ya 
onlar dövlәt büdcәsindәn maliyyәlәşdirilәrsә, ictimai teleradio 
tәşkilatları vә dövri nәşrlәrin redaksiyaları qeydә alınmış namizәdlәrә, 
siyasi partiyalara vә siyasi partiyaların bloklarına seçkiqabağı 
proqramlarını tәbliğ etmәkdәn ötrü, üzvlәrinin sayı 20 min vә 
daha çox olan referendum üzrә tәşviqat qruplarına referenduma 
çıxarılan mәsәlәlәrin lehinә vә әleyhinә tәşviqat aparmaqdan ötrü 
dövlәt hakimiyyәti orqanlarının ayırdığı vәsait hesabına bәrabәr 
şәrait yaradırlar. Göstәrilәn tәşkilatlar qeydә alınmış namizәdlәrin, 
siyasi partiyaların, siyasi partiya bloklarının, referenduma çıxarılan 
mәsәlәlәrin lehinә vә ya әleyhinә öz tәşәbbüslәri ilә seçkiqabağı 

tәşviqat apara bilmәzlәr. Dövlәtә mәxsus olan teleradio verilişlәri 
tәşkilatları vasitәsilә seçkiqabağı tәşviqat aparılmır. 

b) Tәsisçilәri dövlәt orqanları, tәşkilatları, idarәlәri olan vә ya 
dövlәt büdcәsindәn maliyyәlәşdirilәn, verilişlәri Azәrbaycan 
Respublikası әrazisinin yarısına, yaxud yarısından çoxuna ya-
yımlanan ictimai teleradio tәşkilatları vә dövri nәşrlәrin redak-
siyaları prezidentliyә qeydә alınan namizәdlәrә, birmandatlı 
seçki dairәlәrinin 60-dan çoxunda vә ya bәlәdiyyәlәrin yarısından 
çoxunda namizәdlәri qeydә alınmış siyasi partiyalara, siyasi 
partiyaların bloklarına, üzvlәrinin sayı 40 min vә daha çox olan 
referendum üzrә tәşviqat qruplarına seçkiqabağı tәşviqat aparmaq 
üçün şәrait yaratmağa borcludurlar. Mәrkәzi Seçki Komissiyası 
göstәrilәn teleradio verilişlәri tәşkilatlarının vә dövri nәşrlәr re-
daksiyalarının siyahısını seçkilәrin tәyin edilmәsi haqqında 
qәrarın (sәrәncamın) rәsmi dәrc edilmәsi günündәn 20 gündәn 
gec olmayaraq müvafiq icra hakimiyyәti orqanının tәqdimatına 
әsasәn dәrc edir. 

c) Azәrbaycan Respublikası әrazisinin yarısından az hissәsindә 
verilişlәri yayımlanan teleradio verilişlәri tәşkilatları, habelә 
tәsisçilәri dövlәt orqanları, tәşkilatları, idarәlәri olan vә ya 
dövlәt büdcәsindәn maliy yәlәşdirilәn, verilişlәri Azәrbaycan 
Respublikası әrazisinin yarısına, yaxud yarısından çoxuna ya-
yımlanan ictimai teleradio tәşkilatlarının müvafiq bölmәlәri vә 
tәsisçilәri dövlәt orqanları, tәşkilatları, idarәlәri olan vә ya 
dövlәt büdcәsindәn maliyyәlәşdirilәn, Azәrbaycan Respublikası 
әrazisinin yarıdan az hissәsindә yayımlanan dövri nәşrlәrin re-
daksiyaları birmandatlı seçki dairәsindә qeydә alınmış namizәdә, 
Seçki Mәcәllәsi ilә müәyyәnlәşdirilmiş qaydada seçicilәrin 
zәruri sayda imzaları yığılmış müvafiq seçki dairәsinin әhatә 
etdiyi vә üzvlәrinin sayı 20 min vә daha çox olan referendum 
üzrә tәşviqat qruplarına, bәlәdiyyәlәrin 1/3-dәn çoxunda 
namizәdlәri qeydә alınmış siyasi partiyalara, siyasi partiyaların 
bloklarına müvafiq inzibati әrazi vahidindә seçkiqabağı tәşviqat 

aparmaq imkanı yarada bilәrlәr. Teleradio verilişlәri tәşkilatlarının 
vә dövri nәşrlәr re  dak siyalarının siyahısı seçkilәrin tәyin edilmәsi 
haqqında qә rar (sәrәncam) rәsmi dәrc edildikdәn әn geci 30 gün 
әrzindә müvafiq icra hakimiyyәti orqanının tәqdimatı ilә müvafiq 
dairә seçki komissiyaları tәrәfindәn dәrc edilir. 

ç) Tәsisçilәri dövlәt orqanları, tәşkilatları, idarәlәri olmayan vә ya 
dövlәt büdcәsindәn maliyyәlәşdirilmәyәn teleradio verilişlәri 
tәşkilatları vә dövri nәşrlәrin redaksiyaları, әgәr onların tәsisçilәri 
bәlәdiyyә qurumları hesab edilirsә, imzaların yığıldığı müvafiq 
seçki dairәsinin әhatә etdiyi vә üzvlәrinin sayı 2 min vә daha çox 
olan referendum üzrә tәşviqat qrupları, müvafiq bәlәdiyyәnin 
üzvlüyünә qeydә alınmış namizәdlәr üçün seçkiqabağı tәşviqatın 
aparılmasına şәrait yaratmağa vә qeydә alınmış namizәd, siyasi 
partiya, siyasi partiyaların bloku, referendum üzrә tәşviqat qrupu 
üçün seçkiqabağı tәşviqatın aparılması mәqsәdilә müvafiq 
bәlәdiyyәnin әrazisindә bәrabәr imkan yaratmağa borcludurlar. 
Teleradio verilişlәri tәşkilatları vә dövri nәşrlәrin redaksiyaları 
tәşviqat fәaliyyәtindә tamamilә iştirak etmәdikdә, formasından 
asılı olmayaraq hәr hansı materialın nәşrindәn vә ya efir vaxtının 
verilmәsindәn imtina edә bilәrlәr. 

Kütlәvi informasiya vasitәlәrinin seçki komissiyalarına yer ayırması 
ilә bağlı vәzifәlәri isә Seçki Mәcәllәsinin 20-ci maddәsindә öz әksini 
tapmışdır. Belә ki, hәmin maddәyә әsasәn: 

– tәsisçilәri dövlәt orqanları, tәşkilatları, idarәlәri olan vә ya dövlәt 
büdcәsindәn maliyyәlәşdirilәn, verilişlәri Azәrbaycan Respublikası 
әrazisinin yarısına, yaxud yarısından çoxuna yayımlanan ictimai 
teleradio tәş kilatları seçkilәrin hazırlanması vә keçirilmәsi dövründә 
hәr hәftә seçki (referendum) qanunvericiliyini izah etmәk, vacib 
seçki hәrәkәtlәrinin hәyata keçirilmәsi qaydası vә müddәtlәri, 
habelә seçki (referendum) kampaniyasının gedişi haqqında mәlumat 
yaymaq, seçicilәrin suallarına cavab vermәk üçün Mәrkәzi Seçki 
Komissiyasına әvәzsiz olaraq 15 dәqiqәdәn, Azәrbaycan Respub-
likası әrazisinin yarısından az hissәsindә verilişlәri yayımlanan 

teleradio verilişlәri tәşkilatları isә dairә seçki komissiyalarına 10 
dәqiqәdәn az olmayaraq әvәzsiz efir vaxtı verirlәr; 

– tәsisçilәri dövlәt orqanları, tәşkilatları, idarәlәri olan vә ya dövlәt 
büdcәsindәn maliyyәlәşdirilәn, hәftәdә azı bir dәfә nәşr edilәn 
dövri mәtbu nәşrlәrin redaksiyaları seçkilәrin (referendumun) ha-
zırlanması vә keçirilmәsi dövründә Mәrkәzi Seçki Komissiyasına 
әvәzsiz olaraq hәftәlik nәşr hәcminin bir sәhifәsindәn az olmayan 
yer ayırırlar; 

– seçki komissiyaları dövri nәşrlәrdә ayrılan yerdәn seçki (referendum) 
qanunvericiliyini izah etmәk, seçki hәrәkәtlәrinin qaydası vә 
müddәti, namizәdlәr, qeydә alınmış namizәdlәr, siyasi partiyalar 
(siyasi partiyaların blokları), referendum üzrә tәşviqat qrupları 
haqqında, seçki (referendum) kampaniyasının gedişi haqqında 
seçicilәrin suallarına cavab vermәk üçün istifadә edirlәr. 

VI FƏSİL 
SEÇKİLƏRİN TƏYİN EDİLMƏSİ VƏ SEÇİCİ  

SİYAHILARININ TƏRTİB OLUNMASI 
 

6.1. Seçkilәrin tәyin edilmәsi 
 
Seçkilәrin tәyin edilmәsi seçki prosesinin ilk mәrhәlәsi olmaqla, 

sәlahiyyәtli orqan vә ya vәzifәli şәxs tәrәfindәn sәsvermә tarixini (gününü) 
müәyyәn edәn aktın qәbul olunmasını nәzәrdә tutur. 

Seçkilәrin vaxtında, qanunla müәyyәn olunmuş müddәtdә tәyin 
edilmәsi hakimiyyәt daşıyıcıları dәyişәn zaman varisliyin tәmin edilmәsi 
prosesindә lәngimәlәrin qarşısının alınması baxımından olduqca mühüm 
әhәmiyyәt kәsb edir. 

Seçkilәrin tәyin olunması proseduru sadә görünә bilәr. Lakin seçkilәrin 
vacib prinsiplәrindәn olan mәcburilik vә dövrilik mәhz bu mәrhәlәdә 
gerçәklәşdirilir. Seçkilәrin tarixinin tәyin edilmәsi rәsmi seçki kampaniyasının 
başlanması demәkdir. Seçkilәrin tәyin olunması namizәd vә siyasi partiyalara 
tam miqyaslı seçki kampaniyasını hәyata keçirmәyә imkan verәcәk 
müddәtdә olmalıdır. Seçkilәrin tәyin olunması prosedurunun mahiyyәti 
sәsvermә gününün tәyin olunmasıdır. Hәmin gün dәyişilmәzdir33.     

Seçki kampaniyası rәsmi olaraq seçkilәrin tәyin edilmәsi haqqında 
sәlahiyyәtli dövlәt orqanının qәrarının (sәrәncamının) dәrc edildiyi gündәn 
başlanır. Seçkilәrin tәyin edilmәsi haqqında qәrarın (sәrәncamın) rәsmi 
dәrc edildiyi gün seçki hüququnun hәyata keçirildiyi yerin müәyyәn 
edilmәsi baxımından da әhәmiyyәt kәsb edir. Belә ki, Azәrbaycan 
Respublikası Seçki Mәcәllәsinin 9.1-ci maddәsinә әsasәn aktiv seçki 
hüququ Seçki Mәcәllәsinin 35.4-35.6-cı maddәlәri nәzәrә alınmaqla 
seçkilәrin tәyin edilmәsi haqqında qәrarın (sәrәncamın) rәsmi dәrc 

33 Süleymanov, C.A. Konstitusiya hüququ (dәrs vәsaiti) / C.A.Süleymanov. - Bakı: 
Mütәrcim, -2014, - s. 262. 

edildiyi gündәn әvvәlki 12 ayın azı 6 ayı әrzindә әrazisindә vәtәndaşların 
daimi yaşadıqları seçki mәntәqәsindә hәyata keçirilir. Müşahidәnin apa-
rılmasına dair әrizәlәr dә seçki komissiyalarına seçkilәrin tәyin edilmәsi 
haqqında qәrarın (sәrәncamın) rәsmi dәrc edildiyi gündәn başlayaraq 
tәqdim edilә bilәr.   

Seçkilәri qüvvәdә olan qanunvericiliyә uyğun olaraq buna sәlahiyyәti 
olan dövlәt orqanları tәyin edir.  

Azәrbaycan Respublikası Konstitusiyasının 84-cü maddәsinin I 
hissәsinә әsasәn, Azәrbaycan Respublikası Milli Mәclisinin hәr çağırışının 
sәlahiyyәt müddәti 5 ildir. Müharibә şәraitindә hәrbi әmәliyyatların 
aparılması Azәrbaycan Respublikasının Milli Mәclisinә seçkilәrin 
keçirilmәsini mümkün etmәdikdә Azәrbaycan Respublikası Milli Mәclisinin 
mövcud çağırışının sәlahiyyәt müddәti hәrbi әmәliyyatların sonunadәk 
uzadılır. Bu barәdә qәrar seçkilәrin (referendumun) keçirilmәsini tәmin 
edәn dövlәt orqanının müraciәtinә әsasәn, Azәrbaycan Respublikasının 
Konstitusiya Mәhkәmәsi tәrәfindәn qәbul edilir. 

Azәrbaycan Respublikasının Milli Mәclisinә seçkilәri Azәrbaycan 
Respublikasının Prezidenti tәyin edir (Azәrbaycan Respublikası Kons-
titusiyasının 84-cü maddәsinin II hissәsi, 98-ci maddәsinin II hissәsi vә 
109-cu maddәsinin 1-ci bәndi, Azәrbaycan Respublikası Seçki Mәcәllәsinin 
145.2-ci maddәsi). Yeni seçilmiş Milli Mәclisin sәlahiyyәt müddәtinin 
hesablanması onun birinci iclasının keçirildiyi gündәn başlanır. Milli 
Mәclisin seçilmәsi günü onun seçkilәr nәticәsindә sәlahiyyәtli tәrkibdә 
formalaşdırıldığı gün hesab edilir. Seçkilәrin tәyin edilmәsi 
barәdә sәrәncam onun qәbul edildiyi gündәn baş layaraq әn geci 2 gün 
әrzindә kütlәvi informasiya vasitәlәrindә rәsmi dәrc edilmәlidir (Azәrbaycan 
Respublikası Seçki Mәcәllәsinin 145.2-145.4-cü maddәlәri). Qeyd etmәk 
lazımdır ki, әgәr Milli Mәclisә keçirilәn seçkilәrin yekunları yoxlandıqdan 
sonra bütövlükdә tәsdiq edilmәzsә, Azәrbaycan Respublikasının Kons-
titusiya Mәhkәmәsi bu haqda qәrar çıxarır vә bu zaman yuxarı da qeyd 
edilәn tәlәblәrә uyğun olaraq yeni seçkilәr tәyin edilir. Azәr baycan Res-
publikasının Milli Mәclisinә әlavә seçkilәrin tәyin edilmәsi qaydası vә 
müddәti Azәrbaycan Respublikası Seçki Mәcәllәsinin 176.4-cü maddәsi 

ilә müәyyәn edilir. Belә ki, hәmin maddәyә görә deputat mandatının boş 
qalmasından sonra bir ay müddәtindә (deputatın mandatdan mәhrum 
edilmәsi haqqında Mәrkәzi Seçki Komissiyasının qәrarından mәhkәmәyә 
şikayәt verdiyi hallar istisna olmaqla) Seçki Mәcәllәsinin 145-ci maddәsi 
ilә müәy yәnlәşdirilmiş qaydada müvafiq birmandatlı seçki dairәsi üzrә 
әlavә seçkilәr tәyin edilir.  

Azәrbaycan Respublikası Milli Mәclisinin eyni çağırışı bir il 
әrzindә iki dәfә Azәrbaycan Respublikasının Nazirlәr Kabinetinә eti-
madsızlıq göstәrdikdә vә ya Azәrbaycan Respublikası Konstitusiya 
Mәhkәmәsinin, Azәrbaycan Respublikası Ali Mәhkәmәsinin vә 
Azәrbaycan Respublikası Mәrkәzi Bankı İdarә Heyәtinin kollegial 
fәaliyyәti üçün zәruri olan sayda üzvlüyә namizәdlәri Azәrbaycan Res-
publikasının Prezidenti tәrәfindәn iki dәfә tәqdim edildikdәn sonra, 
qanunla müәyyәn edilmiş müddәtdә tәyin etmәdikdә, habelә Konstitu-
siyanın 94-cü vә 95-ci maddәlәrindә, 96-cı maddәsinin II, III, IV vә V 
hissәlәrindә, 97-ci maddәsindә göstәrilәn vәzifәlәrini aradan qaldırıla 
bilmәyәn sәbәblәr üzündәn icra etmәdikdә, Azәrbaycan Respublikasının 
Prezidenti Azәrbaycan Respublikasının Milli Mәclisini buraxır. 

Növbәdәnkәnar seçkilәrdә seçilәn Azәrbaycan Respublikası Milli 
Mәclisinin çağırışının sәlahiyyәt müddәti beş ildәn az ola bilәr. Bu 
halda Azәrbaycan Respublikasının Milli Mәclisinә növbәti seçkilәr 
növbәdәnkәnar seçkilәrdә seçilәn Azәrbaycan Respublikası Milli 
Mәclisinin çağırışının sәlahiyyәt müddәtinin beşinci ilinin noyabr 
ayının birinci bazar günü keçirilir (Azәrbaycan Respublikası Konstitu-
siyasının 981 -ci maddәsi). 

Azәrbaycan Respublikası Seçki Mәcәllәsinin 178-ci maddәsinә uyğun 
olaraq hәmin Mәcәllәnin 179.2-ci maddәsindә müәyyәn edilmiş qaydada 
seçkilәrin tәyin olunması halları istisna olmaqla, yeddi il әvvәl keçirilәn 
Prezident seçkilәrindә Prezidentin seçildiyi sәsvermәnin keçirildiyi ayın 
ikinci hәftәsinin çәrşәnbә gününә Prezident seçkilәri tәyin olunur. Seçkilәrin 
keçirilәcәyi gün Mәrkәzi Seçki Komissiyasının qәrarı ilә tәyin edilir.  
Seçkilәrin tәyin edilmәsi haqqında Mәrkәzi Seçki Komissiyasının qәrarı 
әn geci 2 gün müddәtindә dәrc edilmәlidir. 

Konstitusiyanın 104-cü maddәsindә nәzәrdә tutulmuş hallarda 
(Prezident istefa verdikdә, sәhhәtinә görә öz sәlahiyyәtlәrini icra etmәk 
qabiliyyәtini tamamilә itirdikdә, Konstitusiya ilә nәzәrdә tutulmuş 
hallarda vә qaydada vәzifәsindәn kәnarlaşdırıldıqda) Prezidentin 
sәlahiyyәtlәrinin icra müddәti Konstitusiyada müәyyәn edilәn müddәt 
başa çatmamış bitәrsә, habelә Konstitusiyanın 101-ci maddәsinin  
I hissәsinin ikinci cümlәsinә (“Azәrbaycan Respublikasının Prezidenti 
növbәdәnkәnar Azәrbaycan Respublikası Prezidenti seçkilәrini elan 
edә bilәr”) әsasәn Prezidentin elan etdiyi halda növbәdәnkәnar Prezident 
seçkilәri keçirilir. Konstitusiyanın 104-cü maddәsindә nәzәrdә tutulmuş 
hallar növbәti Prezident seçkilәri tәyin edildikdәn sonra baş verәrsә, 
növbәti seçkilәr dayandırılır vә növbәdәnkәnar Prezident seçkilәri 
tәyin edilir34. 

Konstitusiyanın 104-cü vә 107-ci maddәlәrinә әsasәn Konstitusiya 
Mәhkәmәsinin vә ya Azәrbaycan Respublikası Milli Mәclisinin müvafiq 
qәrarının qәbul edildiyi, hәmçinin Konstitusiyanın 101-ci maddәsinin I 
hissә sinin ikinci cümlәsinә әsasәn Prezident növbәdәnkәnar Prezident 
seçkilәrini elan etdiyi gündәn başlayaraq bir hәftәdәn gec olmayan 
müddәtdә seçkilәr Mәrkәzi Seçki Komissiyası tәrәfindәn çәrşәnbә gününә 
tәyin edilir vә 60 gün müddәtindә keçirilir. 

Bәzәn seçkilәrin nәticәlәrindәn asılı olaraq tәkrar sәsvermәnin vә 
ümumiyyәtlә, tәkrar seçkilәrin keçirilmәsinә zәrurәt yaranır. Prezident 
seçkilәri üzrә tәkrar sәsvermә gününün vә ya tәkrar prezident seçkilәrinin 
tәyin edilmәsi şәrtlәri vә qaydası Azәrbaycan Respublikası Seçki Mәcәllәsinin 
205-207-ci maddәlәri ilә tәnzimlәnir. 

Azәrbaycan Respublikasında bәlәdiyyә seçkilәrini Mәrkәzi Seçki 
Komissiyası tәyin edir. Bu zaman aşağıdakı mәqamlar nәzәrә alınır: 

1. Bәlәdiyyәlәrin sәlahiyyәt müddәti 5 ildir. 
34 15 dekabr 2017-ci il tarixli 917-VQD nömrәli Azәrbaycan Respublikasının 

Qanunu ilә Seçki Mәcәllәsinin 179.1-ci maddәsinin birinci cümlәsindә “bitәrsә” 
sözündәn sonra “habelә Konstitusiyanın 101-ci maddәsinin I hissәsinin ikinci 
cümlәsinә әsasәn Prezidentin elan etdiyi halda” sözlәri әlavә edilmişdir, ikinci 
cümlәsindә “Bu hal” sözlәri “Konstitusiyanın 104-cü maddәsindә nәzәrdә 
tutulmuş hallar” sözlәri ilә әvәz edilmişdir. 

2. Bәlәdiyyәlәrin sәlahiyyәt müddәtinin hesablanması sәsvermәnin 
keçirildiyi gündәn başlanır vә yeni seçilәn bәlәdiyyәlәrin birinci 
iclas günü başa çatır. 

Bәlәdiyyә üzvlәrinin sәlahiyyәtlәri yalnız bәlәdiyyәnin sәlahiyyәt 
müddәtindә qüvvәdәdir. Ölkә üzrә bәlәdiyyә seçkilәrinin keçirilmәsinә 
6 aydan az müddәt qalarsa, Seçki Mәcәllәsinin 243.0.2-ci maddәsindә 
nәzәrdә tutulmuş hallarda (“Bәlәdiyyәlәrin әrazilәri vә torpaqları 
haqqında” Azәrbaycan Respublikasının Qanunu ilә bәlәdiyyә әrazilәrinin 
dәyişdirilmәsi nәticәsindә müvafiq bәlәdiyyәnin әrazisindә yaşayan vә 
sәsvermә hüququna malik olan vәtәndaşların sayı 25 faizdәn artıq 
azaldıqda vә ya çoxaldıqda), habelә yeni yaradılmış, birlәşmiş, ayrılmış, 
yaxud vaxtından әvvәl buraxılmış bәlәdiyyәlәrә seçkilәr ölkә üzrә 
bәlәdiyyәlәrә seçkilәr zamanı keçirilir. 

Ölkә üzrә bәlәdiyyә seçkilәrinin keçirilmәsinә 6 aydan çox qalmış 
müddәtdә Seçki Mәcәllәsinin 243.0.2-ci maddәsindә nәzәrdә tutulmuş 
hallarda, habelә yeni yaradılmış, birlәşmiş, ayrılmış, yaxud vaxtından 
әvvәl buraxılmış bәlәdiyyәlәrә keçirilәn seçkilәr nәticәsindә formalaşan 
bәlәdiyyәlәrin sәlahiyyәt müddәti ölkә üzrә yeni bәlәdiyyә seçkilәri 
nәticәsindә formalaşan bәlәdiyyәlәrin birinci iclas günü başa çatır 
(Azәrbaycan Respublikası Seçki Mәcәllәsinin 211.5-ci maddәsi). 

Bәlәdiyyә seçkilәrinin tәyin edilmәsi barәdә qәrar onun qәbul edildiyi 
gündәn әn geci 2 gün әrzindә kütlәvi informasiya vasitәlәrindә rәsmi 
dәrc edilmәlidir. 

Seçkilәrin (referendumun) tәyin edilmәsi haqqında qәrar (sәrәncam) 
sәsvermә gününә azı 60 gün qalmış rәsmi dәrc edilir35. Sәsvermә günü 
seçki (referendum) keçirilәn әrazidә iş günü hesab olunmur. Sәsvermә 
günü Azәr baycan Respublikasının Əmәk Mәcәllәsinә görә ümumxalq 
hüzn vә ya iş günü hesab edilmәyәn bayram gününә düşәrsә (Azәrbaycan 

35 Qüvvәdәn düşmüş 12 avqust 1995-ci il tarixli “Azәrbaycan Respublikası Milli 
Mәclisinә seçkilәr haqqında” Azәrbaycan Respublikasının Qanunu Azәrbaycan 
Res publikasının Prezidenti tәrәfindәn Milli Mәclisin sәlahiyyәtlәrinin 
qurtarmasına әn geci 80 gün qalmış Milli Mәclisә seçkilәrin tәyin edilmәsi ilә 
bağlı müddәanı nәzәrdә tuturdu.

Respublikası Kons titusiyasının 84-cü maddәsinin II hissәsindә nәzәrdә 
tutulan hal istisna ol maqla), sәsvermә sәsvermәnin keçirilmәli olduğu 
ayın başqa iş gününә tәyin edilir.  

 
 

6.2. Seçicilәrin qeydә qalınması vә seçici  
siyahılarının tәrtib olunması  

 
Seçicilәrin qeydә alınması. Azәrbaycan Respublikası Seçki Mәcәllәsinin 

47-ci maddәsinә uyğun olaraq aktiv seçki hüququna malik olan bütün 
vәtәndaşlar seçici siyahılarına daxil edilirlәr. Vәtәndaşın seçki mәntәqәsi 
üzrә seçici siyahısına daxil edilmәsi üçün hәmin vәtәndaşın yaşayış yeri 
vә ya olduğu yer üzrә qeydiyyatını aparan orqanın müәyyәnlәşdirdiyi 
müvafiq seçki mәntәqәsinin әrazisindә daimi yaşaması (seçkilәrin tәyin 
edilmәsi haqqında qәrarın (sәrәncamın) rәsmi dәrc edildiyi gündәn әvvәlki 
12 ayın azı 6 ayı әrzindә seçki mәntәqәsinin әrazisindә yaşaması) faktı 
әsas götürülür. 

Hәrbi hissәdәn kәnarda yaşayan hәrbi qulluqçular seçici siyahılarına 
yaşayış yeri üzrә ümumi әsaslarla daxil edilirlәr. Hәrbi hissәlәrdә yerlәşәn 
hәrbi qulluqçuların, onların ailә üzvlәrinin vә hәrbi hissәlәrin hüdudlarında 
yaşayan digәr seçicilәrin seçici siyahılarına daxil edilmәsi üçün Azәrbaycan 
Respublikası vәtәndaşlarının yaşayış yeri vә ya olduğu yer üzrә qeydiyyatını 
aparan orqanların, ya da hәrbi hissәlәrin, yaxud hәrbi xidmәtdә vә ya 
hәrbi çağırış üzrә qulluqda olan vәtәndaşların hәrbi hissәsinin ştat cәdvәlinә 
daxil edilmәsi barәdә hәrbi hissә komandirinin әmri ilә tәsdiqlәnәn daimi 
vә ya daha çox yaşama faktı әsas götürülür. 

Azәrbaycan Respublikasının hüdudlarından kәnarda yaşayan vә ya 
uzun müddәtli xarici ezamiyyәtdә olan Azәrbaycan Respublikası vәtәndaşlarının 
seçici siyahılarına daxil edilmәsi üçün onların Azәrbaycan Respublikasının 
hüdudlarından kәnarda daimi yaşaması faktı, habelә Azәrbaycan Respublikasının 
diplomatik nümayәndәliklәrinin vә ya konsul idarәlәrinin müәyyәnlәşdirdiyi 
uzunmüddәtli xarici ezamiyyәtlәrdә olması faktı әsas götürülür (Azәrbaycan 
Respublikası Seçki Mәcәllәsinin 47.4-cü maddәsi). 

Sәsvermә günü xәstәxanalarda, sanatoriyalarda, istirahәt evlәrindә 
olan seçicilәr orada yaradılan seçki mәntәqәlәrindә şәxsiyyәt vәsiqәsi vә 
ya onu әvәz edәn sәnәd әsasında seçici siyahılarına daxil edilirlәr. Sәsvermә 
günü adı çәkilәn yerlәrdә Seçki Mәcәllәsinin 35.4-cü maddәsinә uyğun 
olaraq seçki mәntәqәsi yaradılmayıbsa, belә seçicilәr göstәrilәn müәssisәlәrin 
rәhbәrlәrinin mәntәqә seçki komissiyasına tәqdim etdiklәri mәlumatlar 
әsasında seçici siyahılarına daxil edilirlәr. Hәmin mәlumatda şәxsiyyәt 
vәsiqәlәrinin vә ya onları әvәz edәn sәnәdlәrin tam göstәricilәri әks 
etdirilmәlidir. 

İstintaq zamanı barәlәrindә hәbs qәti imkan tәdbiri seçilәn vә inzibati 
qaydada saxlanılan vәtәndaşlar mәntәqә seçki komissiyaları tәrәfindәn 
ayrıca seçici siyahılarına daxil edilirlәr. Bu cür mәlumatlar sәsvermә gününә 
әn azı 2 gün qalmış vәtәndaşın hәbsi haqqında qәrar çıxarmış müvafiq 
mәhkәmәlәr vә ya vәtәndaşın inzibati qaydada saxlanılması haqqında qәrar 
qәbul etmiş müvafiq icra hakimiyyәti orqanı tәrәfindәn mәntәqә seçki ko-
missiyalarına tәqdim edilir. Hәmin mәlumatda şәxsiyyәt vәsiqәsinin vә ya 
onu әvәz edәn sәnәdin tam göstәricilәri әks edilmәlidir.  

Barәlәrindә mәhkәmәnin qanuni qüvvәyә minmiş hökmü olmayan vә 
hәbs qәti imkan tәdbiri seçilmiş şәxslәr istintaq tәcridxanalarının rәhbәrliyinin 
mәntәqә seçki komissiyasına tәqdim etdiyi mәlumat әsasında seçici siyahılarına 
daxil edilirlәr. Hәmin mәlumatda bu cür şәxslәrin şәxsiyyәt vәsiqәlәrinin vә 
ya onları әvәz edәn sәnәdlәrin tam göstәricilәri әks etdirilmәlidir. 

Hәrәkәt edә bilmәyәn Azәrbaycan Respublikası vәtәndaşları yaxın 
qohumlarının vә ya onlarla әlaqәsi olan digәr şәxslәrin mәlumatları 
әsasında seçici siyahılarına daxil edilә bilәrlәr. Bu halda hәrәkәt edә 
bilmәyәn vәtәndaşın şәxsiyyәt vәsiqәsi vә ya onu әvәz edәn sәnәd 
tәqdim edilmәlidir. 

Xarici dövlәtlәrdә olan aktiv seçki hüququna malik Azәrbaycan Res-
publikası vәtәndaşları seçki mәntәqәsinә gәldikdә xarici pasport vә ya 
onu әvәz edәn sәnәd әsasında seçici siyahılarına daxil edilirlәr. 

Seçici  siyahıları ümumi tanışlıq üçün tәqdim edildikdәn sonra seçki 
mәntәqәsinin әrazisindә mәskunlaşan vә hәr hansı sәbәbdәn siyahılara 
daxil edilmәyәn seçicilәr şәxsiyyәt vәsiqәsi vә ya onu әvәz edәn sәnәd, 

zәrurәt olduqda isә hәmçinin seçicinin hәmin seçki mәntәqәsi әrazisindә 
daha çox yaşamasını tәsdiq edәn sәnәdlәr әsasında mәntәqә seçki komissiyası 
tәrәfindәn seçici siyahılarına әlavә edilirlәr. 

Seçici yalnız bir seçki mәntәqәsi üzrә seçici siyahısına daxil edilә 
bilәr. Seçki komissiyası seçicinin birdәn çox mәntәqәdә seçici siyahısına 
daxil edilmәsini aşkar etdikdә, bunun sәbәblәrini araşdırıb seçicinin bir si-
yahıda saxlanılmasını tәmin etmәlidir. Seçici bilәrәkdәn birdәn çox seçici 
siyahısına daxil edilibsә, o, Azәrbaycan Respublikasının İnzibati Xәtalar 
Mәcәllәsinә uyğun olaraq inzibati mәsuliyyәtә cәlb oluna bilәr. 

Seçici siyahıları tәsdiq edildikdәn sonra vәtәndaş seçici siyahısından 
rәsmi sәnәdlәr әsasında, habelә Seçki Mәcәllәsinin 101-ci maddәsinә 
uyğun olaraq seçiciyә verilmiş sәsvermә vәsiqәsi әsasında çıxarılır vә bu 
haqda seçiciyә mәktubla mәlumat verilir. Belә halda seçici siyahısında 
vәtәndaşın siyahıdan çıxarılmasının tarixi vә sәbәbi göstәrilmәlidir. Bu 
fakt mәntәqә seçki komissiyası sәdrinin vә katiblәrinin imzası ilә tәsdiq 
edilir, sәsvermә üçün qeydiyyatdan çıxma vәsiqәsi verildikdә isә vәsiqә 
onu vermiş seçki komissiyası üzvlәrinin imzası ilә tәsdiq edilir. 

Seçici siyahılarının tәrtib edilmәsi. Qüvvәdә olan seçki 
qanunvericiliyinә uyğun olaraq Vahid seçicilәr (referendumda iştirak 
etmәk hüququ olan vәtәndaşların) siyahısı Mәrkәzi Seçki Komissiyası 
tәrәfindәn aparılır. Hәr il seçicilәr siyahısının dәqiqlәşdirilmәsi ilә bağlı 
mәlumatları mәntәqә seçki komissiyaları dairә seçki komissiyaları 
vasitәsilә Mәrkәzi Seçki Komissiyasına tәqdim edirlәr. Vahid seçicilәr 
siyahısı seçki mәntәqәlәri, seçki dairәlәri vә bütövlükdә Azәrbaycan 
Respublikası üzrә aparılır. 

Seçicilәrin daimi siyahısı hәr bir seçki mәntәqәsi üzrә mәntәqә seçki 
komissiyası tәrәfindәn Mәrkәzi Seçki Komissiyasının müәyyәnlәşdirdiyi 
formada hәr il mayın 30-dәk tәsdiq edilir vә sәsvermә gününә azı 25 gün 
qalmış dәqiq lәşdirilir. Bu müddәtdәn sonra sәsvermә gününәdәk (sәsvermә 
günü dә daxil olmaqla) seçici siyahısına seçici Mәrkәzi Seçki Komissiyasının 
müәyyәn etdiyi qaydada yalnız mәntәqә seçki komissiyası tәrәfindәn әlavә 
edilә bilәr. Sәsvermә günü sәsvermә vәsiqәsi ilә sәs verәn seçicilәrin 
sәsvermә vәsi qәsi seçicilәr siyahısına әlavә edilir. Sәsvermә günü seçici si-

yahılarına heç bir әlavә vә dәyi şiklik edilә bilmәz. Seçici siyahıları mәtbuatda 
dәrc edilә bilmәz. Mәrkәzi Seçki Komissiyasının müәyyәn etdiyi qaydada 
seçici siyahıları Mәrkәzi Seçki Komissiyasının (dairә seçki komissiyasının) 
müvafiq internet saytında yerlәşdirilir. 

 Seçicilәrin seçici siyahısına daxil olmalarını tәsdiqlәyәn sәnәd seçici 
vәsiqәsidir. Seçici vәsiqәsindә seçicinin adı, soyadı, atasının adı, doğum 
tari xi, yaşayış ünvanı, siyahıya alındığı seçki dairәsinin adı vә seçki 
mәntәqәsinin nömrәsi vә ünvanı göstәrilir. Seçici vәsiqәsinin nümunәsi 
Mәrkәzi Seçki Komissiyası tәrәfindәn tәsdiq olunur vә mәntәqә seçki ko-
missiyaları tәrәfindәn Mәrkәzi Seçki Komissiyasının müәyyәn etdiyi 
qaydada seçicilәrә verilir (çatdırılır). Hәr bir vәtәndaşın sorğusuna әsasәn 
müvafiq seçki komissiyası onun seçicilәr siyahısına daxil olub-olmaması 
haqqında mәlumat vermәlidir. 

Yolu çәtin vә ya ucqar yerlәrdә yaradılan seçki mәntәqәlәri üzrә 
seçici siyahıları mәntәqә seçki komissiyaları tәrәfindәn müvafiq icra 
hakimiyyәti orqanı vә bәlәdiyyә qurumu başçılarının seçicilәr haqqında 
verdiklәri mәlumatlar әsasında sәsvermә gününә azı 25 gün qalmış, 
müstәsna hallarda isә mәntәqә seçki komissiyasının yaradılmasından 2 
gün sonra dәqiqlәşdirilir (Azәrbaycan Respublikası Seçki Mәcәllәsinin 
46.5-ci maddәsi). 

Hәrbi hissәlәrin, istintaq tәcridxanalarının vә cәzaçәkmә müәssisәlәrinin 
әrazilәrindә yaradılan seçki mәntәqәlәri üzrә seçicilәrin (hәrbi hissәlәrdә 
yerlәşәn hәrbi qulluqçuların, hәrbi hissәlәrin yerlәşdiyi әrazinin hüdudlarında 
yaşayan hәrbi qulluqçu ailәlәrinin, istintaq tәcridxanalarında saxlanılan 
tәqsirlәndirilәn şәxslәrin vә cәzaçәkmә müәssisәlәrindә cәza çәkәn 
mәhbusların vә digәr seçicilәrin) siyahıları hәrbi hissә komandirlәrinin, 
istintaq tәcridxanaları vә cәzaçәkmә müәssisәlәri rәhbәrlәrinin seçicilәr 
haqqında mәlumatı әsasında sәsvermә gününә azı 20 gün qalmış mәntәqә 
seçki komissiyaları tәrәfindәn dәqiqlәşdirilir. 

Seçicilәrin müvәqqәti olduqları yerlәrdә (xәstәxanalarda, sanatoriyalarda, 
istirahәt evlәrindә), sәsvermә günü üzәn gәmilәrdә yaradılmış seçki 
mәntәqәlәri üzrә seçici siyahıları seçicinin müvәqqәti olduğu müәssisәnin 
rәhbәrinin, gәmi kapitanının seçicilәr haqqında tәqdim etdiyi vә mәntәqә 

seçki komissiyası tәrәfindәn yoxlanılmış mәlumatlar әsasında mәntәqә seçki 
komissiyası tәrәfindәn sәsvermә gününә azı 5 gün qalmış tәsdiq edilir. 

Azәrbaycan Respublikasının hüdudlarından kәnarda yaradılmış seçki 
mәntәqәlәri üzrә seçici siyahıları Azәrbaycan Respublikasının müvafiq 
diplomatik nümayәndәliyinin vә ya konsul idarәsinin rәhbәrlәrinin seçicilәr 
haqqında verdiyi mәlumatlar әsasında, sәsvermә gününә azı 25 gün qalmış 
müvafiq mәntәqә seçki komissiyası tәrәfindәn tәsdiq edilir. 

Seçici siyahıları 2 nüsxәdә tәrtib edilir. Seçici siyahısına daxil edilmiş 
seçicilәr haqqında mәlumatlar siyahıda әlifba qaydasında vә ya digәr 
qaydada (yaşayış mәntәqәlәri, küçәlәr, evlәr, mәnzillәr üzrә) yerlәşdirilir. 
Siyahılarda seçicinin soyadı, adı, atasının adı, doğulduğu il (18 yaşı tamam 
olmuşlar üçün – әlavә olaraq, doğulduğu ay vә gün), daimi yaşadığı yerin 
ünvanı (küçә, binanın vә mәnzilin nömrәsi, evin nömrәsi, yaşayış yeri 
müvәqqәti mәskunlaşma yeridirsә – xәstәxananın, sanatoriyanın, istirahәt 
evinin vә ya digәr yerin ünvanı) vә seçki mәntәqәsinin nömrәsi göstәrilir. 

Seçici siyahısı tәrtib edilәrkәn dövlәt avtomatlaşdırılmış informasiya 
sistemindәn istifadә edilә bilәr. Seçici siyahıları makina yazısı formasında 
hazırlanır, Mәrkәzi Seçki Komissiyasının müәyyәnlәşdirdiyi müstәsna 
hallarda isә әl yazısı formasında da tәrtib edilә bilәr. 

Mәntәqә üzrә tәrtib olunmuş ilkin seçici siyahılarının birinci nüsxәsi 
müvafiq akt tәrtib edilmәklә mәntәqә seçki komissiyasında saxlanılır, 
ikinci nüsxәsi isә hәr il fevralın 5-dәn gec olmayaraq, lakin sәsvermә 
gününә azı 25 gün qalmış dairә seçki komissiyasına verilir. Seçki dairәsi 
üzrә ilkin seçici siyahıları hәr il martın 5-dәn gec olmayaraq iki nüsxәdә 
tәrtib edilir, dairә seçki komissiyasının sәdri vә katiblәri tәrәfindәn 
imzalanır, seçki komissiyasının möhürü ilә tәsdiq edilir vә hәr il aprelin 5-
dәk Mәrkәzi Seçki Komissiyasına tәqdim edilir. Mәrkәzi Seçki Komissiyası 
seçici siyahılarında uyğunsuzluqlar tapdıqda, onlar düzәldilir vә sonradan 
mayın 25-dәk mәntәqә vә dairә seçki komissiyaları tәrәfindәn tәsdiq 
edilir. Azәrbaycan Respublikası üzrә seçicilәrin siyahısı Mәrkәzi Seçki 
Komissiyası tәrәfindәn dövlәt avtomatlaşdırılmış informasiya sistemi 
vasitәsi ilә tәrtib edilir (Azәrbaycan Respublikası Seçki Mәcәllәsinin 
46.12-ci maddәsi). 

VII FƏSİL 
SEÇKİ DAİRƏLƏRİ VƏSEÇKİ MƏNTƏQƏLƏRİ 

 
7.1. Seçki dairәlәri 

 
Seçkilәrin keçirilmәsinin әrazi әsası kimi seçki dairәlәrinin yaradılması 

bәrabәr seçki hüququnu tәmin edәn mühüm prosedurlardan biridir. 
Seçki dairәlәri seçki vahidlәrinin daha geniş yayılmış formasıdır. 

Dolayı seçkilәr keçirilәn zaman belә vahidlәr kimi, bir qayda olaraq, seçki 
kollegiyaları çıxış edir.  

Seçki dairәsi seçkili vәzifәli şәxslәrin nümayәndәli orqanlara seçildiyi 
әrazidir.  

Azәrbaycan Respublikası Seçki Mәcәllәsinin 1.1.5-ci maddәsindә 
seçki dairәsinә “qeydә alınmış seçicilәrin hәr hansı seçkili orqana nümayәndә 
(nüma yәndәlәr) seçmәsi üçün bu Mәcәllәyә uyğun olaraq tәşkil edilmiş 
әrazi vahidi” kimi leqal anlayış verilir. 

Seçki dairәlәrinin yaradılması seçkilәrin tәyin edilmәsindәn sonra 
seçki prosesinin növbәti mәrhәlәsidir.  

Seçkilәrin (referendumun) keçirilmәsi üçün müvafiq әrazi vahidlәrindә 
daimi yaşayan vә qeydә alınmış seçicilәrin sayı haqqında müvafiq icra 
hakimiyyәti orqanlarının bәlәdiyyә qurumları ilә birgә Mәrkәzi Seçki Ko-
missiyasına tәqdim etdiklәri mәlumatlar әsasında hәmin әrazi vahidlәrindә 
Mәrkәzi Seçki Komissiyası hәr 5 ildәn bir 125 seçki (referendum) dairәsi  
yaradır. Seçki dairәlәri, bir qayda olaraq, seçicilәrin orta tәmsilçilik 
norması әsasında yaradılır. Seçicilәrin orta tәmsilçilik norması qeydә 
alınmış seçicilәrin ümumi sayının 125-ә bölünmәsi yolu ilә müәyyәnlәşdirilir. 

Parlament seçkilәri üzrә seçki dairәlәrinin sayı, bir qayda olaraq, 
qanunla müәyyәn olunsa da, dünya ölkәlәrinin tәcrübәsindә fәrqli qaydalara 
da rast gәlmәk olar. Belә ki, mәsәlәn, İtaliyada bu mәsәlә hökumәt, 
Kanadada isә xüsusi komissiya tәrәfindәn hәll edilir.  

Azәrbaycan Respublikasının hüdudlarından kәnarda yaşayan seçicilәr 
seçki dairәlәri üzrә siyahıya alınırlar. Azәrbaycan Respublikasının hü-
dudlarından kәnarda daimi yaşayan, yaxud uzunmüddәtli xarici 
ezamiyyәtdә olan vә Azәrbaycan Respublikasının müvafiq diplomatik 
nümayәndәliklәrindә vә ya konsulluq idarәlәrindә qeydә alınmış 
seçicilәrin sayı haqqında mәlumatları Mәrkәzi Seçki Komissiyasına 
müvafiq icra hakimiyyәti orqanı tәqdim edir. Mәrkәzi Seçki Komissiyası 
hәmin mәlumatlar әsasında referendum vә Prezident seçkilәri zamanı 
göstәrilәn seçicilәrin siyahıya alınması üçün müvafiq seçki dairәlәrinin 
siyahısını tәsdiq edir. Azәrbaycan Respublikasının hüdudlarından kәnarda 
yaşayan seçicilәrin siyahıya alındığı seçki dairәlәrinin seçicilәrinin sayı 
seçicilәrin orta tәmsilçilik normasından az olmalıdır. 

Seçki dairәlәrinin bu vә ya digәr növlәrinin tәtbiqi seçki qanunvericiliyi 
ilә müәyyәn edilmiş seçki sistemi növündәn asılıdır. Əsasәn, vahid seçki 
dairәsi, birmandatlı seçki dairәsi vә çoxmandatlı seçki dairәsi fәrqlәndirilir.  
Milli Mәclis deputatlarının seçkilәri zamanı seçki dairәlәri - birmandatlı 
seçki dairәlәri, referendum, Prezident seçkilәri, bәlәdiyyә üzvlәrinin 
seçkilәri zamanı isә - seçki әrazilәri hesab edilirlәr. Azәrbaycan Respublikası 
Prezidentinin seçilmәsi vә referendum keçirilmәsi nәzәrdә tutulan vahid 
seçki dairәsi Azәrbaycan Respublikasının bütün әrazisini әhatә edir. Seçki 
dairәsi üzrә siyahıya alınmış seçicilәr hәm dә vahid seçki dairәsindә 
siyahıya alınmış sayılırlar. 

Seçki dairәlәri aşağıdakı tәlәblәrә riayәt edilmәklә yaradılır: 
– Azәrbaycan Respublikasının inzibati әrazi vahidinin hüdudları 

daxilindә, bir qayda olaraq, orta tәmsilçilik normasından 5 
faizdәn, yolu çәtin vә ucqar yerlәrdә36 isә 10 faizdәn çox (az) ol-
mamaq şәrti ilә onların әrazisindә qeydә alınmış seçicilәrin sayı 
seçki dairәlәrindә tәqribәn bәrabәr olmalıdır; 

– aralarında sәrhәd olmayan inzibati әrazi vahidlәri üzrә seçki 
dairәsinin yaradılmasına yol verilmir; 

36 Uzaq vә ya yolu çәtin yerlәr  dedikdә, dağlıq әrazidә yerlәşәn vә tәbii şәraitlә bağlı 
ictimai nәqliyyat ilә әn yaxın seçki mәntәqәsinә çatmaq üçün 1 saatdan artıq vaxt 
tәlәb olunan yaşayış mәntәqәlәri nәzәrdә tutulur.

– seçicilәrin bu vә ya digәr qrupunun çoxluq tәşkil etmәsi naminә 
mәqsәdli şәkildә seçki dairәlәrinin sәrhәdlәrinin müәyyәn edilmәsinә 
(dәyişdirilmәsinә) yol verilmir. 

Seçki dairәlәrinin yaradılması tәlәblәri yerinә yetirilәrkәn bәlәdiyyә 
qurumlarının sәrhәdlәrinin kәsişmәmәsi zәrurәti nәzәrә alınmalıdır. 
Bәlәdiyyә seçkilәri zamanı bәlәdiyyә әrazisindә yaşayan seçicilәrin sayı 
ilә әlaqәdar yuxarıda göstәrilәn tәqribi bәrabәrlik tәlәbinә riayәt etmәk 
mümkün olmadıqda, Mәrkәzi Seçki Komissiyası başqa seçki dairәlәrinin 
sәrhәdlәrini dәqiqlәşdirmәk yolu ilә bu halı aradan qaldırmalıdır. Müvafiq 
bәlәdiyyәnin әrazisindә birdәn çox seçki dairәsinin yaradılması vә ya 
müvafiq seçki dairәsinin tәrkibinә birdәn çox bәlәdiyyәnin daxil edilmәsi 
nәticәsindә bәlәdiyyәnin (bәlәdiyyәlәrin) әrazisindә yaşayan seçicilәrin 
sayının orta tәmsilçilik normasına bölünmәsi ilә alınan qalıq yuxarıda 
göstәrilәn faizlәrdәn (5 % vә 10 %) çox olduqda, Mәrkәzi Seçki 
Komissiyası seçki dairәsini yaradarkәn Seçki Mәcәllәsinin 29.1-ci 
maddәsinә riayәt etmәyә bilәr. Bu halda Mәrkәzi Seçki Komissiyası 
seçki dairәsinin yaradılması haqqında qәrarda Seçki Mәcәllәsinin 29.1-
ci maddәsinә riayәt etmәyin mümkün olmadığının sәbәblәrini göstәrmәklә, 
öz qәrarını әsaslandırmalıdır (Azәrbaycan Respublikası Seçki Mәcәllәsinin 
29.4-cü maddәsi). 

Seçki dairәlәrinin yaradılmasının әsasında әrazi prinsipi dayanır. Belә 
ki, dairә üzrә seçicilәr onların daimi vә ya daha çox yaşadığı әrazi üzrә 
bölünür. Bu prinsip ümumi vә bәrabәr seçki hüququ prinsipinә uyğun 
gәlir, çünki bütün seçicilәr seçkilәrdә bәrabәr әsaslarla iştirak edirlәr. 

Seçki hüququnun bәrabәrliyi әhalisinin sayına görә bәrabәr (vә ya 
mandatların vә әhalinin sayının nisbәtinә görә bәrabәr) seçki dairәlәrinin 
yaradılmasını nәzәrdә tutur. Əlbәttә, bir nәfәrә qәdәr dәqiqliklә bәrabәrliyi 
tәmin etmәk qeyri-mümkündür. Seçki qanunlarına görә, adәtәn, dairәlәr 
bölü nәrkәn inzibati-әrazi vahidlәrini pozmağa icazә verilmir (әks tәqdirdә 
әrazi seçki komissiyaları olmadıqda seçkilәrin tәşkili vә onların nәticәlәrinin 
müәyyәn edilmәsi son dәrәcә çәtindir). Ona görә dә, seçki qanunları seçki 
dairәlәrinin әhalisinin sayında müәyyәn qeyri-bәrabәrliyi (adәtәn, bu vә 
ya başqa tәrәfә 25-30%) yol verir (mәsәlәn, Almaniyada vә Litvada 25%). 

89



Bәzәn qanunda dәqiq göstәrilmiş müәyyәn müddәtdәn sonra seçki 
dairәlәrinin sәrhәdlәrinә yenidәn baxılır (Mәsәlәn, Böyük Britaniyada 15 
ildәn sonra). Qeyd etmәk lazımdır ki, seçki dairәlәrinin bölünmәsi ilә 
әlaqәdar bәrabәrlik prinsipinin pozulmasına seçki coğrafiyası (hәndәsәsi) 
deyilir. Bunu bәzәn amerikan termini ilә “cerrimenderinq” dә adlandırırlar 
(seçki dairәlәrinin bölünmәsindәn öz partiyasının mәnafeyi üçün istifadә 
etmiş bir amerikalı qubernatorun adından vә “yaratmaq” kimi tәrcümә 
olunan ingilis sözündәn). Hakimiyyәtdә olan şәxslәr bu üsuldan istifadә 
edәrәk seçki dairәlәrini elә bölürlәr ki, nәticәdә dairәlәrin әksәriyyәtindә 
heç olmazsa, minimal üstünlüklә qәlәbә qazanırlar, digәr partiyanın vә ya 
partiyaların elektoratını (tәrәfdarlarını) isә dairәlәrin az bir hissәsindә 
böyük nisbәtdә cәmlәşdirirlәr. Bu mәqsәdlә qabaqcadan konkret sosioloji 
tәdqiqatlar aparılır vә müxtәlif yaşayış mәntәqәlәrinin seçicilәrinin rәğbәti 
müәyyәnlәşdirilir. Müxtәlif qaydada bölündüklәrinә görә yaradılan dairәlәr 
bәzәn oraq, tәrәzi qolu vә s. kimi qәribә formalar alır37. ABŞ-da bir sıra 
ştatlarda eyni sayda şәhәr әhalisi ilә müqayisәdә mühafizәkar kәnd 
әhalisindәn daha çox deputat seçmәyә imkan verәn qeyri-bәrabәr seçki 
dairәlәrinin yaradılması tәcrübәsi olmuşdur. Yalnız 1964-cü ildә Reynolds 
v. Sims işi üzrә ABŞ Ali Mәhkәmәsinin qәrarı ilә belә tәcrübә faktiki ola -
raq qadağan edilmişdir. Azәrbaycan Respublikası Seçki Mәcәllәsinin 
29.3.3-cü maddәsi dә respublikamızda bu tәcrübәni qadağan edir. 
Ümumiyyәtlә, seçki dairәlәrinin sәrhәdlәri müәyyәn edilәrkәn әdalәtli 
bölgü üçün әhalinin sayı, әrazinin bütövlüyü, topoqrafiyası vә coğrafi 
xüsusiyyәtlәri barәdә mәlumatlar nәzәrә alınmalıdır. 

Ərazi prinsipinin xüsusiyyәtlәrinә görә aşağıdakı seçki dairәlәri tәşkil 
oluna bilәr: 

a) vahid tәmsilçilik norması әsasında yaradılan seçki dairәlәri; 
b) inzibati-әrazi dairәlәri. 
Vahid tәmsilçilik norması onu bildirir ki, hәr bir seçki dairәsi orada 

yaşayan seçicilәrin sayına görә bәrabәrdir, başqa sözlә, hәr bir seçki 
dairәsindә bәrabәr sayda seçici olur.  
37 Çirkin, V.Y. Xarici ölkәlәrin konstitusiya hüququ (ruscadan tәrcümә) / V.Y.Çirkin. 

- Bakı: Digesta, - 2000, - s. 255-256.

İnzibati-әrazi dairәlәrinin әsasını ölkәnin inzibati-әrazi bölgüsü tәşkil 
edir. İnzibati-әrazi dairәsi üzrә seçilәn vәzifәli şәxs, ilk növbәdә, öz inzi-
bati-әrazi vahidinin әhalisinin maraqlarını tәmsil edir.  

Ərazi prinsipi daha demokratik xarakter daşısa da, seçki institutunun 
tarixindә seçki dairәlәrinin digәr prinsiplәr, mәsәlәn, istehsalat, korporativ 
vә s. prinsiplәr әsasında tәşkil edilmәsi halları da olmuşdur. İstehsalat 
dairәlәri iş yeri üzrә seçicilәri әhatә edir. Belә dairәlәr vaxtı ilә Polşada vә 
bir sıra digәr ölkәlәrdә yaradılmışdır. Müasir dövrdә isә bu tip dairәlәr 
Çindә tәşkil edilir. Lakin sırf istehsalat dairәsi olmur. Onlar istәnilәn halda 
әrazi prinsipi ilә uzlaşdırılır. Sinqapur, Fici kimi ölkәlәrin tәcrübәsindә 
seçki dairәlәri etnik meyar әsasında tәşkil edilir. 

Bir sıra ölkәlәrin tәcrübәsindә seçki dairәsindәn irәli sürülәn 
namizәdlәrin sayına mәhdudiyyәt tәtbiq edilir. Bu tәlәb ona görә 
müәyyәn edilir ki, seçki bülletenindә daha çox namizәd әks olunarsa, 
bu halda seçicilәrin onlar arasında seçim etmәsi çәtinlәşir. Digәr 
tәrәfdәn, bu zaman seçicilәrin sәslәri çoxsaylı namizәdlәr arasında 
bölünә bilәr vә nisbi çoxluqlu majoritar sistem üzrә namizәd çox az 
sәslә seçilә bilәr. 

Mәrkәzi Seçki Komissiyası seçicilәr barәsindә mәlumatlar әsasında, 
hәr beş ildәn bir, vahid seçicilәr siyahısı tәrtib edildikdәn sonra 30 gün 
müddәtindә seçki dairәlәrinin yaradılması sxemini vә onun qrafik tәsvirini 
tәsdiq etmәlidir. 

 Seçki dairәlәrinin yaradılması sxemini vә onun qrafik tәsvirini, 
seçki dairәlәrinin hüdudlarına dair tәkliflәri Mәrkәzi Seçki Komissiyası 
tәrәfindәn yaradılan vә mütәxәssislәrdәn ibarәt olan seçki dairәlәrinin 
sәrhәdlәrinin müәyyәn edilmәsi üzrә komissiya hazırlayır. Hәmin ko-
missiyanın işinә Mәrkәzi Seçki Komissiyasının sәdr müavini rәhbәrlik 
edir vә o, vәzifәsinә görә komissiyanın sәdri hesab olunur. Seçki 
dairәlәrinin sәrhәdlәrinin müәyyәn edilmәsi üzrә komissiyanın iclasları 
hәr il vahid seçici siyahısı dәqiqlәşdirildikdәn sonra iki aydan gec ol-
mayaraq keçirilir. Göstәrilәn komissiyanın әsas mәqsәdi seçki dairәlәrinin 
Seçki Mәcәllәsinin 29.3-cü vә 29.7-ci maddәlәrinә cavab vermәsinin 
tәmin edilmәsidir. Hәmin komissiya üzvlәrinin yalnız 1/3 hissәsi dövlәt 

qulluğunda ola bilәr. Seçki dairәlәri seçkilәrin (referendumun) 
keçirilmәsindәn bilavasitә әvvәl yaradılırsa, seçki dairәlәrinin yaradılması 
sxemi vә onun qrafik tәsviri seçkilәr (referendum) gününә әn azı 55 
gün qalmış tәsdiq edilmәli vә seçki (referendum) gününә azı 50 gün 
qalmış dәrc edilmәlidir. 

Seçki dairәlәrinin yaradılması sxemindә aşağıdakılar göstәrilmәlidir: 
– hәr seçki dairәsinin adı vә nömrәsi; 
– hәr seçki dairәsinә daxil olan inzibati әrazi vahidlәrinin, yaxud 

şәhәr, rayon, şәhәrdә rayon üzrә bәlәdiyyә qurumlarının siyahısı; 
– hәr seçki dairәsinin mәrkәzi; 
– hәr seçki dairәsindә qeydә alınmış seçicilәrin sayı, inzibati әrazi 

vahidindә birdәn çox seçki dairәsi yaradıldıqda, seçki dairәsinin 
tәrkibinә daxil olan hәr bir bәlәdiyyә qurumunda qeydә alınmış 
seçicilәrin sayı; 

– Azәrbaycan Respublikasının hüdudlarından kәnarda yaşayan 
seçicilәrin yaşadığı xarici dövlәtlәr göstәrilmәklә, Seçki Mәcәllәsinin 
29.2-ci maddәsinә uyğun olaraq müvafiq seçki dairәsindә siyahıya 
alınmış hәmin seçicilәrin sayı. 

Seçki dairәlәri yaradılarkәn vә onların yaradılma sxemi 
müәyyәnlәşdirilәrkәn dövlәt avtomatlaşdırılmış informasiya sistemindәn 
istifadә edilә bilәr. 

Seçki mәntәqәlәri elә müәyyәn olunmalıdır ki, seçki dairәsi çәrçivәsindә 
onların bәrabәrliyi tәmin edilsin.  

 
 

7.2. Seçki mәntәqәlәri 
 

Seçki mәntәqәlәri: 
a) sәsvermәnin keçirilmәsi vә sәslәrin hesablanması mәqsәdilә  

yaradılır; 
b) bәlәdiyyә qurumlarının әrazilәrindә qeydә alınmış seçicilәrin sayı 

nәzәrә alınmaqla yaradılır; 
c) hәr beş ildәn bir yaradılır. 

Bu әlamәtlәrin ümumilәşdirilmәsi әsasında seçki mәntәqәlәrinә 
sәsvermәnin keçirilmәsi vә sәslәrin hesablanması mәqsәdilә bәlәdiyyә 
qurumlarının әrazilәrindә qeydә alınmış seçicilәrin sayı nәzәrә alınmaqla 
hәr beş ildәn bir yaradılan әrazi vahidi kimi tәrif vermәk olar. 

Seçki mәntәqәsinin mühüm funksiyası ondan ibarәtdir ki, aktiv 
seçki hüququna malik olan şәxslәr bura gәlәrәk seçici siyahısı ilә tanış 
ola, lazım gәldikdә orada özlәri ilә bağlı mәlumatlara düzәlişlәr tәklif 
edә vә aktiv seçki hüquqlarını bilavasitә reallaşdıra (sәs verә) bilәrlәr. 
Seçki mәntәqәlәrindә sәsvermә üçün xüsusi yer nәzәrdә tutulur, seçicilәrә 
seçki bülletenlәri verilir, sәsvermә hәyata keçirilir vә seçkilәrin gedişi 
müşahidә olunur. Bura da müvafiq komissiya (mәntәqә seçki komissiyası) 
seçicilәrin sәslәrinin ilkin hesablanması prosesini hәyata keçirir vә ilkin 
nәticәni (mәntәqә üzrә) müәyyәn edir. 

Azәrbaycan Respublikası Seçki Mәcәllәsinin 35-ci maddәsinә 
görә, seçki mәntәqәlәri müvafiq dairә komissiyaları tәrәfindәn müvafiq 
icra hakimiyyәti orqanı vә bәlәdiyyә qurumu ilә razılaşdırılmaqla, 
seçicilәr üçün maksimum әlverişli şәrait yaradılmasının zәruriliyi, 
yerli vә digәr şәrait nәzәrә alınmaqla yaradılır. Seçki mәntәqәlәri 
bilavasitә seçkilәrdәn (referendumdan) әvvәl yaradılırsa, onlar sәsvermә 
gününә әn azı 50 gün qalmış yaradılmalıdır. Seçki mәntәqәsinin yara-
dılması haqqında dairә seçki komissiyasının qәrarında mәntәqәnin hü-
dudları (seçki mәntәqәsi yaşayış mәntәqәsinin bir hissәsini әhatә 
etdikdә evlәrin nömrәlәri nәzәrә alınmaqla küçәlәrin adları) dәqiq 
göstәrilmәlidir. 

Seçki mәntәqәlәri yaradılarkәn aşağıdakı tәlәblәrә riayәt olun ma -
sı vacibdir: 

– hәr seçki mәntәqәsinin әrazisindә әn çoxu 1500 vә әn azı 50 
seçici qeydә alınmalıdır; 

– seçki mәntәqәlәrinin sәrhәdlәri seçki dairәlәrinin sәrhәdlәrini 
pozmamalıdır. 

Xәzәr dәnizinin Azәrbaycan Respublikasına mәxsus olan sektorunda 
yerlәşәn neft platformalarında, sәsvermә günü üzәn gәmilәrdә (seçicilәrin 
sayı 50-dәn artıq olduqda), seçicilәrin müvәqqәti olduqları yerlәrdә 

(xәstәxanalarda, sanatoriyalarda, istirahәt evlәrindә) seçki mәntәqәlәri 
Mәrkәzi Seçki Komissiyasının müәyyәn etdiyi qaydada sәsvermә gününә 
әn azı 50 gün qalmış, Mәrkәzi Seçki Komissiyasının müәyyәnlәşdirdiyi 
müstәsna hal larda isә sәsvermә gününә azı 5 gün qalmış yaradıla bilәr. 
Belә seçki mәn tәqәlәri yerlәşdiklәri yerdә vә ya gәminin qeydiyyatda 
olduğu yerdә yaradılmış seçki dairәsinin tәrkibinә daxil olur. Bu cür 
seçki mәntәqәlәri yalnız referendum vә Prezident seçkilәrinin keçirilmәsi 
üçün yaradılır. 

Seçkilәrin tәşkili zamanı seçicilәr haqqında mәlumatları müvafiq qu-
rumların rәhbәrlәri vә ya buna sәlahiyyәti olan digәr şәxslәr (gәmi kapitanı, 
neft vә qaz hasilatı platformalarının rәhbәrlәri, baş hәkim, istintaq tәcrid -
xanalarının, cәzaçәkmә müәssisәlәrinin rәisi vә s.) tәqdim edir vә bu 
mәlu matların düzgünlüyünә, tamlığına vә vaxtında verilmәsinә görә onlar 
qanun vericiliklә müәyyәnlәşdirilmiş mәsuliyyәt daşıyırlar. Göstәrilәn 
yerlәrdә olan seçicilәr haqqında tәqdim edilәn mәlumat әsasında tәrtib 
olunmuş seçicilәr siyahısı mәntәqә seçki komissiyası tәrәfindәn yoxlanılaraq 
sәsvermә gününә azı 5 gün qalmış tәsdiq edilir. 

Azәrbaycan Respublikasının Dövlәt bayrağı altında üzәn gәmilәrә, 
neft vә qaz hasilatı platformalarına seçki sәnәdlәrinin çatdırılmasını 
Azәrbaycan Dövlәt Xәzәr Dәniz Gәmiçiliyi vә Azәrbaycan Respublikası 
Dövlәt Neft Şirkәtinin rәhbәrliyi tәmin etmәlidir. 

Sәsvermә günü xәstәxanalarda, sanatoriyalarda vә istirahәt evlәrindә 
olan seçicilәr orada yaradılan seçki mәntәqәlәrindә şәxsiyyәt vәsiqәsi 
vә ya onu әvәz edәn sәnәd әsasında seçici siyahılarına daxil edilirlәr. 
Sәsvermә günü hәmin yerlәrdә seçki mәntәqәsi yaradılmayıbsa, belә 
seçicilәr göstәrilәn müәssisәlәrin rәhbәrlәrinin onların sәsvermәsi üçün 
müәyyәn edilmiş mәntәqә seçki komissiyasına tәqdim etdiklәri mәlumatlar 
әsasında hәmin seçki mәntәqәlәrinin seçici siyahılarına daxil edilirlәr. 
Hәmin mәlumatda şәxsiyyәt vәsiqәlәrinin vә ya onları әvәz edәn 
sәnәdlәrin tam göstәricilәri әks etdirilmәlidir. 

İstintaq tәcridxanalarında vә cәzaçәkmә müәssisәlәrindә seçki 
mәntәqәsi yaradılmayıbsa, hәmin müәssisәlәrin rәhbәrlәri seçicilәr 
haqqında mәlumatları toplayıb dәqiqlәşdirir, sәsvermә gününә azı 35 

gün qalmış göstәrilәn yerlәrdә saxlanılan seçicilәrin sәs vermәsi üçün 
müvafiq mәntәqә seçki komissiyasına tәqdim edirlәr38. 

“Hәrbi qulluqçuların statusu haqqında” Azәrbaycan Respublikası Qa-
nununun 6.1-ci maddәsinә uyğun olaraq Azәrbaycan Respublikasının 
vәtәndaşı olan hәrbi qulluqçular Azәrbaycan Respublikasının Konstitusiyasına 
uyğun olaraq Azәrbaycan Respublikasının seçkili dövlәt orqanlarına 
seçmәk vә seçilmәk, ümumxalq müzakirәlәrindә vә sәsvermәlәrindә (re-
ferendumlarda) iştirak etmәk hüququna malikdirlәr. 

Hәrbi qulluqçular ümumi seçki mәntәqәlәrindә sәs verirlәr. Müddәtli 
hәrbi qulluqda olan Azәrbaycan Respublikası vәtәndaşlarının seçki mәntәqәlәrinә 
çatdırılması (getmәlәri) qaydaları Mәrkәzi Seçki Komissiyası tәrәfindәn 
müәyyәn edilir. Yaşayış mәntәqәlәrindәn kәnarda yerlәşәn hәrbi hissәlәrdә 
seçki mәntәqәlәrinin yaradılmasına yalnız o halda yol verilir ki, hәrbi 
qulluqçuların ümumi seçki mәntәqәlәrinә ictimai nәqliyyatla çatdırılması 
üçün 1 saatdan çox vaxt lazım olsun vә hәrbi qulluqçuların ümumi sayı 50-
dәn artıq olsun. Belә hallarda seçki mәntәqәlәri sәsvermә gününә әn azı 50 
gün qalmış, müstәsna hallarda isә müvafiq dairә seçki komissiyasının qәrarına 
uyğun olaraq hәrbi hissәlәrin komandirlәri tәrәfindәn sәsvermә gününә azı 5 
gün qalmış yaradılır. Sәrhәd mühafizә orqanlarının hәrbi qulluqçuları vә hәrbi 
münaqişә zonasında yerlәşdirilәn hәrbi qulluqçular, Mәrkәzi Seçki Komissiyasının 
müәyyәn etdiyi hallarda xüsusi rejim şәraitindә qulluq edәn hәrbi qulluqçular 
onların hәrbi hissәlәrindә yaradılan seçki mәntәqәlәrindә sәs verirlәr. Xüsusi 
rejim şәraitindә qulluq edәn hәrbi qulluqçular haqqında qәrar Mәrkәzi Seçki 
Komissiyası tәrәfindәn sәsvermә gününә әn azı 5 gün qalmış qәbul edilir 
(Azәrbaycan Respublikası Seçki Mәcәllәsinin 35.5-ci maddәsi). 

38 Azәrbaycan Respublikası Mәrkәzi Seçki Komissiyasının 18 iyun 2013-cü il tarixli 
6/50 saylı Qәrarı ilә tәsdiq edilmiş “Seçkilәrdә (referendumda) Azәrbaycan 
Respublikasının Dövlәt bayrağı altında üzәn gәmilәrdә, Xәzәr dәnizinin Azәrbaycan 
Respublikasına mәxsus sektorunda yerlәşәn neft vә qaz hasilatı platformalarında, 
xәstәxanalarda, sanatoriyalarda, istirahәt evlәrindә, azadlıqdan mәhrumetmә 
yerlәrindә vә istintaq tәcridxanalarında seçkilәrin tәşkili haqqında Tәlimat”: 
[Elektron resurs] / URL:  
http://www.msk.gov.az/plugins/pdf/datafiles/az_FILE_8FD8C3-8C3CF4-20033F-
0249C8-A57BD2-9991FE.pdf

Azәrbaycan Respublikası Mәrkәzi Seçki Komissiyasının 18 iyun 
2013-cü il tarixli 6/49 saylı Qәrarı ilә tәsdiq edilmiş, 26 may 2017-ci il 
tarixli 3/10 saylı vә 22 noyabr 2018-ci il tarixli 17/92 saylı Qәrarları ilә 
dәyişikliklәr edilmiş “Hәrbi qulluqçuların seçkilәrdә (referendumda) 
iştirakına dair Tәlimat”ın39 4.1-ci bәndindә göstәrilir ki, hәrbi hissәdә seçki 
mәntәqәsi hәrbi hissә komandiri tәrәfindәn normal iş rejiminin tәmin 
edilmәsi mәqsәdilә elә yerdә tәşkil edilmәlidir ki, hәmin seçki mәntәqәsinә 
giriş maneәsiz olsun vә hәrbi hissәnin xidmәtkeçmә vә iş rejimi pozulmadan 
bu Tәlimatın 4.2-ci bәndindә göstәrilәn şәxslәrin seçki mәntәqәsinә sәrbәst 
gediş-gәlişi vә orada olarkәn öz sәlahiyyәtlәrini tam hәyata keçirmәsi 
mümkün olsun. Hәmin tәlimatın 4.2-ci bәndinә әsasәn, hәrbi hissәlәrdә ya-
radılmış seçki mәntәqәlәrindә sәsvermә otağına Seçki Mәcәllәsi ilә 
müәyyәnlәşdirilmiş qaydada mәntәqә vә yuxarı seçki komissiyalarının 
üzvlәrinin, qeydә alınmış namizәdlәrin vә onların sәlahiyyәtli 
nümayәndәlәrinin, vәkil edilmiş şәxslәrinin, siyasi partiyaların, siyasi 
partiya bloklarının sәlahiyyәtli nümayәndәlәrinin, onların vәkil edilmiş 
şәxslәrinin, habelә referendum üzrә tәşviqat qruplarının vәkil edilmiş 
şәxslәrinin, kütlәvi informasiya vasitәlәri nümayәndәlәrinin vә müşahidәçilәrin 
maneәsiz daxil olmasına imkan yaradılmalıdır. Sәsvermә günü seçki 
mәntәqәsindә olarkәn hәmin şәxslәrin statusunu müәyyәn etmәyә imkan 
verәn (Mәrkәzi Seçki Komissiyası tәrәfindәn müәyyәn edilmiş formada 
soyadı, adı, atasının adı, vәzifәsi göstәrilmiş vә fotoşәkli olan) lövhәciklәr 
onların üzәrindә olmalıdır. 

Sәsvermә günü xarici dövlәtlәrdә olan seçicilәrin sәs vermәsi vә 
sәslәrinin hesablanması üçün seçki mәntәqәlәri seçicilәrin olduğu әrazilәrdә 
Azәrbaycan Respublikasının diplomatik nümayәndәliklәrinin vә ya konsulluq 
idarәlәrinin rәhbәrlәri tәrәfindәn konsul qeydiyyatına durmuş seçicilәrin 
sayı 50-dәn artıq olduqda sәsvermә gününә azı 30 gün qalmış yaradılır. 

39 Azәrbaycan Respublikası Mәrkәzi Seçki Komissiyasının 18 iyun 2013-cü il tarixli 
6/49 saylı Qәrarı ilә tәsdiq edilmiş “Hәrbi qulluqçuların seçkilәrdә (referendumda) 
iştirakına dair Tәlimat”: [Elektron resurs] / URL: 
http://www.msk.gov.az/plugins/pdf/datafiles/az_FILE_9287A8-A8484F-D384D4-
EC8051-29C830-4E300A.pdf 

Bu cür seçki mәntәqәlәri yalnız referendum vә Prezident seçkilәrinin 
keçirilmәsi üçün yaradılır. 

Nömrәlәri vә hüdudları göstәrilәn seçki mәntәqәlәrinin siyahısı (seçki 
mәntәqәsi yaşayış mәntәqәsinin әrazisinin bir hissәsini әhatә etdikdә), 
yaşayış mәntәqәlәrinin siyahısı (seçki mәntәqәsi bir neçә yaşayış 
mәntәqәsindә yaradılmışsa), mәntәqә seçki komissiyalarının, sәsvermә 
otaqlarının yerlәri vә mәntәqә seçki komissiyalarının telefon nömrәlәri 
dairә seçki komissiyaları tәrәfindәn sәsvermә gününә azı 45 gün qalmış, 
seçki qanunvericiliyindә göstәrilmiş müstәsna hallarda yaradılan seçki 
mәntәqәlәri haqqında mәlumat isә onların yaradılması günündәn әn geci 2 
gün keçәnәdәk dәrc edilir. 

VIII FƏSİL 
SEÇKİ ORQANLARI (KOMİSSİYALARI) 

 
8.1. Seçki komissiyalarının anlayışı vә növlәri  

 
Demokratik dövlәtlәrdә seçkilәri tәşkil edәn dövlәt orqanları dövlәt 

hakimiyyәti vә yerli özünüidarә orqanlarının formalaşdırılmasında mühüm 
rol oynayır. Seçkilәr nәticәsindә xalq öz iradәsini ifadә edir vә xalqa 
mәxsus olan hakimiyyәt onun nümayәndәlәrinә ötürülür. Bu zaman 
xalqın öz iradәsini ifadә etmәsi prosesini seçki komissiyaları tәşkil edir. 
Ona görә dә, seçkilәrin keçirilmәsi zamanı bütövlükdә seçkilәrin demo-
kratikliyi seçki orqanlarının fәaliyyәtinin sәmәrәliliyindәn әhәmiyyәtli 
dәrәcәdә asılıdır. 

Xarici ölkәlәrin tәcrübәsindә seçkilәri tәşkil edәn kollektiv qurumlarla 
bağlı müәyyәn yanaşmalara rast gәlmәk olar: 

a) hökumәt yanaşması; 
b) mәhkәmә yanaşması; 
c) çoxpartiyalı yanaşma; 
ç) ekspert yanaşması. 
Hökumәt yanaşması. Bir sıra ölkәlәrdә (mәsәlәn, Almaniyada, 

İtaliyada) seçkilәrin keçirilmәsinә görә mәsuliyyәti ölkәnin daxili işlәr or-
qanları daşıyır. Seçki mәntәqәlәrinin işinin tәşkilinә mәsul olan vәzifәli 
şәxslәr dövlәt qulluqçuları sırasından tәyin edilir. Bu yanaşmanın bir çox 
üstünlüklәri vardır, bir şәrtlә ki, dövlәt qulluqçuları müstәqil peşәkarlar 
kimi davransınlar. Əgәr onların müstәqilliyi sual altındadırsa, bu zaman 
problemlәr yarana bilәr. 

Mәhkәmә yanaşması. Pakistanda Mәrkәzi Seçki Komissiyası üç 
hakimdәn ibarәtdir. Onlar Prezident tәrәfindәn ölkәnin vә digәr 
mәhkәmәlәrin hakimlәri sırasından seçilir. Rumıniyada Ali Mәhkәmәnin 
beş üzvü püşkatma ilә Mәrkәzi Seçki Komissiyasında işlәmәk üçün 

seçilir. Bu yanaşmanın da uğurlu olması mәhkәmә hakimiyyәtinin 
müstәqilliyindәn asılıdır. 

Çoxpartiyalı yanaşma. Bu yanaşma bütün maraqlı siyasi partiyaların 
Mәrkәzi Seçki Komissiyasına öz nümayәndәlәrini tәyin etmәsini nәzәrdә 
tutur. Bu modellә bağlı bir sıra problemlәr vardır. Onlardan biri ondan 
ibarәtdir ki, keçid dövrlәrindә çoxlu sayda partiyalar mövcud olur. Əgәr 
bütün partiyalara komissiyaya öz nümayәndәsini tәyin etmәk hüququ verilәrsә, 
bu halda komissiyanın say tәrkibi hәdsiz geniş ola bilәr. Bu isә onun işinin 
sәmәrәliliyinin azalmasına, habelә komissiyaya onun işinin tәşkili ilә bağlı 
kifayәt qәdәr tәcrübәsi olmayan insanların daxil olmasına sәbәb ola bilәr. 

Ekspert yanaşması. Bu yanaşma bütün siyasi partiyaların razılığı ilә 
müvafiq tәcrübәsi olan vә öz müstәqilliklәri ilә tanınan ekspertlәrin tәyin 
edilmәsini nәzәrdә tutur40. 

Azәrbaycan Respublikasında seçkilәr seçki komissiyaları tәrәfindәn 
tәşkil edilir vә keçirilir. 

Seçki komissiyaları vәtәndaşların seçki hüquqlarının әsas tәminatlarından 
biri kimi çıxış edir. İnsan vә vәtәndaş hüquq vә azadlıqlarının tәmin 
edilmәsini özünün ali mәqsәdi elan edәn vә bu kontekstdә vәtәndaşların 
seçki hüquqlarının tanınması, әmәl olunması vә qorunmasına görә mәsul 
olan dövlәt bu vәzifәsini digәr vasitәlәrlә yanaşı, kollegial orqanlar olan 
seçki komissiyaları yaratmaq yolu ilә yerinә yetirir.  

Azәrbaycan Respublikası Seçki Mәcәllәsinin 1.1.4-cü maddәsi ilә 
seçki komissiyasına Seçki Mәcәllәsi ilә nәzәrdә tutulan qaydada forma-
laşdırılan vә seçkilәrin keçirilmәsini tәşkil vә tәmin edәn kollegial orqan 
kimi leqal anlayış verilir. 

Seçki Mәcәllәsi ilә müәyyәnlәşdirilmiş sәlahiyyәtlәri daxilindә seçki 
orqanları-seçki komissiyaları seçkilәrin hazırlanmasını, keçirilmәsini, 
sәsvermәnin nәticәlәrinin vә seçkilәrin yekunlarının müәyyәn edilmәsini, 
vәtәndaşların seçki hüquqlarının hәyata keçirilmәsini vә müdafiәsini tәmin 
edir, hәmin hüquqlara riayәt olunmasına nәzarәt edirlәr. 

40 Избирательное право и избирательный процесс в Российской Федерации. 
Учебник для вузов / Отв. ред. А.А. Вешняков. - Москва: Норма, - 2003,  
- с. 152-153.

Seçki komissiyaları vәtәndaşların hüquq mәdәniyyәtinin sәviyyәsinin 
yük sәldilmәsindә mühüm rol oynayır. Onlar öz fәaliyyәtlәri gedişindә seçicilәrә 
vә seçki prosesinin digәr iştirakçılarına seçki qanunvericiliyinin әsaslarını, 
aktiv vә passiv seçki hüququnun hәyata keçirilmәsi şәrtlәrini izah edirlәr. 
Lakin seçki komissiyalarının hüquq mәdәniyyәtinin yüksәldilmәsi ilә bağlı 
fәaliyyәti, tәbii ki, kömәkçi-yardımçı xarakter daşıyır, onların әsas funksiyasına 
әlavә kimi çıxış edir vә hәmin funksiyanın mәzmunundan irәli gәlir. 

Seçki komissiyaları Seçki Mәcәllәsi ilә müәyyәnlәşdirilmiş sәlahiyyәtlәri 
daxilindә seçkilәrin hazırlanmasında vә keçirilmәsindә dövlәt hakimiyyәti 
orqanlarından, bәlәdiyyә qurumlarından, siyasi partiyalardan, qeyri-
hökumәt tәşkilatlarından vә başqa ictimai tәşkilatlardan, digәr hüquqi vә 
fiziki şәxslәrdәn asılı deyillәr; onların vә ya onların vәzifәli şәxslәrinin 
seçki komissiyalarının fәaliyyәtinә müdaxilә etmәsinә yol verilmir. Seçki 
komissiyalarının işinә müda  xilә edәn vә ya tәsir göstәrәn şәxslәr Azәrbaycan 
Respublikasının Cinayәt Mәcәllәsinә vә İnzibati Xәtalar Mәcәllәsinә 
uyğun olaraq inzibati vә ya cinayәt mәsuliyyәtinә cәlb edilirlәr (Azәrbaycan 
Respublikası Seçki Mәcәllәsinin 17.3-cü maddәsi). 

Qüvvәdә olan seçki qanunvericiliyi ilә müәyyәnlәşdirilmiş sәlahiyyәtlәri 
daxilindә seçki komissiyalarının qәbul etdiyi qәrarlar vә aktlar müvafiq 
әrazi dә fәaliyyәt göstәrәn dövlәt orqanları, bәlәdiyyә qurumları, namizәdlәr, 
qeydә alınmış namizәdlәr, siyasi partiyalar, qeyri-hökumәt tәşkilatları, 
digәr ictimai tәşkilatlar, referendum üzrә tәşviqat qrupları, vәzifәli şәxslәr 
vә seçicilәr üçün mәcburidir. Yuxarı seçki komissiyalarının qәrarları aşağı 
seçki komissiyaları üçün mәcburidir. 

Öz sәlahiyyәtlәri daxilindә seçki komissiyaları aşağıdakı mәqsәdlәr 
üçün (seçicilәr haqqında mәlumatların qorunması vә yayılmaması şәrti 
ilә) dövlәt avtomatlaşdırılmış informasiya sistemindәn istifadә etmәk hü-
ququna malikdirlәr: 

a) seçicilәrә seçkilәrin hazırlanmasının vә keçirilmәsinin gedişi, 
onların nәticәlәri haqqında mәlumat verilmәsi; 

b) seçkilәrin hazırlanmasında vә keçirilmәsindә istifadә edilәn 
mәlumatların әldә edilmәsi, toplanması, tamamlanması, yenidәn 
iş lәn mәsi, ötürülmәsi vә mühafizә edilmәsi; 

c) seçki komissiyalarının fәaliyyәtinin informasiya tәminatı. 
Azәrbaycan Respublikası Seçki Mәcәllәsinin 17.6-cı maddәsinә 

әsasәn, seçkilәrin tәşkili vә keçirilmәsi zamanı seçki komissiyaları vә 
onların üzvlәri, digәr vәzifәli şәxslәr öz fәaliyyәtlәrindә aşağıdakı tәlәblәrә 
әmәl etmәlidirlәr: 

1. seçkilәrin tәşkili vә keçirilmәsindә qanuna әsaslanmalıdırlar, 
qanunlar tam, bәrabәr vә qәrәzsiz tәtbiq olunmalıdır; 

2. qanun çәrçivәsindә hәr bir siyasi partiyaya, referendum üzrә 
tәşviqat qrupuna, namizәdә, seçiciyә vә seçki kampaniyasının 
digәr iştirakçılarına әdalәtli vә bәrabәr münasibәt bәslәmәlidirlәr; 

3. namizәdә, siyasi partiyalara, referendum üzrә tәşviqat qruplarına, 
seçiciyә münasibәtdә neytral vә qәrәzsiz olmalıdırlar; 

4. hәr hansı bir namizәdin, siyasi partiyanın, referendum üzrә tәşviqat 
qrupunun dәstәklәnmәsinә yönәldilәn vә ya dәstәklәnmәsi kimi 
başa düşülә bilәn hәrәkәtlәrә yol vermәmәlidirlәr; 

5. seçkilәrin tәşkilatçısı kimi xidmәti vә şәxsi mәnafelәr arasında 
ziddiyyәtlәrә yol vermәmәlidirlәr; 

6. seçki kampaniyasında iştirak edәnlәrdәn heç bir hәdiyyә vә digәr 
bәxşişlәr almamalıdırlar; 

7. qanunsuz, onların vәzifәlәri ilә ziddiyyәt tәşkil edәn göstәrişlәri 
icra etmәmәlidirlәr; 

8. onların vәzifәlәri ilә ziddiyyәt tәşkil edәn heç bir hәrәkәtdә 
(aksiyada) iştirak etmәmәlidirlәr; 

9. hәr hansı bir namizәdә, siyasi partiyaya, referendum üzrә tәşviqat 
qrupuna qarşı qәrәzli mövqeyin yaranmasına gәtirib çıxara bilәn 
fәaliy yәtdә (özәl fәaliyyәt dә daxil olmaqla) iştirak etmәmәlidirlәr; 

10. seçkilәrlә әlaqәsi olan heç bir siyasi mübahisә zamanı mövqe 
bildir mә mәlidirlәr; 

11. siyasi mahiyyәt daşıyan seçki mәsәlәlәri ilә әlaqәdar heç bir 
seçici ilә münasibәtdә olmamalıdırlar; 

12. heç bir siyasi partiyanın rәmzlәrini gәzdirmәmәli vә yaymamalıdırlar, 
heç bir siyasi partiyaya hansısa başqa yolla münasibәt bildir -
mәmәlidirlәr; 

13. seçki komissiyalarının iclasları istisna olmaqla, qәbul olunan 
qәrarları öz mülahizәlәri üzrә şәrh etmәmәlidirlәr; 

14. hәr bir qәrarın qәbul edilmәsinә tәsir göstәrә bilәn mәlumatın 
әldә edilmәsini mümkün etmәlidirlәr; 

15. qanun әsasında seçicilәrә, seçki hәrәkәtlәrinin hәyata keçirilmәsindә 
iştirak etmәk hüququ olan şәxslәrә sәnәdlәrlә vә mәlumatlarla 
tanış olmaq üçün şәrait yaratmalıdırlar; 

16. mәlumatların yığılmasına, araşdırılmasına, birmәnalı vә aydın 
anlaşılmaqla müntәzәm dәrc edilmәsinә şәrait yaratmalıdırlar; 

17. seçicilәrin seçkilәrdә iştirakı üçün imkan dairәsindә bütün tәdbirlәri 
görmәlidirlәr; 

18. seçicilәr tәrәfindәn seçki kampaniyasının düzgün başa düşülmәsi 
üçün tәdbirlәr görmәlidirlәr; 

19. sәs vermәk üçün xüsusi şәraitin yaradılması tәlәb olunan әlilliyi vә 
ya digәr fiziki pozuntusu olan, uzaq vә ya yolu çәtin keçilәn 
yer lәrdә yaşayan seçicilәrin seçkilәrdә iştirakı üçün bütün 
imkanları yaratmalıdırlar. 

Göründüyü kimi, qüvvәdә olan seçki qanunvericiliyi seçki komissiyaları 
üçün vәtәndaşların seçki hüquqlarının yalnız hәyata keçirilmәsi vәzifәsini 
deyil, hәm dә bu hüquqların qorunması vәzifәsini müәyyәn edir. 

Belәliklә, seçki komissiyaları qanunla nәzәrdә tutulmuş qaydada vә 
müd dәtlәrdә yaradılan, seçkilәrin hazırlanmasını vә keçirilmәsini tәşkil 
vә tәmin edәn kollegial orqanlardır. Seçki komissiyalarının kollegial 
orqanlar kimi tәşkili vә fәaliyyәti onların hüquqi statusunun әsas 
xüsusiyyәtlәrindәn birini tәşkil edir. Seçki komissiyaları heç bir dövlәt 
hakimiyyәti qoluna daxil deyildir. 

Azәrbaycan Respublikasında seçki komissiyaları sisteminә aşağıdakı 
komissiyalar daxildir: 

1. Azәrbaycan Respublikasının Mәrkәzi Seçki Komissiyası; 
2. dairә seçki komissiyaları; 
3. mәntәqә seçki komissiyaları. 
Seçki komissiyalarının işinә Azәrbaycan Respublikasının Mәrkәzi 

Seçki Komissiyası rәhbәrlik edir. 

Seçki komissiyaları Azәrbaycan Respublikası Konstitusiyasının 3, 
83, 101 vә 142-ci maddәlәrinә uyğun olaraq daimi fәaliyyәt göstәrәn 
dövlәt orqanlarıdır (Seçki Mәcәllәsinin 35.4-35.6-cı maddәlәrindә göstәrilәn 
mәntәqә seçki komissiyaları istisna olmaqla). 

Azәrbaycan Respublikası Seçki Mәcәllәsinin 19-cu maddәsi seçki 
komissiyalarının fәaliyyәtinin tәşkilinin ümumi qaydalarını müәyyәn 
edir. Hәmin maddәyә görә seçki komissiyaları kollegial formada fәaliyyәt 
göstәrirlәr. Müvafiq seçki komissiyası onun hәlledici sәs hüquqlu 
üzvlәrinin tәyin edildiyi gündәn әn geci 5 gün әrzindә birinci iclasına 
toplaşır. Seçki komissiyasının sәdri (Mәrkәzi Seçki Komissiyasında 
hәmçinin sәdr müavini), iki katibi seçki komissiyasının birinci iclasında 
açıq sәsvermә yolu ilә seçilirlәr. Seçki komissiyasının sәdri seçilәnәdәk 
onun birinci iclasında vә ya sәdr olmadıqda iclasa yaşı daha çox olan 
üzv sәdrlik edir. Seçki komissiyasının sәdri Milli Mәclisdә deputatları 
çoxluq tәşkil edәn siyasi partiyanı, katiblәrin hәr biri isә Milli Mәclisdә 
deputatları azlıq tәşkil edәn siyasi partiyaları vә müstәqil deputatları 
tәmsil edirlәr. 

Seçki komissiyaları öz sәlahiyyәtlәri daxilindә qәrarlar qәbul edirlәr. 
Seçki komissiyasının iclası sәdr tәrәfindәn, habelә komissiyanın 

hәlledici sәs hüquqlu üzvlәrinin azı 1/3 hissәsinin tәlәbi ilә çağırılır. 
Seçki komissiyasının hәlledici sәs hüquqlu üzvü, xәstәlәnmә vә digәr 
üzrlü sәbәblәr istisna edil mәklә, seçki komissiyasının bütün iclaslarında 
iştirak etmәyә borcludur. Seçki komissiyasının hәlledici sәs hüquqlu 
üzvünün xәstәlәnmә vә digәr üzrlü sәbәblәrә görә әvәz edilmәsi mәqsәdilә 
seçki komissiyalarına әsas üzvlәrlә yanaşı, eyni şәrtlәr әsasında irәli 
sürülmüş әvәzedici üzvlәr tәyin edilirlәr (seçilirlәr). 

Seçki komissiyasının iclası haqqında vә hәmin iclasda baxılan 
mәsәlәlәr haqqında seçki komissiyasının üzvlәri komissiyanın sәdri 
tәrәfindәn iclasın keçirilmәsindәn 5 gün әvvәl, lakin iclasın keçirilmәsinә 
әn azı 3 gün qalmış xәbәrdar edilirlәr. Seçki komissiyasının iclasının vaxtı 
haqqında mәlumat vә hәmin iclasda baxılan mәsәlәlәrin siyahısı, onlara 
aid müvafiq qәrar layihәlәri vә digәr sәnәdlәr seçki komissiyasının 
üzvlәrinә yazılı formada vә ya elektron kommunikasiya vasitәlәri ilә 

şәxsәn çatdırılır. İclasın vaxtı haqqında mәlumat vә hәmin iclasda baxılan 
mәsәlәlәrin siyahısı, onlara aid müvafiq qәrar layihәlәri vә digәr 
sәnәdlәr sәsvermә gününә 5 gündәn az qalmışdırsa, 24 saat müddәtindә, 
sәsvermә günü isә dәrhal vә şәxsәn çatdırılır. 

Seçki komissiyası iclasının sәlahiyyәtli olması üçün onun hәlledici 
sәs hüquqlu üzvlәrinin azı 2/3 hissәsi tәyin edilmәlidir. Seçki komissiyasının 
iclası komissiyanın hәlledici sәs hüquqlu üzvlәrinin 2/3 hissәsi iştirak 
etdikdә sәlahiyyәtli hesab edilir. Seçki komissiyası üzvünün, habelә iclasda 
yuxarı seçki komissiyasının rәsmi iştirak edәn üzvünün tәlәbi ilә komissiyanın 
sәlahiyyәtinә aid olan vә tәsdiq edilmiş gündәliyә uyğun gәlәn hәr hansı 
mәsәlәyә dair sәsvermә keçirilmәlidir. Seçki komissiyası üzvlәrinin azı 
1/3-nin tәlәbi ilә seçkilәrlә bağlı hәr hansı bir mәsәlә seçki komissiyasının 
sәdrinә ünvanlanan yazılı müraciәt әsasında seçki komissiyası iclasının 
gündәliyinә daxil edilmәlidir. 

Seçki komissiyasının bütün iclasları haqqında protokol tәrtib edilir, 
komissiyaya daxil olan bütün sәnәdlәr qeydә alınır. Seçki komissiyasının 
qәrarları vә iclasının protokolları komissiyanın sәdri vә katiblәri tәrәfindәn 
imzalanır. Adları çәkilәn şәxslәr qәrar vә protokolu imzalamadıqda, 
onları bu sәnәdlәrә sәs verәn komissiya üzvlәri imzalayır. Seçki komis-
siyalarının iclasının protokolları tәsdiq olunmaq üçün iclasa әn azı 24 
saat qalmış (seçki günü isә gecikdirilmәdәn) komissiya üzvlәrinә paylanır 
vә komissiyanın növbәti iclaslarının birindә qәrarla tәsdiq edilir (bu 
mәsәlә seçki komissiyasının iclasının gündәliyinә birinci mәsәlә kimi 
salınır). Seçki komissiyasının qәbul edilmiş qәrarı ilә razılaşmayan 
üzvlәr yazılı formada xüsusi rәy bildirә bilәrlәr vә hәmin rәy komissiyanın 
iclasının protokoluna әlavә edilir. Xüsusi rәy әn geci 3 gün müddәtindә 
komissiyanın sәdri tәrәfindәn yuxarı seçki komissiyasına çatdırılmalı, 
sәsvermә günü vә sәsvermәnin ertәsi günü isә onun haqqında tәxirә sa-
lınmadan mәlumat verilmәlidir. 

Seçki komissiyası seçkilәrin (referendumun) hazırlanması vә keçirilmәsi 
ilә әlaqәdar işlәrin yerinә yetirilmәsi üçün büdcәdәn ayrılan vәsait 
hәddindә әmәk müqavilәsi vә mülki müqavilә әsasında ştatdankәnar 
işçilәr götürә bilәr. 

Seçki komissiyasının sәdri (Mәrkәzi Seçki Komissiyası sәdrinin 
müavini dә daxil olmaqla) komissiyanın katiblәri vә üzvlәri arasında 
vәzifә bölgüsü aparır. Bununla әlaqәdar seçki komissiyası sәdrinin qәbul 
etdiyi qәrar seçki komissiyası tәrәfindәn lәğv edilә bilәr. Seçki komissiyasının 
sәdri vәzifәsinә görә seçki komissiyası katibliyinin rәhbәri hesab olunur.   

 
 

8.2. Seçki komissiyalarının formalaşdırılması qaydası 
 
Azәrbaycan Respublikası Mәrkәzi Seçki Komissiyası 18 üzvdәn 

ibarәtdir. Mәrkәzi Seçki Komissiyasının üzvlәri Milli Mәclis tәrәfindәn 
seçilir. Mәrkәzi Seçki Komissiyasının 6 üzvü deputatları Milli Mәclisdә 
çoxluq tәşkil edәn vә onların namizәdliklәrini tәqdim edәn siyasi partiyanı, 
6 üzvü heç bir siyasi partiyaya mәnsub olmayan (müstәqil) vә onların 
namizәdliklәrini tәqdim edәn deputatları, 6 üzvü deputatları Milli Mәclisdә 
azlıq tәşkil edәn vә onların namizәdliklәrini tәqdim edәn siyasi partiyaları 
tәmsil edir. Müstәqil deputatları Mәrkәzi Seçki Komissiyasında namizәdliklәri 
onlar tәrәfindәn irәli sürülmüş müstәqil, dövlәt qulluğunda olmayan, bir 
qayda olaraq, hüquqşünaslar tәmsil edirlәr. 2 namizәd maraqlı tәrәflәrlә 
razılaşdırılır: bir namizәd Milli Mәclisdә çoxluq tәşkil edәn siyasi partiyanın 
nümayәndәlәri ilә, digәr namizәd isә deputatları Milli Mәclisdә azlıq 
tәşkil edәn siyasi partiyaların nümayәndәlәri ilә. 

Mәrkәzi Seçki Komissiyasının üzvlәri ali tәhsilli olmalıdırlar. 
Mәrkәzi Seçki Komissiyası öz iclaslarının keçirilmәsi qaydasını 

müәyyәn etmәk mәqsәdilә reqlament qәbul edir. 
Mәrkәzi Seçki Komissiyasının qәrarları açıq sәsvermә yolu ilә 

Mәrkәzi Seçki Komissiyasının iclasında komissiya üzvlәrinin 12-si iştirak 
edәrsә - azı 8 üzvün; 13-ü iştirak edәrsә - azı 9 üzvün; 14-ü vә ya 15-i 
iştirak edәrsә - azı 10 üzvün; 16-sı iştirak edәrsә - azı 11 üzvün; 17-si vә 
ya 18-i iştirak edәrsә - azı 12 üzvün sәs çoxluğu ilә qәbul edilir. 

Seçki Mәcәllәsinin tәtbiqi qaydaları ilә әlaqәdar qәbul edilәn tәlimatlar 
vә ya metodiki göstәrişlәr Mәrkәzi Seçki Komissiyasının qәrarı ilә tәsdiq 
edilmәzdәn әvvәl hüquqi ekspertizadan keçirilmәlidir. Hüquqi ekspertizanın 

rәyi sәsvermәyә azı 3 gün qalmış layihә ilә birlikdә Mәrkәzi Seçki Ko-
missiyasının üzvlәrinә tәqdim edilir (Azәrbaycan Respublikası Seçki 
Mәcәllәsinin 28.3-cü maddәsi). 

Mәrkәzi Seçki Komissiyasının qәrarları әn geci 24 saat әrzindә rәsmi 
dәrc edilmәlidir vә onlar dәrc edildiyi gündәn qüvvәyә minir. 

Mәrkәzi Seçki Komissiyası öz katibliyini yaradır. Katibliyin fәaliyyәti 
Mәrkәzi Seçki Komissiyası tәrәfindәn tәsdiq edilmiş Əsasnamә ilә 
tәnzimlәnir. Mәrkәzi Seçki Komissiyası katibliyin strukturunu vә ştat 
vahidlәrini dövlәt büdcәsindәn ona ayrılmış vәsait hüdudlarında müәyyәn 
edir. Mәrkәzi Seçki Komissiyasının Əsasnamәsi, onun katibliyinin 
strukturu vә ştat cәdvәli tәsdiq edildikdәn sonra dәrc edilmәlidir. 
Azәrbaycan Respublikası Mәrkәzi Seçki Komissiyasının rәsmi mәtbuat 
orqanı vә internet saytı vardır. 

Dairә seçki komissiyalarının formalaşdırılması qaydası Seçki 
Mәcәllәsinin 30-cu maddәsi ilә müәyyәn edilir. Hәmin maddәyә әsasәn, 
dairә seçki komissiyaları bilavasitә seçkilәrdәn әvvәl yaradılarsa, onlar 
sәsvermә gününә azı 50 gün qalmış tәşkil edilmәlidir. 

Dairә seçki komissiyası 9 üzvdәn ibarәtdir. Dairә seçki komissiyasının 
üzvlәri Mәrkәzi Seçki Komissiyası tәrәfindәn tәyin edilirlәr. 

Dairә seçki komissiyasının 3 üzvünün namizәdliyi deputatları Milli 
Mәclisdә çoxluq tәşkil edәn siyasi partiyanı Mәrkәzi Seçki Komissiyasında 
tәmsil edәn komissiya üzvlәri tәrәfindәn, 3 üzvünün namizәdliyi deputatları 
Milli Mәclisdә azlıq tәşkil edәn siyasi partiyaları Mәrkәzi Seçki Komissiyasında 
tәmsil edәn komissiya üzvlәri tәrәfindәn, 3 üzvünün namizәdliyi isә heç 
bir siyasi partiyaya mәnsub olmayan Milli Mәclis deputatlarını Mәrkәzi 
Seçki Komissiyasında tәmsil edәn komissiya üzvlәri tәrәfindәn tәqdim 
edilir. Dairә seçki komissiyasının üzvlüyünә namizәdlәri Mәrkәzi Seçki 
Komissiyasında siyasi partiyaları tәmsil edәn komissiyanın üzvlәrinә 
müvafiq siyasi partiyaların yerli tәşkilatları da tәqdim edә bilәrlәr. Heç bir 
siyasi partiyaya mәnsub olma yan deputatları Mәrkәzi Seçki Komissiyasında 
tәmsil edәn komissiya üzvlәri tәrәfindәn dairә seçki komissiyasına irәli sü-
rülmüş namizәdlәrin 2-si maraqlı tәrәflәrlә razılaşdırılır: 1 namizәd deputatları 
Milli Mәclisdә çoxluq tәşkil edәn siyasi partiyanı Mәrkәzi Seçki Komissi-

yasında tәmsil edәn komissiya üzvlәri ilә, digәr namizәd deputatları Milli 
Mәclisdә azlıq tәşkil edәn siyasi partiyaları Mәrkәzi Seçki Komissiyasında 
tәmsil edәn komissiya üzvlәri ilә. 

Dairә seçki komissiyalarının üzvlәri Mәrkәzi Seçki Komissiyasından 
müvafiq vәsiqә alırlar. 

Dairә seçki komissiyası öz işini Mәrkәzi Seçki Komissiyası tәrәfindәn 
tәsdiq edilmiş dairә seçki komissiyasının Reqlamenti әsasında qurur. 

Dairә seçki komissiyasının katibliyi öz işini Mәrkәzi Seçki Komissiyası 
tәrәfindәn tәsdiq edilmiş Əsasnamә әsasında qurur. 

Dairә seçki komissiyasının qәrarları komissiyanın iclasında 9 üzv 
iştirak etdikdә – azı 6 üzvün, 8 vә ya 7 üzv iştirak etdikdә – azı 5 üzvün, 6 
üzv iştirak etdikdә – azı 4 üzvün lehinә sәs vermәsi nәticәsindә qәbul 
edilir. Dairә seçki komissiyasının qәrarı 24 saat әrzindә dәrc edilmәlidir 
vә dәrc olunduğu gündәn qüvvәyә minir. 

Dairә seçki komissiyasının katibliyinin daimi fәaliyyәt göstәrәn 
işçilәrinin sayı, onların vәzifәlәrinin adları vә әmәk haqları Azәrbaycan 
Respublikasının Mәrkәzi Seçki Komissiyası tәrәfindәn müәyyәn edilir. 

Azәrbaycan Respublikası Seçki Mәcәllәsinin 36-cı maddәsi mәntәqә 
seçki komissiyalarının tәşkil edilmәsi (formalaşdırılması) qaydası ilә bağlı 
mәsәlәlәri tәnzim edir. Hәmin maddәyә uyğun olaraq mәntәqә seçki ko-
missiyaları müvafiq dairә seçki komissiyaları tәrәfindәn 6 üzvdәn ibarәt 
tәrkibdә tәşkil edilir. Mәntәqә seçki komissiyasının 2 üzvünün namizәdliyi 
deputatları Milli Mәclisdә çoxluq tәşkil edәn siyasi partiyanı dairә seçki 
komissiyasında tәmsil edәn komissiya üzvlәri tәrәfindәn, 2 üzvünün 
namizәdliyi deputatları Milli Mәclisdә azlıq tәşkil edәn siyasi partiyaları 
dairә seçki komissiyasında tәmsil edәn komissiya üzvlәri tәrәfindәn, 2 üz-
vünün namizәdliyi isә heç bir siyasi partiyaya mәnsub olmayan Milli 
Mәclis deputatlarını dairә seçki komissiyasında tәmsil edәn üzvlәr tәrәfindәn 
tәqdim edilir. Mәntәqә seçki komissiyasının üzvlüyünә namizәdlәri dairә 
seçki komissiyasında partiyaları tәmsil edәn dairә seçki komissiyasının 
üzvlәrinә müvafiq siyasi partiyaların yerli tәşkilatları, heç bir siyasi 
partiyaya mәnsub olmayan Milli Mәclis deputatlarını tәmsil edәn dairә 
seçki komissiyasının üzvlәrinә isә seçicilәr dә (seçicilәrin tәşәbbüs qrupları) 

tәklif edә bilәrlәr. Hәmin namizәdlәr müvafiq seçki dairәsinin әrazisindә 
daimi yaşayan Azәrbaycan Respublikası vәtәndaşları olmalıdırlar. 

Mәntәqә seçki komissiyasının 2-dәn çox üzvü bәlәdiyyә qulluğunda 
ola bilmәz. 

Mәntәqә seçki komissiyaları bilavasitә seçkilәrdәn әvvәl yaradılırsa, 
onlar sәsvermә gününә azı 40 gün qalmış tәşkil edilmәlidir. Mәntәqә seçki 
komissiyasının üzvlәri Mәrkәzi Seçki Komissiyası tәrәfindәn 
müәyyәnlәşdirilmiş qaydada müvafiq vәsiqә alırlar. 

Hәr bir qeydә alınmış namizәdin, siyasi partiyanın, siyasi partiyalar 
blokunun, seçicilәrin tәşәbbüs qrupunun mәntәqә seçki komissiyası işә 
başladığı andan sәsvermәnin nәticәlәri rәsmilәşdirilәnәdәk mәntәqә seçki 
komissiyasına bir müşahidәçi tәyin etmәk hüququ vardır. Hәmin müşahidәçilәr 
üçün Seçki Mәcәllәsinin 40.7-ci maddәsinә uyğun olaraq qeydiyyatdan 
keçmәk tәlәb olunmur vә onlara Seçki Mәcәllәsinin 40.7-ci maddәsindә 
nәzәrdә tutulan müvafiq lövhәciklәr verilir. 

Xәzәr dәnizinin Azәrbaycan Respublikasına mәxsus olan sektorunda 
yerlәşәn neft platformalarında, sәsvermә günü üzәn gәmilәrdә, seçicilәrin 
müvәqqәti olduqları yerlәrdә (xәstәxanalarda, sanatoriyalarda, istirahәt 
evlәrindә), yaşayış mәntәqәlәrindәn kәnarda yerlәşәn hәrbi hissәlәrdә 
seçkilәr tәşkil edilәn hallarda seçicilәrin sayı 100-dәn az olan vә 50-
dәn çox olan vә yolu çәtin keçilәn yerlәrdә yerlәşәn seçki mәntәqәlәrindә 
mәntәqә seçki komissiyası seçicilәrin ümumi yığıncağında açıq sәsvermә 
yolu ilә seçilir. Bu halda mәntәqә seçki komissiyasının tәrkibi dairә 
seçki komissiyası tәrәfindәn tәsdiqlәnir. 

Mәntәqә seçki komissiyası öz işini Mәrkәzi Seçki Komissiyası 
tәrәfindәn tәsdiq edilmiş mәntәqә seçki komissiyasının Reqlamenti 
әsasında qurur. 

Mәntәqә seçki komissiyasının katibliyi öz işini Mәrkәzi Seçki Ko-
missiyası tәrәfindәn tәsdiq edilmiş Əsasnamә әsasında qurur. 

Mәntәqә seçki komissiyasının qәrarları komissiyanın iclasında 6 vә 
ya 5 üzv iştirak etdikdә - azı 4 üzvün, 4 üzv iştirak etdikdә - azı 3 üzvün 
onun lehinә sәs vermәsi nәticәsindә qәbul edilir. Mәntәqә seçki komissiyasının 
qәrarı әn geci 12 saat müddәtindә dәrc edilmәlidir. 

8.3. Seçki komissiyalarının sәlahiyyәtlәri 

 
Seçki komissiyalarına seçkilәrin tәşkili vә keçirilmәsi ilә bağlı 

geniş sәlahiyyәtlәr verilmişdir. Bu, onların müstәqilliyini, seçkilәrә 
obyektiv münasibәtini vә vәtәndaşların seçki hüquqlarının etibarlı qo-
runmasını tәmin etmәk mәqsәdi daşıyır. Bütün seçki komissiyaları 
üçün ümumi olan sәlahiyyәtlәrә aiddir: seçki hüquqlarına әmәl 
olunmasına nәzarәt, seçkilәrin hazırlanması vә keçirilmәsi ilә bağlı 
tәdbirlәrin hәyata keçirilmәsi, seçki sisteminin inkişaf etdirilmәsi, 
vahid sәsvermә qaydasına әmәl olunmasının tәmin edilmәsi, metodiki 
vә tәşkilati-texniki yardım tәdbirlәrinin görülmәsi, seçkilәrlә bağlı 
şikayәtlәrә baxılması. 

Daha әyani tәsәvvürün yaranması baxımından seçki komissiyalarının 
hәr birinin sәlahiyyәtlәrinin ayrı-ayrılıqda nәzәrdәn keçirilmәsi daha 
mәqsәdәuyğundur. 

Artıq qeyd edildiyi kimi, seçki komissiyalarının işinә Azәrbaycan 
Respublikasının Mәrkәzi Seçki Komissiyası rәhbәrlik edir. 

Mәrkәzi Seçki Komissiyasının hüquqi statusunun bir sıra maraqları 
vә özünәmәxsus cәhәtlәri vardır. Seçki Mәcәllәsindә birbaşa qeyd olunmasa 
da, mahiyyәt etibarı ilә Mәrkәzi Seçki Komissiyası daimi fәaliyyәt göstәrәn 
dövlәt orqanıdır.   

Dövlәt öz çoxcәhәtli fәaliyyәtini dövlәt orqanları vasitәsilә hәyata 
keçirir. Onlardan hәr biri dövlәt orqanları sisteminә daxil olmaqla, 
dövlәt aparatının tәrkib hissәsidir vә dövlәtin konkret sferadakı funksi-
yalarını hәyata keçirir. Dövlәt orqanları öz hüquqları çәrçivәsindә 
sәlahiyyәtlәrinә aid mәsәlәlәrlә bağlı qәrarlar qәbul edir, hüquqi aktlar 
verir. Dövlәt orqanının hakimiyyәt sәlahiyyәti onun idarәetmә predmetini 
tәşkil edәn hüquq vә vәzifәlәrinin mәcmusundan ibarәt olan sәlahiyyәtlәri 
çәrçivәsindә hәyata keçirilir41. 

41 Əsgәrov, Z.A. Azәrbaycan Respublikasının Konstitusiyası vә hüququnun әsasları. 
Dәrslik / Z.A.Əsgәrov, E.H.Nәsirov, M.İ.İsmayılov. - Bakı: Qapp-Poliqraf, - 2005, 
- s. 125.

Mәrkәzi Seçki Komissiyasının sәlahiyyәtlәrindәn danışarkәn ilk 
növbәdә onun hüquqi statusunun özünәmәxsus cәhәtlәrini, daha sonra isә 
ümumi vәzifәlәrini vә fәaliyyәt istiqamәtlәrini tәhlil etmәk lazımdır. 

Mәrkәzi Seçki Komissiyasına oxşar olan qurum hәlә Sovet dövründә 
dә fәaliyyәt göstәrmişdir. Belә ki, 1936-cı ildә SSRİ Konstitusiyası qәbul 
olunduqdan sonra Ali Sovetә seçkilәr üzrә Mәrkәzi Seçki Komissiyası tәsis 
edilmişdi. SSRİ MİK-in 9 iyul 1937-ci il qәrarı ilә tәsdiq edilmiş SSRİ Ali 
Sovetinә seçkilәr haqqında Nizamnamәnin V fәsli SSRİ Ali Sovetinә seçkilәr 
üzrә Mәrkәzi Seçki Komissiyasının statusunu müәyyәn edirdi. 1988-ci ildә 
SSRİ xalq deputatlarının seçkilәri üzrә MİK yaradıldı. 1989-cu ilә qәdәr 
SSRİ-dә mövcud olan bütün seçki komissiyaları müvәqqәti xarakter daşıyırdı, 
belә ki, onlar seçkilәrdәn bilavasitә әvvәl yaradılır vә sәsvermәnin nәticәlәri 
elan olunduqdan qısa müddәt sonra öz fәaliyyәtini dayandırırdı. Hәmin ko-
missiyaların bütün üzvlәri öz fәaliyyәtlәrini әsas işlәri ilә uzlaşdıraraq 
hәyata keçirirdilәr. Yalnız komissiya sәdri, sәdr müavini vә komissiyanın 
katibi әmәk haqqı saxlanılmaqla әsas iş yeri üzrә әmәk funksiyalarının 
icrasından 30 gün müddәtinә azad edilә bilәrdi.    

SSRİ dağıldıqdan sonra seçki qanunvericiliyinin islahatı seçki 
prosesinin tәminatı üzrә dövlәt orqanlarının fәaliyyәtini dә әhatә edәn 
yeni seçki infrastrukturu yaratmağa imkan verdi. Seçki prosesinin tәşkilinә 
olan tәlәbat öz sistemi vә tәşkili prinsiplәri olan xüsusi seçki orqanlarının 
fәaliyyәtinin zәruri liyini dә şәrtlәndirirdi. Seçki qanunvericiliyinin 
mәcәllәlәşdirilmәsi seçki orqanlarının hüquqi statusunu daha sistemli vә 
dәqiq müәyyәn etmәk üçün әlverişli şәrait yaratdı.       

Mәrkәzi Seçki Komissiyası ictimai hakimiyyәt daşıyıcıları sistemindә 
müstәqil struktur kimi çıxış edir. Onun әsas funksiyası ümumdövlәt sәviyyәsindә 
seçkilәrin tәşkili vә keçirilmәsi ilә bağlı mәsәlәlәri hәll etmәkdir. 

Qeyd etmәk lazımdır ki, Mәrkәzi Seçki Komissiyası dövlәt orqanlarının 
bütün zәruri әlamәtlәrinә malikdir: 

– qanunla müәyyәn edilmiş qaydada tәşkil edilir vә fәaliyyәt göstәrir; 
– dövlәt funksiyalarını hәyata keçirir; 
– qanunla müәyyәn edilmiş sәlahiyyәtlәrә malikdir vә öz 

sәlahiyyәtlәrini daimi әsaslarla hәyata keçirir; 

– öz sәlahiyyәtlәri daxilindә dövlәt vә yerli özünüidarә orqanlarına 
münasibәtdә müstәqildir; 

– dövlәt tәrәfindәn maliyyәlәşdirilir; 
– ayrıca aparatı, strukturu vә ştatları var. 
Mәrkәzi Seçki Komissiyasının dövlәt orqanı olmasının mühüm 

әlamәtlәrindәn biri onun dövlәt vә yerli özünüidarә orqanları, onların 
vәzifәli şәxslәri, aşağı seçki komissiyaları, ictimai tәşkilatlar vә vәtәndaşlar 
üçün icrası mәcburi olan aktlar qәbul etmәk hüququdur. Seçki qanunvericili -
yinә әsasәn, Mәrkәzi Seçki Komissiyası öz sәlahiyyәtlәri çәrçivәsindә 
tәlimat vә metodik göstәrişlәr qәbul edir. Hәmin göstәrişlәr müstәqil 
müvafiq qәrar  la tәsdiq olunduqdan sonra ümummәcburi davranış qaydası 
xüsu siyyәtlәrinә malik olur. 

Hüquq әdәbiyyatında Mәrkәzi Seçki Komissiyası, o cümlәdәn Mәrkәzi 
Bank, İnsan hüquqları üzrә müvәkkil (ombudsman), Hesablama Palatası, Pro-
kurorluq, Prezident yanında fәaliyyәt göstәrәn dövlәt qurumları vә s. “xüsusi 
statuslu dövlәt hakimiyyәti orqanları” kimi xarakterizә edilir. Bu orqanların 
hakimiyyәtlәrin bölünmәsi sistemindә yeri dövlәt vә hüquq nәzәriyyәsinә 
dair dәrsliklәrdә lazımi şәkildә araşdırılmır vә hakimiyyәtlәrin bölünmәsi 
prinsipi nәzәrdәn keçirilәrkәn bu orqanların hüquqları nәzәrә alınmır. Bir çox 
elmi mәnbәlәrdә isә hakimiyyәtlәrin bölünmәsi sistemindә belә orqanların 
yeri ilә bağlı mәlumat verilmir. Sovet hakimiyyәti dövründә hakimiyyәtlәrin 
bölünmәsi vә müxtәlif dövlәt orqanlarının statusu mәsәlәsi aktual deyildi, 
çünki bütün dövlәt orqanları Sovetlәrin nәzarәtindә vә tabeçiliyindә idi42. 

Müәlliflәrdәn O.Y.Artyomova qeyd edir ki, Mәrkәzi Seçki Komissi-
yasının funksiyaları öz mahiyyәtinә görә törәmә deyildir. Onlar komissiyanın 
üzәrinә dövlәt hakimiyyәti orqanı tәrәfindәn qoyulmur vә inteqrativ 
xarakter daşıyaraq tәşkilati, nәzarәt, ekspert vә konsultasiya sәlahiyyәtlәrini 
özündә әks etdirir. Bu sәlahiyyәtlәrin konkret hakimiyyәt qoluna aid 
edilmәsi müәyyәn çәtinliklәr yaradır. Hәmin sәlahiyyәtlәr xarakterinә 
görә qismәn icra hakimiyyәti orqanlarının sәlahiyyәtlәri ilә oxşar olsalar 
da, Mәrkәzi Seçki Komissiyasının icra hakimiyyәti orqanları sisteminә 
42 Баглай, М.В. Конституционное право Российской Федерации. Учебник для 

вузов / М.В.Баглай. - Москва: ИНФРА-М-НОРМА, - 2001, - с. 353-356.

aid edilmәsi seçki prosesinin tәşkilinә mәnfi tәsir göstәrә vә seçki 
orqanlarının fәaliyyәtindә müstәqillik prinsipini şübhә altına ala bilәr43. 

Venesuela Respublikasının 1999-cu il Konstitusiyasının 136-cı 
maddәsindә göstәrilir ki, publik dövlәt hakimiyyәti bәlәdiyyә hakimiyyәti, 
ştatların hakimiyyәti vә ümummilli hakimiyyәt arasında bölünür. Ümummilli 
sәviyyәdә hakimiyyәt qanunvericilik, icra, mәhkәmә, insan hüquqlarının 
müdafiәsi sistemi vә seçki hakimiyyәtinә bölünür. Konstitusiyanın 292-ci 
maddәsinә uyğun olaraq seçki hakimiyyәti rәhbәr orqan kimi Milli elektoral 
şura vә ona tabe olan Milli elektoral xunta, Vәtәndaşların vә seçicilәrin 
qeydiyyatı üzrә komissiya vә Siyasi iştirak vә maliyyәlәşdirmә üzrә 
komissiya kimi orqanlar tәrәfindәn hәyata keçirilir44. 

Azәrbaycan Respublikası Seçki Mәcәllәsinin 25-ci maddәsinә görә 
Mәrkәzi Seçki Komissiyası Prezident seçkilәrini vә Milli Mәclis deputatlarının 
seçkilәrini, hәmçinin referendumların, bәlәdiyyәlәrә seçkilәrin hazırlanmasını 
vә keçirilmәsini tәmin edir. Müharibә şәraitindә hәrbi әmәliyyatların apa-
rılması ilә әlaqәdar seçkilәrin keçirilmәsi mümkün olmadıqda Mәrkәzi 
Seçki Komissiyası Azәrbaycan Respublikası Konstitusiyasının 84-cü 
maddәsinin I hissәsinә vә 101-ci maddәsinin V hissәsinә uyğun olaraq 
Azәrbaycan Respublikasının Konstitusiya Mәhkәmәsinә müraciәt edir.  

Mәrkәzi Seçki Komissiyası aşağıdakı ümumi vәzifәlәri hәyata keçirir: 
– seçkilәrin hazırlanmasında vә keçirilmәsindә vәtәndaşların seçki 

hüquqlarına riayәt olunmasına nәzarәt edir, seçkilәrin maliy yә -
lәş dirilmәsi ilә әlaqәdar tәdbirlәr hәyata keçirir, bu Mәcәllәnin 
müvafiq müddәalarının eyni cür vә dürüst tәtbiqini tәmin edir; 

– Seçki Mәcәllәsinin qaydalarının pozulması ilә әlaqәdar şikayәtlәrә 
öz sәlahiyyәtlәri daxilindә baxıb әsaslandırılmış qәrar qәbul edir; 

– özünün tәşkiledilmә prinsipinә uyğun olaraq dairә seçki komissi-
yalarını yaradır; 

43 Артемова, О.Е. Центральная избирательная комиссия российской федерации: 
государственный орган или орган государственный власти? // Вестник Челя-
бинского государственного университета. Право, - 2013. № 5 (296), - с. 5-8.

44 Конституция Боливарианской Республики Венесуэла от 30 декабря 1999 года: 
[Электронный ресурс] / URL: https://worldconstitutions.ru/?p=1090

– dairә vә mәntәqә seçki komissiyalarının fәaliyyәtinә rәhbәrlik edir; 
– seçki komissiyalarının işi üçün zәruri olan texnoloji avadanlığın 

normativlәrini işlәyib hazırlayır, hәmin normativlәri tәsdiq edir 
vә onlara riayәt olunmasına nәzarәt edir; 

– seçki bülletenlәrinin, protokolların, sәsvermә üçün qeydiyyatdan 
çıxma vәsiqәlәrinin vә digәr seçki sәnәdlәrinin dairә seçki ko-
missiyalarına çatdırılmasını tәmin edir; 

– seçkilәrin (referendumların) hazırlanması vә keçirilmәsi, seçki 
(referendum) sisteminin inkişafı, seçicilәrin hüquqi biliklәrinin 
artırılması, seçki komissiyaları üzvlәrinin tәlimatlandırılması ilә 
әlaqәdar treyninqlәr keçirir vә axırıncıların peşә hazırlığı ilә 
әlaqәdar proqramların hәyata keçirilmәsini tәmin edir; 

– seçki dairәsinin әrazisindә namizәdlәrin, qeydә alınmış namizәdlәrin, 
siyasi partiyaların, siyasi partiyalar bloklarının seçkiqabağı 
fәaliyyәtinә şәrait yaradır; 

– qeydә alınmış namizәdlәr, siyasi partiyalar vә siyasi partiyaların 
blok ları arasında efir vaxtının bölüşdürülmәsinin vahid qaydalarını 
tәs diq edir, sәsvermәnin vә referendumun nәticәlәrinin dәrc 
olunma qaydalarını müәyyәn edir; 

– dövlәt büdcәsindәn seçkilәrin hazırlanmasına vә keçirilmәsinә 
ayrılan vәsaiti bölüşdürür, onun mәqsәdli istifadәsinә nәzarәt edir; 

– seçki komissiyalarına hüquqi, metodiki vә texniki-tәşkilati yardım 
göstәrir; 

– seçki bülletenlәrinin, seçici siyahılarının, sәsvermә üçün qey-
diyyatdan çıxma vәsiqәlәrinin, sәsvermә protokollarının vә digәr 
seçki sәnәd lәrinin nümunәlәrini tәsdiq edir, onların hazırlanmasını 
vә mühafizәsini tәmin edir;  

– seçki sәnәdlәrinin saxlanılması vә arxivә verilmәsi qaydalarını 
tәs diq edir; 

– seçki komissiyaları üçün texnoloji tәchizat normativlәrini tәsdiq 
edir vә bunlara әmәl olunmasına nәzarәt edir; seçki komissiyaları 
möhürlәrinin nümunәlәrini tәsdiq edir; 

– seçkiqabağı tәşviqatın maliyyәlәşdirilmәsinә nәzarәt edir; 

– seçicilәri seçici hәrәkәtlәrinin hәyata keçirilmәsi müddәtlәri, 
qaydası vә seçkilәrin gedişi haqqında mәlumatla tәmin edir; 

– seçki komissiyalarının otaqlarla, nәqliyyat vә rabitә vasitәlәri ilә 
tәmin olunmasına nәzarәt edir vә seçkilәrin maddi-texniki tәminatı 
ilә bağlı digәr mәsәlәlәri hәll edir; 

– müvafiq icra hakimiyyәti vә bәlәdiyyә orqanları ilә birlikdә 
seçicilәrin vahid siyahısını tәrtib edir; 

– müvafiq icra hakimiyyәti orqanlarından vә bәlәdiyyә orqanlarından 
seçkilәrin hazırlanması vә keçirilmәsi ilә bağlı mәsәlәlәrә aid 
mәlumatlar alır; 

– dövlәt avtomatlaşdırılmış informasiya sistemindәn eyni qaydada 
isti fadә olunmasını tәmin edir; 

– müşahidәçilәri qeydә alır vә onlara müәyyәn edilmiş formada 
löv hәciklәr verir; 

– Seçki Mәcәllәsinin 28.1-ci vә 28.5-ci maddәlәrinә uyğun olaraq 
öz iş qaydasını müәyyәn edir; 

– seçki komissiyalarının qanunsuz qәrarlarını lәğv edir, öz vәzifәlәrinә 
uyğun gәlmәyәn seçki komissiyalarının sәdr vә katiblәri haqqında 
tәqdimatla müvafiq komissiyalara müraciәt edir; 

– exit-poll keçirәn tәşkilatların akkreditasiyasını hәyata keçirir, hәmin 
tәşkilatların akkreditasiyadan keçmә qaydalarını müәyyәn edir; 

– Seçki Mәcәllәsinә uyğun olaraq digәr sәlahiyyәtlәri hәyata keçirir. 
Mәrkәzi Seçki Komissiyasının fәaliyyәt istiqamәtlәri isә Azәrbaycan 

Respublikası Seçki Mәcәllәsinin 26-cı maddәsindә tәsbit edilmişdir. 
Mәrkәzi Seçki Komissiyasının fәaliyyәt istiqamәtlәri onun ümumi 
vәzifәlәrinә uyğun olaraq müәyyәn edilmişdir. 

Mәrkәzi Seçki Komissiyası Milli Mәclisә seçkilәrin hazırlanması vә 
keçirilmәsi zamanı aşağıdakı vәzifәlәri hәyata keçirir: 

– Milli Mәclisә seçkilәrin Seçki Mәcәllәsinә uyğun keçirilmәsinә 
nәzarәt edir; 

– Seçki Mәcәllәsi ilә müәyyәn edilmiş seçkiqabağı fәaliyyәt şәrtlәrinә 
bütün namizәdlәr, qeydә alınmış namizәdlәr, siyasi partiyalar vә 
siyasi partiyaların blokları tәrәfindәn riayәt olunmasını tәmin edir; 

– seçkiqabağı tәşviqat üçün siyasi partiyalar vә siyasi partiyaların 
blokları, qeydә alınmış namizәdlәr arasında efir vaxtı bölgüsünün 
eyni qaydada hәyata keçirilmәsini tәmin edir; 

– deputatlığa namizәdlәrin (siyasi partiyaların) seçki fondlarına 
daxil olmuş vәsaitdәn istifadә olunmasına nәzarәti tәmin edir; 

– dairәlәr üzrә qeydә alınmış namizәdlәrin siyahısını dәrc edir; 
– seçki dairәlәri üzrә qeydә alınmış namizәdlәr arasından seçilmiş 

deputatları müәyyәn edir, onlara müvafiq vәsiqә verir; 
– Azәrbaycan Respublikası üzrә Milli Mәclisә seçkilәrin nәticәlәrini 

mәntәqә seçki komissiyalarının protokollarındakı mәlumatlar da 
daxil olmaqla, rәsmi dәrc edir; 

– seçilmiş deputatların siyahısını tәrtib edir, bu siyahıları vә lazımi 
sәnәdlәri Milli Mәclisә tәqdim edir; 

– tәkrar seçkilәr vә sıradan çıxmış deputatların yerinә seçkilәr 
keçirilmәsini tәşkil edir; 

– Seçki Mәcәllәsindә nәzәrdә tutulmuş digәr sәlahiyyәtlәri hәyata 
keçirir. 

Mәrkәzi Seçki Komissiyası Prezident seçkilәrinin hazırlanması vә 
keçirilmәsi zamanı aşağıdakı vәzifәlәri hәyata keçirir: 

– Prezident seçkilәrinin Seçki Mәcәllәsinә uyğun keçirilmәsinә 
nәzarәt edir; 

– prezidentliyә namizәdlәri, onların vәkil edilmiş şәxslәrini, 
sәlahiyyәtli nümayәndәlәrini qeydә alır; 

– prezidentliyә namizәdlәrә vә onların vәkil edilmiş şәxslәrinә 
müәyyәn olunmuş nümunәdә müvafiq vәsiqә verir; 

– qeydә alınmış namizәdlәrin ümumi siyahısını dәrc edir; 
– prezidentliyә namizәdlәrin hamısına seçkiqabağı fәaliyyәt üçün 

bәrabәr şәraiti tәmin edir; 
– bütün namizәdlәr, qeydә alınmış namizәdlәr, siyasi partiyalar, siyasi 

partiyaların blokları tәrәfindәn Seçki Mәcәllәsi ilә müәyyәn edilmiş 
seçkiqabağı fәaliyyәt şәrtlәrinә riayәt olunmasını tәmin edir; 

– qeydә alınmış namizәdlәr arasında efir vaxtı bölgüsünün eyni 
qaydada hәyata keçirilmәsini tәmin edir; 

– prezidentliyә namizәdlәrin seçki fondlarına daxil olmuş vәsaitlәrdәn 
istifadә olunmasına nәzarәti tәmin edir; 

– prezident seçkilәrinin nәticәlәrini müәyyәn edir; 
– prezident seçilmiş namizәdә vәsiqә verir; 
– prezident seçkilәrinin nәticәlәrini rәsmi dәrc edir; 
– prezident seçkilәri üzrә tәkrar sәsvermә keçirilmәsini tәşkil edir; 
– tәkrar prezident seçkilәri keçirilmәsini tәşkil edir; 
– Seçki Mәcәllәsi ilә nәzәrdә tutulmuş digәr vәzifәlәri hәyata keçirir. 
Mәrkәzi Seçki Komissiyası bәlәdiyyә seçkilәrinin hazırlanması vә 

keçirilmәsi zamanı aşağıdakı vәzifәlәri hәyata keçirir: 
– bәlәdiyyә seçkilәrinin Seçki Mәcәllәsinә uyğun keçirilmәsinә 

nәzarәt edir; 
– dairәlәr üzrә qeydә alınmış namizәdlәrin siyahısını dәrc edir; 
– dairә seçki komissiyasının tәqdimatı әsasında tәkrar vә әlavә 

seçkilәrin keçirilmәsi haqqında qәrar qәbul edir; 
– seçkilәrin nәticәlәrini rәsmi dәrc edir; 
– Seçki Mәcәllәsi ilә nәzәrdә tutulmuş digәr vәzifәlәri hәyata keçirir. 
Belәliklә, bütün yuxarıda qeyd olunanlara әsaslanaraq, Mәrkәzi 

Seçki Komissiyasının sәlahiyyәtlәrini aşağıdakı qruplar üzrә tәsnif 
etmәk olar: 

a) aşağı seçki komissiyalarına rәhbәrlik; 
b) vәtәndaşların seçki hüquqlarına vә seçki qanunvericiliyinә әmәl 

olunmasına nәzarәt; 
c) qeydiyyat; 
ç) mәlumatlandırma; 
d) seçki sәnәdlәşmәsi; 
e) maliyyә nәzarәti; 
ә) seçkilәrin nәticәlәrinin müәyyәn edilmәsi; 
f) tәkrar sәsvermә, tәkrar seçkilәr, әlavә seçkilәr; 
g) seçki sisteminin inkişafı. 
Bu sәlahiyyәtlәrә uyğun olaraq Mәrkәzi Seçki Komissiyasının 

aşağıdakı әsas funksiyalarını qeyd etmәk olar: 
– seçkilәrin tәşkili funksiyası; 

– vәtәndaşların seçki hüquqlarına vә seçki qanunvericiliyinә әmәl 
olunmasına nәzarәt funksiyası; 

– mәlumatlandırma funksiyası; 
– seçki sisteminin inkişafına dәstәk funksiyası. 
Mәrkәzi Seçki Komissiyası yalnız seçkilәrin hazırlanması vә 

keçirilmәsi sahәsindә deyil, hәm dә seçki sisteminin tәkmillәşdirilmәsi 
ilә bağlı sәla hiyyәtlәrә malikdir.  

Dairә seçki komissiyası aşağıdakı ümumi vәzifәlәri hәyata keçirir: 
1. seçki dairәsinin әrazisindә Azәrbaycan Respublikası vәtәndaşlarının 

seçki hüquqlarına riayәt olunmasına nәzarәt edir; 
2. Seçki Mәcәllәsinin qaydalarının pozulması ilә әlaqәdar şikayәt-

lәrә öz sәlahiyyәtlәri daxilindә baxır vә әsaslandırılmış qәrar  
qәbul edir; 

3. seçki dairәsinin әrazisindә namizәdlәrin, qeydә alınmış namizәdlәrin, 
siyasi partiyaların, siyasi partiyalar bloklarının seçkiqabağı 
fәaliyyәtinә, referendum üzrә tәşviqat qruplarının referendumqabağı 
fәaliyyәtinә şәrait yaradır; 

4. seçki dairәsinin әrazisindә mәntәqә seçki komissiyalarına ad verir 
vә seçki mәntәqәlәrinin vahid qaydada nömrәlәnmәsini tәmin 
edir; 

5. seçki bülletenlәrinin, protokolların, sәsvermә üçün qeydiyyatdan 
çıxma vәsiqәlәrinin vә digәr seçki sәnәdlәrinin mәntәqә seçki ko-
missiyalarına çatdırılmasını tәmin edir; 

6. seçkilәrin hazırlanması vә keçirilmәsi üçün ayrılmış pul vәsaitini 
mәntәqә seçki komissiyaları arasında bölüşdürür, bu vәsaitin 
tәyinatı üzrә istifadәsinә nәzarәti tәmin edir; 

7. müvafiq icra hakimiyyәti orqanlarından vә bәlәdiyyә qurumlarından 
seçkilәrin hazırlanması vә keçirilmәsi ilә bağlı mәsәlәlәrә aid 
mәlumatlar alır; 

8. seçkilәrin gedişindә seçki hәrәkәtlәrinin hәyata keçirilmәsi qaydası 
vә müddәti haqqında seçicilәrә mәlumat verir, qeydә alınmış 
nami-zәdlәrә dair mәlumatları, seçkilәrin (sәsvermәnin) ilkin 
nәticәlәri haqqında mәlumatları dәrc edir; 

9. mәntәqә seçki komissiyalarının otaqlarla, nәqliyyat vә rabitә vasitәlәri 
ilә tәmin edilmәsinә, seçkilәrin maddi-texniki tәchizatı mәsәlәlәri-
nә dair qәbul olunan müvafiq qәrarların yerinә yetirilmәsinә nәza-
rәt edir; 

10. seçki dairәsinin әrazisindә mәntәqә seçki komissiyalarına seçki 
mәntәqәlәrindә sәsvermәnin keçirilmәsi işindә tәşkilati-texniki 
kömәk göstәrir; 

11. mәntәqә seçki komissiyalarının fәaliyyәtini әlaqәlәndirir; 
12. Mәrkәzi Seçki Komissiyasının tәsdiq etdiyi qaydalara uyğun 

olaraq seçki sәnәdlәrinin saxlanılmasını tәmin edir; 
13. seçkilәrin hazırlanması vә keçirilmәsi ilә әlaqәdar sәnәdlәrin, o 

cüm lәdәn sәsvermәnin (seçkilәrin) nәticәlәri haqqında protokolların 
Mәrkәzi Seçki Komissiyasına verilmәsini tәmin edir; 

14. seçki dairәsinin әrazisindә dövlәt avtomatlaşdırılmış informasiya 
sistemindәn eyni qaydada istifadә olunmasını tәmin edir; 

15. mәntәqә seçki komissiyalarının üzvlәrini tәlimatlandırır; 
16. mәntәqә seçki komissiyalarının qanunsuz qәrarlarını lәğv edir. 
Referendumun, Milli Mәclisә deputat seçkilәrinin, Prezident 

seçkilәrinin vә bәlәdiyyә seçkilәrinin keçirilmәsi zamanı dairә seçki 
komissiyası yuxarıda göstәrilәn ümumi vәzifәlәrinә uyğun olaraq 
aşağıdakı istiqamәtlәrdә fәaliyyәt göstәrir. 

Dairә seçki komissiyası Milli Mәclisә deputat seçkilәrinin hazırlanması 
vә keçirilmәsi zamanı aşağıdakı sәlahiyyәtlәri hәyata keçirir: 

1. müvafiq birmandatlı seçki dairәsi üzrә irәli sürülmüş namizәdlәr 
barәsindә mәlumatların alınmasını tәmin edir, qeydә alınmış 
namizәdlәr barәsindә mәlumatları dәrc edir; 

2. birmandatlı seçki dairәsi üzrә namizәdlәri, onların sәlahiyyәtli 
nüma yәndәlәrini, vәkil edilmiş şәxslәrini qeydә alır, onlara 
Mәrkәzi Seçki Komissiyasının müәyyәnlәşdirdiyi nümunәdә 
vәsiqә verir; 

3. seçki dairәsinin әrazisindә namizәdlәrin, qeydә alınmış namizәdlәrin, 
siyasi partiyaların, siyasi partiyalar bloklarının seçki fondları 
vәsaitinin xәrclәnmәsinә nәzarәti tәmin edir; 

4. seçki dairәsinin әrazisindә bütün namizәdlәr, qeydә alınmış 
namizәdlәr, siyasi partiyalar, siyasi partiyaların blokları üçün 
Seçki Mәcәllәsi ilә müәyyәn edilmiş seçkiqabağı fәaliyyәt şәrtlәrinә 
әmәl olunmasını tәmin edir; 

5. birmandatlı seçki dairәsi üzrә seçkilәrin yekunlarını müәyyәnlәşdirir; 
6. tәkrar vә әlavә seçkilәr keçirir; 
7. Seçki Mәcәllәsinә uyğun digәr vәzifәlәri hәyata keçirir. 
Dairә seçki komissiyası Prezident seçkilәrinin hazırlanması vә 

keçirilmәsi ilә әlaqәdar aşağıdakı sәlahiyyәtlәri hәyata keçirir: 
1. prezidentliyә namizәdlәr üçün seçki dairәsinin әrazisindә bәrabәr 

seçkiqabağı fәaliyyәt şәraitini tәmin edir; 
2. seçki dairәsinin әrazisindә namizәdlәr, qeydә alınmış namizәdlәr 

tәrәfindәn bu Mәcәllә ilә müәyyәn edilmiş seçkiqabağı fәaliyyәt 
şәrtlәrinә әmәl olunmasını tәmin edir; 

3. seçki dairәsinin әrazisindә Prezident seçkilәri üzrә sәsvermәnin 
nәticәlәrini müәyyәn edir; 

4. bu Mәcәllәyә uyğun olaraq digәr vәzifәlәri hәyata keçirir. 
Dairә seçki komissiyası bәlәdiyyәlәrә seçkilәrin hazırlanması vә 

keçirilmәsi zamanı aşağıdakı vәzifәlәri hәyata keçirir: 
1. seçki әrazisi üzrә bәlәdiyyә üzvlüyünә irәli sürülmüş namizәdlәr 

barәsindә mәlumatların alınmasını tәmin edir, qeydә alınmış 
namizәdlәr barәsindә mәlumatları dәrc edir; 

2. seçki әrazisi üzrә bәlәdiyyә üzvlüyünә namizәdlәri, onların sәlahiyyәtli 
nümayәndәlәrini, vәkil edilmiş şәxslәrini qeydә alır, onlara Mәrkәzi 
Seçki Komissiyasının müәyyәnlәşdirdiyi formada vәsiqә verir; 

3. seçki әrazisi üzrә bәlәdiyyә üzvlüyünә namizәdlәr üçün bәrabәr 
seçkiqabağı fәaliyyәtin hәyata keçirilmәsinә nәzarәt edir; 

4. seçki әrazisi üzrә mәntәqә seçki komissiyalarının mәlumatlarına 
әsasәn sәsvermәnin nәticәlәrini müәyyәn edir; 

5. tәkrar vә әlavә seçkilәrin keçirilmәsini tәşkil edir; 
6. Seçki Mәcәllәsinә uyğun olaraq digәr vәzifәlәri hәyata keçirir. 
Mәntәqә seçki komissiyaları seçki kampaniyasının hәlledici mәqamı 

kimi çıxış edәn, sәsvermә vә sәslәrin sayılması prosesi ilә bağlı mәsәlәlәri 

hәll etmәli olan kollegial seçki orqanlarıdır. Buna görә dә, onların 
sәlahiyyәtlәri daha konkret şәkildә müәyyәn edilir. Sәsvermә bitdikdәn 
sonra mәntәqә seçki komissiyaları sәslәri sayır, mәntәqәdәki sәsvermәnin 
nәticәlәri barәdә protokol tәrtib edir vә müvafiq seçki sәnәdlәrini yuxarı 
seçki komissiyalarına tәqdim edirlәr. 

Azәrbaycan Respublikası Seçki Mәcәllәsinin 37-ci maddәsinә uyğun 
olaraq mәntәqә seçki komissiyası seçkilәrin hazırlanması vә keçirilmәsi 
zamanı aşağıdakı vәzifәlәri hәyata keçirir: 

– әhaliyә mәntәqә seçki komissiyasının ünvanı, telefon nömrәsi, iş 
vaxtı, habelә sәsvermә günü vә yeri barәdә mәlumat verir; 

– seçici siyahılarını tәsdiq edir vә dәqiqlәşdirir; seçicilәri bu 
siyahılarla tanış edir; seçicilәrә seçici vәsiqәlәrini paylayır (çatdırır); 

– seçici siyahılarındakı sәhvlәr vә yanlışlıqlar barәdә әrizәlәrә baxır 
vә siyahılarda müvafiq dәyişikliklәr edir; 

– sәsvermә yerinin, habelә seçki qutusunun vә digәr lәvazimatın 
sәsvermә üçün hazır olmasını tәmin edir; 

– yuxarı seçki komissiyasından alınmış mәlumata әsasәn, referenduma 
çıxarılan mәsәlәlәr, qeydә alınmış namizәdlәr vә onların siyahısı 
barәdә seçicilәrә mәlumat verir; 

– seçki mәntәqәsi әrazisindә seçkiqabağı vә referendumqabağı 
tәşviqatın aparılması qaydalarına әmәl olunmasına nәzarәt edir; 

– sәsvermә üçün qeydiyyatdan çıxma vәsiqәsi verir; 
– sәsvermә günü seçki mәntәqәsindә sәsvermәni tәşkil edir; 
– seçki mәntәqәsindә sәsvermәnin nәticәlәrini müәyyәnlәşdirir, 

sәslәri hesablayır vә sәsvermәnin nәticәlәri haqqında protokolları 
dairә seçki komissiyasına çatdırır; 

– Seçki Mәcәllәsinin tәlәblәrinin pozulması ilә әlaqәdar şikayәtlәrә 
öz sәlahiyyәtlәri daxilindә baxıb әsaslandırılmış qәrarlar qәbul edir; 

– seçkilәrin hazırlanması vә keçirilmәsi ilә әlaqәdar sәnәdlәrin 
Mәrkәzi Seçki Komissiyasının tәsdiq etdiyi qaydalara uyğun olaraq 
qorunmasını vә müvafiq qaydada tәhvil verilmәsini tәmin edir; 

– Seçki Mәcәllәsinә uyğun digәr vәzifәlәri hәyata keçirir. 

IX FƏSİL 
NAMİZƏDLƏRİN İRƏLİ SÜRÜLMƏSİ VƏ  

QEYDİYYATI 
 

9.1. Namizәdlәrin irәli sürülmәsinә dair  
ümumi müddәalar 

 
Namizәdliyin irәli sürülmәsi namizәdin seçkilәrdә iştirak etmәk 

istәyini ictimai surәtdә bәyan edәn ilk aktdır. Eyni zamanda, öz namizәdliyinin 
irәli sürülmәsinә razılıq vermәklә şәxs seçkiqabağı kampaniyada iştirakına 
dair şüurlu, mәsul münasibәtini ifadә etmiş olur. 

Azәrbaycan Respublikası Seçki Mәcәllәsinin 1.1.14-cü maddәsi ilә 
namizәdlәrin irәli sürülmәsinә “Azәrbaycan Respublikası Milli Mәclisinin 
deputatı, Azәrbaycan Respublikasının Prezidenti, Azәrbaycan Respublikasında 
bәlәdiyyә üzvü vәzifәsinә seçilmәsi nәzәrdә tutulan şәxslәrin müәyyәn 
edilmәsinә dair tәşәbbüs, hәmçinin bu tәşәbbüsün dәstәklәnmәsinә yönәldilmiş 
imzaların toplanması vә ya bu Mәcәllә ilә nәzәrdә tutulmuş qaydada 
göstәrilәn tәşәbbüsün digәr üsullarla hәyata keçirilmә formaları” kimi leqal 
anlayış verilir. 

Namizәd irәli sürmәk hüququ aşağıdakı subyektlәrә mәxsusdur: 
– vәtәndaşlara; 
– seçicilәrin tәşәbbüs qruplarına; 
– siyasi partiyalara; 
– siyasi partiya bloklarına. 
Qeyd etmәk lazımdır ki, Avstriya, Macarıstan, Portuqaliya, Finlandiya 

kimi ölkәlәrdә namizәd irәli sürmәk hüququna malik olan subyektlәrin 
dairәsinin müәyyәn olunması ilә bağlı mәsәlә konstitusion sәviyyәdә 
hәll edilir. 

Namizәd qismindә irәli sürülmәk üçün maddi әsas kimi şәxsin passiv 
seçki hüququna malik olması çıxış edir. 

Namizәd iki qaydada irәli sürülә bilәr: 
a) öz tәşәbbüsü ilә; 
b) aktiv seçki hüququ olan seçicilәr tәrәfindәn. 
Burada әsas şәrt ondan ibarәtdir ki, әrazisindә namizәdin dәstәklәnmәsi 

üçün zәruri olan imzaların yığıldığı vә namizәdin qeydә alınmasının 
nәzәrdә tutulduğu müvafiq seçki komissiyasına bu barәdә bildiriş göndәrilsin. 

Namizәd öz namizәdliyinin hansı qaydada irәli sürülәcәyini әvvәlcәdәn 
dәqiq müәyyәnlәşdirmәlidir. Çünki keçirilәn konkret seçkilәrdә bu qәrarı 
sonradan dәyişdirmәk mümkün olmur. 

Namizәd vә ya namizәdi irәli sürәn seçicilәrin tәşәbbüs qrupu öz 
tәşәbbüsü barәdә müvafiq seçki komissiyasına yazılı bildiriş verir. Bildirişdә 
namizәdi irәli sürәn hәr bir tәşәbbüsçünün vә namizәdin soyadı, adı, 
atasının adı, doğum tarixi, yaşayış yerinin ünvanı, şәxsiyyәt vәsiqәsinin vә 
ya onu әvәz edәn sәnәdin seriya vә nömrәsi, bundan başqa, irәli sürülәn 
namizәdin әsas iş vә ya xidmәt yeri, tutduğu vәzifә (bu olmadıqda — 
fәaliyyәt növü) göstәrilmәlidir. Bu bildirişlә birlikdә namizәdin seçkili 
dövlәt vә ya bәlәdiyyә orqanında seçkili vәzifәyә seçilәcәyi halda hәmin 
vәzifә ilә uzlaşmayan fәaliyyәtә xitam verәcәyinә dair yazılı öhdәliyi olan 
әrizә dә göndәrilir. Bu әrizәdә onun tәrcümeyi-halına aid mәlumatlar 
(soyadı, adı, atasının adı, doğum tarixi, yaşayış yerinin ünvanı, tәhsili, әsas 
iş vә ya xidmәt yeri (bu olmadıqda — fәaliyyәt növü)) göstәrilir. Namizәdlәrin 
ödәnilmәmiş vә ya üzәrindәn götürülmәmiş mәhkumluğu olduqda, әrizәdә 
Azәrbaycan Respublikası Cinayәt Mәcәllәsinin müvafiq maddәsinin adı vә 
nömrәsi, namizәdin xarici ölkәdә cinayәt mәsuliyyәti yaradan әmәli ol-
muşdursa, bu haqda qanuni qüvvәyә minmiş mәhkәmә hökmü çıxarılmışdırsa 
vә bu әmәl Azәrbaycan Respublikasının Cinayәt Mәcәllәsindә nәzәrdә 
tutulan cinayәt mәsuliyyәti yaradırsa, xarici ölkәnin müvafiq qanununun 
adı göstәrilmәlidir. Namizәdin әrizәsindә Azәrbaycan Respublikasının 
vәtәndaşlığı haqqında mәlumatla yanaşı, xarici ölkә vәtәndaşlığının vә 
başqa ölkәlәr qarşısında öhdәliklәrinin olub-olmaması da göstәrilmәlidir 
(Azәrbaycan Respublikası Seçki Mәcәllәsinin 53.3-cü maddәsi). 

Namizәd öz әrizәsinә siyasi partiyaya mәnsubiyyәti barәdә tәsdiq 
olunan sәnәd әsasında mәlumatları daxil edә bilәr. Belә halda namizәd 

mәnsub olduğu siyasi partiyanın 5 sözdәn çox olmayan adla adlandırılmasını 
müvafiq seçki komissiyası ilә razılaşdırır. Ərizәdә göstәrilmiş siyasi 
partiya namizәdi öz sıralarından xaric edibsә vә müvafiq seçki komissiyasına 
bildiriş göndәribsә, hәmin bildiriş alındıqdan sonra hәmin namizәdlә 
әlaqәdar siyasi partiyanın adından istifadә edilә bilmәz. Müvafiq seçki 
komissiyası bu tәlәblәrә uyğun olaraq tәqdim edilmiş sәnәdlәrin alınması 
barәdә namizәdә, seçicilәrin tәşәbbüs qrupuna yazılı mәlumat vermәlidir. 

Müvafiq seçki komissiyası tәqdim edilmiş sәnәdlәrә 5 gün müddәtindә 
baxır vә namizәdә, onun sәlahiyyәtli nümayәndәsinә namizәdliyin müvafiq 
seçki dairәlәri üzrә irәli sürülmәsini tәsdiq edәn qәrarı, hәmçinin seçicilәrin 
imzalarının toplanması üçün imza vәrәqәlәrini tәqdim edir. Müvafiq seçki 
komissiyası tәqdim olunmuş sәnәdlәrin qәbul edilmәsindәn imtina edә 
bilmәz. İmza vәrәqәlәrini götürәn namizәd vә ya onun sәlahiyyәtli 
nümayәndәsi hәr imza vәrәqәsinin aşağı künc hissәsindә imza qoyur.   

Namizәdin irәli sürülmәsinin tәsdiq olunmasından imtina edilmәsi 
üçün әsas kimi yalnız aşağıdakılar çıxış edә bilәr: 

a) aşağıdakı sәnәdlәrin lazımi qaydada rәsmilәşdirilmәmәsi: 
– namizәd vә ya namizәdi irәli sürәn seçicilәrin tәşәbbüs qrupunun 

öz tәşәbbüsü barәdә müvafiq seçki komissiyasına tәqdim etdiyi 
yazılı bildiriş; 

– namizәdin seçkili dövlәt vә ya bәlәdiyyә orqanında seçkili vәzifәyә 
seçilәcәyi halda hәmin vәzifә ilә uzlaşmayan fәaliyyәtә xitam 
verәcәyinә dair yazılı öhdәliyi olan әrizә; 

b) namizәdlәrin irәli sürülmәsinin Seçki Mәcәllәsi ilә 
müәyyәnlәşdirilmiş qaydasının pozulması. 

Sәhvlәr vә pozuntular müvafiq sәnәdlәrdә namizәd tәrәfindәn 
düzәlişlәrin edilmәsi yolu ilә aradan götürülә bilәrsә, müvafiq seçki ko-
missiyası 5 gün müddәtindә namizәdi bu haqda xәbәrdar edir vә onun 
tәrәfindәn müvafiq düzәlişlәr edildikdәn sonra namizәdin irәli sürülmәsini 
tәsdiqlәyir. 

Azәrbaycan Respublikası Seçki Mәcәllәsinin 54-cü maddәsi namizәdlәrin 
siyasi partiyalar vә siyasi partiyaların blokları tәrәfindәn irәli sürülmәsi 
qaydasını tәnzim edir. Namizәdin irәli sürülmәsi haqqında qәrarı siyasi 

partiya öz nizamnamәsinә uyğun olaraq qәbul edir. Belә qәrar kollegial 
qaydada sәsvermә yolu ilә qәbul edilmәlidir. Siyasi partiyaların bloku 
tәrәfindәn irәli sürülәn namizәd bloka daxil olan hәr bir siyasi partiya 
tәrәfindәn tәsdiq edilir. Siyasi partiyaların blokları tәrәfindәn namizәdin irәli 
sürülmәsi haqqında qәrar siyasi partiyaların nümayәndәlәrinin iclasında (qu-
rultayında, konfransında, rәhbәr orqanının iclasında) qәbul edilir. Siyasi par-
tiyaların bu sәlahiyyәtli nümayәndәlәri partiyaların qurultayında (konfransında, 
rәhbәr orqanının iclasında) müәyyәnlәşdirilir. Namizәdin irәli sürülmәsi 
barәdә siyasi partiyanın, siyasi partiyalar blokunun qәrarı protokolla 
rәsmilәşdirilir. Hәmin protokolda aşağıdakılar göstәrilir: 

1. iclasda (qurultayda, konfransda, rәhbәr orqanın iclasında) iştirak 
etmәk üçün qeydә alınmış iştirakçıların sayı; 

2. siyasi partiyalar blokunun yaradılması haqqında sazişdә nәzәrdә 
tutulan qәrarın qәbul edilmәsi üçün lazım olan iştirakçıların sayı; 

3. namizәdin irәli sürülmәsi barәdә qәrar vә bu qәrar üzrә sәsvermәnin 
nәticәlәri; 

4. qәrarın qәbul edilmәsi tarixi. 
Siyasi partiya, siyasi partiyaların bloku bloka daxil olan partiyaların 

üzvü olmayan şәxslәri namizәd kimi irәli sürә bilәrlәr. 
Namizәdin adı ilә birlikdә siyasi partiyanın sәlahiyyәtli nümayәndәsi 

müvafiq seçki komissiyasına aşağıdakı sәnәdlәri dә tәqdim edir: 
– siyasi partiyanın qeydә alınması barәdә şәhadәtnamәnin notariat 

qaydasında tәsdiqlәnmiş surәti; 
– siyasi partiyanın qüvvәdә olan nizamnamәsinin notariat qaydasında 

tәsdiqlәnmiş surәti; 
– namizәdin irәli sürülmәsi barәdә siyasi partiyanın qurultayının 

(konfransının, rәhbәr orqanının iclaslarının) qәrarı vә müvafiq 
iclasın protokolu; 

– siyasi partiyanın sәlahiyyәtli nümayәndәlәrinin Azәrbaycan Res-
publikasının Mülki Mәcәllәsindә nәzәrdә tutulmuş qayda -
da rәsmilәşdirilmiş vәkalәtnamәlәri. 

Namizәdin adı ilә birlikdә siyasi partiyalar blokunun sәlahiyyәtli 
nümayәndәsi müvafiq seçki komissiyasına aşağıdakı sәnәdlәri tәqdim edir: 

– siyasi partiyaların blokuna daxil olan siyasi partiyaların qurultaylarının 
(konfranslarının, rәhbәr orqanının iclasının) namizәd irәli sürmәk 
barәdә qәrarları ilә birlikdә müvafiq iclasların protokolları; 

– siyasi partiyaların blokuna daxil olan siyasi partiyaların nüma -
yәndәlәrinin iclasının (qurultayının, konfransının) siyasi partiyaların 
bloku adından namizәd irәli sürülmәsi haqqında qәrarı vә müvafiq 
iclasın protokolu; 

– siyasi partiyalar blokunun sәlahiyyәtli nümayәndәlәrinin notarial 
qaydasında rәsmilәşdirilmiş vәkalәtnamәlәri. 

Müvafiq seçki dairәlәri üzrә irәli sürülmüş namizәdlәrә aid sәnәdlәr 
müvafiq seçki komissiyasına siyasi partiyaların, siyasi partiyalar bloklarının 
sәlahiyyәtli nümayәndәlәri tәrәfindәn tәqdim edilir. Namizәdlәrin adları 
Mәrkәzi Seçki Komissiyasının müәyyәnlәşdirdiyi formada tәqdim edilir, 
çap üsulu ilә vә ya maşınla oxunmasına imkan verәn başqa üsulla tәrtib 
olunur. Siyasi partiyanın, siyasi partiyalar blokunun sәlahiyyәtli nümayәndәsi 
Seçki Mәcәllәsinin 54.1-54.7-ci maddәlәrindә göstәrilәn sәnәdlәrlә birlikdә 
namizәdin seçilәcәyi halda hәmin vәzifә ilә uzlaşmayan fәaliyyәtә xitam 
verilәcәyi barәdә öhdәliyi dә göstәrilmәklә, namizәdliyinin irәli sürülmәsinә 
razılıq vermәsi barәdә әrizәsini dә tәqdim edir. Bu әrizәdә namizәdin 
soyadı, adı, atasının adı, doğum tarixi, yaşayış yerinin ünvanı, tәhsili, 
әsas iş vә ya xidmәt yeri, o cümlәdәn tutduğu vәzifә (bu olmadıqda - 
fәaliyyәt növü), namizәdin arzusu ilә siyasi partiyaya mәnsubluğu 
göstәrilir. Namizәdlәrin ödәnilmәmiş vә ya üzәrindәn götürülmәmiş 
mәhkumluğu olduqda, әrizәdә Azәrbaycan Respublikası Cinayәt Mәcәllәsinin 
müvafiq maddәsinin adı vә nömrәsi, namizәdin xarici ölkәdә cinayәt 
mәsuliyyәti yaradan әmәli olmuşdursa, bu әmәl Azәrbaycan Respublikasının 
Cinayәt Mәcәllәsindә nәzәrdә tutulan cinayәt mәsuliyyәti yaradırsa vә 
bu haqda qanuni qüvvәyә minmiş mәhkәmә hökmü çıxarılmışdırsa, xarici 
ölkәnin qanununun adı göstәrilmәlidir. Ərizәyә namizәdin vәtәndaşlığı 
vә ya xarici ölkә vәtәndaşlığına mәnsubluğu, başqa dövlәtlәr qarşısında 
öhdәliyin olub-olmaması haqqında mәlumatlar daxil edilir. 

Seçki komissiyası tәqdim edilmiş sәnәdlәrә 5 gün müddәtindә baxır, 
müvafiq seçki dairәsi üzrә irәli sürülmüş namizәdin tәsdiq olunub-olun-

maması barәdә әsaslandırılmış qәrar qәbul edir vә siyasi partiyanın, 
siyasi partiyalar blokunun sәlahiyyәtli nümayәndәsinә bu barәdә mәlumat 
verir. Müvafiq seçki komissiyası tәqdim olunmuş sәnәdlәrin qәbul 
edilmәsindәn imtina edә bilmәz. Seçki komissiyası namizәdin tәsdiq 
olunması barәdә qәrar qәbul etdikdә, hәmin qәrarı vә seçicilәrin 
imzalarının toplanması üçün imza vәrәqәlәrini siyasi partiyanın, siyasi 
partiyalar blokunun sәlahiyyәtli nümayәndәsinә tәqdim edir. İmza 
vәrәqәlәrini götürәn sәlahiyyәtli nümayәndә hәr imza vәrәqәsinin aşağı 
künc hissәsindә imza qoyur (Azәrbaycan Respublikası Seçki Mәcәllәsinin 
54.9-cu maddәsi).  

İrәli sürülmüş namizәdin tәsdiq olunmasından imtina edilmәsi üçün 
әsas yalnız Seçki Mәcәllәsinin 54.1-54.7-ci maddәlәrindә göstәrilәn 
sәnәdlәrin lazımi qaydada rәsmilәşdirilmәmәsi vә ya namizәdin irәli 
sürülmәsinin bu Mәcәllә ilә müәyyәnlәşdirilmiş qaydasının pozulması ola 
bilәr. Sәhvlәr vә pozuntular müvafiq sәnәdlәrdә siyasi partiyanın, siyasi 
partiyalar blokunun sәlahiyyәtli nümayәndәsi tәrәfindәn düzәlişlәr edilmәsi 
yolu ilә aradan götürülә bilәrsә, müvafiq seçki komissiyası namizәdi 5 
gün müddәtindә bu haqda xәbәrdar edir, müvafiq düzәlişlәr edildikdәn 
sonra namizәdin irәli sürülmәsini tәsdiqlәyir.  

Mәrkәzi Seçki Komissiyası vә dairә seçki komissiyaları irәli sürülmüş 
müvafiq namizәdlәr barәdә mәlumat alınmasına şәrait yaratmalıdırlar. 

 
 

9.2. Azәrbaycan Respublikasının Prezidenti vәzifәsinә  
namizәdlәrin irәli sürülmәsi vә qeydiyyatı 

 
Seçkilәrin tәyin edilmәsi haqqında qәrar rәsmi dәrc olunduqdan sonra 

Prezidentliyә namizәdlәr irәli sürülür. 
Prezidentliyә namizәdlәri aşağıdakı subyektlәr irәli sürә bilәr: 
a) siyasi partiyalar; 
b) siyasi partiyaların blokları; 
c) seçki hüququ olan vәtәndaşlar. 
Seçki hüququ olan hәr bir vәtәndaş vә yaxud vәtәndaşlar prezidentliyә 

namizәd irәli sürmәk üçün azı 100 nәfәrdәn ibarәt olan tәşәbbüs qrupu 
yarada bilәrlәr. 

Prezidentliyә namizәd irәli sürmüş tәşәbbüs qrupu siyasi partiya, siyasi 
partiyaların bloku namizәdin prezidentliyә namizәd kimi çıxış etmәyә razılıq 
әrizәsini Mәrkәzi Seçki Komissiyasına tәqdim etdikdә, әrizәdә namizәdin 
Konstitusiyanın 100-cü maddәsindә göstәrilәn tәlәblәrә cavab vermәsi nәzәrdә 
tutulmalıdır. 

Siyasi partiya, siyasi partiyaların bloku vә yaxud seçicilәrin tәşәbbüs 
qrupları prezidentliyә irәli sürdüklәri namizәdin müdafiәsi üçün 40 mindәn 
az olmayan sayda seçici imzası toplamalıdırlar. 60-dan az olmayan seçki 
dairәsinin hәr birinin әrazisindәn azı 50 imza toplanmalıdır. 

Bir seçici yalnız bir namizәdin müdafiәsi üçün imza ata bilәr. 
Prezidentliyә namizәdlәr Seçki Mәcәllәsinin 60-cı maddәsindә 

göstәrilәn qaydada Mәrkәzi Seçki Komissiyası tәrәfindәn qeydә alınırlar. 
Seçki Mәcәllәsinin 60.1-ci maddәsinә uyğun olaraq müvafiq seçki 

komissiyası imza vәrәqәlәrini vә namizәdin qeydә alınması üçün lazım 
olan digәr sәnәdlәri qәbul etdikdәn sonra 7 gün müddәtindә namizәdin 
qeydә alınıb-alınmaması barәdә әsaslandırılmış qәrar qәbul etmәlidir. 
Siyasi partiyanın, siyasi partiyalar blokunun irәli sürdüyü namizәd qeydә 
alındıqda müvafiq seçki komissiyası qeydiyyat barәsindә qәrarında 
namizәdin müvafiq siyasi partiya, siyasi partiyaların bloku tәrәfindәn irәli 
sürüldüyünü göstәrir. Qeydiyyat barәdә vә ya qeydiyyatdan imtina barәsindә 
qәrarda onun qәbul olunduğu tarix vә vaxt göstәrilir. 

Namizәdin qeydә alınması barәdә qәrarın surәti müvafiq seçki ko-
missiyası tәrәfindәn hәmin qәrarın qәbul edildiyi gündәn etibarәn bir gün 
müddәtindә namizәdә, namizәd irәli sürmüş siyasi partiyanın vә ya siyasi 
partiyalar blokunun sәlahiyyәtli nümayәndәlәrinә verilmәli, qeydiyyatdan 
imtina olunubsa, hәm dә bunun әsasları göstәrilmәlidir. İmtina üçün aşa-
ğıdakılar әsas ola bilәr: 

– imzaların toplanması zamanı Seçki Mәcәllәsinin 57.1-ci 
maddәsinin tәlәblәrinin pozulması (dövlәt orqanlarının, bәlәdiyyә 
qurumlarının, mülkiyyәt formasından asılı olmayaraq hüquqi 
şәxslәrin imza toplanmasında iştirakı, imza toplanması prosesindә 

seçicilәrin imzalamağa mәcbur edilmәsi, imza atmağa imkan 
verilmәmәsi vә ya buna görә onların hәr hansı formada müka-
fatlandırılması);  

– qeydiyyat üçün zәruri olan sәnәdlәrin düzgün rәsmilәşdirilmәmәsi 
vә ya olmaması; 

– namizәdlәrin, siyasi partiyanın, siyasi partiyalar bloklarının tәqdim 
etdiklәri mәlumatların düzgün olmaması (siyasi partiyalar, siyasi 
partiyaların blokları tәrәfindәn irәli sürülәn namizәdlәrә bu әsas 
o vaxt tәtbiq edilә bilәr ki, göstәrilәn düzgün olmayan mәlumatlar 
namizәdin tәqsirindәn buraxılsın); 

– namizәdin müdafiәsi üçün tәqdim edilmiş etibarlı (düzgün) seçici 
imzalarının lazımi saydan az olması; 

– namizәdin, siyasi partiyanın, siyasi partiyalar blokunun seçki fon-
dunun yaradılması qaydasının vә müvafiq seçki fondunun vәsaitinin 
xәrclәnmәsi qaydasının pozulması (bu әsas yalnız o vaxt tәtbiq 
edilә bilәr ki, әvvәllәr bu cür pozuntuya görә xәbәrdarlıq edilsin 
vә ya cәrimә tәtbiq olunsun); 

– namizәdlәrin irәli sürülmәsi zamanı onların bәrabәr statusunun 
tәmin edilmәsinә dair tәlәblәrin siyasi partiyanın, siyasi partiyalar 
blokunun sәlahiyyәtli nümayәndәsi, habelә siyasi partiya, siyasi 
partiyaların bloku vә ya namizәd tәrәfindәn pozulması (bu әsas 
yalnız o vaxt tәtbiq edilә bilәr ki, әvvәllәr bu cür pozuntuya görә 
xәbәrdarlıq edil-sin vә ya cәrimә tәtbiq edilsin - bu cür pozuntu 
digәr mәsuliyyәtә sәbәb olmursa). 

Göstәrilәn hallar qeydiyyatdan imtinaya dair qәrarın çıxarılması 
üçün әsas götürüldükdә, qәrar buraxılan sәhvә (qüsura, pozuntuya) 
mütәnasib olmalıdır. 

Qeydiyyat üçün zәruri olan sәnәdlәrin düzgün rәsmilәşdirilmәmәsi 
vә ya olmaması, habelә namizәdin müdafiәsi üçün tәqdim edilmiş etibarlı 
(düzgün) seçici imzalarının lazımi saydan az olması hallarında, sәhvlәr vә 
pozuntular müvafiq sәnәdlәrdә namizәd vә ya siyasi partiyaların, siyasi 
partiyalar blokunun sәlahiyyәtli nümayәndәsi tәrәfindәn düzәlişlәrin 
edilmәsi yolu ilә aradan götürülә bilәrsә, müvafiq seçki komissiyası 

namizәdi vә ya siyasi partiyanın, siyasi partiyalar blokunun sәlahiyyәtli 
nümayәndәsini 24 saat müddәtindә bu haqda xәbәrdar edir vә onun 
tәrәfindәn müvafiq düzәlişlәr edildikdәn sonra namizәdi qeydә alır. 

Namizәdin hәrәkәtlәrindә cinayәt mәsuliyyәtinә vә ya inzibati 
mәsuliyyәtә sәbәb olan hüquq pozuntusu әlamәtlәri aşkar edildikdә seçki 
komissiyası Seçki Mәcәllәsinin pozulmasında tәqsirli olan şәxslәrin 
mәsuliyyәtә cәlb edilmәsi mәsәlәsinә baxılması üçün müvafiq sәnәd vә 
materialları hüquq mühafizә orqanlarına göndәrir. 

Qeydә alınmış hәr bir namizәdә qeydiyyat vәsiqәsi verilir. Müvafiq 
seçki komissiyaları müvafiq seçki dairәsi üzrә qeydә alınmış namizәdlәr 
barәdә mәlumatları qeydiyyatdan sonra 24 saat müddәtindә kütlәvi infor-
masiya vasitәlәrinә tәqdim edirlәr. Seçki komissiyaları qeydә alınmış 
namizәdlәr barәdә mәlumatları sәsvermә gününә әn azı 15 gün qalmış 
seçki komissiyasının otaqlarında, müvafiq mәlumat lövhәlәrindә yerlәşdirirlәr. 
Namizәdin qeydiyyatının lәğv edilmәsi barәdә mәlumatlar da hәmin 
qaydada yerlәşdirilir. 

Qeydә alınmış namizәdlәrin siyahısı sәsvermә gününә azı 20 gün 
qalmış Mәrkәzi Seçki Komissiyası tәrәfindәn tәsisçilәri dövlәt orqanları, 
tәşkilatları, idarәlәri olan vә ya dövlәt büdcәsindәn maliyyәlәşdirilәn, 
Azәrbaycan Respublikası әrazisinin yarısına, yaxud yarısından çoxuna 
yayımlanan dövri nәşrlәrdә dәrc edilir. 

Qeydә alınmış hәr bir prezidentliyә namizәd seçki komissiyalarının 
hәr birinә mәşvәrәtçi sәs hüquqlu üzv tәyin edә bilәr. 

Azәrbaycan Respublikası Seçki Mәcәllәsinin 58.1-ci maddәsinә görә, 
irәli sürülmüş namizәdlәrin qeydә alınması üçün namizәd vә ya siyasi 
partiyanın, siyasi partiyalar blokunun sәlahiyyәtli nümayәndәsi sәsvermә 
gününә әn çoxu 50 vә әn azı 30 gün qalmış saat 18.00-dәk müvafiq seçki 
komissiyasına aşağıdakı seçki sәnәdlәrini tәqdim etmәlidir:  

1. irәli sürülmüş namizәdin müdafiәsi üçün toplanmış seçici imzaları 
olan imza vәrәqәlәri; 

2. seçici imzalarının toplanmasının yekunu haqqında Mәrkәzi 
Seçki Komissiyasının müәyyәnlәşdirdiyi formada tәrtib edilmiş 
protokolun 2 nüsxәsi; 

3. Seçki Mәcәllәsinin 53.3-cü vә 54.8-ci maddәlәrinә uyğun olaraq 
namizәd haqqında tәqdim edilmiş mәlumatlarda dәyişikliklәr barәdә 
bildiriş; 

4. namizәdin gәlirlәrinin miqdarı vә mәnbәlәri barәdә mәlumat; 
5. mülkiyyәt hüququ әsasında namizәdә mәxsus әmlak barәdә 

mәlumat; 
6. namizәdin ilkin maliyyә hesabatı (seçici imzalarının toplanmasının 

tәşkilinә sәrf edilәn vәsait haqqında mәlumatlar göstәrilmәklә). 
Namizәdin gәlirlәrinin miqdarı vә mәnbәlәri barәdә mәlumat 

Mәrkәzi Seçki Komissiyasının müәyyәnlәşdirdiyi bәyannamә formasında, 
seçkilәrin tәyin edilmәsi haqqında qәrarın (sәrәncamın) rәsmi dәrc edildiyi 
gündәn әvvәlki bir illik dövr üçün tәqdim olunur. Eyni zamanda, 
gәlirlәrin alındığı tәşkilatlardan hәmin gәlirlәrin illik cәmi barәdә arayış 
tәqdim edilir. 

Seçki komissiyaları seçki sәnәdlәrini qәbul edәrkәn imza vәrәqәlәri 
olan hәr bir qovluğu möhürü ilә tәsdiqlәyir, tәqdim olunmuş imza 
vәrәqәlәri sayının seçici imzaları toplanmasının yekunu haqqında 
protokola uyğunluğunu yoxlayır, sonra isә onların qәbul edilmә tarixini 
vә vaxtını qeyd edәrәk, namizәdә vә ya siyasi partiyanın, siyasi partiyalar 
blokunun sәlahiyyәtli nümayәndәsinә qәbul edilmiş imza vәrәqәlәrinin 
sayını, oradakı imzaların sayını göstәrmәklә, sәnәdlәrin qәbulu barәdә 
yazılı arayış verir.  

Azәrbaycan Respublikası Seçki Mәcәllәsinin 58.1-ci maddәsindә 
göstәrilәn müddәtdә prezidentliyә heç bir namizәd qeydә alınmayıbsa 
vә ya yalnız bir namizәd qeydә alınıbsa, әlavә namizәdlәrin irәli sürülmәsi 
vә növbәti seçki hәrәkәtlәrinin hәyata keçirilmәsi mәqsәdilә seçkilәr 
Seçki Mәcәllәsinin 178-ci maddәsindә nәzәrdә tutulan qaydada 2 ay 
müddәtinә tәxirә salınır vә bu halda vәzifәdә olan Prezident öz 
sәlahiyyәtlәrinin icra sını davam etdirir. 

Sәsvermә gününәdәk qeydә alınmış prezidentliyә namizәd qalmazsa, 
yaxud qeydә alınmış bir namizәd qalarsa, seçkilәr Seçki Mәcәllәsinin 
178-ci maddәsindә göstәrilәn qaydada namizәdlәrin irәli sürülmәsi vә 
sonrakı seçki hәrәkәtlәrinin edilmәsi üçün әn geci 3 ay müddәtinә 

tәxirә salınır vә bu halda vәzifәdә olan Prezident öz sәlahiyyәtlәrinin 
icrasını davam etdirir. 

Prezidentliyә namizәd qeydә alındığı gündәn seçkinin nәticәlәrinin 
rәsmi dәrc edilәcәyi günәdәk Azәrbaycan Respublikasının әrazisindә 
gediş-gәliş üçün ictimai nәqliyyatın bütün növlәrindәn (taksi vә sifarişli 
reys lәr istisna olmaqla) dövlәt vәsaiti hesabına istifadә etmәk hüququna 
malikdir. Ölkә әrazisindә göstәrilәn nәqliyyatdakı gediş-gәliş xәrclәri 
Mәrkәzi Seçki Komissiyası tәrәfindәn seçkilәrin hazırlanması vә 
keçirilmәsi üçün ayrılmış vәsait hesabına vә tәqdim edilmiş gediş-gәliş 
sәnәdlәri әsasında ödәnilir. Bu zaman namizәdә dәmir yolu ilә 8 dәfә 
vә tәyyarә ilә 4 dәfә gediş-gәliş xәrclәri ödәnilir. 

Qeydә alınmış prezidentliyә namizәdin tәhlükәsizliyi Mәrkәzi 
Seçki Komissiyasının müәyyәn etdiyi qaydada tәmin edilir. Qeydә 
alınmış prezidentliyә namizәd qanunvericiliklә müәyyәn edilmiş qaydada 
yalnız Azәrbaycan Respublikası Baş prokurorunun razılığı ilә mәsuliyyәtә 
cәlb edilә bilәr. 

Prezidentliyә namizәdin 50-yә qәdәr vәkil edilmiş şәxsi ola bilәr. 
Göstәrilәn şәxslәr Mәrkәzi Seçki Komissiyası tәrәfindәn qeydә alınır. 

Prezidentliyә namizәdlәrin namizәdlik statusundan imtina etmәsi 
Seçki Mәcәllәnin 73-1-ci maddәsi ilә tәnzimlәnir. 

Siyasi partiyanın, siyasi partiyalar blokunun Prezident seçkilәrindә 
iştirak etmәkdәn imtina etmәsi prezidentliyә namizәdlәrin namizәdlik sta-
tusundan imtina etmәsi vә ya prezidentliyә namizәdlәrin qeydiyyatının 
lәğv edilmәsi üçün әsas ola bilmәz. 

Siyasi partiyalar blokunun tәrkibinә daxil olan siyasi partiya sәsvermә 
gününә azı 10 gün qalmış istәnilәn vaxt Mәrkәzi Seçki Komissiyasına 
әrizә vermәklә müvafiq siyasi partiyanın sәlahiyyәtli orqanının qәrarı 
ilә bu siyasi partiyalar blokunun tәrkibindә seçkilәrdә iştirak etmәkdәn 
imtina edә bilәr. 

Siyasi partiyalar blokunun irәli sürdüyü prezidentliyә namizәdi 
Mәrkәzi Seçki Komissiyası qeydә aldıqdan sonra, bu bloka daxil olmuş 
bütün siyasi partiyalar (birindәn başqa) seçkilәrdә iştirak etmәkdәn 
imtina edәrlәrsә, qalan siyasi partiya seçkilәrdә siyasi partiyalar blokunun 

adı vә rәmzlәri saxlanılmaqla siyasi partiyaların bloku kimi iştirak edә 
bilәr. Bu, prezidentliyә namizәdlәrin qeydә alınmasından imtina edilmәsi 
vә ya qeydiyyatının lәğv edilmәsi üçün әsas ola bilmәz. Siyasi partiyalar 
blokunun seçkilәrdә iştirak etmәkdәn imtina etmәsi ona daxil olmuş 
siyasi partiyaları seçkilәrdә iştirak etmәk hüququndan mәhrum etmir; 
belә halda Seçki Mәcәllәsinә uyğun olaraq prezidentliyә namizәdin 
tәkrar irәli sürülmәsi vә digәr zәruri seçki hәrәkәtlәrinin hәyata 
keçirilmәsi tәlәb edilir. 

 
 

9.3. Azәrbaycan Respublikası Milli Mәclisinin deputatlığına 
namizәdlәrin irәli sürülmәsi vә qeydiyyatı 

 
Namizәdlәrin irәli sürülmәsinin ümumi qaydası әvvәlki paraqrafda 

nәzәrdәn keçirildiyi üçün burada daha çox Milli Mәclisin deputatlığına 
namizәdlәrin irәli sürülmәsi vә qeydiyyatı ilә bağlı özünәmәxsus 
cәhәtlәrdәn bәhs olunacaq. 

Milli Mәclisә seçkilәr zamanı birmandatlı seçki dairәsi üzrә 
namizәdlәri siyasi partiyalar, siyasi partiyaların blokları, hәmin seçki 
dairәsindә daimi yaşayan, seçki hüququ olan Azәrbaycan Respublikasının 
vәtәndaşları Seçki Mәcәllәsinin 53-cü vә 54-cü maddәlәrinә uyğun 
olaraq irәli sürә bilәrlәr. 

Birmandatlı seçki dairәsi üzrә tәkrar seçkilәrdә namizәdlәr bu seçkilәrin 
tәyin edilmәsi haqqında sәrәncam rәsmi dәrc olunduqdan sonra irәli sürülür. 
Birmandatlı seçki dairәsi üzrә әlavә seçkilәrdә namizәdlәr Seçki Mәcәllәsinin 
145.4-cü maddәsindә göstәrilәn müddәtdәn sonra irәli sürülür. 

Seçicilәrin irәli sürdüklәri namizәd yalnız bir birmandatlı seçki 
dairәsindә namizәdliyinin irәli sürülmәsinә razılıq verә bilәr. 

Namizәdlәrin irәli sürülmәsinәdәk dairә seçki komissiyasının yaradılması 
başa çatmayıbsa, namizәdin irәli sürülmәsi haqqında bildiriş, müvafiq 
namizәdlәrin razılıq әrizәlәri vә digәr sәnәdlәr Mәrkәzi Seçki Komissiyasına 
göndәrilir. Mәrkәzi Seçki Komissiyası göstәrilәn sәnәdlәri dairә seçki ko-
missiyasının tәşkilindәn vә sәdrinin seçilmәsindәn sonra ona tәqdim edir. 

Azәrbaycan Respublikası Milli Mәclisinә seçkilәr zamanı birmandatlı 
seçki dairәsi üzrә irәli sürülәn namizәdlәrin müdafiәsi üçün seçici 
imzalarının toplanması şәrtlәri Azәrbaycan Respublikası Seçki Mәcәllәsinin 
147-ci maddәsi ilә müәyyәn edilir. Namizәdin müdafiәsi üçün onun irәli 
sürüldüyü seçki dairәsinin әrazisindә seçicilәrin azı 450 imzası toplanmalıdır. 
Bir seçici birdәn artıq namizәdin müdafiәsi üçün imza ata bilәr. 

Seçici imzalarının toplanması qaydası Seçki Mәcәllәsinin 56-cı vә 
57-ci maddәlәri ilә tәnzimlәnir. 

Milli Mәclisә seçkilәr zamanı bir şәxsin birdәn çox birmandatlı seçki 
dairәsi üzrә namizәd kimi qeydә alınmasına yol verilmir. Bu qayda 
pozulduqda namizәdin әvvәlki qeydiyyatı etibarlı sayılır, qeydiyyat haqqında 
nisbәtәn gec qәbul edilmiş qәrar isә müvafiq seçki komissiyasının qәrarı 
ilә lәğv edilir (qeydә alınmış keçmiş namizәd әvvәlki qeydiyyatdan imtina 
haqqında әrizә vermәzsә). 

Qeydә alınmış namizәdlәrin dairәlәr üzrә siyahısı sәsvermә gününә 
azı 20 gün qalmış Mәrkәzi Seçki Komissiyası tәrәfindәn seçki 
qanunvericiliyindә nәzәrdә tutulan dövri nәşrlәrdә dәrc edilir. 

Birmandatlı seçki dairәlәrinin 60-dan çoxunda namizәdlәri qeydә 
alınmış siyasi partiyalar, siyasi partiyaların blokları hәr bir seçki komissiyasının 
tәrkibinә bir mәşvәrәtçi sәs hüquqlu üzv tәyin edә bilәrlәr. Birmandatlı 
seçki dairәsi üzrә qeydә alınmış namizәd müvafiq dairә seçki komissiyasına 
vә seçki dairәsinin әrazisindә yerlәşәn hәr bir mәntәqә seçki komissiyalarına 
bir mәşvәrәtçi sәs hüquqlu üzv tәyin edә bilәr.   

Sәsvermә gününә әn azı 30 gün qalmış birmandatlı seçki dairәsi üzrә 
heç bir namizәd qeydә alınmayıbsa vә ya bir namizәd qeydә alınıbsa, 
әlavә namizәdlәrin irәli sürülmәsi vә növbәti seçki hәrәkәtlәrinin hәyata 
keçirilmәsi mәqsәdilә müvafiq seçki dairәsi üzrә seçkilәr 2 ay müddәtinә 
tәxirә salınır. 

Sәsvermә gününәdәk seçki dairәsindә qeydә alınmış namizәd 
qalmazsa, yaxud qeydә alınmış bir namizәd qalarsa, seçkilәr Seçki 
Mәcәllәsinin 145-ci maddәsindә göstәrilәn qaydada namizәdlәrin irәli 
sürülmәsi vә sonrakı hәrәkәtlәrin edilmәsi üçün birmandatlı seçki dairәsindә 
әn geci 3 ay müddәtinә tәxirә salınır. 

Birmandatlı seçki dairәsi üzrә qeydә alınmış namizәdә müvafiq 
seçki dairәsi әrazisinin hüdudlarında (taksi vә sifarişli reyslәr istisna 
olmaqla) ümumi istifadәdә olan şәhәr, habelә şәhәrkәnarı vә şәhәrlәrarası 
nәqliyyat vasitәlәrindә gediş-gәlişin dәyәri müvafiq ödәniş sәnәdlәri 
tәqdim edildikdә ödәnilir. 

Bir neçә seçki dairәsi olan şәhәrlәrdә bu dairәlәrin birindә qeydә 
alınmış namizәdә şәhәrdә gediş-gәlişinin dәyәri müvafiq ödәniş sәnәdlәri 
tәqdim edildikdә ödәnilir. 

Qeydә alınmış namizәd namizәdi kimi çıxış etdiyi birmandatlı seçki 
dairәsinin hüdudlarından kәnarda yaşayırsa, әlavә olaraq ona dәmir yolu 
vә ya ümumi istifadәdә olan avtomobil nәqliyyatı ilә 4 dәfә, yaxud tәyyarә 
ilә 2 dәfә seçki dairәsinә vә geriyә gediş-gәlişinin dәyәri müvafiq ödәniş 
sәnәdlәri tәqdim edildikdә ödәnilir. 

Birmandatlı seçki dairәsi üzrә qeydә alınmış namizәdin gediş-gәlişinin 
dәyәri seçkilәrin hazırlanmasına vә keçirilmәsinә ayrılan vәsait hesabına 
müvafiq dairә seçki komissiyası tәrәfindәn ödәnilir (Azәrbayan Respublikası 
Seçki Mәcәllәsinin 150.4-cü maddәsi). 

Bu cür ödәmәlәr Mәrkәzi Seçki Komissiyasına ayrılan vәsait 
hesabına hәyata keçirilir. 

Qeydә alınmış namizәd qanunvericilikdә nәzәrdә tutulan qaydada 
yalnız Azәrbaycan Respublikası Baş prokurorunun razılığı ilә mәsuliyyәtә 
cәlb edilә bilәr. 

Birmandatlı seçki dairәsi üzrә qeydә alınmış namizәdin 10-a qәdәr 
vәkil edilmiş şәxs tәyin etmәk hüququ vardır. Göstәrilәn şәxslәr müvafiq 
olaraq dairә seçki komissiyası tәrәfindәn qeydә alınır. 

İrәli sürülmüş namizәd müvafiq seçki komissiyasını yazılı şәkildә 
xәbәrdar edәrәk, namizәd olmağa razılığı barәdә әrizәsini istәnilәn 
vaxt geri götürә bilәr. Bu cür yazılı xәbәrdarlıq geri götürülmür. Qeydә 
alınmış namizәd sәsvermә gününә azı 10 gün qalmış müvafiq seçki ko-
missiyasına yazılı әrizә verәrәk namizәdliyini geri götürә bilәr. Belә 
әrizә geri götürülә bilmәz. Daxil olmuş әrizә әsasında müvafiq seçki 
komissiyası әrizә vermiş namizәdin qeydiyyatının lәğvi barәdә 1 gün 
müddәtindә qәrar qәbul edir.  

Seçki qanunvericiliyinә әsasәn qeydә alınmış namizәdin mәhkәmә 
tәrәfindәn fәaliyyәt qabiliyyәti olmayan hesab edilmәsi, Azәrbaycan Respub-
likasının Əmәk Mәcәllәsinә uyğun olaraq müvafiq icra hakimiyyәti orqanının 
müәyyәn etdiyi orqan (qurum) tәrәfindәn tәsdiqlәnmiş ağır xәstәliyi vә ya 
iştirakını mümkünsüz edәn sәbәblәr nәticәsindә namizәdin seçki kampaniyası 
dövründә sağlamlığının pozulması qeydә alınmış namizәdin öz namizәdliyini 
geri götürmәsinә, habelә siyasi partiyanın, siyasi partiyalar blokunun qeydә 
alınmış namizәdini geri çağırmasına mәcburedici әsas kimi çıxış edir. 

Namizәdin öz namizәdliyini geri götürmәsi haqqında mәlumat 
mәrkәzi, dairә vә mәntәqә seçki komissiyalarının müvafiq mәlumat 
lövhәlәrindә yer lәşdirilir. 

Müvafiq seçki komissiyasını yazılı şәkildә xәbәrdar edәrәk, namizәd 
olmağa razılığı barәdә әrizәsini geri götürәn irәli sürülmüş namizәd vә 
sәsvermә gününә azı 10 gün qalmış müvafiq seçki komissiyasına yazılı 
әrizә verәrәk namizәdliyini geri götürәn qeydә alınmış namizәd Seçki 
Mәcәllәsindә nәzәrdә tutulmuş qaydada vә müddәtdә istәnilәn birmandatlı 
seçki dairәsi üzrә seçkilәrdә öz namizәdliyini tәkrar irәli sürmәk 
hüququna malikdir. 

Siyasi partiyanın, siyasi partiyalar blokunun Milli Mәclisә seçkilәrdә 
iştirakdan imtina etmәsi qaydası vә şәrtlәri Azәrbaycan Respublikası Seçki 
Mәcәllәsinin 154-cü maddәsi ilә müәyyәn edilir. 

Siyasi partiya öz nizamnamәsinә uyğun olaraq, siyasi partiyaların 
bloku isә ona daxil olan siyasi partiyaların sәlahiyyәtli nümayәndәlәrinin 
qәrarı ilә sәsvermә gününә әn geci 10 gün qalanadәk istәnilәn vaxt 
müvafiq dairә seçki komissiyasına yazılı әrizә verәrәk, birmandatlı seçki 
dairәsi üzrә irәli sürülmüş namizәdi, qeydә alınmış namizәdi geri çağırmaq 
hüququna malikdir. 

Siyasi partiyalar blokunun tәrkibinә daxil olan siyasi partiya sәsvermә 
gününә azı 10 gün qalmış istәnilәn vaxt Mәrkәzi Seçki Komissiyasına 
әrizә vermәklә müvafiq siyasi partiyanın sәlahiyyәtli orqanının qәrarı 
ilә bu siyasi partiyalar blokunun tәrkibindә seçkilәrdә iştirak etmәkdәn 
imtina edә bilәr. Siyasi partiyalar blokunun tәrkibindә seçkilәrdә iştirak 
etmәkdәn imtina edәn siyasi partiya bu Mәcәllә ilә müәyyәnlәşdirilmiş 

qaydada müstәqil siyasi partiya kimi çıxış edә vә ya digәr siyasi partiyalar 
blokunun tәrkibinә daxil ola bilәr. 

Siyasi partiyalar blokunun irәli sürdüyü namizәd qeydә alındıqdan 
sonra bu bloka daxil olmuş bütün siyasi partiyalar (birindәn başqa) 
seçkilәrdә iştirak etmәkdәn imtina edәrlәrsә, qalan siyasi partiya seçkilәrdә 
siyasi partiyalar blokunun adı vә rәmzlәri saxlanılmaqla siyasi partiyaların 
bloku kimi iştirak edә bilәr. Bu, namizәdlәrin qeydә alınmasından imtina 
edilmәsi vә ya qeydiyyatının lәğv edilmәsi üçün әsas ola bilmәz. 

Siyasi partiyalar blokunun seçkilәrdә iştirak etmәkdәn imtina 
etmәsi ona daxil olmuş siyasi partiyaları seçkilәrdә iştirak etmәk hüqu-
qundan mәhrum etmir. Belә halda Seçki Mәcәllәsinә uyğun olaraq 
namizәdin tәkrar irәli sürülmәsi vә digәr zәruri seçki hәrәkәtlәrinin 
hәyata keçirilmәsi tәlәb edilir.  

 
 

9.4. Bәlәdiyyә üzvlüyünә namizәdlәrin  
irәli sürülmәsi vә qeydiyyatı 

 
Azәrbaycan Respublikasında yerli özünüidarәni hәyata keçirәn 

bәlәdiyyәlәrin üzvlәri nisbi çoxluq sistemi әsasında çoxmandatlı seçki 
dairәlәri üzrә seçilirlәr. 

Seçki әrazilәri üzrә aşağıdakı sayda bәlәdiyyә üzvlәri seçilir: 
– әhalisi 500-dәn az olan әrazilәrdә – 5 bәlәdiyyә üzvü; 
– әhalisi 500-dәn 999-dәk olan әrazilәrdә – 7 bәlәdiyyә üzvü; 
– әhalisi 1000-dәn 4.999-dәk olan әrazilәrdә – 9 bәlәdiyyә üzvü; 
– әhalisi 5000-dәn 9.999-dәk olan әrazilәrdә – 11 bәlәdiyyә üzvü; 
– әhalisi 10000-dәn 19.999-dәk olan әrazilәrdә – 13 bәlәdiyyә üzvü; 
– әhalisi 20000-dәn 49.999-dәk olan әrazilәrdә – 15 bәlәdiyyә üzvü; 
– әhalisi 50000-dәn 99.999-dәk olan әrazilәrdә – 17 bәlәdiyyә üzvü; 
– әhalisi 100000-dәn 299.999-dәk olan әrazilәrdә – 19 bәlәdiyyә üzvü. 
Seçki dairәsi üzrә bәlәdiyyә üzvlüyünә namizәdlәri siyasi partiyalar, 

siyasi partiyaların blokları, hәmin seçki dairәsindә daimi yaşayan seçki 
hüququ olan Azәrbaycan Respublikasının vәtәndaşları irәli sürә bilәrlәr. 

Bәlәdiyyәlәrә tәkrar seçkilәrdә bәlәdiyyә üzvlüyünә namizәdlәr bu 
seçkilәrin tәyin edilmәsi haqqında qәrar rәsmi dәrc olunduqdan sonra 
irәli sürülür. Bәlәdiyyәlәrә әlavә seçkilәrdә bәlәdiyyә üzvlüyünә namizәdlәr 
Seçki Mәcәllәsinin 213.2-ci maddәsindә göstәrilәn müddәtdәn sonra 
irәli sürülür. 

İrәli sürülәn namizәd yalnız bir bәlәdiyyәyә namizәd irәli sürülmәsinә 
razılıq verә bilәr. 

Bәlәdiyyә üzvlüyünә namizәd yalnız bir bәlәdiyyә üzvlüyünә namizәd 
kimi irәli sürülә vә qeydiyyata alına bilәr. 

Bәlәdiyyә üzvlüyünә namizәdlәrin irәli sürülmәsinәdәk dairә seçki 
komissiyasının yaradılması başa çatmayıbsa, namizәdin irәli sürülmәsi 
haqqında bildiriş, müvafiq namizәdlәrin razılıq әrizәlәri vә digәr sәnәdlәr 
Mәrkәzi Seçki Komissiyasına göndәrilir. Mәrkәzi Seçki Komissiyası 
göstәrilәn sәnәdlәri dairә seçki komissiyasının tәşkilindәn vә sәdrinin 
seçilmәsindәn sonra ona tәqdim edir. 

Bәlәdiyyә üzvlüyünә namizәdin müdafiәsi üçün tәlәb olunan seçici 
imzalarının toplanması şәrti Azәrbaycan Respublikası Seçki Mәcәllәsinin 
215-ci maddәsi ilә müәyyәn edilir. Belә ki, hәmin maddәyә әsasәn müvafiq 
seçki әrazisi üzrә bәlәdiyyә üzvlüyünә namizәd kimi qeydә alınmaq üçün 
namizәdliyi irәli sürülmüş hәr bir vәtәndaş: 

1. әhalisi 99.999-dan çox olan әrazidә – 150; 
2. әhalisi 49.999-dan çox olan әrazidә – 100; 
3. әhalisi 19.999-dan çox olan әrazidә – 75; 
4. әhalisi 9.999-dan çox olan әrazidә – 50; 
5. әhalisi 4.999-dan çox olan әrazidә – 30; 
6. әhalisi 4.999-dan az olan әrazidә – 15 seçici imzası toplamalıdır. 
Seçicilәrin bәlәdiyyә üzvlüyünә bir neçә namizәdin müdafiәsi üçün 

imza etmәk hüququ vardır. 
Bәlәdiyyә üzvlüyünә namizәdlәr ümumi qaydada qeydә alınırlar. 
Bir şәxsin birdәn çox bәlәdiyyә üzvlüyünә namizәd kimi qeydә alın-

masına yol verilmir. Bu qayda pozulduqda bәlәdiyyә üzvlüyünә namizәdin 
әvvәlki qeydiyyatı etibarlı sayılır, qeydiyyat haqqında nisbәtәn gec qәbul 
edilmiş qәrar isә müvafiq dairә seçki komissiyasının qәrarı ilә lәğv edilir. 

Bәlәdiyyәlәr üzrә qeydә alınmış namizәdlәrin siyahısı sәsvermә 
gününә azı 20 gün qalmış müvafiq dairә seçki komissiyaları tәrәfindәn 
müvafiq dövri nәşrlәrdә dәrc edilir.  

Sәsvermә gününә әn azı 30 gün qalmış bәlәdiyyә üzrә heç bir 
namizәd qeydә alınmayıbsa vә ya müvafiq seçki әrazilәri üzrә tәlәb 
olunan bәlәdiyyә üzvlәrinin sayından az sayda namizәd qeydә alınıbsa, 
әlavә namizәdlәrin irәli sürülmәsi vә növbәti seçki hәrәkәtlәrinin hәyata 
keçirilmәsi mәqsәdilә müvafiq bәlәdiyyә üzrә seçkilәr Mәrkәzi Seçki 
Komissiyası tәrәfindәn 2 ay müddәtinә tәxirә salınır. 

Sәsvermә gününәdәk bәlәdiyyә üzrә qeydә alınmış namizәd qalmazsa, 
ya xud bәlәdiyyә üzvlüyünә bir yerә qeydә alınmış bir namizәd qalarsa,  Mәr -
kә  zi Seçki Komissiyası tәrәfindәn namizәdlәrin irәli sürülmәsi vә sonrakı hә -
rә kәtlәrin edilmәsi üçün bәlәdiyyә üzrә seçkilәr 2 ay müddәtinә tәxirә salınır. 

Bәlәdiyyә üzvlüyünә namizәd qeydә alındığı gündәn seçkilәrin 
yekunları rәsmi dәrc edildiyi günәdәk müvafiq seçki әrazisindә gәliş-
gediş üçün ictimai nәqliyyatın bütün növlәrindәn (taksi vә sifarişli reyslәr 
istisna olmaqla) pulsuz istifadә etmәk hüququna malikdir. Bu cür ödәmәlәr 
dairә seçki komissiyasına ayrılan vәsait hesabına vә tәqdim edilmiş gediş-
gәliş sәnәdlәri әsasında hәyata keçirilir. 

Bәlәdiyyә üzvlüyünә qeydә alınmış namizәd toxunulmazlığa malikdir 
vә qanunvericilikdә nәzәrdә tutulan qaydada yalnız müvafiq rayon proku-
rorunun razılığı ilә mәsuliyyәtә cәlb edilә bilәr. 

Bәlәdiyyә üzvlüyünә qeydә alınmış namizәdin 3-ә qәdәr vәkil edilmiş 
şәxs tәyin etmәk hüququ vardır. Göstәrilәn şәxslәr dairә seçki komissiyası 
tәrәfindәn qeydә alınır. 

Bәlәdiyyә üzvlüyünә namizәdlәr qanunvericiliklә nәzәrdә tutulmuş 
qaydada namizәdlik statusundan imtina etmәk hüququna malikdirlәr. 

Siyasi partiya öz nizamnamәsinә uyğun olaraq, siyasi partiyaların 
bloku isә ona daxil olan siyasi partiyaların sәlahiyyәtli nümayәndәlәrinin 
qәrarı ilә sәsvermә gününә azı 10 gün qalanadәk istәnilәn vaxt müvafiq 
dairә seçki komissiyasına yazılı әrizә verәrәk, seçki dairәsi üzrә irәli 
sürülmüş bәlәdiyyә üzvlüyünә namizәdi, qeydә alınmış bәlәdiyyә üzvlüyünә 
namizәdi geri çağırmaq hüququna malikdir. 

Bәlәdiyyә üzvlüyünә namizәdlәr irәli sürmüş siyasi partiya, siyasi 
partiyaların bloku sәsvermә gününә azı 10 gün qalmış müvafiq dairә seçki 
komissiyasına yazılı әrizә vermәklә, namizәdlәri irәli sürmüş orqanın 
qәrarı ilә seçkilәrdә iştirak etmәkdәn imtina edә bilәr. Bu halda siyasi 
partiya, siyasi partiyaların bloku bәlәdiyyә üzvlüyünә namizәdlәri geri 
çağıra bilәr. 

Siyasi partiyalar blokunun tәrkibinә daxil olan siyasi partiya sәsvermә 
gününә azı 3 gün qalmış istәnilәn vaxt dairә seçki komissiyasına әrizә 
vermәklә müvafiq siyasi partiyanın sәlahiyyәtli orqanının qәrarı ilә bu 
siyasi partiyalar blokunun tәrkibindә seçkilәrdә iştirak etmәkdәn imtina 
edә bilәr. Siyasi partiyalar blokunun tәrkibindә seçkilәrdә iştirak etmәkdәn 
imtina edәn siyasi partiya Seçki Mәcәllәsi ilә müәyyәnlәşdirilmiş qaydada 
müstәqil siyasi partiya kimi çıxış edә vә ya digәr siyasi partiyalar 
blokunun tәrkibinә daxil ola bilәr. 

Siyasi partiyalar blokunun irәli sürdüyü bәlәdiyyә üzvlüyünә 
namizәdlәri dairә seçki komissiyası qeydә aldıqdan sonra, bu bloka 
daxil olmuş bütün siyasi partiyalar (birindәn başqa) seçkilәrdә iştirak 
etmәkdәn imtina edәrlәrsә, qalan siyasi partiya seçkilәrdә siyasi 
partiyalar blokunun adı vә rәmzlәri saxlanılmaqla, siyasi partiyaların 
bloku kimi iştirak edә bilәr. Bu, bәlәdiyyә üzvlüyünә namizәdlәrin 
qeydә alınmasından imtina edilmәsi vә ya qeydiyyatın lәğv edilmәsi 
üçün әsas ola bilmәz. 

Siyasi partiyalar blokunun seçkilәrdә iştirak etmәkdәn imtina etmәsi 
ona daxil olmuş siyasi partiyaları seçkilәrdә iştirak etmәk hüququndan 
mәhrum etmir. Belә halda Seçki Mәcәllәsinә uyğun olaraq bәlәdiyyә 
üzvlüyünә namizәdin tәkrar irәli sürülmәsi vә digәr zәruri seçki hәrәkәtlәrinin 
hәyata keçirilmәsi tәlәb edilir. 

Bәlәdiyyә seçkilәri zamanı Mәrkәzi Seçki Komissiyasının tәrkibinә 
bәlәdiyyәlәrin yarısından çoxunda namizәdlәr irәli sürәn, dairә seçki ko-
missiyasının tәrkibinә isә dairәnin әrazisindәn bәlәdiyyәlәrin yarısından 
çoxunda namizәdlәr irәli sürәn siyasi partiyalar, siyasi partiyaların blokları 
bir mәşvәrәtçi sәs hüquqlu üzv tәyin edә bilәrlәr. 

9.5. Seçici imzalarının toplanması 
 
Seçicilәrin tәşәbbüs qruplarının irәli sürdüklәri vә ya öz tәşәbbüslәri 

ilә irәli sürülәn namizәdlәrin müdafiәsi mәqsәdilә seçicilәrin imzalarının 
toplanması bu Mәcәllәnin 53.6-cı maddәsindә göstәrilәn qәrarın qәbul 
edildiyi gündәn başlanır. Siyasi partiyalar, siyasi partiyaların blokları 
tәrәfindәn irәli sürülmüş namizәdlәrin müdafiәsi mәqsәdi ilә seçicilәrin 
imzalarının toplanması namizәdә, onun sәlahiyyәtli nümayәndәsinә 
namizәdliyin müvafiq seçki dairәlәri üzrә irәli sürülmәsini tәsdiq edәn  
qәrarın qәbul edilmәsi günündәn başlanır. 

Namizәdin müdafiәsi üçün onun irәli sürüldüyü seçki dairәsinin 
әrazisindә seçicilәrin imzaları toplanmalıdır. 

Hәr bir imza vәrәqәsindә namizәdin soyadı, adı, atasının adı, doğum 
tarixi, әsas iş vә ya xidmәt yeri vә ya tutduğu vәzifә (bu olmadıqda-
fәaliyyәt növü), yaşadığı yerin ünvanı, irәli sürüldüyü seçki dairәsinin 
adı (sıra nömrәsi) göstәrilmәlidir. Namizәdin ödәnilmәmiş vә ya üzәrindәn 
götürülmәmiş mәhkumluğu olduqda, imza vәrәqәsindә onun Azәrbaycan 
Respublikası Cinayәt Mәcәllәsinin hansı maddәsilә mәhkum olunduğu, 
hәmin maddәnin adı vә nömrәsi, namizәdin xarici ölkәdә cinayәt 
mәsuliyyәti yaradan әmәli olmuşdursa vә bu әmәl Azәrbaycan Respub-
likasının Cinayәt Mәcәllәsindә nәzәrdә tutulan cinayәt mәsuliyyәti 
yaradırsa vә bu haqda qanuni qüvvәyә minmiş mәhkәmә hökmü çıxarıl-
mışdırsa, xarici ölkәnin müvafiq qanununun adı göstәrilmәlidir. İmza 
vәrәqәsindә namizәdin namizәdliyinin irәli sürülmәsinә razılıq әrizәsindә 
göstәrdiyi siyasi partiyanın adı göstәrilә bilәr. Namizәdin müdafiәsi 
üçün imza toplanmasını müvafiq seçki dairәsi üzrә namizәdi irәli sürmüş 
siyasi partiya, siyasi partiyaların bloku hәyata keçirirsә, imza vәrәqәsindә 
namizәdә aid mәlumatlarla yanaşı, bu namizәdi irәli sürmüş siyasi parti-
yanın, siyasi partiyalar blokunun adı göstәrilir, namizәdin әrizәsindә 
belә mәlumat olarsa, onun mәnsub olduğu siyasi partiyanın adı vә siyasi 
partiyada onun müvafiq statusu göstәrilә bilәr. 

Namizәdin müdafiәsi üçün seçici imzalarının toplanması qaydası Azәr -
baycan Respublikası Seçki Mәcәllәsinin 57-ci maddәsi ilә müәyyәn edilir. 

Dövlәt orqanlarının, bәlәdiyyә qurumlarının, mülkiyyәt formasından 
asılı olmayaraq hüquqi şәxslәrin imza toplanmasında iştirakına yol 
verilmir. İmza toplanması prosesindә seçicilәri imzalamağa mәcbur etmәk, 
imza atmağa imkan vermәmәk vә ya buna görә onları hәr hansı formada 
mükafatlandırmaq qadağandır. Hәmin qadağana әmәl olunmaması müvafiq 
mәhkәmә tәrәfindәn tәsdiqlәnәrsә, bu, toplanmış imzaların etibarsız 
sayılması vә namizәdin qeydiyyatından, qeydә alınmış namizәdlәrin qey-
diyyatından imtina üçün әsas ola bilәr. 

Seçici imzalarını Azәrbaycan Respublikasının 18 yaşına çatmış aktiv 
seçki hüququ olan vәtәndaşı toplaya bilәr. Namizәd, siyasi partiya, siyasi 
partiyaların bloku seçici imzalarını toplayan şәxslә imza toplanması barәdә 
müqavilә bağlaya bilәr. Belә işin haqqı yalnız namizәdin, siyasi partiyanın, 
siyasi partiyalar blokunun seçki fondu hesabına ödәnilә bilәr. 

Namizәdin müdafiәsi üçün seçici imzaları tәdris müәssisәlәrindә, 
yaşayış yerlәrindә, elәcә dә qanunla seçkiqabağı tәşviqat aparılmasının 
qadağan edilmәdiyi digәr yerlәrdә toplana bilәr. 

Seçici imza vәrәqәsindә imza edәrkәn soyadını, adını, atasının adını, 
doğum tarixini, yaşayış yerinin ünvanını, şәxsiyyәt vәsiqәsinin vә ya onu 
әvәz edәn sәnәdin seriyasını vә nömrәsini, verilmә tarixini, imza etdiyi 
tarixi göstәrir. İmza edәn seçicilәr barәsindә qeyd edilmәsi zәruri hesab 
olunan mәlumatlar imza toplayan şәxs tәrәfindәn imza vәrәqәlәrinә daxil 
edilә bilәr. Göstәrilәn mәlumatlar әllә yazılır vә onların yayılmamasına 
tәminat verilir. 

Namizәdin müdafiәsi üçün seçici imzaları toplanarkәn imzalar imza 
vәrәqәsinin üz vә ya arxa tәrәfindә qoyulur. Belә olduqda, arxa tәrәf 
vәrә qәnin üz tәrәfinin davamı hesab edilir vә tәsdiqedici imzalar vәrәqәnin 
arxa tәrәfindә qoyulur. 

İmza toplandıqdan sonra imza vәrәqәsi imza toplayan şәxs vә namizәd 
tәrәfindәn imzalanır. İmza toplayan şәxs imza vәrәqәsini imzalamamışdan 
әvvәl soyadını, adını, atasının adını, yaşayış yerinin ünvanını, şәxsiyyәt 
vәsiqәsinin vә ya onu әvәz edәn sәnәdin seriyasını vә nömrәsini, verilmә 

tarixini göstәrir. Namizәd siyasi partiya, siyasi partiyaların bloku tәrәfindәn 
irәli sürülübsә, imza toplandıqdan sonra imza vәrәqәsi imzaları toplayan 
şәxs vә siyasi partiyanın, siyasi partiyalar blokunun sәlahiyyәtli nümayәndәsi 
tәrәfindәn imzalanır. İmzaları toplayan şәxs imza vәrәqәsindә imza qoy-
mazdan әvvәl soyadını, adını, atasının adını, yaşayış yerinin ünvanını, 
şәxsiyyәt vәsiqәsinin vә ya onu әvәz edәn sәnәdin seriyasını vә nömrәsini, 
verilmә tarixini göstәrir, müvafiq sәlahiyyәtli nümayәndә isә soyadını, 
adını, atasının adını vә imza qoyulması tarixini göstәrir. 

Namizәd irәli sürmüş siyasi partiya, siyasi partiyaların bloku, seçicilәrin 
tәşәbbüs qrupu müvafiq seçki komissiyasına eyni şәxsin namizәd irәli 
sürülmәsi haqqında yazılı mәlumat verdikdәn sonra namizәdin müdafiәsi 
üçün seçicilәrin lazım olan sayda imzalarını birgә toplaya bilәrlәr. Bu 
halda namizәdin irәli sürülmәsinin müdafiәsi üçün müxtәlif şәxslәrin 
topladığı seçici imzalarının cәmlәşdirilmәsinә icazә verilir. 

Namizәdin irәli sürülmәsinin tәşәbbüsçülәri, namizәdin vә ya siyasi 
partiyanın, siyasi partiyalar blokunun sәlahiyyәtli nümayәndәlәri irәli 
sürülmüş namizәdin müdafiәsi üçün toplanmış seçici imzalarının sayını 
hesablayır, seçici imzalarının toplanmasının nәticәlәri haqqında protokolu 
tәrtib edir vә imzalayırlar. 

Müvafiq seçki komissiyalarına tәqdim edilәn imza vәrәqәlәri 
nömrәlәnmәli vә qovluq formasında sәhifәlәnmәlidir. 

X FƏSİL 
SEÇKİQABAĞI TƏŞVİQAT 

 
10.1. Seçkiqabağı tәşviqatın anlayışı 

vә metodları 
 
“Tәşviqat” sözü latın dilindәki “advocare” sözündәn götürülmüşdür 

vә sözün әsl mәnasında “dәstәk olmağa çağırmaq” demәkdir. “Tәşviqat” 
sözü nün mәnşәyi qәdim Roma vә Yunan dövrünә gedib çıxır, hәmin 
dövrdә hәr kәs tәrәfindәn qәbul olunmuş natiqlәr әsasәn müdafiәçilәr 
qismindә çıxış edir vә xüsusi olaraq kiminsә әmәlini müdafiә etmәk üçün 
nәzәrdә tutulmuş nitqlәr yazırdılar45.  

Azәrbaycan dilinin izahlı lüğәtindә “tәşviq” sözü “bir işi görmәk 
üçün dilә tutmaq, hәvәslәndirmәk, şirniklәndirmәk, şövqә, qeyrәtә 
gәtirmәk, hәvәs vә arzusunu artırmaq”, “tәşviqat” sözü isә “geniş xalq 
kütlәlәrinә siyasi nüfuz göstәrmәk mәqsәdi güdәn şifahi vә yazılı fәaliyyәt” 
kimi izah edilir46. 

Azәrbaycan Respublikası Seçki Mәcәllәsinin 11.2-ci maddәsinә 
uyğun olaraq vәtәndaşların, siyasi partiyaların qanunun yol verdiyi for-
malarda vә üsullarla seçicilәri seçkilәrdә iştirak etmәyә vә ya etmәmәyә, 
namizәdin, qeydә alınmış namizәdin, siyasi partiyanın, siyasi partiyalar 
blokunun lehinә vә ya әleyhinә sәs vermәyә çağırışlar formasında seçki-
qabağı tәşviqat aparmaq hüququ vardır. 

Azәrbaycan Respublikası Seçki Mәcәllәsinin 1.1.13-cü maddәsindә 
seçki qabağı tәşviqata “vәtәndaşların vә siyasi partiyaların seçicilәri 
seçkilәrdә iş ti raka, bu vә ya digәr namizәdin lehinә sәs vermәyә (sәs 

45 Tәşviqat nәdir vә sizә necә kömәklik göstәrә bilәr?: [Elektron resurs] / URL: 
https://www.culturepartnership.eu/az/publishing/advocacy-course/what-is-
advocacy 

46 Azәrbaycan dilinin izahlı lüğәti: [dörd cilddә] / - Bakı: Şәrq-Qәrb, - c. 4. - 2006, 
- s. 333.

vermәmәyә) ça ğı ran vә ya çağırmaq mәqsәdi daşıyan fәaliyyәti” kimi 
leqal anlayış verilmişdir. 

Seçkiqabağı tәşviqat seçki prosesinin mәrkәzi mәrhәlәsi kimi 
çıxış edir. Azad vә әdalәtli seçkilәrin keçirilmәsi seçkiqabağı tәşviqatın 
hüquqi tәnzimi vә tәşkilinin keyfiyyәtindәn әhәmiyyәtli dәrәcәdә 
asılıdır.  

Sovet dövrünün seçki tәcrübәsinә nәzәr salsaq, seçkiqabağı tәşviqatın 
key fiyyәtinin vә әsas tәyinatının indikindәn xeyli fәrqlәndiyini görә bi lә -
rik. Hәmin dövrün seçkiqabağı tәşviqatı üçün aşağıdakı xüsusiyyәtlәr 
xarak terik idi: 

– alternativ seçkilәr keçirilmәdiyi vә çәkişmә prinsipinә әmәl olun-
madığı üçün seçkiqabağı tәşviqat sırf formal xarakter daşıyırdı vә 
sәsvermәnin nәticәlәrinә real tәsir göstәrmirdi, gәlәcәk deputatlar 
әhaliyә әvvәlcәdәn bәlli olurdu; 

– sovet dövründә seçkiqabağı tәşviqat fәaliyyәtini, başlıca olaraq, 
xüsusi seçilmiş vә hazırlanmış insanlar, yәni tәşviqatçılar hәyata 
ke çirir dilәr, bütün sәviyyәlәrdә dövlәt aparatının strukturunda 
bila va sitә tәbliğat vә tәşviqat işlәri ilә mәşğul olan ayrıca qurumlar 
var idi;  

– seçkiqabağı tәşviqat siyasi tәşviqatın ayrılmaz tәrkib hissәsi 
kimi vә partiyanın ideoloji işi (tәbliğat) ilә әlaqәdә nәzәrdәn 
keçirilirdi; 

– seçkiqabağı tәşviqat kütlәvi xarakter daşıyırdı, çünki konkret 
namizәdlәrin deyil, bütövlükdә dövlәt sisteminin, xüsusәn  
dә Kommunist Partiyasının dәstәklәnmәsi üçün hәyata keçi-
rilirdi; 

– seçkiqabağı tәşviqat çox zaman onun üçün xarakterik olmayan vә 
seçki prosesi çәrçivәsindәn kәnara çıxan vәzifәlәrin hәllinә 
(mәsәlәn, әhalinin siyasi tәrbiyәsinә) yönәlirdi47.      

47 Чудов, П.С. История развития правового регулирования предвыборной аги-
тации в России: [Электронный ресурс] / URL: 
https://superinf.ru/view_helpstud.php?id=2700

Müasir hüquq elmindә48 seçkiqabağı tәşviqat bir neçә aspektdә 
nәzәrdәn keçirilir: 

a) seçki hüququnun müstәqil institutu kimi; 
b) seçkilәrin informasiya tәminatı institutunun tәrkib hissәsi kimi; 
c) seçki hüquq münasibәtlәri iştirakçılarının spesifik fәaliyyәti kimi; 
ç) seçki prosesi iştirakçılarının müvafiq hüquq vә vәzifәsi kimi.    
Seçkiqabağı tәşviqat prosesindә seçki qanunvericiliyi ilә yol verilәn 

qanuni üsullarla seçicilәrin seçkilәrlә bağlı fikir vә davranışlarına real 
tәsir göstәrilir. Bu tәsir sonradan onların iradә ifadәsinә çevrilir vә 
sәsvermәdә öz әksini tapır. 

Seçkiqabağı tәşviqatın aşağıdakı әlamәtlәrini qeyd etmәk olar: 
a) vәtәndaşlar vә siyasi partiyalar tәrәfindәn hәyata keçirilir; 
b) seçicilәri seçkilәrdә iştiraka, bu vә ya digәr namizәdin lehinә sәs 

vermәyә (sәs vermәmәyә) çağıran vә ya çağırmaq mәqsәdi daşıyan 
fәaliyyәtdir; 

c) qanunla nәzәrdә tutulmuş forma vә metodlarla hәyata keçirilir. 
Seçkiqabağı tәşviqat institutu әsasәn konstitusiya hüquq normalarından 

ibarәt olsa da, bu institutun tәrkibinә digәr hüquq sahәlәrinin (mülki 
hüquq, inzibati hüquq, cinayәt hüququ, maliyyә hüququ vә s.) normaları 
da daxildir. Bu xüsusiyyәtinә görә bәzi müәlliflәr seçkiqabağı tәşviqat 
institutunu kompleks hüquq institutu kimi dә xarakterizә edirlәr. Konstitusion 
normalar seçkiqabağı tәşviqat institutuna stabillik, digәr hüquq sahәlәrinin 
normaları isә zәruri dinamiklik verir. Seçkiqabağı tәşviqat institutu özündә 
hәm maddi, hәm dә prosessual hüquq normalarının vәhdәtini әks etdirir. 

Seçkiqabağı tәşviqat dәqiq müәyyәn olunmuş zaman çәrçivәsindә 
hәyata keçirilir. Qanunvericiliyin tәlәbinә görә sәsvermә günü vә ondan 
әvvәlki gün hәr hansı seçkiqabağı tәşviqat aparmaq qadağandır. 
48 Малюков, А.А. Проблемы правового регулирования предвыборной агитации 

в Российской Федерации: / Дис. … канд. юрид. наук. / - Москва, 2004, - с. 55.; 
Нечипоренко, Т.В. Информационное обеспечение выборов - институт изби-
рательного законодательства Российской Федерации: / Автореф. дис. … канд. 
юрид. наук. / - Москва, 2010, - с. 9.; Олькова, О.Н. Информационная деятель-
ность политических партий в Российской Федерации: конституционно-пра-
вовые проблемы: / Дис. … канд. юрид. наук. / - Москва, 2009, - с. 101.

Seçkiqabağı tәşviqat sәsvermә gününә 23 gün qalmış başlayır vә 
sәsvermәnin başlanmasına 24 saat qalmış dayandırılır. Seçki Mәcәllәsi 
ilә müәyyәnlәşdirilmiş qaydada seçki mәntәqәsi otaqlarının daxilindә 
vә xaricindә yerlәşdirilmiş seçkiqabağı tәşviqat materialları sәsvermә 
günü yığışdırılır.  

Müvafiq icra hakimiyyәti orqanları vә bәlәdiyyә qurumları dairә 
seçki komissiyasının tәklifi ilә sәsvermә gününә azı 30 gün qalmış hәr 
bir seçki mәntәqәsinin әrazisindә seçkiqabağı tәşviqat materiallarının 
lövhәlәrdә yerlәşdirilmәsi üçün yer müәyyәnlәşdirmәlidir. Belә yerlәr 
seçicilәrin gәlmәsi üçün әlverişli olmalı vә elә müәyyәnlәşdirilmәlidir ki, 
orada yerlәşdirilәn mәlumatları oxumaq mümkün olsun. Qeydә alınmış 
namizәdlәr, siyasi partiyanın, siyasi partiyalar blokunun, referendum üzrә 
tәşviqat qrupunun sәlahiyyәtli nümayәndәlәri seçkiqabağı tәşviqat mate-
riallarının yerlәşdirilmәsi üçün ayrılmış yerlәrin siyahısını dairә seçki 
komissiyasından ala bilәrlәr. 

Qüvvәdә olan seçki qanunvericiliyi ilә seçkiqabağı tәşviqat üçün 
müәyyәn edilmiş qaydalara riayәt edilmәsinә nәzarәti Mәrkәzi Seçki Komis-
siyasının nәzdindә yaradılmış vә әsasәn jurnalistlәrdәn ibarәt olan mәtbuat 
qrupu hәyata keçirir. 

Azәrbaycan Respublikası Konstitusiyasının 47-ci maddәsinin 3-cü 
bәndinә görә, irqi, milli, dini, sosial vә hәr hansı digәr meyara 
әsaslanan, әdavәt vә düşmәnçilik oyadan tәşviqata vә tәbliğata yol 
verilmir. Bu tәlәb seçkiqabağı tәşviqata da aiddir. Belә ki, Seçki 
Mәcәllәsinin 74.1-ci maddәsindә birbaşa olaraq göstәrilir ki, seçkiqabağı 
tәşviqat Azәrbaycan Respublikası Konstitusiyasının 47-ci maddәsinә 
uyğun aparılır.  

Mәlumdur ki, seçkiqabağı tәşviqatın forma vә metodları bir-biri lә 
sıx surәtdә bağlıdır. Lakin onları eynilәşdirmәk olmaz. Metodlar seçki-
qabağı tәşviqatın praktiki surәtdә hәyata keçirilmәsini xarakterizә edir. 
Forma isә bu kateqoriyanın mәzmununun mövcud olması vә tәşkil 
edilmәsi üsulunu vә hәmin mәzmunun zahiri ifadәsini özündә әks 
etdirir. Seçkiqabağı tәşviqatın forması onun mәzmunundan ayrılmaz, 
metodlar isә onun elementlәri olduğu üçün forma metoda münasibәtdә 

daha ümumi kateqoriyadır49. Seçkiqabağı tәşviqat metodları seçki kam-
paniyası gedişindә seçkiqabağı tәşviqat fәaliyyәtinin subyektlәri tәrәfindәn 
seçicilәri seçkilәrdә iştiraka, bu vә ya digәr namizәdin lehinә sәs 
vermәyә (sәs vermәmәyә) çağırmaq mәqsәdilә tәtbiq edilәn üsul vә 
vasitәlәrin mәcmusudur. Seçkiqabağı tәşviqat forması tәşviqat 
subyektlәrinin seçkiqabağı tәşviqatın mәqsәdlәrinә nail olunmasına 
yönәlәn fәaliyyәtidir. 

Azәrbaycan Respublikasında seçkiqabağı tәşviqatın aparılması metodları 
Azәrbaycan Respublikası Seçki Mәcәllәsinin 74.2-ci maddәsindә öz 
tәsbitini tapmışdır. Belә ki, qeyd edilәn maddәdә göstәrilir ki, seçkiqabağı 
tәşviqat aşağıdakı üsullarla aparıla bilәr: 

1. kütlәvi informasiya vasitәlәri ilә; 
2. kütlәvi tәdbirlәrin (yığıncaqlar vә vәtәndaşlarla görüşlәr, kütlәvi 

müzakirәlәr, söhbәtlәr vә s.) keçirilmәsi yolu ilә; 
3. çap olunmuş, audiovizual vә digәr tәşviqat materiallarının bura-

xılması vә yayılması yolu ilә; 
4. qanunla qadağan edilmәyәn digәr üsullarla. 
Kütlәvi informasiya vasitәlәri ilә seçkiqabağı tәşviqatın aparılmasının 

da bir sıra formaları fәrqlәndirilir: 
– açıq müzakirәlәr; 
– dәyirmi masalar; 
– mәtbuat konfransları; 
– müsahibәlәr; 
– çıxışlar; 
– siyasi reklamlar; 
– tele vә radioverilişlәr; 
– videofilmlәr; 
– qanunla qadağan edilmәyәn digәr formalar. 
Kütlәvi tәdbirlәr yolu ilә seçkiqabağı tәşviqatın aparılmasının bir 

sıra şәrtlәri vardır. İlk növbәdә, qeyd etmәk lazımdır ki, dövlәt orqanları, 

49 Малюков, А.А. Проблемы правового регулирования предвыборной агита-
ции в Российской Федерации: / Дис. … канд. юрид. наук. / - Москва, 2004, 
- с. 92-93.

bәlәdiyyә qurumları qeydә alınmış namizәdә, siyasi partiyaya, siyasi par-
tiyaların blokuna vәtәndaşlarla görüşlәr, açıq müzakirәlәr tәşkil edilmәsindә 
vә keçirilmәsindә kömәk etmәlidirlәr. Seçki komissiyalarının sifarişi ilә 
dövlәt vә ya bәlәdiyyә mülkiyyәtindә olan, seçkiqabağı tәdbirlәrin 
keçirilmәsi üçün yararlı yer (bina, otaq) qeydә alınmış namizәdlәrin, 
siyasi partiyaların, siyasi partiyalar bloklarının sәlahiyyәtli nümayәndәlәrinin, 
onların vәkil edilmiş şәxslәrinin seçki komissiyası ilә razılaşdırdıqları 
vaxtda seçicilәrlә görüşlәr üçün istifadәyә mülkiyyәtçilәr tәrәfindәn 
pulsuz verilir. Göstәrilәn yer (otaq, bina) qeydә alınmış namizәdlәrdәn 
birinә, siyasi partiyaya, siyasi partiyaların blokuna seçkiqabağı tәşviqatın 
aparılması üçün verilmişsә, mülkiyyәtçi qeydә alınmış digәr namizәdә, 
siyasi partiyaya, siyasi partiyaların blokuna eyni istifadә şәrtlәri ilә hәmin 
yeri (otağı, binanı) vermәkdәn imtina edә bilmәz. Seçki komissiyaları 
qeydә alınmış namizәdlәrә, siyasi partiyalara, siyasi partiyaların bloklarına 
seçkiqabağı kütlәvi tәdbirlәr keçirmәk üçün bәrabәr şәrait yaradırlar. 

Qeydә alınmış namizәdlәr, siyasi partiyalar, siyasi partiyaların blokları 
seçicilәrlә görüşlәr, yığıncaqlar, digәr seçkiqabağı kütlәvi tәdbirlәr keçirmәk 
üçün mülkiyyәt formasından asılı olmayaraq, vәtәndaşlara vә tәşkilatlara 
mәxsus bina vә otaqları müqavilә әsasında icarәyә götürmәk hüququna 
malikdirlәr. Dövlәtin müvafiq reyestrlәrinә daxil edilmiş, mәdәniyyәt obyektlәri 
sayılan bina vә avadanlıq tәşviqat mәqsәdlәri üçün istifadә edilә bilmәz. 

Hәrbi hissәlәrin, hәrbi tәşkilatların vә idarәlәrin әrazisindә seçkiqabağı 
tәşviqat aparılması qadağandır. Qeydә alınmış namizәdlәr, siyasi partiya, 
siyasi partiyaların bloku, referendum üzrә tәşviqat qrupu, onların sәlahiyyәtli 
nümayәndәlәri vә vәkil edilmiş şәxslәri hәrbi hissәlәrin yerlәşdiyi әrazinin 
hüdudlarında hәrbi qulluqda sayılan seçicilәrlә görüşlәrini hәrbi hissә 
komandirinin dairә seçki komissiyası ilә birlikdә belә görüşün keçirilmәsini 
tәyin etdiklәri günә azı 3 gün qalmış müvafiq seçki dairәsi üzrә qeydә 
alınmış bütün namizәdlәrin, namizәdlәri qeydә alınmış bütün siyasi par-
tiyaların, siyasi partiyalar bloklarının, referendum üzrә tәşviqat qruplarının 
mütlәq dәvәt edilmәsi vә ya onlara xәbәr verilmәsi şәrti ilә tәşkil edә 
bilәrlәr. Bu görüşlәrin keçirilmәsindә yuxarıda göstәrilәn şәxslәrә, siyasi 
partiyalara vә siyasi partiyaların bloklarına, referendum üzrә tәşviqat 

qruplarına bәrabәr şәrait vә hәmin görüşlәrin müşahidә edilmәsi üçün 
müşahidәçilәrә imkan yaradılmalıdır. 

Qeydә alınmış namizәd, siyasi partiya, siyasi partiyaların bloku seç-
kiqabağı tәşviqatın forma vә üsullarını müstәqil müәyyәnlәşdirir.  

 
 

10.2. Seçkiqabağı tәşviqatın subyektlәri 
 
Seçkiqabağı tәşviqatın müvafiq hüquq münasibәtlәri sistemindә yeri 

vә rolundan asılı olaraq üç qrup subyekt fәrqlәndirilir: 
– ümumi subyektlәr (seçki prosesi gedişindә aktiv seçki hüququnu 

hәyata keçirәn vәtәndaşlar vә seçki birliyi statusu olan ictimai 
birliklәr); 

– xüsusi subyektlәr (seçkili ictimai hakimiyyәt orqanlarının üzvlüyünә, 
seçkili vәzifәyә namizәdlәr, seçki birliklәri, namizәdlәrin vә seçki 
birliklәrinin vәkil edilmiş şәxslәri); 

– yardımçı subyektlәr (seçkiqabağı tәşviqat fәaliyyәtini hәyata 
keçirmәk hüququndan mәhrum edilәn, lakin bu fәaliyyәtin digәr 
subyektlәr tәrәfindәn hәyata keçirilmәsinә yardım edәn şәxslәr)50. 

Bәzәn isә sadәcә olaraq iki qrup subyekt göstәrilir: 
a) ümumi subyektlәr (seçki hüququna malik olan bütün vәtәndaşlar); 
b) xüsusi subyektlәr (qeydә alınmış namizәdlәr, seçki blokları). 
Seçkiqabağı tәşviqat fәaliyyәtinin ümumi vә xüsusi subyektlәri hәcm 

vә mәzmununa görә fәrqli hüquq vә vәzifәlәrә malikdirlәr. Mәsәlәn, 
xüsusi subyektlәrin istifadә etdiyi bәzi tәşviqat metodlarından ümumi 
subyektlәr istifadә edә bilmir.  

Azәrbaycan Respublikası Seçki Mәcәllәsinә әsasәn, aşağıdakı subyektlәr 
seçkiqabağı tәşviqat aparmaq hüququna malikdirlәr: 

– Milli Mәclisә deputat seçkilәrindә iştirak etmәk üçün qeydә 
alınmış namizәdlәr; 

50 Попова, О.О. Конституционно-правовой институт предвыборной агитации в 
Российской Федерации: проблемы теории и практики: / Автореф. дисс. ... 
канд. юрид. наук. / - Москва, 2015, - c. 13.

– Prezident seçkilәrindә iştirak etmәk üçün qeydә alınmış namizәdlәr; 
– Milli Mәclisә deputat seçkilәrindә iştirak etmәk üçün namizәdi 

qeydә alınmış siyasi partiyalar, siyasi partiyaların blokları; 
– bәlәdiyyә seçkilәrindә iştirak etmәk üçün qeydә alınmış namizәdlәr; 
– Prezident seçkilәrindә iştirak etmәk üçün namizәdi qeydә alınmış 

siyasi partiyalar, siyasi partiyaların blokları; 
– bәlәdiyyә seçkilәrindә iştirak etmәk üçün namizәdi qeydә alınmış 

siyasi partiyalar, siyasi partiyaların blokları. 
Aşağıdakı subyektlәrә seçkiqabağı tәşviqatın aparılması, hәr hansı 

seçkiqabağı tәşviqat materiallarının yayılması qadağan edilir: 
1. Seçki Mәcәllәsinin 90.2-ci maddәsindә göstәrilәn aşağıdakı 

subyektlәrә: 
– xarici dövlәtlәrә vә xarici hüquqi şәxslәrә; 
– xarici vәtәndaşlara; 
– vәtәndaşlığı olmayan şәxslәrә; 
– 18 yaşına çatmamış vәtәndaşlara; 
– seçkilәrin tәyin edilmәsi haqqında qәrarın (sәrәncamın) rәsmi 

dәrc edildiyi günә olan vәziyyәtә görә, Azәrbaycan Respublikası 
hüquqi şәxsinin nizamnamә kapitalında xarici dövlәtlәrin, xarici 
hüquqi şәxslәrin, xarici vәtәndaşların, vәtәndaşlığı olmayan 
şәxslәrin iştirak (mülkiyyәt) payı 30 faizdәn çox olarsa, Azәrbaycan 
Respublikasının hüquqi şәxslәrinә; 

– beynәlxalq tәşkilatlara vә beynәlxalq ictimai hәrәkatlara; 
– dövlәt hakimiyyәti orqanlarına vә bәlәdiyyә qurumlarına; 
– dövlәt, bәlәdiyyә tәşkilatlarına vә idarәlәrinә; 
– seçkilәrin tәyin edilmәsi haqqında qәrarın (sәrәncamın) rәsmi 

dәrc edildiyi günә olan vәziyyәtә görә nizamnamә kapitalında 
dövlәtin vә ya bәlәdiyyәnin iştirak payı 30 faizdәn artıq olan 
hüquqi şәxslәrә; 

– hәrbi hissәlәrә; 
– xeyriyyә tәşkilatlarına, dini birliklәrә, idarәlәrә vә tәşkilatlara; 
– aşağıdakı mәlumatlardan hәr hansı birini göstәrmәyәn anonim 

ianә köçürәnlәrә (vәtәndaş üçün - soyadını, adını, atasının adını, 

şәxsiyyәt vәsiqәsinin vә ya onu әvәz edәn sәnәdinin seriyasını, 
nömrәsini, verilmә tarixini, yaşayış yerinin ünvanını, doğum 
tarixini; hüquqi şәxs üçün - vergi ödәyicisinin eynilәşdirmә 
nömrәsini, adını, qeydiyyat tarixini, bank rekvizitlәrini, nizamnamә 
kapitalında dövlәt vә ya bәlәdiyyә payının olmasını, olduğu halda 
miqdarını, nizamnamә kapitalında xarici kapitalın pay miqdarını 
göstәrmәyәnlәrә vә ya qeyri-düzgün göstәrәnlәrә); 

2. öz vәzifәlәrini vә ya xidmәti vәzifәlәrini yerinә yetirәrkәn, hәm 
dә vәzifәsindәn vә ya xidmәti üstünlüyündәn istifadә etmәklә dövlәt or-
qanlarında, idarәlәrindә, tәşkilatlarında vә ya bәlәdiyyә orqanlarında vә 
tәşkilatlarında vәzifәdә olan şәxslәrә, dövlәt vә bәlәdiyyә qulluqçularına, 
hәrbi qulluqçulara; 

3. seçki komissiyalarına, seçki komissiyasının hәlledici sәs hüquqlu 
üzvlәrinә vә digәr vәzifәli şәxslәrinә. 

Subyekt tәrkibinә görә seçkiqabağı tәşviqatın aparılması hüququna 
qoyulan mәhdudiyyәt bir sıra mәqamlarla bağlıdır. Belә ki, seçkiqabağı 
tәşviqat ictimai hakimiyyәt orqanlarının fәaliyyәt mәqsәdlәri ilә uyğun 
gәlmir. Digәr tәrәfdәn, rәhbәr vәzifәli şәxslәr işçilәr arasında yüksәk 
nüfuza sahib olduqları üçün onların apardıqları tәşviqat daha üstün olacaq, 
çünki işçilәrә daha güclü tәsir edәcәk. 

Qanunvericilik seçkiqabağı tәşviqatın subyektlәri üçün bir sıra 
qadağalar müәyyәn edir. Belә ki: 

a) Azәrbaycan Respublikasının Cinayәt Mәcәllәsinә, İnzibati Xәtalar 
Mәcәllәsinә vә Mülki Mәcәllәsinә uyğun olaraq, qeydә alınmış 
namizәdlәrin, siyasi partiyaların, siyasi partiya bloklarının seç-
kiqabağı proqramında yığıncaqlarda, kütlәvi informasiya 
vasitәlәrindә yayılan tәşviqat materiallarında vә çıxışlarda 
hakimiyyәtin zorla әlә keçirilmәsinә, konstitusiya quruluşunun 
zorla dәyişdirilmәsinә vә dövlәtin әrazi bütövlüyünün pozulmasına 
çağırışlar, vәtәndaşların şәrәf vә lәyaqәtini tәhqir edәn mülahizәlәr 
olmamalıdır;  

b) Azәrbaycan Respublikasının Cinayәt Mәcәllәsinә uyğun olaraq, 
seçkiqabağı tәşviqat aparılarkәn kütlәvi informasiya vasitәlәrindәn 

sosial, irqi, milli, dini nifrәt vә düşmәnçilik yaradan tәşviqat for-
masında sui-istifadә qadağandır; 

c) Azәrbaycan Respublikası Konstitusiyasının 30-cu maddәsinә 
vә Azәrbaycan Respublikasının Mülki Mәcәllәsinә uyğun olaraq, 
әqli mülkiyyәt haqqında qanunvericiliyi pozan tәşviqat qada-
ğandır; 

ç) seçkiqabağı tәşviqat materiallarının otaqlardan başqa binalarda 
vә digәr obyektlәrdә Azәrbaycan Respublikası Mülki Mәcәllәsinin 
tәlәblәrinә zidd yerlәşdirilmәsi qadağandır; 

d) seçkiqabağı tәşviqatda bilavasitә, yaxud dolayısı ilә iştirak edәn 
namizәdlәrin, qeydә alınmış namizәdlәrin, siyasi partiyanın, siyasi 
partiyalar blokunun, onların sәlahiyyәtli nümayәndәlәrinin, habelә 
digәr şәxslәrin vә tәşkilatların seçicilәri aşağıdakı üsullarla әlә 
alması qadağandır: 

– tәşkilati işlәrin yerinә yetirilmәsi mәqsәdi istisna olmaqla, seçicilәrә 
pul vәsaiti, hәdiyyәlәr vә digәr qiymәtli materiallar vermәk (döş 
nişanları, yapışqanlı nişanlar, plakatlar vә nominal dәyәrә malik 
olan digәr tәşviqat materialları istisna edilmәklә); 

– göstәrilәn tәşkilati işi yerinә yetirәn seçicilәri sәsvermәnin 
nәticәsindәn asılı olaraq mükafatlandırmaq vә ya belә mükafat-
landırmanı vәd etmәk; 

– malların güzәştli satışını keçirmәk, hәr hansı malı (çap materialları 
istisna olmaqla) pulsuz vermәk; 

– әvәzsiz vә ya güzәştli şәrtlәrlә xidmәtlәr göstәrmәk; 
– seçkiqabağı tәşviqat zamanı seçicilәrә qiymәtli kağızlar, habelә 

maddi sәrvәtlәr, pul vәsaiti verilәcәyini vәd etmәk yolu ilә, habelә 
qanunvericiliyә zidd olan digәr әsaslarla xidmәtlәr göstәrilmәsi 
ilә tәsir etmәk. 

Seçki kampaniyasının gedişindә qeydә alınmış namizәdlәrin, siyasi 
partiyaların, siyasi partiyalar bloklarının vәkil edilmiş şәxslәri, sәlahiyyәtli 
nümayәndәlәri, habelә tәsisçilәri, mülkiyyәtçilәri, sahiblәri vә rәhbәr 
orqanlarının üzvlәri, referendum üzrә tәşviqat qrupları yaradılmasının 
tәşәb büsçülәri vә ya hәmin qrupların sәlahiyyәtli nümayәndәlәri göstәrilәn 

şәxs lәr vә tәşkilatlar olan hüquqi şәxslәrin kommersiya vә digәr 
fәaliyyәtinin reklamı (o şәrtlә ki, hәmin reklam namizәdlә vә ya siyasi 
partiya ilә әlaqә lәri aydın şәkildә ortaya çıxarır) Seçki Mәcәllәsinin 81-
ci vә 84-cü maddәlәri ilә nәzәrdә tutulmuş әsaslarla yalnız müvafiq 
seçki fondu hesabına hәyata keçirilә bilәr. Sәsvermәnin başlanmasına 
24 saat qalmış belә reklam dayandırılmalıdır. 

 
 

10.3. Seçkiqabağı tәşviqatın KİV-lәr 
vasitәsilә aparılması 

 
İctimai teleradio tәşkilatları vә ya dövri nәşrlәrin redaksiyalarının 

tәsisçilәri dövlәt orqanları, tәşkilatları, idarәlәri olduqda vә ya onlar dövlәt 
büdcәsindәn maliyyәlәşdirilәrsә, ictimai teleradio tәşkilatları vә dövri nәşrlәrin 
redaksiyaları vә tәsisçilәri bәlәdiyyә qurumları olan teleradio tәşkilatları vә 
dövri nәşrlәrin redaksiyaları qeydә alınmış namizәdlәrә, namizәdi qeydә 
alınmış siyasi partiyalara, siyasi partiyaların bloklarına müqavilә әsasında 
dәyәri ödәnilәn efir vaxtı vә dövri nәşrlәrdә yer ayırmaq hüququna malikdirlәr. 
Ödәnişin mәblәği vә şәrtlәri müvafiq olaraq qeydә alınmış bütün namizәdlәr, 
siyasi partiyalar, siyasi partiyaların blokları, referendum üzrә tәşviqat qrupları 
üçün eyni olmalıdır. Müvafiq teleradio verilişlәri tәşkilatları vә dövri nәşrlәrin 
redaksiyaları efir vaxtı verilmәsinin vә dövri nәşrlәrdә yer ayrılmasının 
mümkünlüyü barәdә qeydә alınmış namizәdlәrә, siyasi partiyalara, siyasi 
partiyaların bloklarına, Mәrkәzi Seçki Komissiyasına, dairә seçki komissiyasına 
göndәrilәn bildirişlә yanaşı, ödәnişin mәblәği barәdә mәlumatı da seçkilәrin 
tәyin edilmәsi haqqında qәrarın (sәrәncamın) rәsmi dәrcindәn әn geci 30 gün 
әrzindә dәrc etmәlidirlәr.  

Özәl teleradio verilişlәri tәşkilatları vә dövri nәşrlәr seçkiqabağı 
tәşviqat materiallarını dәrc etmәkdәn imtina etmәk hüququna malikdirlәr. 
Onlar seçkiqabağı tәbliğatla bağlı materialların dәrc edilmәsinә mәcbur 
edilә bilmәzlәr. Bu cür materiallar dәrc edildiyi halda isә bәrabәrlik 
prinsipi göz lәnilmәlidir, belә ki, dәrc edilmә şәrtlәri bütün namizәdlәr, 
siyasi par tiyalar üçün eyni olmalıdır. 

Qeydә alınmış namizәdlәrә, siyasi partiyalara vә siyasi partiyaların 
bloklarına müvafiq olaraq pulsuz vә ya pullu efir vaxtı vә ya dövri 
nәşrlәrdә yer ayıran teleradio verilişlәri tәşkilatları vә dövri nәşrlәrin re-
daksiyaları Mәrkәzi Seçki Komissiyasının müәyyәnlәşdirdiyi formada 
ayrılmış efir vaxtının vә ya dövri nәşrlәrdә yerin hәcminin vә dәyәrinin 
qeydiyyatını aparmalı vә bu qeydiyyat barәdә sәsvermә gününә azı 5 
gün qalmış vә sәsvermә günündәn әn tezi 5 gün sonra onların qeydiyyatını 
hәyata keçirәn seçki komissiyasına mәlumat vermәlidirlәr. Müvafiq 
seçki komissiyasının sorğusu әsasında qeydә alınmış namizәdlәr, siyasi 
partiyalar, siyasi partiyaların blokları ödәnişli efir vaxtının vә dövri 
nәşrdә yerin dәyәrinin ödәnilmәsinә razılığı tәsdiq edәn sәnәdlәri tәqdim 
etmәyә borcludurlar. 

Prezidentliyә namizәdlәrin, birmandatlı seçki dairәlәrinin 60-dan 
çoxunda vә ya bәlәdiyyәlәrin yarısından çoxunda namizәdlәri qeydә 
alınmış siyasi partiyaların, siyasi partiyalar bloklarının seçkiqabağı 
tәşviqatı pulsuz aparmaq mәqsәdilә tәsisçilәri dövlәt orqanları, tәşkilatları, 
idarәlәri olan vә ya dövlәt büdcәsindәn maliyyәlәşdirilәn, verilişlәri 
Azәrbaycan Respublikası әrazisinin yarısına, yaxud yarısından çoxuna 
yayımlanan ictimai teleradio tәşkilatlarının kanallarında pulsuz efir vaxtı 
almaq hüququ vardır. 

Bәlәdiyyәlәrin 1/3-dәn çoxunda namizәdlәri qeydә alınmış siyasi 
partiyaların, siyasi partiyalar bloklarının seçkiqabağı tәşviqatı pulsuz 
aparmaq mәqsәdilә Azәrbaycan Respublikası әrazisinin yarısından az 
hissәsindә verilişlәri yayımlanan teleradio verilişlәri tәşkilatlarının 
kanallarında pulsuz efir vaxtı almaq hüququ vardır. 

Bәlәdiyyә üzvlüyünә namizәdlәrin seçkiqabağı tәşviqat aparmaq 
mәqsәdilә tәsisçilәri dövlәt orqanları, tәşkilatları, idarәlәri olmayan vә ya 
dövlәt büdcәsindәn maliyyәlәşdirilmәyәn teleradio verilişlәri tәşkilatlarının 
kanallarında pulsuz efir vaxtı almaq hüququ vardır. 

Seçkiqabağı tәşviqat mәrhәlәsi rәsmi surәtdә (yәni sәsvermә gününә 23 
gün qalmış) başlandıqdan sonra bir hәftә müddәtindә qeydә alınmış namizәdlәr 
siyasi partiyalar, siyasi partiyaların blokları arasında, onların verdiklәri әrizә 
әsasında pulsuz efir vaxtının bölgüsü mәqsәdilә püşkatma keçirilir. 

Tәsisçilәri dövlәt orqanları, tәşkilatları, idarәlәri olan vә ya dövlәt 
büdcәsindәn maliyyәlәşdirilәn, verilişlәri Azәrbaycan Respublikası 
әrazisinin yarısına, yaxud yarısından çoxuna yayımlanan ictimai teleradio 
tәşkilatlarının seçkiqabağı tәşviqat üçün ayırdıqları pulsuz efir vaxtının 
ümumi hәcmi hәf tәdә 3 saatdan az olmamalıdır. Azәrbaycan Respublikası 
әrazisinin yarısından az hissәsindә verilişlәri yayımlanan teleradio verilişlәri 
tәşkilatlarının seçkiqabağı tәşviqat üçün ayırdıqları pulsuz efir vaxtının 
ümumi hәcmi isә hәftәdә 1 saat 30 dәqiqәdәn az ola bilmәz, hәmin 
tәşkilatların verilişlәrinin ümumi vaxtı gün әrzindә 2 saatdan az olarsa, 
göstәrilәn efir vaxtı verilişlәrin ümumi hәc minin 1/4 hissәsindәn az ol-
mamalıdır. Pulsuz efir vaxtı daha geniş auditoriyanın baxması mümkün 
olan vaxtda ayrılmalıdır. 

Teleradio verilişlәri tәşkilatlarının tәqdim etdiklәri pulsuz efir vaxtı 
qeydә alınmış namizәdlәr, siyasi partiyalar, siyasi partiyaların blokları 
arasında bәrabәr şәrtlәrlә vә bәrabәr hәcmdә bölünür. Seçkiqabağı materi-
alların efirә çıxma vaxtı vә tarixi müvafiq seçki komissiyasının teleradio 
verilişlәri tәşkilatları nümayәndәlәrinin iştirakı ilә keçirilәn püşkatma ilә 
müәyyәnlәşdirilir. Püşkatmanın keçirilmәsinin yeri vә vaxtı haqqında 
mәlumat rәsmi dәrc edilir. 

Teleradio verilişlәri tәşkilatlarının namizәdә, siyasi partiyaya, siyasi 
partiyaların blokuna pulsuz efir vaxtı verilmәsi ilә әlaqәdar çәkdiklәri 
xәrclәr hәmin teleradio verilişlәri tәşkilatlarına dövlәt büdcәsindәn 
ödәnilir. 

Televiziya vә radioda seçkiqabağı tәşviqatın ödәnişli әsaslarla 
aparılması mәqsәdilә efir vaxtının verilmәsi şәrtlәri Azәrbaycan Respublikası 
Seçki Mәcәllәsinin 81-ci maddәsindә öz tәsbitini tapmışdır. 

Seçki Mәcәllәsinin 77.1 vә 77.4-cü maddәlәrindә nәzәrdә tutulmayan 
teleradio verilişlәri tәşkilatlarının kanallarında seçkiqabağı tәşviqat 
teleradio verilişlәri tәşkilatı ilә bağlanmış müqavilәyә uyğun olaraq 
başlayır. Seçki Mәcәllәsinin 77.1-ci maddәsindә nәzәrdә tutulan teleradio 
verilişlәri tәşkilatlarının üzәrinә isә seçkiqabağı tәşviqatı ödәnişli 
әsaslarla aparmaq üçün ehtiyatda әlavә efir vaxtı saxlamaq vәzifәsi qo-
yulmuşdur. Burada bir sıra şәrtlәr vardır: 

– bәlәdiyyә üzvlüyünә namizәdlәr hәmin vaxtdan istifadә edә 
bilmәzlәr; 

– bütün qeydә alınmış namizәdlәr, siyasi partiyalar, siyasi partiyaların 
blokları üçün ödәniş hәcmi vә şәrtlәri eyni olmalı vә seçkilәrin 
tәyin edilmәsi haqqında qәrarın (sәrәncamın) rәsmi dәrc edildiyi 
gündәn başlayaraq әn geci 30 gün әrzindә bu barәdә müvafiq 
mәlumat dәrc edilmәlidir; 

– hәr bir teleradio verilişlәri tәşkilatının ödәnişli istifadәyә tәqdim 
edәcәyi ehtiyatda olan efir vaxtının ümumi hәcmi ayrılan pulsuz 
efir vaxtının ümumi hәcmindәn az vә hәmin hәcmdәn iki dәfәdәn 
artıq ola bilmәz. 

Qeydә alınmış hәr bir namizәd, siyasi partiya, siyasi partiyaların 
bloku üçün ehtiyatda saxlanmış efir vaxtından ödәnişli әsaslarla istifadә 
norması onun ümumi hәcminin qeydә alınmış namizәdlәrin ümumi sayına 
bölünmәsi yolu ilә müәyyәnlәşdirilir. 

Seçkiqabağı tәşviqat materiallarının efirә çıxarılması vaxtı vә tarixi 
namizәdlәrin, siyasi partiyaların, siyasi partiyalar bloklarının verdiklәri 
müvafiq bildiriş әsasında onların iştirakı ilә keçirilәn püşkatma nәticәsindә 
teleradio verilişlәri tәşkilatları tәrәfindәn müәyyәnlәşdirilir. Efir vaxtı 
püşkatma keçirildikdәn sonra bağlanmış müqavilә әsasında tәqdim edilir. 

Ödәnişli efir vaxtı verilmәsi haqqında müqavilәdә aşağıdakılar nәzәrdә 
tutulmalıdır: 

1. seçkiqabağı tәşviqatın forması; 
2. efirә çıxma vaxtı vә tarixi; 
3. verilәn efir vaxtının müddәti, onun ödәnilmәsi qaydası vә ödәnişin 

hәcmi. 
Aparıcı jurnalistin teleradio verilişlәri prosesindә iştirakı forması vә 

şәrtlәri qeyd olunmaqla müqavilә şәrtlәri yerinә yetirildikdәn sonra 
verilişlәrin proqramı, verilişin adı vә efirә çıxma vaxtı göstәrilmәklә, efir 
vaxtından istifadә edildiyi barәdә akt bağlanır. 

Efir vaxtı dәyәrinin ödәnişi qeydә alınmış namizәdin, siyasi partiyanın, 
siyasi partiyalar blokunun seçki fondunun vәsaitlәri hesabına hәyata 
keçirilmәlidir. 

Televiziya vә radioda seçkiqabağı tәşviqat materiallarının verilmәsi 
zamanı aşağıdakı tәlәblәrә riayәt edilmәlidir: 

a) qeydә alınmış namizәdin, siyasi partiyanın, siyasi partiyalar 
blokunun seçkiqabağı tәşviqat materiallarının verilmәsini malların, 
işlәrin vә xidmәtlәrin reklamları ilә vә ya digәr proqramların 
verilmәsi ilә dayandırmaq qadağan edilir; 

b) qeydә alınmış namizәdlәrin, siyasi partiyaların, siyasi partiyalar 
bloklarının seçkiqabağı tәdbirlәrinin keçirilmәsi haqqında 
mәlumatlar, bir qayda olaraq, teleradio proqramlarında 
mәlumatların şәrhsiz göstәrildiyi proqramların başlanğıcında 
verilmәlidir. Belә mәlumatlara sәrf edilәn efir vaxtının dәyәrini 
qeydә alınmış namizәd lәr, siyasi partiyalar, siyasi partiyaların 
blokları ödәmirlәr. Bu halda seçkiqabağı tәşviqatın işıqlandırıl-
masında hәr hansı bir qeydә alınmış namizәdә, siyasi partiyaya, 
siyasi partiyaların blokuna üstünlük verilmәmәlidir; 

c) seçkiqabağı tәşviqata aid teleradio proqramlarının video vә audio 
yazısı aparılır, hәmin yazılar efirә çıxdığı gündәn 12 ay müddәtindә 
müvafiq teleradio verilişlәri tәşkilatları tәrәfindәn qorunub saxlanılır. 
Teleradio verilişlәri tәşkilatları pulsuz vә ödәnişli efir vaxtının 
veril mәsinә aid hesabat sәnәdlәrini sәsvermә günündәn başlayaraq 
5 il müddәtindә saxlamalıdırlar. 

Prezidentliyә namizәdlәrin, birmandatlı seçki dairәlәrinin 60-dan çoxunda 
vә ya bәlәdiyyәlәrin yarısından çoxunda namizәdlәri qeydә alınmış siyasi 
partiyaların, siyasi partiyalar bloklarının seçkiqabağı tәşviqatı pulsuz aparmaq 
mәqsәdilә tәsisçilәri dövlәt orqanları, tәşkilatları, idarәlәri olan vә ya dövlәt 
büdcәsindәn maliyyәlәşdirilәn, Azәrbaycan Respublikası әrazisinin yarısına, 
yaxud yarısından çoxuna yayımlanan, hәftәdә azı bir dәfә çıxan dövri nәşrlәrdә 
pulsuz dәrc üçün müvafiq yer almaq hüququ vardır. Qeydә alınmış namizәdlәrin, 
siyasi partiyaların, siyasi partiyalar bloklarının seçkiqabağı tәşviqat materiallarının 
pulsuz dәrcinin tarixi maraqlı şәxslәrin iştirakı ilә dövri nәşrlәrin redaksiyalarında 
keçirilәn püşk atma yolu ilә müәyyәnlәşdirilir. Püşkatmanın nәticәlәri protokolla 
rәsmi lәşdirilir. Qeydә alınmış namizәdә, siyasi partiyaya, siyasi partiyaların 
blokuna dövri nәşrlәrin sәhifәlәrindә pulsuz yer ayrılmasına dövri nәşrlәrin 

redaksiyalarının çәkdiklәri xәrclәr dövri nәşrlәrin redaksiyalarına dövlәt 
büdcәsindәn maliyyәlәşdirmә hesabına ödәnilir. 

Dövri nәşrlәr vasitәsilә seçkiqabağı tәşviqatın ödәnişli әsaslarla 
aparıl ması şәrtlәri Azәrbaycan Respublikası Seçki Mәcәllәsinin 84-cü 
mad dәsi ilә tәn zimlәnir. 

Dövri nәşrlәr vasitәsilә seçkiqabağı tәşviqatın aparılmasına dair әsas 
tәlәblәr aşağıdakılardır: 

a) qeydә alınmış namizәd, siyasi partiya, siyasi partiyaların bloku 
püşkatma keçirildikdәn sonra dövri nәşrin sәhifәsindә ayrılmış 
yerdәn imtina edәrlәrsә, onlar dәrcetmә gününә azı 5 gün qalmış 
bu barәdә müvafiq dövri nәşrin redaksiyasına mәlumat vermәlidirlәr. 
Dövri nәşrin redaksiyası sәrbәstlәşmiş yerdәn seçkiqabağı tәşviqat 
mәqsәdlәri üçün istifadә edә bilmәz; 

b) seçkiqabağı tәşviqat materialları dәrc edilәrkәn namizәdlәr, siyasi 
partiya, siyasi partiyaların bloku ilә razılaşdırmadan heç bir 
redaksiya şәrhi verilә bilmәz; 

c) qanunvericilik, icra vә mәhkәmә hakimiyyәti orqanlarının vә 
bәlәdiyyә qurumlarının tәsis etdiklәri dövri nәşrlәr tәsisçilәrin 
rәsmi materiallarının, mәlumatlarının, normativ vә digәr aktlarının 
rәsmi dәrc edilmәsi mәqsәdi daşıyırsa, onların redaksiyaları seçki-
qabağı tәşviqat materiallarını vә digәr materialları dәrc edә bilmәzlәr; 

ç) dövri nәşrlәr qeydә alınmış namizәdlәr, siyasi partiyalar, siyasi 
partiyaların blokları vә ya siyasi partiyaların blokuna daxil olan 
siyasi partiyalar tәrәfindәn tәsis edilmişdirsә, nәşr sәhifәlәrindә 
bәrabәr şәrtlәrlә yer ayrılması barәdә tәlәblәr hәmin dövri nәşrlәrin 
redaksiyalarına şamil edilmir; 

d) namizәdin, qeydә alınmış namizәdin, siyasi partiyanın, siyasi par-
tiyalar blokunun dövri nәşrlәrdә yerlәşdirilәn materiallarında hәmin 
materialların dәrc edilmәsi dәyәrinin hansı qeydә alınmış namizәdin, 
siyasi partiyanın, siyasi partiyalar blokunun seçki fondunun hesabına 
ödәnilmәsi barәdә mәlumat verilmәlidir. Seçkiqabağı tәşviqat ma-
terialları pulsuz dәrc edildikdә, dәrcin qeydә alınmış hansı namizәdә, 
siyasi partiyaya, siyasi partiyalar blokuna aid olduğu göstәrilmәlidir. 

XI FƏSİL 
SEÇKİLƏRİN MALİYYƏLƏŞDİRİLMƏSİ 

 
11.1. Seçkilәrin maliyyәlәşdirilmәsinin 

anlayışı vә növlәri 
 
Seçki qanunvericiliyindә vә hüquq әdәbiyyatında seçkilәrin maliy -

yәlәşdirilmәsi ilә bağlı mәsәlәlәrә xüsusi diqqәt yetirilir. Bu, tәsadüfi 
deyildir. Belә ki, maliyyә tәminatı olmadan seçkilәrin tәşkili vә keçirilmәsi 
qeyri-mümkündür. 

Seçkilәrin maliyyәlәşdirilmәsi seçki hüququnun institutlarından biri 
olub, seçki hәrәkәtlәrinin hәyata keçirilmәsinin maddi tәminatı mәqsәdilә 
pul vәsaitlәrinin cәlb edilmәsi, bölüşdürülmәsi vә istifadәsi ilә bağlı 
münasibәtlәri tәnzim edir.  

Seçkilәrin maliyyәlәşdirilmәsi seçki prosesinin müxtәlif mәrhәlәlәri 
üzrә geniş münasibәtlәr dairәsini әhatә edir. Buraya hәm seçkilәrin hazır-
lanması vә keçirilmәsi ilә bağlı münasibәtlәr, hәm dә namizәdlәrin seçki 
fondlarının formalaşdırılması vә hәmin fondların vәsaitlәrinin xәrclәnmәsi 
ilә bağlı münasibәtlәr daxildir.  

Seçkilәrin keçirilmәsi ilә bağlı tәcrübәnin tәhlili göstәrir ki, seçkilәrin 
keçirilmәsi üçün nәzәrdә tutulan pul vәsaitlәrinin zәruri hәcmi ilә 
namizәdlәrin seçki kampaniyasında sәmәrәli iştirakı arasında düz mütәnasiblik 
әlaqәsi vardır. Ona görә dә, qanunvericilik hәm seçkilәrin maliyyәlәşdirilmәsi 
ilә bağlı mәsәlәlәri dәqiqliklә, bütün tәfәrrüatlarına qәdәr tәnzim edir, 
hәm dә seçkilәrin maliyyәlәşdirilmәsi qaydalarının pozulmasına görә 
mәsuliyyәt tәdbirlәri nәzәrdә tutur. 

Seçki qanunvericiliyi seçki kampaniyasının maliyyәlәşdirilmәsi ilә 
bağlı bir sıra mәhdudiyyәtlәr müәyyәn edir. Burada әsas mәqsәd namizәdlәrin 
bәrabәrliyinin tәmin edilmәsi vә seçkilәrin nәticәsinin namizәdlәrin maddi 
durumundan asılı olmasının qarşısının alınmasıdır. 

Bәzәn “seçkilәrin maliyyәlәşdirilmәsi” anlayışı ilә yanaşı, “siyasi 
maliyyәlәşdirmә” anlayışından da istifadә olunur. Lakin bu anlayışları 
eynilәşdirmәk olmaz. Belә ki, “siyasi maliyyәlәşdirmә” anlayışı “seçkilәrin 
maliyyәlәşdirilmәsi” anlayışı ilә müqayisәdә daha geniş mәzmuna malikdir. 
Siyasi maliyyәlәşdirmә yalnız seçkilәrin maliyyәlәşdirilmәsini deyil, 
hәmçinin bütövlükdә siyasi sahәdә pul vәsaitlәrinin vә maddi resursların 
dövriyyәsini özündә әks etdirir. Bundan başqa, siyasi maliyyәlәşdirmә 
hәm seçki kampaniyasına qәdәr, hәm seçki kampaniyası dövründә, hәm 
dә seçki kampaniyasından sonrakı dövrdә hәyata keçirilә bilәr.  

Seçkilәrin maliyyәlәşdirilmәsi aşağıdakı prinsiplәrә әsaslanır: 
– şәffaflıq; 
– imkan bәrabәrliyi; 
– seçkilәrin qarışıq maliyyәlәşdirilmәsi; 
– dövlәt vә qeyri-dövlәt vәsait lәrinin birgә, uzlaşmış istifadәsi; 
– seçki fondlarının yaradılmasının mәcburiliyi; 
– seçki fondlarının vәsaitlәrinin mәqsәdyönlü istifadәsi; 
– әcnәbi fiziki vә hüquqi şәxslәr tәrәfindәn seçkilәrin maliy yә lәş -

diril mәsinin qadağan edilmәsi; 
– maliyyә vәsaitlәrindәn istifadә üzәrindә sәmәrәli nәzarәtin hәyata 

keçirilmәsi.  
Seçki kampaniyasının maliyyәlәşdirilmәsi qaydasının qanunvericilik 

tәnzimi bu sahәdә imkan bәrabәrliyinin, şәffaflığın zәruri sәviyyәsinin 
tәmin edilmәsinә, maliyyә mәnbәlәrinin qanuniliyinin, habelә maliyyә 
vәsaitlәrinin mәqsәdli tәyinatına uyğun istifadәsinin yoxlanılmasına vә 
nәzarәtdә saxlanılmasına yönәlmәlidir. Seçkilәrin maliyyәlәşdirilmәsi 
sistemi şәffaf vә әdalәtli olmalı, korrupsiya imkanlarını tamamilә istisna 
etmәlidir. Nәzәrә almaq lazımdır ki, seçkilәrin maliyyәlәşdirilmәsi 
qaydasının demokratikliyi bütövlükdә seçkilәrin demokratikliyinә birbaşa 
vә әhәmiyyәtli tәsir göstәrir.     

Hüquq әdәbiyyatında seçkilәrin maliyyәlәşdirilmәsi üzrә münasibәtlәrin 
tәsnifatına dair müxtәlif yanaşmalar mövcuddur. 

Maliyyә tәminatının necә hәyata keçirilmәsindәn asılı olaraq seçkilәrin 
birbaşa vә dolayı maliyyәlәşdirilmәsi fәrqlәndirilir.  

Seçkilәrin birbaşa maliyyәlәşdirilmәsi – seçkilәrin hazırlanması vә 
keçirilmәsinin tәmin edilmәsi mәqsәdilә müxtәlif sәviyyәli büdcә vә 
büdcәdәnkәnar pul vәsaitlәrinin bilavasitә ayrılması, daxil olması vә 
xәrclәnmәsi ilә bağlı hәrәkәtlәri ifadә edir. Birbaşa maliyyәlәşdirmә 
hәmişә müstәsna olaraq yalnız pul vәsaitlәrinin hәrәkәti ilә bağlı olur vә 
digәr maddi aktivlәrlә (әmlak, әvәzsiz yerinә yetirilәn işlәr vә ya göstәrilәn 
xidmәtlәr vә s.) bağlı münasibәtlәri ehtiva etmir. 

Seçkilәrin dolayı maliyyәlәşdirilmәsi – onların seçki prosesindә 
iştirakını tәmin etmәk mәqsәdilә seçki prosesinin subyektlәrinә müxtәlif 
maddi vә qeyri-maddi, lakin dәyәr ifadәsi olan nemәtlәrin tәqdim 
edilmәsi üzrә hәrәkәtlәri özündә әks etdirir. “Dolayı maliyyәlәşdirmә” 
adı onu göstәrir ki, seçki prosesinin müvafiq subyektlәri bilavasitә pul 
vәsaitlәri almırlar. Bir qayda olaraq, onlara müәyyәn dәyәri olan maddi 
nemәtlәr verilir. Seçki prosesinin subyektlәri onlardan istifadәyә görә 
ödәniş etmirlәr51. 

Seçkilәrin birbaşa vә dolayı maliyyәlәşdirilmәsi arasında fәrqlәr aşa-
ğıdakı mәqamlarda özünü göstәrir:  

Birincisi, birbaşa maliyyәlәşdirmә yalnız seçki kampaniyası 
dövründә hәyata keçirilir, dolayı maliyyәlәşdirmә isә göstәrilәn zaman 
çәrçivәsi ilә bağlı deyildir vә hәm seçki kampaniyası dövründә, hәm 
dә başqa vaxt hәyata keçirilә bilәr. Mәsәlәn, dövlәt, vәtәndaşlar ictimai 
birliyә, siyasi partiyaya hәm seçkilәr vaxtı, hәm dә istәnilәn digәr vaxt 
maliyyә dәstәyi verә bilәr.  

İkincisi, seçkilәrin dolayı maliyyәlәşdirilmәsi üzrә münasibәtlәrin 
hüquqi tәnzimi xüsusi bir hüquq sahәsinin tәnzimetmә predmetini tәşkil 
etmir vә müxtәlif hüquq sahәlәri tәrәfindәn hәyata keçirilir. Bu zaman 
dövlәtin maliyyә fәaliyyәti prosesindә yaranan ictimai münasibәtlәr maliyyә 
hüququ ilә, digәr hüquq münasibәtlәri isә başqa hüquq sahәlәri ilә, ilk 
növbәdә, vergi hüququ vә mülki hüquqla tәnzimlәnir. Seçkilәrin birbaşa 
maliyyәlәşdirilmәsinin hüquqi tәnzimi ilk öncә publik-hüquqi tәnzimetmәdir: 

51 Избирательное право и избирательный процесс в Российской Федерации. 
Учебное пособие / М.С.Савченко, Т.Ю.Дьякова [и др.]; под общ. ред. 
М.С.Савченко. - Краснодар: КубГАУ, - 2015, - с. 102-103.

burada konstitusion-hüquqi, maliyyә-hüquqi vә inzibati-hüquqi tәnzimetmәdәn 
söhbәt gedir. Bu zaman xüsusi-hüquqi münasibәtlәr dә mümkündür (mәsәlәn, 
imza toplayanlara haqq ödәnilmәsi zamanı), lakin burada da konstitusion 
hüquq münasibәtlәri mövcud olur vә publik elementi özündә әks etdirәrәk, 
obyektiv tәrәfinә görә hәmin münasibәtlәrin dövlәt hakimiyyәti tәrәfindәn 
hәyata keçirildiyini xatırladır.  

Seçkilәrin maliyyәlәşdirilmәsinin göstәrilәn predmet fәrqlәrinә uyğun 
olaraq onların qanunvericilik tәnzimi dә fәrqlәnmәlidir. Seçkilәrin dolayı 
maliyyәlәşdirilmәsi hәm publik-hüquqi, hәm dә xüsusi-hüquqi tәnzimetmәyә 
imkan verdiyi halda, seçkilәrin birbaşa maliyyәlәşdirilmәsi, demәk olar 
ki, tam şәkildә xüsusi-hüquqi tәnzimetmәnin istisna olunmasına 
әsaslanmalıdır52.   

Azәrbaycan Respublikasının Seçki Mәcәllәsindә seçkilәrin dolayı 
maliyyәlәşdirilmәsi ilә bağlı bir sıra normalar öz әksini tapmışdır. Onlara 
misal olaraq aşağıdakıları göstәrmәk olar: 

a) televiziya vә radioda seçkiqabağı tәşviqatın aparılması mәqsәdilә 
pulsuz efir vaxtının verilmәsi (Azәrbaycan Respublikası Seçki Mә cәl -
lәsinin 80-ci maddәsi); 

b) dövri nәşrlәr vasitәsilә seçkiqabağı tәşviqatın pulsuz әsaslarla 
aparıl ması (Azәrbaycan Respublikası Seçki Mәcәllәsinin 83-cü maddәsi); 

c) kütlәvi tәdbirlәr yolu ilә seçkiqabağı tәşviqatın aparılması zamanı 
seçki komissiyalarının sifarişi ilә dövlәt vә ya bәlәdiyyә mülkiyyәtindә 
olan, seçkiqabağı tәdbirlәrin keçirilmәsi üçün yararlı yerin (bina, otaq) 
qeydә alınmış namizәdlәrin, siyasi partiyaların, siyasi partiyalar bloklarının 
sәlahiyyәtli nümayәndәlәrinin, onların vәkil edilmiş şәxslәrinin seçki ko-
missiyası ilә razılaşdırdıqları vaxtda seçicilәrlә görüşlәr üçün istifadәyә 
mülkiyyәtçilәr tәrәfindәn pulsuz verilmәsi (Azәrbaycan Respublikası Seçki 
Mәcәllәsinin 86.3.-cü maddәsi). 

ç) vәtәndaş tәrәfindәn pulsuz, könüllü, şәxsәn yerinә yetirilmәklә, 
seçki kampaniyasının gedişindә üçüncü şәxslәri cәlb etmәdәn namizә-dә, 
qeydә alınmış namizәdә, siyasi partiyaya, siyasi partiyaların blokuna 
52 Колюшин, Е.И. Финансирование выборов: право и практика. Учебное посо-

бие / Е.И.Колюшин. - Москва: РЦОИТ, - 2002, - с. 10-11.

xidmәtlәr göstәrilmәsi (Azәrbaycan Respublikası Seçki Mәcәllәsinin 
93.10-cu maddәsi). 

Maliyyә tәminatının nәyә yönәlmәsindәn asılı olaraq seçkilәrin 
maliyyәlәşdirilmәsinin aşağıdakı iki növü fәrqlәndirilir: 

a) seçki mexanizminin maliyyәlәşdirilmәsi; 
b) namizәdlәrin seçki kampaniyasının maliyyәlәşdirilmәsi. 
Maliyyә tәminatının mәnbәyinә görә seçkilәrin maliyyәlәşdirilmәsinin 

iki növü göstәrilir: 
a) dövlәt vәsaitlәri hesabına maliyyәlәşdirmә; 
b) qeyri-dövlәt vәsaitlәri hesabına maliyyәlәşdirmә. 
Seçkilәrin maliyyәlәşdirilmәsinin bütün qeyri-dövlәt formalarının 

qadağan edilmәsi müasir demokratik-siyasi baxışlara vә günümüzün inkişaf 
tәlәblәrinә uyğun gәlmәdiyi üçün seçkilәrin dövlәt vә qeyri-dövlәt 
maliyyәlәşdirilmәsi formaları uzlaşdırılmış şәkildә birlikdә tәtbiq edilmәlidir. 
Əksәr dünya ölkәlәri mәhz bu yolla gedir. Xarici ölkәlәrin tәcrübәsi 
göstәrir ki, dövlәt bu vә ya digәr şәkildә seçkilәrin maliyyәlәşdirilmәsindә 
iştirak edir. Əgәr qeyri-dövlәt mәnbәlәrinin vәsaitlәri seçkilәrin 
maliyyәlәşdirilmәsinә cәlb olunmazsa, dövlәtin bu istiqamәtdә maliyyә 
yükü әhәmiyyәtli dәrәcәdә arta bilәr.  

 
 

11.2. Seçkilәrin hazırlanması vә keçirilmәsinin  
maliyyә tәminatı  

 
Seçkilәrin hazırlanması vә keçirilmәsinin birbaşa maliyyәlәşdirilmәsinin 

әsas mәnbәyi büdcә vәsaitlәridir.  
Seçkilәr üçün ayrılan büdcә vәsaitlәrinә sәrәncam verәn başlıca 

subyektlәr kimi seçki komissiyaları çıxış edir.  
Seçki komissiyalarının büdcәdәn maliyyәlәşdirilmәsi onların namizәdlәrә 

münasibәtdә müstәqilliyini artırır. 
Seçkilәrin hazırlanmasına vә keçirilmәsinә, seçki komissiyalarının 

sәlahiyyәt müddәtindә onların fәaliyyәtinin tәmin edilmәsinә çәkilәn 
xәrclәr dövlәt hesabına ödәnilir. Göstәrilәn xәrclәr Azәrbaycan Respubli-

kasının büdcә bölgüsünә uyğun olaraq dövlәt büdcәsindә nәzәrdә tutulur. 
Dövlәt büdcәsindәn seçkilәrin hazırlanması vә keçirilmәsi üçün ayrılmış 
vәsait seçkilәrin tәyin edilmәsi haqqında qәrarın (sәrәncamın) rәsmi dәrc 
edildiyi gündәn başlayaraq 10 gün müddәtindә müvafiq icra hakimiyyәti 
orqanı tәrәfindәn Mәrkәzi Seçki Komissiyasının bank hesabına köçürülür. 
Mәrkәzi Seçki Komissiyası seçkilәrin keçirilmәsi üçün lazım olan vәsaiti 
sәsvermә gününә azı 35 gün qalmış dairә seçki komissiyalarına köçürür, 
onlar da alınmış pul vәsaitini sәsvermә gününә azı 10 gün qalmış mәntәqә 
seçki komissiyaları arasında bölüşdürürlәr. Əlavә seçkilәr keçirilәrkәn, 
seçkilәrin vaxtında vә ya tam maliyyәlәşdirilmәsi mümkün olmadıqda 
seçki komissiyaları vәsaiti daxil olduqca bölüşdürür vә köçürürlәr. 

Seçki komissiyalarının sәdrlәri seçkilәrin hazırlanmasına vә keçirilmәsinә 
ayrılmış vәsaitә dair sәrәncam verir vә maliyyә sәnәdlәrinin seçki komis-
siyasının qәrarlarına uyğunluğu, mәsrәflәr haqqında maliyyә hesabatlarının 
Seçki Mәcәllәsi ilә müәyyәnlәşdirilmiş qaydada vә müddәtdә tәqdim 
edilmәsi üçün mәsuliyyәt daşıyırlar. 

Seçki komissiyaları tәrәfindәn xәrclәnmәmiş dövlәt vәsaiti seçkilәr 
qurtardıqdan sonra Seçki Mәcәllәsi ilә nәzәrdә tutulmuş mәqsәdlәr üçün 
istifadә edilmәkdәn ötrü seçkilәr günündәn әn geci 60 gün keçәnәdәk 
Mәrkәzi Seçki Komissiyasının hesabına köçürülür vә onun hesabında qalır. 

Seçki komissiyalarının fәaliyyәtinin maliyyә tәminatı ilә bağlı 
mәsәlәlәr Azәrbaycan Respublikası Seçki Mәcәllәsinin 96-cı maddәsi ilә 
tәnzimlәnir. Hәmin maddәyә uyğun olaraq seçkilәrin hazırlanmasına vә 
keçirilmәsinә, seçki komissiyalarının işinin tәmin edilmәsinә ayrılan 
vәsaiti seçki komissiyaları bu Mәcәllәnin müәyyәnlәşdirdiyi mәqsәdlәr 
üçün müstәqil istifadә edirlәr. 

Əvvәlki seçkilәrdәn qalıq vәsait dә daxil olmaqla, dövlәt büdcәsinin 
vәsaiti hesabına seçki komissiyalarının aşağıdakı fәaliyyәt istiqamәtlәri 
maliyyәlәşdirilir: 

– Seçki Mәcәllәsi ilә müәyyәnlәşdirilmiş qaydada vә hәcmdә qeydә 
alınmış namizәdlәrin, vahid namizәdlәr siyahısı qeydә alınmış 
siyasi partiyanın, siyasi partiyalar blokunun seçki fondlarının for-
malaşdırılmasında iştirak; 

– Seçki Mәcәllәsinin 70-ci maddәsi ilә müәyyәnlәşdirilmiş qaydada 
vә hәcmdә seçki dairәsi (dairәlәri) üzrә qeydә alınmış namizәdlәrin 
nәqliyyat xәrclәri vә kompensasiya qaydasında verilәn ödәnişlәr; 

– seçki komissiyasının hәlledici sәs hüquqlu üzvünün vә komissiya 
aparatı işçilәrinin, mülki müqavilә üzrә komissiyada işlәmәyә 
cәlb edilmiş ştatdankәnar işçilәrin әmәk haqlarının ödәnilmәsi; 

– möhürlәrin hazırlanması vә nәşriyyat fәaliyyәtinin hәyata keçirilmәsi, 
texnoloji avadanlığın әldә edilmәsi vә qurulması; 

– nәqliyyat xәrclәri, o cümlәdәn ucqar vә yolu çәtin yerlәrdә 
nәqliyyat xәrclәri; 

– seçki sәnәdlәrinin çatdırılması vә mühafizәsi; 
– seçki sisteminin inkişafı, seçicilәrin vә seçkilәrin tәşkilatçılarının 

hüquqi maariflәndirilmәsi, bu sahәdә mәqsәdli proqramların 
hәyata keçirilmәsi; 

– seçkilәrin keçirilmәsi ilә bağlı ezamiyyәt xәrclәrinin vә digәr 
xәrclәrin, habelә seçki komissiyalarının sәlahiyyәtlәri vә fәaliyyәti 
ilә bağlı digәr xәrclәrin ödәnilmәsi (Azәrbaycan Respublikası 
Seçki Mәcәllәsinin 96.2-ci maddәsi). 

Mәrkәzi Seçki Komissiyasının üzvlәri müvafiq icra hakimiyyәti or-
qanının müәyyәn etdiyi mәblәğdә әmәk haqqı alırlar. Seçkilәrin hazırlanması 
vә keçirilmәsi dövründә, habelә seçici siyahılarının hazırlanması dövründә 
Seçki Mәcәllәsinin 33.1-ci vә 38.1-ci maddәlәrinә uyğun olaraq seçki 
komissiyasının hәlledici sәs hüquqlu üzvünün işlәdiyi yerdә orta aylıq 
әmәk haqqı saxlanılır vә Mәrkәzi Seçki Komissiyasının müәyyәnlәşdirdiyi 
qaydada vә hәcmdә müvafiq seçki komissiyası tәrәfindәn ona әlavә 
vәsait ödәnilir. 

Mәrkәzi Seçki Komissiyasının digәr seçki komissiyalarına ayırdığı pul 
vәsaitinin köçürülmәsi, hesabatı, qeydiyyatı, hesabların açılması vә bağlanması 
qaydasını Mәrkәzi Seçki Komissiyası maliyyә bazarlarına nәzarәt orqanı 
ilә razılaşdırmaqla sәsvermә gününә azı 50 gün qalmış müәyyәnlәşdirir. 
Seçki komissiyaları dövlәt büdcәsindәn ayrılmış vәsaitin xәrclәnmәsinin 
maliyyә uçotunu aparırlar.  Seçkilәrin hazırlanmasına vә keçirilmәsinә 
ayrılmış vәsaitin daxil olması vә xәrclәnmәsi haqqında seçki komissiyalarının 

maliyyә hesabatlarının nümunәlәrini vә namizәdlәrin, qeydә alınmış 
namizәdlәrin, siyasi partiyaların, siyasi partiyalar bloklarının seçki fondlarına 
vәsaitin daxil olması vә xәrclәnmәsi haqqında sәnәdlәrin nümunәlәrini 
Mәrkәzi Seçki Komissiyası maliyyә bazarlarına nәzarәt orqanı ilә razılaş-
dırmaqla sәsvermә gününә azı 55 gün qalmış müәyyәnlәşdirir. Mәntәqә 
seçki komissiyası dövlәt büdcәsindәn ayrılmış vәsaitin daxil olması vә 
xәrclәnmәsi barәdә dairә seçki komissiyasına sәsvermә günündәn sonra 5 
gün müddәtindә maliyyә hesabatı tәqdim edir. Dairә seçki komissiyası 
dövlәt büdcәsindәn ayrılmış vәsaitin daxil olması vә xәrclәnmәsi haqqında 
Mәrkәzi Seçki Komissiyasına sәsvermә günündәn sonra 10 gün müddәtindә 
maliyyә hesabatı tәqdim edir. Dairә seçki komissiyası seçkilәrin nәticәlәrinin 
rәsmi dәrci günündәn başlayaraq 10 gün müddәtindә namizәdlәrin, qeydә 
alınmış namizәdlәrin seçki fondlarına vәsaitin daxil olması vә xәrclәnmәsi 
haqqında mәlumatları Mәrkәzi Seçki Komissiyasına tәqdim edir. 

Mәrkәzi Seçki Komissiyası Azәrbaycan Respublikasının Prezidentinә, 
Milli Mәclisә vә kütlәvi informasiya vasitәlәrinә büdcә vәsaitlәrinin 
istifadәsi, namizәdlәrin, qeydә alınmış namizәdlәrin seçki fondlarının 
vәsaitinin xәrclәnmәsi vә siyasi partiyaların, siyasi partiyalar bloklarının 
vәsaitinin xәrclәnmәsi barәdә seçkilәrin ümumi nәticәlәrinin rәsmi dәrci 
günündәn sonra üç ay müddәtindә mәlumat tәqdim edir. Göstәrilәn maliyyә 
hesabatı vә mәlumatlar Azәrbaycan Respublikasının Prezidentinә, Milli 
Mәclisә tәqdim edildiyi gündәn başlayaraq bir ay müddәtindә Mәrkәzi 
Seçki Komissiyasının rәsmi mәtbuat orqanında dәrc edilmәlidir. 

Seçki komissiyalarına ayrılmış pul vәsaitinin tәyinatı üzrә istifadәsinә, 
seçki fondları vәsaitinin düzgün qeydә alınmasına vә istifadәsinә, pul 
vәsaitinin daxil olma mәnbәlәrinә nәzarәti tәmin etmәk mәqsәdilә Mәrkәzi 
Seçki Komissiyasında vә dairә seçki komissiyasında nәzarәt-tәftiş 
xidmәtlәri yaradılır. 

Nәzarәt-tәftiş xidmәtinә aşağıdakılar daxildir: 
1. nәzarәt-tәftiş xidmәtinin rәhbәri; 
2. hәmin xidmәtә tәyin edilmiş seçki komissiyasının üzvlәri, dövlәt 

orqanlarından, maliyyә bazarlarına nәzarәt orqanından, digәr tәşkilat vә 
idarәlәrdәn cәlb edilmiş mütәxәssislәr.  

Seçki qanunvericiliyinin tәlәbinә görә, göstәrilәn orqanlar vә tәşkilatlar 
müvafiq seçki komissiyasının sorğusu ilә seçkilәrin tәyin edilmәsi haqqında 
qәrarın (sәrәncamın) rәsmi dәrc edildiyi gündәn başlayaraq Mәrkәzi Seçki 
Komissiyasının sәrәncamına seçkilәr müddәtinә müvafiq mütәxәssislәr 
göndәrmәlidirlәr.  

Nәzarәt-tәftiş xidmәtinә cәlb edilәn mütәxәssislәr dövlәt vә ya 
bәlәdiyyә orqanlarının işçilәri olduqda, әsas işdәn müvәqqәti azad edildikdә 
әsas iş yeri üzrә orta aylıq әmәk haqqı saxlanılır vә Mәrkәzi Seçki Komis-
siyasının müәyyәn etdiyi qaydada vә hәcmdә müvafiq seçki komissiyası 
tәrәfindәn әlavә vәsait ödәnilir. 

Nәzarәt-tәftiş xidmәti haqqında әsasnamә Mәrkәzi Seçki Komissiyası 
tәrәfindәn seçkilәr gününә azı 50 gün qalmış tәsdiq edilir. Nәzarәt-tәftiş 
xidmәtinin fәaliyyәtinin tәşkilati, hüquqi, maddi-texniki tәminatı müvafiq 
seçki komissiyaları tәrәfindәn hәyata keçirilir. 

Nәzarәt-tәftiş xidmәtinin aşağıdakılara nәzarәt etmәk hüququ var: 
a) namizәdlәrin, qeydә alınmış namizәdlәrin, siyasi partiyaların, 

siyasi partiyalar bloklarının seçki fondlarına vәsaitin daxil ol-
masına; 

b) bu vәsaitin uçotuna vә tәyinatı üzrә xәrclәnmәsinә; 
c) aşağı seçki komissiyalarına ayrılmış vәsaitin tәyinatı üzrә 

xәrclәnmәsinә. 
Bu mәqsәdlәr üçün müvafiq seçki komissiyasının tapşırığı ilә nәzarәt-

tәftiş xidmәti: 
– namizәdlәrin, qeydә alınmış namizәdlәrin, siyasi partiyaların, 

siyasi partiyalar bloklarının, referendum üzrә tәşviqat qruplarının, 
aşağı seçki komissiyalarının maliyyә hesabatlarını yoxlayır; 

– namizәdlәrdәn, qeydә alınmış namizәdlәrdәn, siyasi partiyalardan, 
siyasi partiyaların bloklarından, referendum üzrә tәşviqat qrupla-
rından, seçki komissiyalarından öz sәlahiyyәtinә aid bütün mәsәlәlәr 
üzrә mәlumat alır; 

– icra hakimiyyәti orqanlarından, bәlәdiyyә qurumlarından, mülkiyyәt 
formasından asılı olmayaraq tәşkilatlardan, vәtәndaşlardan nәzarәt-
tәftiş xidmәtinә aid mәsәlәlәr barәsindә seçkilәrin maliyyә tәminatı 

ilә әlaqәdar zәruri mәlumatları alır; nәzarәt-tәftiş xidmәtinin 
müraciәtlәrinә 10 gün müddәtindә, sәsvermә gününә 5 gün qalmış 
vә sәsvermә günü dәrhal cavab verilir; 

– seçkilәrin maliyyәlәşdirilmәsindә yol verilmiş maliyyә pozuntuları 
barәdә müvafiq sәnәdlәr tәrtib edir; 

– seçkilәrin maliyyәlәşdirilmәsindә buraxdıqları pozuntulara görә 
vәtәndaşlara vә hüquqi şәxslәrә, namizәdlәrә, qeydә alınmış 
namizәdlәrә, siyasi partiyalara, siyasi partiyaların bloklarına, re-
ferendum üzrә tәşviqat qruplarına qarşı müvafiq mәsuliyyәt 
tәdbirlәrinin tәtbiq edilmәsi haqqında müvafiq seçki komissiyaları 
qarşısında mәsәlә qaldırır; 

– yoxlamaların keçirilmәsi vә ekspert rәylәrinin hazırlanması üçün 
ekspertlәri cәlb edir. 

 
 

11.3. Seçki fondlarının formalaşdırılması 
 

Seçki fondu seçkilәrin maliyyәlәşdirilmәsi sistemindә mәrkәzi ins-
titutlardan biri vә ya birincisi kimi çıxış edir.  

Seçki kampaniyasının maliyyәlәşdirilmәsindә şәffaflığı tәmin etmәk 
üçün seçki qanunvericiliyi bütün namizәdlәrin üzәrinә belә bir vәzifә 
qoyur ki, onlar bütün seçki fәaliyyәtlәrini yalnız seçki fondlarının vәsaitlәri 
hesabına hәyata keçirmәlidirlәr. Seçki fondu xüsusi bank hesabında 
toplanan vә namizәdin seçki kampaniyasının maliyyәlәşdirilmәsi üçün 
nәzәrdә tutulan pul vәsaitlәrinin mәcmusudur. 

Azәrbaycan Respublikası Seçki Mәcәllәsinin 90.1-ci maddәsinә 
әsasәn, namizәdlәrin, qeydә alınmış namizәdlәrin, namizәd irәli sürmüş 
vә ya namizәdi qeydә alınmış siyasi partiyaların, siyasi partiyalar bloklarının 
fәaliyyәtinin maliyyәlәşdirilmәsi üçün seçki fondları yaradılır. 

Seçki qanunvericiliyi namizәdlәrin, qeydә alınmış namizәdlәrin, 
siyasi partiyaların, siyasi partiyalar bloklarının seçki fondlarına könüllü 
ianә ayırmaq, yaxud natura şәklindә vә ya xidmәt göstәrilmәsi yolu ilә 
yardım etmәyi aşağıdakı subyektlәrә qadağan edir: 

1. xarici dövlәtlәrә vә xarici hüquqi şәxslәrә; 
2. xarici vәtәndaşlara; 
3. vәtәndaşlığı olmayan şәxslәrә; 
4. 18 yaşına çatmamış vәtәndaşlara; 
5. seçkilәrin tәyin edilmәsi haqqında qәrarın (sәrәncamın) rәsmi 

dәrc edildiyi günә olan vәziyyәtә görә Azәrbaycan Respublikasının 
hüquqi şәxsinin nizamnamә kapitalında xarici dövlәtlәrin, xarici 
hüquqi şәxslәrin, xarici vәtәndaşların vә vәtәndaşlığı olmayan 
şәxslәrin iştirak (mülkiyyәt) payı 30 faizdәn çox olarsa, Azәrbaycan 
Respublikasının hüquqi şәxslәrinә; 

6. beynәlxalq tәşkilatlara vә beynәlxalq ictimai hәrәkatlara; 
7. dövlәt hakimiyyәti orqanlarına vә bәlәdiyyә qurumlarına; 
8. dövlәt, bәlәdiyyә tәşkilatlarına vә idarәlәrinә; 
9. seçkilәrin tәyin edilmәsi haqqında qәrarın (sәrәncamın) rәsmi 

dәrc edildiyi günә olan vәziyyәtә görә nizamnamә kapitalında 
dövlәtin vә ya bәlәdiyyәnin iştirak payı 30 faizdәn artıq olan 
hüquqi şәxslәrә; 

10. hәrbi hissәlәrә; 
11. xeyriyyә tәşkilatlarına, dini birliklәrә, idarәlәrә vә tәşkilatlara; 
12. aşağıdakı mәlumatlardan hәr hansı birini göstәrmәyәn anonim 

ianә köçürәnlәrә: vәtәndaş üçün - soyadını, adını, atasının adını, 
şәxsiyyәt vәsiqәsinin vә ya onu әvәz edәn sәnәdinin seriyasını, 
nömrәsini, verilmә tarixini, yaşayış yerinin ünvanını, doğum 
tarixini, hüquqi şәxs üçün - vergi ödәyicisinin eynilәşdirmә 
nömrәsini, adını, qeydiyyat tarixini, bank rekvizitlәrini, nizamnamә 
kapitalında dövlәt vә ya bәlәdiyyә payının olmasını, olduğu halda 
miqdarını, nizamnamә kapitalında xarici kapitalın pay miqdarını 
göstәrmәyәnlәrә vә ya qeyri-düzgün göstәrәnlәrә. 

Seçki fondunu formalaşdırmaq üçün xüsusi seçki hesabı açılır. Bu 
hesab Mәrkәzi Seçki Komissiyasının müәyyәn etdiyi müvafiq bankda 
açılır. Hәmin hesab namizәdin, referendum üzrә tәşviqat qrupunun qey-
diyyatı üçün zәruri olan seçici imzalarının yığılmasına azı 24 saat 
qalmış açılmalıdır. Namizәd, siyasi partiya, siyasi partiyaların bloku 

169



yalnız bir xüsusi hesab aça bilәr. Müәyyәnlәşdirilmiş qaydada 
rәsmilәşdirilmiş sәnәdlәr tәqdim edildikdә müvafiq bank namizәdә, 
siyasi partiyaya, siyasi partiyaların blokuna 3 gün müddәtindә xüsusi 
seçki hesabı açmalıdır. Bütün pul vәsaiti xüsusi seçki hesabına manatla 
köçürülür. 

Seçki fonduna könüllü ianәlәr rabitә şöbәlәri vә ya bank-kredit 
tәşkilatları vasitәsilә ianәçinin soyadı, adı, atasının adı, doğum tarixi vә 
yaşayış yerinin ünvanı göstәrilmәklә şәxsiyyәt vәsiqәsi, yaxud onu 
әvәz edәn sәnәdin tәqdim edilmәsi әsasında yalnız Azәrbaycan Res-
publikasının vәtәndaşlarından qәbul edilir. Hüquqi şәxslәrin könüllü 
ianәlәri müvafiq hüquqi şәxsin nizamnamә kapitalında dövlәt vә ya 
bәlәdiyyә kapitalının, xarici kapitalın olub-olmaması vә ya payı qeyd 
edilmәklә, onun adı, qeydiyyat tarixi, vergi ödәyicisinin eynilәşdirmә 
nömrәsi, bank rekvizitlәri göstәrilmәklә, pul vәsaitinin namizәdin, 
qeydә alınmış namizәdin, siyasi partiyanın, siyasi partiyalar blokunun, 
referendum üzrә tәşviqat qrupunun seçki fonduna nağdsız köçürülmәsi 
yolu ilә qәbul edilir. 

Vәtәndaşların vә hüquqi şәxslәrin könüllü ianәlәri xüsusi seçki he-
sabına rabitә şöbәlәri vә ya bank-kredit tәşkilatları vasitәsilә müvafiq 
ödәniş sәnәdi alındıqdan sonra növbәti bank günündәn gec olmayaraq 
köçürülür. Bu halda nağdsız ödәnişin hәyata keçirilmәsinin ümumi 
müddәti 2 gündәn artıq ola bilmәz. 

Anonim ianәlәr xüsusi seçki hesabına daxil olduğu gündәn sonra 10 
gün müddәtindә namizәd, qeydә alınmış namizәd, siyasi partiya, siyasi 
partiyaların bloku tәrәfindәn dövlәt büdcәsinә köçürülür (Azәrbaycan 
Respublikası Seçki Mәcәllәsinin 93.7-ci maddәsi). 

Vәtәndaşlar vә hüquqi şәxslәr namizәdin, qeydә alınmış namizәdin 
irәli sürülmәsinә vә seçilmәsinә yalnız müvafiq seçki fondlarına ianә 
köçürmәk yolu ilә yardım edә bilәrlәr. Namizәdin, qeydә alınmış namizәdin 
vә ya siyasi partiyanın, siyasi partiyalar blokunun üzvlәrinin vә ya maliyyә 
mәsәlәlәri üzrә sәlahiyyәtli nümayәndәlәrinin rәsmi razılığı yoxdursa, 
seçkilәrlә әlaqәdar pullu xidmәtlәrin göstәrilmәsi, malların satılması vә 
onların dәyәrinin müvafiq seçki fondundan ödәnilmәsi qadağandır.  

Hüquqi şәxslәrin, onların filiallarının, nümayәndәliklәrinin vә digәr 
qurumlarının seçkilәrlә vә ya referendumla әlaqәdar pulsuz vә ya әsassız 
aşağı salınmış qiymәtlәrlә xidmәtlәr göstәrmәsi qadağandır.  

Vәtәndaş pulsuz, könüllü, şәxsәn yerinә yetirmәklә, seçki kampani-
yasının gedişindә üçüncü şәxslәri cәlb etmәdәn namizәdә, qeydә alınmış 
namizәdә, siyasi partiyaya, siyasi partiyaların blokuna, referendum üzrә 
tәşviqat qrupuna xidmәtlәr göstәrә bilәr. 

 
 

11.4. Seçki fondlarının vәsaitlәrinin 
xәrclәnmәsi qaydası 

 
Seçki fondunda olan vәsaitә dair sәrәncam vermәk hüququ hәmin fondu 

yaradan namizәdә, qeydә alınmış namizәdә, siyasi partiyaya, siyasi partiyaların 
blokuna mәxsusdur. Seçki fondlarında olan vәsaitlәr tәyinatlı mәqsәd daşıyır. 
Bu vәsaitdәn yalnız aşağıdakı mәqsәdlәr üçün istifadә edilә bilәr: 

– namizәdlәrin irәli sürülmәsinin müdafiәsi, referendum üzrә tәşviqat 
qrupunda üzvlüyә razılıq verilmәsi üçün imzaların toplanmasına 
yönәlmiş tәşkilati-texniki tәdbirlәrin maliyyә tәminatı, habelә 
seçici imzalarının toplanması üçün müvafiq şәxslәrin haqqının 
ödәnilmәsi; 

– seçkiqabağı tәşviqatla bağlı işlәrin, habelә informasiya vә mәşvәrәt 
xidmәtlәrinin dәyәrinin ödәnilmәsi; 

– seçki kampaniyasının keçirilmәsi ilә әlaqәdar hüquqi şәxslәrin vә 
vәtәndaşların bilavasitә yerinә yetirdiklәri digәr işlәrin dәyәrinin 
ödәnilmәsi ilә bağlı xәrclәr. 

Namizәdlәr, qeydә alınmış namizәdlәr, siyasi partiyalar, siyasi par-
tiyaların blokları sәsvermә gününәdәk Seçki Mәcәllәsi ilә müәy -
yәnlәşdirilmiş qaydada seçki fondlarının hesablarına köçürülmüş pul 
vәsaitin dәn istifadә edirlәr. Namizәdlәrә, qeydә alınmış namizәdlәrә, 
siyasi partiyalara, siyasi partiyaların bloklarına seçkiqabağı tәşviqat 
fәaliyyәti vә imzaların yığılması üçün seçki fondlarına daxil olan 
vәsaitdәn başqa, digәr pul vәsaitindәn istifadә etmәk qadağandır. 

Qeydә alınmış namizәd, namizәdi qeydә alınmış siyasi partiya, siyasi 
partiyaların bloku seçki fondlarının xәrclәnmәmiş pul vәsaitini ianә 
köçürәn vәtәndaşlara vә hüquqi şәxslәrin hesablaşma hesabına köçürә 
bilәrlәr. Qeydә alınmış namizәd, namizәdi qeydә alınmamış siyasi partiya, 
siyasi partiyaların bloku bu hüquqdan istifadә etmәdikdә xәrclәnmәmiş 
pul vәsaiti müvafiq olaraq dövlәt vә ya bәlәdiyyә büdcәsinә köçürülür. 

Qeydә alınmış namizәdlәrin, namizәdi qeydә alınmış siyasi partiyaların, 
siyasi partiyalar bloklarının bütün maliyyә әmәliyyatları sәsvermә günündәn 
sonra 3 gün müddәtindә dayandırılır.  

Xüsusi seçki hesablarının açılmasının vә aparılmasının uçotu, hesabatı 
qaydası, habelә namizәdlәrin, qeydә alınmış namizәdlәrin, siyasi partiyaların, 
siyasi partiyalar bloklarının, referendum üzrә tәşviqat qruplarının seçki 
fondlarına vәsaitlәrin daxil olması vә xәrclәnmәsi qaydası maliyyә 
bazarlarına nәzarәt orqanı ilә razılaşdırılmaqla, Mәrkәzi Seçki Komissiyası 
tәrәfindәn sәsvermә gününә azı 55 gün qalmış müәyyәnlәşdirilir. 

Namizәd, qeydә alınmış namizәd, siyasi partiya, siyasi partiyaların 
bloku öz seçki vәsaitlәrinin daxil olmasının vә xәrclәnmәsinin uçotunu 
aparmağa borcludur. 

Namizәdlәr, qeydә alınmış namizәdlәr, siyasi partiyalar, siyasi parti-
yaların blokları, referendum üzrә tәşviqat qrupu müvafiq seçki komissiyasına 
öz maliyyә hesabatlarını aşağıdakı növbәliklә tәqdim edirlәr: 

1. birinci ilkin maliyyә hesabatı Seçki Mәcәllәsi ilә müәyyәnlәşdirilmiş 
qaydada müvafiq seçki komissiyasına qeydiyyat üçün zәruri sәnәdlәrlә 
eyni zamanda tәqdim edilir (bu hesabata hesabatda göstәrilmiş tarixә 2 
gün qalmışdan әvvәlki dövr üçün mәlumatlar daxil edilir); 

2. ikinci ilkin maliyyә hesabatı sәsvermә gününә әn tezi 20 gün 
qalmış vә sәsvermә gününә әn geci 10 gün qalmış tәqdim edilir (bu 
hesabata orada göstәrilmiş tarixә 7 gün qalmışdan әvvәlki dövr üçün 
mәlumatlar daxil edilir); 

3. yekun maliyyә hesabatı seçkilәrin nәticәlәrinin rәsmi dәrc edildiyi 
gündәn әn geci 10 gün sonra tәqdim edilir (yekun maliyyә hesabatına 
seçki fonduna vәsaitlәrin daxil olmasını vә xәrclәnmәsini tәsdiq edәn 
ilkin maliyyә sәnәdlәri qoşulur). 

172



Namizәd, qeydә alınmış namizәd öz statusunu itirdikdә maliyyә he-
sabatının verilmәsi vәzifәsi namizәd, qeydә alınmış namizәd olmuş 
vәtәndaşların üzәrinә qoyulur. Siyasi partiya, siyasi partiyaların bloku 
tәrәfindәn maliyyә hesabatının verilmәsi vәzifәsi onların maliyyә mәsәlәlәri 
üzrә sәlahiyyәtli nümayәndәsinin üzәrinә qoyulur, belә sәlahiyyәtli 
nümayәndә olmadıqda, siyasi partiyanın vә yaxud siyasi partiyalar blokunun 
tәrkibindә seçki kampaniyasında iştirak etmiş siyasi partiyanı tәmsil etmәk 
sәlahiyyәti olan digәr şәxs hesabat verә bilәr. 

Maliyyә hesabatlarının surәtlәri müvafiq seçki komissiyası tәrәfindәn 
onların alındığı gündәn sonra 5 gün müddәtindә dәrc edilir. Müvafiq bank 
hәftәdә bir dәfәdәn az olmamaq şәrti ilә, sәsvermә gününә 10 gündәn az 
müddәt qaldıqda isә 3 bank günündә bir dәfәdәn az olmamaq şәrti ilә 
Mәrkәzi Seçki Komissiyasına namizәdlәrin, qeydә alınmış namizәdlәrin, 
siyasi partiyalar, siyasi partiyalar bloklarının seçki fondlarına daxil olan 
vә xәrclәnәn vәsaitlәr barәdә Mәrkәzi Seçki Komissiyasının 
müәyyәnlәşdirdiyi formada mәlumatlar verir. Bu halda avtomatlaşdırılmış 
dövlәt informasiya sistemindәn istifadә edilә bilәr vә bu cür mәlumatların 
yayılmasına yol verilmir. 

XII FƏSİL 
SƏSVERMƏ VƏ SEÇKİLƏRİN NƏTİCƏLƏRİNİN 

MÜƏYYƏN  EDİLMƏSİ 
 

12.1. Seçkilәrin tәşkili vә keçirilmәsi 
 

Azәrbaycan Respublikasında seçkilәr seçki komissiyaları tәrәfindәn 
tәşkil edilir vә keçirilir. 

Müvafiq icra hakimiyyәti orqanı vә ya bәlәdiyyә qurumu mәntәqә 
seçki komissiyasına әvәzsiz olaraq sәsvermә otağı ayırır.  

Seçki qanunvericiliyi sәsvermә otağına dair bir sıra şәrtlәr müәyyәn edir: 
a) Sәsvermә otağına sәsvermә qutuları, kabinәsi, stol, yazı lәvazimatı 

vә gizli sәsvermә üçün lazım olan digәr zәruri әşyalar qoyulmalıdır 
(qurulmalıdır). 

Sәsvermә qutuları, kabinәsi vә digәr xüsusi avadanlıq elә 
yerlәşdirilmәlidir ki, seçicilәrin sәs verәrkәn rahat hәrәkәt etmәlәrinә 
mane olmasın. 

b) Sәsvermә otağında namizәdlәr haqqında, bülletenlәrin doldurulması 
qaydası haqqında mәlumatların göstәrilmәsi mәqsәdilә Mәrkәzi Seçki 
Komissiyasının müәyyәn etdiyi formada mәlumat lövhәlәri yerlәşdirilmәlidir.  

Göstәrilәn lövhә elә yerlәşdirilmәlidir ki, seçicilәr lövhәdә olan ma-
terialları sәrbәst oxuya bilsinlәr. Seçki bülletenlәrinin nümunәlәrindә 
qeydә alınmış namizәdlәrin (siyasi partiyaların, siyasi partiyalar bloklarının) 
adlarından istifa dә edilә bilmәz, referendum üzrә sәsvermә bülletenlәrindә 
isә heç bir işarә qoyula bilmәz. Lövhәdә cinayәt vә inzibati qanunvericilikdәn 
vәtәndaşların seçki hüquqlarının pozulmasına görә mәsuliyyәt müәy yәn -
lәşdirәn mәlumatlar yerlәşdirilmәlidir. Qeydә alınmış namizәdin ödәnil -
mәmiş vә ya üzәrindәn götürülmәmiş mәhkumluğu olduqda mәlumatda 
qeydә alınmış namizәdin mәsuliyyәtә alındığı Cinayәt Mәcәllәsinin 
müvafiq maddәsinin adı, nömrәsi, namizәdin yaşadığı başqa dövlәtdә 

Cinayәt Mәcәllәsindә cinayәt sayılan әmәli olmuş vә bu haqda qanuni 
qüvvәyә minmiş mәhkәmә hökmü çıxarılmışsa, xarici dövlәtin müvafiq 
qanununun adı göstәrilmәlidir. 

c) Sәsvermә başlandığı andan sәsvermә otağında sәsvermәnin yekunları 
barәdә mәlumatları göstәrmәk mәqsәdilә, sәsvermәnin yekununa aid bö-
yüdülmüş protokol nümunәlәri asılmalıdır. 

ç) Sәsvermә otağı elә tәşkil edilmәlidir ki, seçki bülletenlәrinin 
verildiyi yer, kabinәlәr, sәsvermә üçün digәr yerlәr, sәsvermә qutuları 
mәntәqә seçki komissiyasının üzvlәri vә müşahidәçilәr tәrәfindәn sәrbәst 
görünә bilsin. 

Bütövlükdә seçkilәrin, o cümlәdәn sәsvermәnin tәşkili vә keçirilmәsindә 
seçki bülletenlәri mühüm rol oynayır. Seçki bülletenlәrinin hazırlanması 
qaydası, mәtni vә forması, onların sayı, hazırlanmasına aid tәlәblәr 
sәsvermә gününә azı 35 gün qalmış Mәrkәzi Seçki Komissiyası tәrәfindәn 
tәsdiq edilir. Seçki bülletenlәri Mәrkәzi Seçki Komissiyasının qәrarı ilә 
onun nümayәndәlәrinin müşahidәsi altında poliqrafiya müәssisәlәrindә 
sәsvermә gününә әn azı 10 gün qalmış hazırlanır. Hazırlanmış seçki 
bülletenlәrinin sayı müvafiq seçki dairәsindә qeydә alınmış seçicilәrin sa-
yından әn çoxu 3 faiz artıq ola bilәr. Poliqrafiya müәssisәsi yararsız seçki 
bülletenlәrinin seçilib ayrılmasını tәmin edir vә Mәrkәzi Seçki Komissiyasının 
sәlahiyyәtli üzvünә bülletenlәri onların sayı, buraxılma tarixi, nömrәlәri 
vә vaxtı göstәrilmiş akt üzrә tәhvil verir. Seçki bülletenlәrini sifarişә 
uyğun olaraq tәhvil verdikdәn sonra poliqrafiya müәssisәsinin işçilәri 
çıxdaş olunmuş vә artıq çap edilmiş bülletenlәri mәhv edir vә bu barәdә 
bütün iştirakçıların imzası qoyulmaqla akt tәrtib edir.  

Seçki bülletenlәrindә namizәdlәrin soyadları әlifba sırası ilә yerlәşdirilir. 
Hәr bir seçki bülleteni Mәrkәzi Seçki Komissiyasının müәyyәn etdiyi 
qaydada bir-bir vә ardıcıl olaraq nömrәlәnmәlidir vә onun doldurulması 
qaydası haqqında izahat verilmәlidir. Nömrә seçki bülleteninin kәsilәn 
küncündә yerlәşdirilir. 

Mәrkәzi Seçki Komissiyası poliqrafiya müәssisәsindәn seçki 
bülletenlәrini aldıqdan sonra sәsvermә gününә azı 5 gün qalmış müvafiq 
dairә seçki komis siyası sәdrinin vә katiblәrinin iştirakı ilә bülletenlәrin 

175



sayını, verilmә tarixini, vaxtını göstәrmәklә akt tәrtib edib, seçki bülletenlәrini 
dairә seçki komissiyasının sәdrinә verir. Hәr bir mәntәqә seçki komissiyasına 
verilәn seçki bülletenlәrinin sayı dairә seçki komissiyasının qәrarı ilә 
müәyyәnlәşdirilir. Dairә seçki komissiyası sәsvermә gününә azı 3 gün 
qalmış seçki bülletenlәrini göstәrilәn qaydada mәntәqә seçki komissiyalarına 
verir. Mәntәqә seçki komissiyalarına verilmiş seçki bülletenlәrinin sayı 
seçki bülletenlәrinin verildiyi günәdәk seçki mәntәqәsi üzrә siyahıya daxil 
edilmiş seçicilәrin sayının 90 faizindәn az, 0,5 faizindәn isә artıq ola 
bilmәz. Seçki bülletenlәri mәntәqә seçki komissiyası tәrәfindәn sayılır vә 
alınmış seçki bülletenlәrinin sayı mәntәqә seçki komissiyasının qәrarı ilә 
tәsdiq edilir. Əgәr verilmәli olan vә alınan seçki bülletenlәrinin sayı düz 
gәlmәzsә, dairә seçki komissiyası bu uyğunsuzluq haqqında dәrhal 
mәlumatlandırılır. Seçki bülletenlәrinin üz tәrәfinin yuxarı sağ küncü 
mәntәqә seçki komissiyasının möhürü ilә tәsdiq edilir. 

Sәsvermә günü sәsvermә vaxtı başa çatdıqdan sonra dairә seçki ko-
missiyasında qalan istifadә edilmәmiş seçki bülletenlәri lәğv edilir vә bu 
barәdә dairә seçki komissiyası akt tәrtib edir. Lәğv edilmiş seçki 
bülletenlәri komissiyanın digәr sәnәdlәri ilә birlikdә seçki komissiyasının 
katibindә saxlanılır. 

Seçki Mәcәllәsinin Xüsusi hissәsinin tәlәblәri nәzәrә alınmaqla, seçki 
komissiyalarının sәsvermә protokollarının hazırlanması qaydası, mәtni vә 
forması, onların sayı, hazırlanmasına aid tәlәblәr sәsvermә gününә әn geci 
45 gün qalmış Mәrkәzi Seçki Komissiyası tәrәfindәn tәsdiq edilir. Hәr bir 
protokola aşağıdakı mәlumatlar daxil edilir: 

– seçicilәr siyahısındakı seçicilәrin ümumi sayı; 
– sәsvermә üçün qeydiyyatdan çıxma vәsiqәsi alınmış seçicilә rin 

sayı; 
– mәntәqә seçki komissiyasına dairә seçki komissiyasından (dairә 

seçki komissiyasına Mәrkәzi Seçki Komissiyasından) verilmiş 
seçki bülletenlәrinin sayı; 

– seçki bülletenlәri alan seçicilәrin sayı; 
– sәsvermә otağından kәnarda sәs verәn seçicilәrә verilmiş seçki 

bülletenlәrinin sayı; 

– sәsvermә üçün qeydiyyatdan çıxma vәsiqәsi ilә sәs verәn 
seçicilәrin sayı; 

– istifadә edilmәmiş seçki bülletenlәrinin sayı; 
– lәğv edilmiş seçki bülletenlәrinin sayı; 
– daşınar seçki qutularında aşkar edilәn seçki bülleteninin sayı 

(müәyyәnlәşdirilmiş formada olmayan bülletenlәr istisna edilmәklә); 
– daşınmaz seçki qutularında aşkar edilәn seçki bülleteninin sayı 

(müәyyәnlәşdirilmiş formada olmayan bülletenlәr istisna edilmәklә); 
– etibarlı sayılan sәslәrin sayı; 
– etibarsız sayılmış sәslәrin sayı (elәcә dә ayrıca sәtirlәrdә – müәy -

yәnlәşdirilmiş formada olmayan vә heç bir qeyd edilmәmiş seçki 
bülletenlәrinin sayı); 

– korlanmış seçki bülletenlәrinin sayı; 
– protokolun tәrtib edilmә tarixi vә vaxtı. 
Seçki Mәcәllәsi protokolların hazırlanması ilә bağlı aşağıdakı şәrtlәri 

müәyyәn edir: a) protokol 3 nüsxәdәn ibarәt olaraq (hәr bir nüsxәsi 
müxtәlif rәngdә olmaqla) karbonlaşdırılmış kağızdan buklet formasında 
hazırlanır; b) hәr bir protokol Mәrkәzi Seçki Komissiyasının müәyyәn 
etdiyi qaydada bir-bir vә ardıcıl olaraq nömrәlәnmәlidir vә seçki 
dairәlәrinin sayına uyğun olaraq onların seriyaları göstәrilmәlidir (Mәrkәzi 
Seçki Komissiyasının protokolları istisna olmaqla); c) protokollar dövlәt 
dilindә çap edilir; ç) protokollar Mәrkәzi Seçki Komissiyasının qәrarı 
ilә onun nümayәndәlәrinin müşahidәsi altında poliqrafiya müәssisәlәrindә 
sәsvermә gününә әn geci 30 gün qalmış hazırlanır.  

Poliqrafiya müәssisәsi yararsız protokolların seçilib ayrılmasını 
tәmin edir vә Mәrkәzi Seçki Komissiyasının sәlahiyyәtli üzvünә protokolları 
onların sayı, buraxılma tarixi vә vaxtı göstәrilmiş akt üzrә tәhvil verir. 
Mәrkәzi Seçki Komissiyası poliqrafiya müәssisәsindәn sәsvermә proto-
kollarını aldıqdan sonra sәsvermә gününә azı 20 gün qalmış müvafiq 
dairә seçki komissiyası sәdrinin vә katiblәrinin iştirakı ilә protokolların 
sayını, seriya vә nömrәlәrini, verilmә tarixini, vaxtını göstәrmәklә akt 
tәrtib edib, protokolları seçki mәntәqәlәrinin sayı nәzәrә alınmaqla dairә 
seçki komissiyasının sәdrinә verir. Dairә seçki komissiyası sәsvermә 

gününә әn azı 4 gün qalmış protokolları göstәrilәn qaydada mәntәqә 
seçki komissiyalarına verir. 

Müstәsna hallarda sәsvermә günü üzәn gәmilәrdә, Azәrbaycan Res-
publikasının hüdudlarından kәnarda yaradılmış seçki mәntәqәlәrindә 
texniki imkanlar olduqda protokolların mәntәqә seçki komissiyaları 
tәrәfindәn hazırlanmasına icazә verilir. 

Seçki protokolları ilә eyni müddәtdә seçki protokollarının surәtlәri 
hazırlanır vә seçki komissiyalarına verilir. Hәr bir seçki komissiyasına 
protokolun 30 surәti verilir. Protokolların surәtlәrindә seriya vә nömrә po-
liqrafiya üsulu ilә göstәrilmir, onlar protokolun surәti doldurulduqda 
müvafiq protokola uyğun olaraq yazı ilә qeyd edilir. 

Protokollar seçki komissiyasının hәlledici sәs hüquqlu üzvlәri tәrәfindәn 
tәrtib edilir vә seçki komissiyasının hәlledici sәs hüquqlu üzvlәrinin 
ümumi sayının әn azı 2/3-si tәrәfindәn imzalanır.  

Sәsvermә günü seçicilәr siyahısına daxil edilmiş, seçki mәntәqәsindә 
sәs vermәk imkanı olmayan seçici müvafiq dairә seçki komissiyasında 
(sәsvermә gününә 45-25 gün qalmış) vә ya mәntәqә seçki komissiyasında 
(sәsvermә gününә 24-3 gün qalmış) sәsvermә vәsiqәsini ala bilәr vә 
hәmin vәsiqә әsasında sәsvermә günü olduğu әrazidәki seçki mәntәqәsindә 
sәs verә bilәr. Bu qayda Milli Mәclisә seçkilәr zamanı müvafiq seçki 
dairәsinin әrazisindә, prezident seçkilәri vә referendum zamanı res-
publikanın bütün әrazisindә, bәlәdiyyә seçkilәrindә isә müvafiq 
bәlәdiyyәnin әrazisindә tәtbiq edilir. Bir seçiciyә bir neçә sәsvermә 
vәsiqәsinin verilmәsi qadağandır. Dairә seçki komissiyası sәsvermә 
vәsiqәlәrinin reyestrini tәrtib edir. Hәmin reyestrdә sәsvermә vәsiqәsi 
alan seçicilәrin soyadı, adı, atasının adı, doğum tarixi, yaşayış yerinin 
ünvanı göstәrilmәlidir. Sәsvermә gününә 25 gün qalmış dairә seçki ko-
missiyası mәntәqә seçki komissiyalarına seçicilәrin siyahıları ilә birlikdә 
göstәrilәn reyestrdәn tәsdiq edilmiş çıxarışları göndәrir. Mәntәqә seçki 
komissiyası seçicilәr siyahısında hәmin çıxarışlara әsasәn müvafiq 
qeydlәr apara bilәr. 

Mәntәqә seçki komissiyası verilәn sәsvermә vәsiqәlәri haqqında 
mәlumatı vәsiqә verildikdәn dәrhal sonra dairә seçki komissiyasına tәqdim 

edir. Dairә seçki komissiyası hәmin mәlumatları hәr 2 gündәn bir Mәrkәzi 
Seçki Komissiyasına tәqdim edir.  

Sәsvermә günü mәntәqә seçki komissiyası zәrәrsiz, gözә görünmәyәn 
mayedәn istifadә etmәklә seçki bülletenlәrini alan seçicinin barmağının 
işarәlәnmәsini hәyata keçirir. Seçicinin sol әlinin baş barmağı çilәmә 
üsulu ilә işarәlәnir. Seçicinin barmağının әvvәlcәdәn seçki bülletenini 
alarkәn işarәlәnmәsini müәyyәn etmәk üçün ultrabәnövşәyi lampadan 
istifadә edilir. 

Seçki qutuları şәffaf olmalıdır. Onların şәffaflığının dәrәcәsi onların 
dolu olub-olmamasını müәyyәn etmәyә imkan vermәlidir. Seçki qutusunda 
seçki bülleteninin salınması üçün olan yarıq eyni zamanda birdәn artıq 
seçki bülleteninin salınmasına imkan vermәmәlidir. Sәsvermә günü seçki 
qutuları mәntәqә seçki komissiyasının sәdri tәrәfindәn Mәrkәzi Seçki Ko-
missiyasının müәyyәn etdiyi qaydada kilidlәnir. Kilidlәr plastikdәn hazır-
lanmalıdır vә hәr birinin öz nömrәsi olmalıdır.   

Seçkilәrin keçirilmәsi zamanı sәsvermә qaydası Azәrbaycan Res-
publikası Seçki Mәcәllәsinin 104-cü maddәsi ilә müәyyәn edilir. Belә ki: 
a) seçkilәr günü sәsvermә saat 8-dәn 19-a kimi keçirilir. Mәntәqә seçki 
komissiyaları sәsvermә gününә azı 25 gün qalmış sәsvermәnin yeri vә 
vaxtı haqqında küt lәvi informasiya vasitәlәri ilә vә ya mәlumat lövhәlәri 
vasitәsilә seçicilәri xәbәrdar etmәlidirlәr; b) yaşayış mәntәqәsindә 
seçicilәrin ümumi sayı 50-dәn azdırsa vә hәmin yaşayış mәntәqәlәrindәn 
әn yaxın seçki mәntәqәsinә çatmaq üçün 1 saatdan çox vaxt tәlәb olunursa, 
dairә seçki komissiyası hәmin seçici lәrin seçicilәr siyahısına daxil 
edildiklәri seçki mәntәqәsinә çatdırılması üçün ictimai nәqliyyat vasitәsindәn 
istifadә edә bilәr; c) Seçki Mәcәllәsinin 35.4-cü-35.6-cı maddәlәrinә 
uyğun yaradılmış seçki mәntәqәlәrinin mәntәqә seçki komissiyaları seçici 
siyahılarına daxil edilmiş bütün seçicilәr sәsvermәdә iştirak ediblәrsә, 
sәsvermәnin vaxtından qabaq qurtarması haqqında mәlumat verә bilәrlәr; 
ç) seçkilәr günü seçici sәhhәtinә görә vә ya digәr üzrlü sәbәblәrdәn seçki 
mәntәqәsinә gәlә bilmәyәcәyini yәqin edәrsә, o, seçkilәr gününә azı 24 
saat qalmış sәsvermә otağından kәnarda sәs vermәk istәyini mәntәqә 
seçki komissiyasına yazılı vә ya şifahi şәkildә, bilavasitә özü vә ya digәr 

179



şәxs vasitәsilә bildirmәlidir. Bu istәk şifahi şәkildә bildirilibsә, sәsvermә 
zamanı müvafiq әrizә ilә rәsmilәşdirilmәlidir. Dairә seçki komissiyaları 
seçkilәr günü Azәrbaycan Respublikasının Dövlәt bayrağı altında üzәn 
gәmilәrdә, uzaq vә yolu çәtin yerlәrdә sәsvermә gününә әn çoxu 10 gün 
qalmış sәsvermәni keçirmәyә icazә verә bilәrlәr. d) seçkilәr günü saat 
7.50-dә mәntәqә seçki komissiyasının sәdri seçki mәntәqәsini açıq elan 
edir, seçki komissiyasının üzvlәrinә, orada olan seçicilәrә, müşahidәçilәrә 
boş seçki qutularını göstәrib kilidlәyir, saat 8.00-da sәsvermәnin başlandığını 
elan edir.  e) seçiciyә seçki bülleteni şәxsiyyәt vәsiqәsi vә ya onu әvәz 
edәn sәnәd tәqdim edildikdә verilir. Seçki bülleteni seçiciyә verilәrkәn 
onun nömrәlәnmiş sol küncü mәntәqә seçki komissiyasının üzvü tәrәfindәn 
kәsilmә xәtti boyunca kәsilir vә özündә saxlanılır; ә) hәr bir seçici şәxsәn 
vә tәklikdә sәs verir; f) seçki qutuları mәntәqә seçki komissiyası üzvlәrinin 
vә müşahidәçilәrin maneәsiz müşahidә edә bildiklәri yerdә qoyulmalıdır; 
g) sәsvermәdә seçici kimi iştiraketmә halları istisna edilmәklә, dövlәt or-
qanlarının vәzifәli şәxslәrinin olması qadağandır. Hüquq mühafizә or-
qanlarının işçilәri mәntәqәdә asayişin bәrpa edilmәsi mәqsәdilә mәntәqә 
seçki komissiyasının sәdri tәrәfindәn seçki mәntәqәsinә dәvәt oluna 
bilәrlәr vә öz vәzifәlәrini icra etdikdәn sonra seçki mәntәqәsini dәrhal 
tәrk etmәlidirlәr. Hüquq mühafizә orqanının işçisi sәsvermә zamanı 
sәsvermә otağında olduqda sәsvermә dayandırılır. Sәsvermә zamanı 
asayişi bәrpa etmәk 6 saatdan artıq mümkün olmazsa, dairә seçki komis-
siyasının qәrarı ilә seçki mәntәqәsi bağlanır. Belә seçki mәntәqәlәrindә 
sәsvermә etibarsız sayılır. 

Mәntәqә seçki komissiyası bütün seçicilәrә, o cümlәdәn sәhhәtinә 
görә sәsvermә otağına gәlә bilmәyәn seçicilәrә sәsvermәdә iştirak etmәk 
imkanı yaratmalıdır. Bu mәqsәdlә seçki mәntәqәsindә bir daşınan seçki 
qutusu olmalıdır. Daşınan seçki qutusundan yalnız sәsvermә günü istifadә 
edilir. Daşınan seçki qutusu ilә gedәn mәntәqә seçki komissiyasının üzvlәri 
әrizәlәrin (müraciәtlәrin) sayına uyğun seçki bülletenlәri alırlar (bu saya 3 
seçki bülleteni әlavә olunur). Sәsvermә otağından kәnarda sәsvermә elә 
tәşkil edilmәlidir ki, vәtәndaşın seçki hüquqları, gizli sәsvermә vә ya 
seçicinin öz iradәsini ifadә etmәsi qaydaları pozulmasın. 

Seçki mәntәqәsindә sәslәrin hesablanması zamanı seçki qutuları açıl-
mamışdan әvvәl istifadә edilmәmiş seçki bülletenlәri sәsvermә otağındakı 
müşahidәçilәrin müşahidәsi ilә mәntәqә seçki komissiyasının üzvlәri 
tәrәfindәn sayılır vә lәğv edilir. Hәmin seçki bülletenlәrinin sayı elan 
edilir vә sәsvermәnin yekun protokolunda qeyd olunur. Seçki bülleteni almış 
seçicilәrin imzalarının sayı sәsvermәnin yekun protokoluna daxil edilir. 
Eyni zamanda, sәsvermә vәsiqәsi ilә sәs verәn vә ayrıca seçki mәntәqәsindәn 
kәnarda, daşınan seçki qutusundan istifadә etmәklә sәs verәn seçicilәrin 
sayı yekun protokolunda göstәrilir. Bundan sonra mәntәqә seçki komissi-
yasının sәdri seçki qutularının kilidlәrinin (daşınan seçki qutusunda isә 
hәmçinin yarığın üzәrindәki möhürün) salamatlığını yoxlayır, mәntәqә 
seçki komissiyasının üzvlәrini vә müşahidәçilәri bununla әyani surәtdә 
tanış edәrәk seçki qutularını açır.  Seçki qutuları növbә ilә açılır: әvvәlcә 
daşınan seçki qutusu, sonra isә daşınmaz seçki qutuları. İlk növbәdә 
daşınan seçki qutusundakı bülletenlәr sayılır. Onların sayı sәsvermә 
otağından kәnarda sәs verilmәsi üçün seçicilәrin verdiklәri әrizәlәrin 
sayından çox olmamalıdır. Daşınan seçki qutusu üzrә sәslәr hesablanarkәn 
bülletenlәrin ümumi sayı verilmiş әrizәlәrin sayından (bülleten alan 
seçicilәrin ümumi sayından) çox olarsa, daşınan seçki qutusundakı bütün 
sәslәr mәntәqә seçki komissiyasının qәrarı ilә etibarsız sayılır. Bu barәdә 
akt sәsvermә otağından kәnarda sәsvermәnin keçirilmәsini tәmin edәn 
mәntәqә seçki komissiyası üzvlәrinin soyadları göstәrilmәklә sәsvermәnin 
yekun protokoluna әlavә olunur. 

Seçkilәrin keçirilmәsi vә ya sәsvermәnin nәticәlәrinin 
müәyyәnlәşdirilmәsi zamanı yol verilәn qanun pozuntuları seçicilәrin 
iradәsini müәyyәnlәşdirmәyә imkan vermәdikdә vә ya mәhkәmәnin qәrarı 
olduqda dairә vә ya mәntәqә seçki komissiyası sәsvermәni baş tutmamış 
hesab edir. 

Mәntәqә seçki komissiyası sәslәrin ilkin hesablanmasını hәyata 
keçirdikdәn sonra müvafiq sәnәdlәr dairә seçki komissiyasına göndәrilir. 
Dairә seçki komissiyası sәdrinin tapşırığı ilә komissiyanın üzvü  vә ya 
üzvlәri tәqdim olunan sәnәdlәrin tәlәblәrә cavab vermәsini, sәsvermәnin 
nәticәlәrindә uyğunsuzluğun olub-olmamasını yoxlayır. Sonra sәsvermәnin 

nәticәlәri dairә üzrә sәsvermәnin nәticәlәrinin (seçkilәrin yekunlarının) 
yekun cәdvәlinә daxil edilir. 

Dairә seçki komissiyasının protokolu mәntәqә seçki komissiyalarının 
protokollarında olan bütün mәlumatların ümumilәşdirilmәsi әsasında 
sәsvermә günündәn 2 gün keçәnәdәk tәrtib edilir. Göstәrilәn mәlumatların 
ümumilәşdirilmәsi fasilәsiz aparılır. 

Dairә seçki komissiyası mәntәqә seçki komissiyasının protokolunda 
(prolokola әlavә olunan digәr sәnәdlәr dә daxil olmaqla) sәhvlәr, yolverilmәz 
düzәlişlәr vә uyğunsuzluqlar aşkar etdikdә, o, müvafiq seçki mәntәqәsindә 
sәslәrin yenidәn hesablanması haqqında qәrar qәbul edә bilәr. Bu halda 
sәslәrin tәkrar hesablanması dairә seçki komissiyasının hәlledici sәs 
hüquqlu üzvlәri tәrәfindәn aparılır. 

Daha sonra dairә seçki komissiyasından seçki sәnәdlәri Mәrkәzi Seçki 
Komissiyasına verilir. Mәrkәzi Seçki Komissiyasının müvafiq protokolu dairә 
seçki komissiyalarının protokollarında olan bütün mәlumatların ümumilәşdirilmәsi 
әsasında tәrtib edilir. Göstәrilәn mәlumatların ümumilәşdirilmәsi fasilәsiz 
aparılır. Azәrbaycan Respublikası Mәrkәzi Seçki Komissiyası tәrәfindәn 
Azәrbaycan Respublikasının Milli Mәclisinә vә bәlәdiyyәlәrә seçkilәrin 
ümumi yekunları haqqında protokollar tәrtib edilir.  

 
 

12.2. Sәsvermәnin vә seçkilәrin nәticәlәrinin  
müәyyәn edilmәsi 

 
İlk növbәdә, qeyd etmәk lazımdır ki, “sәsvermәnin nәticәlәri”, 

“seçkilәrin nәticәlәri”, “seçkilәrin yekunları” vә “seçkilәrin ümumi 
yekunları” anlayışları eynimәnalı anlayışlar deyildir. 

Sәsvermәnin nәticәlәri - mәntәqә seçki komissiyasında seçkilәr zamanı 
sәslәrin hesablanmasının nәticәlәrini, referendum vә Prezident seçkilәri 
zamanı isә dairә seçki komissiyasında sәslәrin hesablanmasının nәticәlәridir. 

Seçkilәrin nәticәlәri - dairә seçki komissiyası tәrәfindәn Azәrbaycan 
Respublikası Milli Mәclisinin deputatlarının seçkilәri vә bәlәdiyyә seçkilәri 
zamanı müәyyәn edilmiş sәsvermәnin nәticәlәridir. 

Seçkilәrin yekunları - seçkilәr zamanı Azәrbaycan Respublikası Milli 
Mәclisinin deputatı, Prezident, bәlәdiyyә üzvü seçilmiş namizәdin müәyyәn 
edilmәsidir. 

Seçkilәrin ümumi yekunları isә - seçilmiş namizәdlәrin adlarını vә 
onların lehinә verilәn sәslәrin sayını әks etdirәn Milli Mәclisә seçkilәrin 
vә bәlәdiyyә seçkilәrinin yekunlarının ümumilәşdirilmәsidir. 

Seçki dairәsinin әrazisindә Prezident seçkilәri üzrә sәsvermәnin 
nәticәlәrini, bәlәdiyyә seçkilәri zamanı seçki әrazisi üzrә mәntәqә seçki 
komissiyalarının mәlumatlarına әsasәn sәsvermәnin nәticәlәrini dairә seçki 
komissiyası edir. 

Mәntәqә seçki komissiyası seçki mәntәqәsindә sәsvermәnin nәticәlәrini 
müәyyәnlәşdirir, sәslәri hesablayır vә sәsvermәnin nәticәlәri haqqında 
protokolları dairә seçki komissiyasına çatdırır. 

Seçki komissiyalarının üzvlәri, müvafiq seçki dairәsi üzrә qeydә 
alınmış namizәdlәr vә onların sәlahiyyәtli nümayәndәlәri, yaxud onların 
vәkil edilmiş şәxslәri, siyasi partiyaların, siyasi partiyalar bloklarının vәkil 
edilmiş şәxslәri, müşahidәçilәr, o cümlәdәn beynәlxalq müşahidәçilәr, 
kütlәvi informasiya vasitәlәrinin nümayәndәlәri bütün seçki komissiyalarında 
seçki hәrәkәtlәrinin hәyata keçirilmәsini, sәsvermәnin nәticәlәrinin vә 
seçkilәrin yekunlarının müәyyәnlәşdirilmәsini, sәsvermәnin nәticәlәri vә 
seçkilәrin yekunları (ümumi yekunları) haqqında protokolların tәrtib olun-
masını, habelә sәslәrin hesablanmasını vә yenidәn hesablanmasını müşahidә 
edә bilәrlәr. Müşahidәçilәr müşahidәnin yekunlarına dair rәylәrini Mәrkәzi, 
dairә vә ya mәntәqә seçki komissiyasının sәdrinә tәqdim etdikdә hәmin 
rәy sәsvermәnin nәticәlәri vә ya seçkilәrin yekunları haqqında protokola 
әlavә edilmәlidir. 

Sәsvermәnin nәticәlәri haqqında mәntәqә seçki komissiyasının 
yekun protokolları seçki komissiyalarının üzvlәri, müvafiq seçki dairәsi 
üzrә qeydә alınmış namizәdlәr vә onların sәlahiyyәtli nümayәndәlәri, 
yaxud onların vәkil edilmiş şәxslәri, siyasi partiyaların, siyasi partiyalar 
bloklarının vәkil edilmiş şәxslәri, aktiv seçki hüququna malik olan 
Azәrbaycan Respublikası vәtәndaşları vә beynәlxalq (xarici) 
müşahidәçilәrin müşahidәsi ilә tәrtib olunur. 

Sәsvermәnin nәticәlәri vә seçkilәrin yekunları müәyyәnlәşdirilәrkәn 
mәlumatların vaxtında alınması, verilmәsi vә yenidәn işlәnib hazırlanmasında 
bütövlükdә dövlәt avtomatlaşdırılmış informasiya sistemindәn vә ya onun 
ayrıca texniki vasitәlәrindәn istifadә edilә bilәr. 

Azәrbaycan Respublikası Konstitusiyasının 86-cı, Seçki Mәcәllәsinin 
isә 171.1-ci maddәsinә uyğun olaraq Azәrbaycan Respublikası Milli 
Mәclisinә seçkilәrin yekunlarını Azәrbaycan Respublikasının Konstitusiya 
Mәhkәmәsi yoxlayır vә tәsdiq edir. Mәrkәzi Seçki Komissiyası sәsvermә 
günündәn әn geci 20 gün keçәnәdәk dairә seçki komissiyalarının proto-
kollarını (Seçki Mәcәllәsinә uyğun olaraq onlara әlavә edilәn sәnәdlәrlә 
birlikdә) yoxlayır, 24 saat müddәtindә Konstitusiya Mәhkәmәsinә tәqdim 
edir. Konstitusiya Mәhkәmәsi göstәrilәn sәnәdlәri aldıqdan sonra 10 gün 
müddәtindә müvafiq mütәxәssislәri cәlb etmәklә hәmin sәnәdlәrin Seçki 
Mәcәllәsinә uyğunluğunu yoxlayır. Yoxlama prosesi tәlәb etsә, Konstitusiya 
Mәhkәmәsi öz qәrarı ilә bu müddәti artıra bilәr. Dairә seçki komissiyalarının 
protokolları Seçki Mәcәllәsinin tәlәblәrinә cavab verdikdә Konstitusiya 
Mәhkәmәsi seçkilәrin yekunlarını tәsdiq edir. Konstitusiya Mәhkәmәsinin 
bu qәrarı qәtidir. Seçkilәrin yekunları bütövlükdә tәsdiq edilmәdikdә, 
Konstitusiya Mәhkәmәsi bu haqda qәrar çıxarır vә Seçki Mәcәllәsinin 
145-ci maddәsinә uyğun olaraq yeni seçkilәr tәyin edilir. 

Seçkilәr müvafiq seçki dairәsi üzrә etibarsız sayılarsa vә ya seçkilәrin 
yekunları tәsdiq edilmәzsә, Mәrkәzi Seçki Komissiyası Seçki Mәcәllәsi 
ilә müәyyәnlәşdirilmiş qaydada tәkrar seçkilәr keçirir. 

Dairә seçki komissiyası seçkilәrin yekunları haqqında protokolu im-
zaladıqdan sonra deputat seçilmiş namizәdә dәrhal bu barәdә mәlumat 
verir. Deputat seçilmiş namizәdlәr әn geci 60 gün müddәtindә deputat 
statusu ilә bir araya sığmayan vә Konstitusiyanın 85-ci maddәsinin II 
hissәsindә göstәrilәn vәzifәdәn azad olunduqları barәdә әmrin surәtini (bu 
vәzifәlәrdәn azad olunmaq barәdә 3 gün müddәtindә әrizә verәcәklәrini 
tәsdiq edәn sәnәdin surәtini) vә ya fәaliyyәtlәrinә xitam verilmәsi barәdә 
öhdәliyi nәzәrdә tutan әrizәni Mәrkәzi Seçki Komissiyasına tәqdim edirlәr. 
Birmandatlı seçki dairәsi üzrә seçilmiş namizәd bu tәlәblәri yerinә 
yetirmәdikdә Mәrkәzi Seçki Komissiyası hәmin seçki dairәsi üzrә seçkilәrin 

yekunlarının lәğv edilmәsi barәdә müvafiq mәhkәmәyә müraciәt edir vә 
tәkrar seçkilәr keçirir. 

Seçkilәrin ümumi yekunları rәsmi dәrc edildikdәn sonra namizәd 
deputat statusu ilә bir araya sığmayan vәzifәdәn azad olunduqda vә ya 
fәaliyyәtinә xitam verdikdә Mәrkәzi Seçki Komissiyası onu deputat kimi 
qeydә alır vә ona deputat vәsiqәsi verir. 

Azәrbaycan Respublikası Seçki Mәcәllәsinin 203.1-ci maddәsinә 
әsasәn, Mәrkәzi Seçki Komissiyası sәsvermә günündәn başlayaraq 10 
gündәn gec olmayan müddәtdә Prezident seçkilәrinә yekun vurur vә 
nәticәlәrini tәsdiq olunmaq üçün Konstitusiyanın 102-ci maddәsinә uyğun 
olaraq Azәrbaycan Respublikasının Konstitusiya Mәhkәmәsinә tәqdim 
edir. Konstitusiya Mәhkәmәsinin bu haqda qәrarı qәtidir. 

Mәrkәzi Seçki Komissiyasının protokoluna dairә seçki komissiyalarının 
mәlumatlarını әks etdirәn ümumi cәdvәl әlavә edilir. Mәrkәzi Seçki Ko-
missiyası dairә seçki komissiyalarından daxil olmuş sәsvermәnin nәticәlәri 
haqqında protokollar әsasında Seçki Mәcәllәsinin 108-ci maddәsindә 
göstәrilәnlәrә әlavә olaraq, sәsvermәnin keçirilmәsi zamanı vә ya 
sәsvermәnin nәticәlәrinin müәyyәnlәşdirilmәsi zamanı yol verilәn qanun 
pozuntularının seçicilәrin iradәsini müәyyәnlәşdirmәyә imkan vermәdiyi 
seçki dairәlәrinin sayını, sәsvermәnin nәticәlәri etibarsız sayılmış seçki 
mәntәqәlәrinin sayını, hәr bir prezidentliyә namizәdin lehinә verilmiş 
sәslәrin sayını müәyyәn edir. 

Konstitusiyanın 101-ci maddәsinin II hissәsinә әsasәn, prezidentliyә 
namizәdә sәsvermәdә iştirak etmiş seçicilәrin yarısından çoxu sәs verdikdә, 
o, Azәrbaycan Respublikasının Prezidenti seçilmiş sayılır. 

Prezident seçkilәrinin nәticәlәri haqqında protokol imzalandıqdan 
sonra 24 saat müddәtindә dәrc edilir. 

Mәrkәzi Seçki Komissiyası aşağıdakı hallarda Prezident seçkilәrinin 
nәticәlәrini etibarsız sayır: 

1. seçki mәntәqәlәrinin 2/5 hissәsindәn çoxunda sәsvermәnin nәticәlәri 
etibarsız sayıldıqda vә ya lәğv edildikdә, o şәrtlә ki, hәmin seçki mәn -
tәqәlәrindә qeydә alınmış seçicilәrin sayı seçki dairәsi üzrә qey dә alınmış 
seçicilәrin ümumi sayının 1/4-dәn çoxunu tәşkil etsin; 

2. mәhkәmәnin qәrarı әsasında. 
Seçki bülleteninә prezidentliyә namizәd kimi ikidәn çox şәxs daxil 

edilibsә vә onlardan heç biri seçilmәyibsә, Mәrkәzi Seçki Komissiyası 
seçkilәrdә daha çox sәs toplamış iki namizәd üzrә tәkrar sәsvermә tәyin 
edir. Konstitusiyanın 101-ci maddәsinin III hissәsinә uyğun olaraq tәkrar 
sәsvermә ümumi seçkilәrdә sәsvermә günündәn sonra ikinci bazar günü 
keçirilir. Tәkrar sәsvermә keçirilmәsi haqqında mәlumat Mәrkәzi Seçki 
Komissiyası müvafiq qәrar qәbul etdikdәn sonra әn geci 2 gün müddәtindә 
kütlәvi informasiya vasitәlәrindә dәrc olunur. Konstitusiyanın 101-ci 
maddәsinin IV hissәsinә uyğun olaraq tәkrar sәsvermәdә seçkilәrdә iştirak 
edәn seçicilәrin çoxunun sәsini toplayan namizәd Azәrbaycan Respublikasının 
Prezidenti seçilmiş sayılır. 

Prezident seçkilәrinin nәticәlәri Konstitusiya Mәhkәmәsi tәrәfindәn 
etibarsız hesab edilәrsә vә Azәrbaycan Respublikasının Prezidenti seçilmәzsә, 
Mәrkәzi Seçki Komissiyasının qәrarı ilә tәkrar Prezident seçkilәri tәyin edilir. 

Növbәdәnkәnar Prezident seçkilәri keçirilәrsә, Mәrkәzi Seçki Ko-
missiyası növbәdәnkәnar Prezident seçkilәrinin keçirilmәsi haqqında 
qәrarla birlikdә Konstitusiyanın 105-ci maddәsinin I hissәsindә göstәrilәn 
müddәtә zәruri olan seçki hәrәkәtlәrinin hәyata keçirilmәsi müddәtlәrini 
müәyyәn edir vә cәdvәl şәklindә dәrc edir. Bu mәqsәdlә Seçki Mәcәllәsindә 
nәzәrdә tutulan müddәtlәr әn çoxu 2 dәfә azaldıla bilәr. 

Konstitusiyanın 103-cü maddәsinә uyğun olaraq, Prezident seçilmiş 
şәxs Prezident seçkilәrinin yekunları haqqında mәlumatın Konstitusiya 
Mәhkәmәsi tәrәfindәn rәsmi elan olunduğu gündәn başlayaraq 3 gün 
әrzindә and içir. Fәaliyyәtdә olan Azәrbaycan Respublikasının Prezidenti 
öz vәzifәlәrini yeni seçilmiş Azәrbaycan Respublikası Prezidentinin öz 
vәzifәsinә başlamasına kimi hәyata keçirir. 

Bәlәdiyyә seçkilәri zamanı dairә seçki komissiyasında sәslәrin he-
sablanması Seçki Mәcәllәsinin 107-ci maddәsinә uyğun aparılır. 

Sәsvermә günündәn әn geci 2 gün keçәnәdәk dairә seçki komissiyası 
çoxmandatlı seçki dairәsi üzrә seçkilәrin yekunlarını müәyyәn edir. 

Seçkilәrdә iştirak edәn vә seçicilәrin әn çox sәsini toplayan namizәdlәr 
bәlәdiyyә üzvlәrinin sayına bәrabәr olaraq müvafiq bәlәdiyyәyә üzv 

seçilmiş hesab edilirlәr. Dairә seçki komissiyasının protokolunda bәlәdiyyәyә 
üzv seçilmiş namizәdlәrin soyadı, adı vә atasının adı göstәrilir. 

Mәrkәzi Seçki Komissiyası sәsvermә günündәn başlayaraq әn geci 
20 gün müddәtindә dairә seçki komissiyalarının protokollarını (Seçki 
Mәcәllәsinә uyğun olaraq әlavә edilәn sәnәdlәrlә birlikdә) yoxlayır vә 
Seçki Mәcәllәsinin 108-ci maddәsinә uyğun olaraq seçkilәrin ümumi 
yekunları haqqında protokol tәrtib edir. 

Dairә seçki komissiyası qeydә alınmış namizәdlәrin lehinә verilәn 
sәslәrin sayı bәrabәr olduqda, bәlәdiyyәyә seçkilәri baş tutmamış hesab edir. 

Dairә seçki komissiyası vә ya Mәrkәzi Seçki Komissiyası bәlәdiyyә 
üzrә seçkilәri aşağıdakı hallarda etibarsız sayır: 

1. bәlәdiyyә üzrә sәsvermә zamanı sәsvermәnin nәticәlәri etibarsız 
sayılmış seçki mәntәqәlәrinin sayı hәmin bәlәdiyyәnin әrazisindә olan 
seçki mәntәqәlәrinin ümumi sayının 2/5 hissәsindәn çoxunu tәşkil etdikdә 
vә ya lәğv edildikdә, o şәrtlә ki, hәmin seçki mәntәqәlәrindә seçicilәrin 
sayı bәlәdiyyә üzrә qeydә alınmış seçicilәrin ümumi sayının 1/4-dәn 
çoxunu tәşkil etsin. 

2. mәhkәmәnin qәrarı әsasında. 
Azәrbaycan Respublikası Seçki Mәcәllәsinin 114-cü maddәsi ilә 

sәsvermәnin nәticәlәri vә seçkilәrin yekunları haqqında seçki komissiyalarının 
qәrarlarının lәğv edilmәsi şәrtlәri vә qaydası müәyyәn edilir. Hәmin 
maddәyә görә, qeydә alınmış namizәdin, siyasi partiyanın, siyasi partiyalar 
blokunun seçkilәrin nәticәlәrini düzgün müәyyәnlәşdirmәyә imkan vermәyәn 
qanun pozuntuları seçkilәrin ilkin nәticәlәrinin rәsmi dәrc edilmәsindәn 
sonra aşkara çıxarıldıqda, Mәrkәzi Seçki Komissiyası seçkilәrin yekunlarının 
rәsmi dәrc edilmәsinәdәk namizәdin seçilmәsinin yekunlarının etibarsız 
sayılması haqqında apellyasiya instansiyası mәhkәmәsinә müraciәt edә 
bilәr. Mәhkәmә müvafiq pozuntuların olduğunu müәyyәnlәşdirәrkәn hәmin 
pozuntuların seçicilәrin iradәsini düzgün müәyyәnlәşdirmәyә imkan 
vermәdiyini hesab edәrsә, seçkilәrin yekunları haqqında müvafiq seçki 
komissiyasının qәrarını lәğv edә bilәr. Bu halda seçilmiş namizәdin 
sәlahiyyәtlәri itirilmiş hesab edilir. Müvafiq mәhkәmә vә ya Mәrkәzi 
Seçki Komissiyası mәntәqә vә dairә seçki komissiyalarının sәsvermәnin 

nәticәlәri vә ya seçkilәrin yekunları haqqında qәrarlarını Seçki Mәcәllәsi 
ilә nәzәrdә tutulmuş hallarda lәğv edә bilәr. Seçilmәyәn namizәdlәrә 
seçilmәkdә kömәk göstәrilmәsi ilә әlaqәdar baş verәn pozuntular aşkar 
edildikdә, onlar seçkilәrin yekunları barәsindә qәrarın lәğv edilmәsi üçün 
әsas sayıla bilmәz. 

 
 

12.3. Seçkilәrin nәticәlәrinin elan olunması 
 

Sәsvermә bitdikdәn vә sәslәrin sayılması prosesi başa çatdıqdan 
sonra seçkilәrin nәticәlәri dәrc edilәrәk elan olunur. 

Azәrbaycan Respublikası Seçki Mәcәllәsinin 1.1.27-ci maddәsinә 
әsasәn, dәrc - seçki komissiyalarının vә seçkilәrin keçirilmәsindә iştirak 
edәn digәr dövlәt orqanlarının seçkilәrlә bağlı qәrarlarının mәlumat 
lövhәlәrindә yerlәşdirilmәsi yolu ilә, rәsmi çap, televiziya, radio vә ya 
hamının hәmin qәrarlarla tanış olmasını mümkün edәn digәr üsullarla 
әhalinin nәzәrinә çatdırılması vә ya elan edilmәsidir. 

Seçkilәrin ilkin nәticәlәri – dairә seçki komissiyasının sәsvermәnin 
nәticәlәrinә dair protokolları Mәrkәzi Seçki Komissiyasına tәqdim 
edildikdәn dәrhal sonra Mәrkәzi Seçki Komissiyası tәrәfindәn seçki 
dairәlәri üzrә sәsvermәnin nәticәlәrini ümumilәşdirәn cәdvәl dәrc edilir. 
Hәmin mәlumatlar Mәrkәzi Seçki Komissiyasının internet sәhifәsindә 
yerlәşdirilә bilәr. 

Mәrkәzi Seçki Komissiyası 45 gün müddәtindә Seçki Mәcәllәsinin 
77.2-ci maddәsindә göstәrilәn (yәni tәsisçilәri dövlәt orqanları, 
tәşkilatları, idarәlәri olan vә ya dövlәt büdcәsindәn maliyyәlәşdirilәn 
vә verilişlәri Azәrbaycan Respublikası әrazisinin yarısına, yaxud yarı-
sından çoxuna yayımlanan) kütlәvi informasiya vasitәlәrindә dairә 
seçki komissiyalarının protokollarında olan mәlumatları tam şәkildә 
dәrc edir. Hәmin mәlumatlar Mәrkәzi Seçki Komissiyasının internet 
saytında yerlәşdirilә bilәr. 

Dairә üzrә seçkilәrin ilkin nәticәlәri seçki mәntәqәlәri üzrә sәsvermәnin 
nәticәlәrinә dair protokolların dairә seçki komissiyası tәrәfindәn qәbul 

edilmәsindәn dәrhal sonra Mәrkәzi Seçki Komissiyasına, kütlәvi 
informasiya vasitәlәrinә tәqdim edilmәlidir vә ümumilәşdirilәn cәdvәl 
şәklindә dәrc edilmәlidir. 

Mәntәqә seçki komissiyasının sәsvermәnin nәticәlәri haqqında pro-
tokolunda olan mәlumatlar seçkilәrin keçirilmәsindәn 5 gündәn gec olma-
yaraq, dairә seçki komissiyasının protokolunda seçkinin yekunu (sәsvermәnin 
nәticәlәri) haqqında mәlumatlar isә seçki günündәn 10 gündәn gec 
olmayaraq müvafiq olaraq Seçki Mәcәllәsinin 77.3 vә 77.4-cü maddәlәrindә 
göstәrilәn kütlәvi informasiya vasitәlәrindә rәsmi dәrc olunur. 

Seçki günündәn sonra 6 ay müddәtindә Mәrkәzi Seçki Komissiyası 
mәntәqә vә dairә seçki komissiyalarının protokollarında olan mәlumatları 
öz rәsmi nәşrindә tam şәkildә dәrc etmәlidir. 

Azәrbaycan Respublikası Seçki Mәcәllәsinin 26.2.7-ci maddәsinә 
әsasәn Mәrkәzi Seçki Komissiyası Azәrbaycan Respublikası üzrә Milli 
Mәclisә seçkilәrin nәticәlәrini, mәntәqә seçki komissiyalarının protokol-
larındakı mәlumatlar da daxil olmaqla, rәsmi dәrc edir. 

“Konstitusiya Mәhkәmәsi haqqında” Azәrbaycan Respublikası Qanununun 
40.3.5-ci maddәsinә uyğun olaraq Konstitusiya Mәhkәmәsindә baxılan 
konstitusiya işlәri üzrә konstitusiya mәhkәmә icraatının növlәrindәn biri 
kimi Azәrbaycan Respublikasının prezidenti seçkilәrinin nәticәlәrinin rәsmi 
elan edilmәsi ilә әlaqәdar işlәrin icraatı çıxış edir. Azәrbaycan Respublikasının 
prezidenti seçkilәrinin nәticәlәrinin rәsmәn elan edilmәsinә dair icraatın 
xüsusiyyәtlәri isә göstәrilәn qanunun 56-cı maddәsi ilә müәyyәn edilmişdir53. 

Azәrbaycan Respublikasının prezidenti seçkilәrinin yekunları 
haqqında mәsәlәyә Konstitusiya Mәhkәmәsinin Plenumunda baxılır. 
Konstitusiya Mәhkәmәsinin Plenumu Azәrbaycan Respublikasının pre-
zidenti seçkilәrinin yekunlarına dair Azәrbaycan Respublikasının Mәrkәzi 
Seçki Komissiyası tәrәfindәn tәqdim olunmuş sәnәdlәri öyrәnir, apellyasiya 
instansiyası mәhkәmәlәrindәn vә Azәrbaycan Respublikasının Ali 
Mәhkәmәsindәn seçki hüquqlarının müdafiәsinә dair işlәr üzrә baxılmış 
әrizәlәr haqqında mәlumat tәlәb edir. 
53 “Konstitusiya Mәhkәmәsi haqqında” Azәrbaycan Respublikasının Qanunu: 

[Elektron resurs] / URL: http://www.e-qanun.az/framework/5404

Konstitusiya Mәhkәmәsinin Plenumu seçkilәrin yekunlarına dair 
Azәrbaycan Respublikası Mәrkәzi Seçki Komissiyasının sәnәdlәrinin 
Azәrbaycan Respublikası Seçki Mәcәllәsinin tәlәblәrinә uyğun olduğunu 
müәyyәn etdikdә seçkilәrin nәticәlәrinin tәsdiq edilmәsi barәdә qәrar 
qәbul edir. Azәrbaycan Respublikasının Seçki Mәcәllәsindә nәzәrdә 
tutulmuş hallar müәyyәn edildikdә Konstitusiya Mәhkәmәsinin Plenumu 
seçkilәrin nәticәlәrinin etibarsız hesab edilmәsi barәdә qәrar qәbul edir.  

Seçkilәrin nәticәlәrinin tәsdiq edilmәsi barәdә vә seçkilәrin nәticәlәrinin 
etibarsız hesab edilmәsi barәdә qәrarlar Konstitusiya Mәhkәmәsi Plenumunun 
iclasında hakimlәrin 5 sәs çoxluğu ilә qәbul edilir. 

Konstitusiya Mәhkәmәsi Azәrbaycan Respublikasının prezidenti 
seçkilәrinin yekunları haqqında mәlumatı sәsvermә günündәn sonra 14 
gün әrzindә rәsmәn elan edir. 

Mәrkәzi Seçki Komissiyası seçkilәr günündәn başlayaraq әn geci 25 
gün müddәtindә Azәrbaycan Respublikası üzrә bәlәdiyyә seçkilәrinin ye-
kunlarını elan edir. Mәrkәzi Seçki Komissiyasının bu qәrarı qәtidir. 

XIII FƏSİL 
SEÇKİ MÜBAHİSƏLƏRİ VƏ ONLARIN 

HƏLLİ QAYDASI 
 

13.1. Vәtәndaşların seçki hüquqlarının müdafiәsi 
vә seçki qanunvericiliyinin pozulmasına görә 

hüquqi mәsuliyyәt 
 

Azәrbaycan Respublikası Konstitusiyasının “Əsas insan vә vәtәndaş 
hüquqları vә azadlıqları” adlanan III fәslindә insan vә vәtәndaş hüquqlarının 
vә azadlıqlarının müdafiәsi hüququ nәzәr dә tutulmuşdur. 

Müasir şәraitdә sәmәrәli hüquqi müdafiә vasitәlәri hüququ xüsusi 
aktuallıq kәsb edir. Sәmәrәli hüquqi müdafiә vasitәlәri hüququ “İnsan 
hüquqlarının vә әsas azadlıqların müdafiәsi haqqında” Avropa Konven-
siyasında әsas hüquqlardan biri kimi tәsbit olunmuşdur. Konvensiyanın 
13-cü mad dәsinә әsasәn, Konvensiyada tәsbit olunmuş hüquq vә 
azadlıqları pozulan hәr kәs, hәtta bu pozulma rәsmi fәaliyyәt göstәrәn 
şәxslәr tәrәfindәn törә dildikdә belә, dövlәt orqanları qarşısında  sәmәrәli 
hüquqi müdafiә vasitә lәrinә malikdir54.  

Dövlәt hәr bir vәtәndaşın seçkilәrdә azad iradә ifadәsinә tәminat 
verir. Seçki hüququnun vә seçki sisteminin başlıca vәzifәsi vәtәndaşların 
әsas seçki hüquqlarının qanunvericilikdә tәsbit olunan tәminatlarının 
dolğun şәkildә hәyata keçirilmәsini tәmin etmәkdәn ibarәtdir. 

Seçki hüquqlarının hәyata keçirilmәsi tәminatları ilә hәmin hüquqların 
müdafiәsi tәminatlarını bir-birindәn fәrqlәndirmәk lazımdır. Belә ki, hüquq 
vә azadlıqların hәyata keçirilmәsi tәminatları onların müdafiәsi tәminatlarından 
daha geniş anlayışdır. Hәr hansı hüququn, o cümlәdәn seçki hüququnun 

54 Avropa İnsan Hüquqları Konvensiyası. Avropa İnsan Hüquqları Mәhkәmәsi. 
Council of Europe F-67075 Strasbourg cedex: [Elektron resurs] / URL: 
http://www.echr.coe.int/Documents/Convention_AZE.pdf 

müdafiәsi zәrurәti o zaman yaranır ki, hüquq pozulmuş olsun, hüquqdan 
istifadәyә әngәl törәdilsin, vәzifә icra edilmәsin, hüquqdan sui-istifadә 
halı baş versin, hüquqla bağlı mübahisә yaranmış olsun. 

Seçki hüquqlarının müdafiәsi dedikdә, vәtәndaşların pozulmuş vә ya 
mübahisәlәndirilәn seçki hüquqlarının bәrpası vә ya tanınması mәqsәdilә 
qüvvәdә olan qanunvericiliklә müәyyәn edilmiş üsullar, formalar vә hәdlәr 
çәrçivәsindә vә bu hüquqları pozan şәxslәrә hüquqi mәsuliyyәt tәdbirlәri 
tәtbiq edilmәklә hәyata keçirilәn fәaliyyәt başa düşülür. Bu fәaliyyәt 
pozulmuş seçki hüququnun bәrpasına, onun hәyata keçirilmәsi üçün 
maneәlәrin aradan qaldırılmasına, seçki hüquqlarının pozulmasının qarşısının 
alınmasına yönәlmiş hüquqi hәrәkәtlәrin mәcmusundan ibarәtdir. 

Seçki hüquqlarının müdafiәsinin vә seçki qanunvericiliyinin pozulmasına 
görә mәsuliyyәtin әsasları ilk növbәdә Azәrbaycan Respublikasının Seçki 
Mәcәllәsi ilә tәnzimlәnir. Belә ki, Seçki Mәcәllәsinin 16-cı fәsli bilavasitә 
vәtәndaşların seçki hüquqlarının pozulmasından şikayәt vә vәtәndaşların 
seçki hüquqlarının pozulmasına görә mәsuliyyәt mәsәlәlәrinә hәsr edilmişdir. 
Hәmin fәsildә aşağıdakı mәsәlәlәr özünün detallı tәsbitini tapmışdır: 

– vәtәndaşların seçki hüququnu pozan hәrәkәtlәrdәn (hәrәkәtsizlikdәn) 
vә qәrarlardan şikayәt edilmәsi; 

– vәtәndaşların seçki hüquqlarının pozulması haqqında şikayәtlәrin 
araşdırılması; 

– qeydә alınmış namizәdin, referendum üzrә tәşviqat qrupunun 
qeydiyyatının lәğv edilmәsi, namizәdlәri qeydә almaqdan imtina 
edilmәsi; 

– sәsvermәnin nәticәlәri vә seçkilәrin (referendumun) yekunları 
haqqında seçki komissiyalarının qәrarlarının lәğv edilmәsi; 

– vәtәndaşların seçki hüquqlarının pozulmasına görә mәsuliyyәt; 
– cәrimәlәrin tәtbiq edilmәsi. 
Hüquqi mәsuliyyәt ümumi, bәrabәr vә birbaşa seçki hüququ әsasında 

gizli sәsvermә yolu ilә keçirilәn azad demokratik seçkilәrin hüquqi 
tәminatlarından biri kimi çıxış edir. Seçki hüquqlarının vә seçki qanunveri-
ciliyinin pozulmasına görә qanunvericilik bir neçә hüquqi mәsuliyyәt növü 
nәzәrdә tutur: 1) konstitusion hüquqi mәsuliyyәt; 2) inzibati mәsuliyyәt; 3) 

cinayәt mәsuliyyәti. Hüquqi mәsuliyyәtin göstәrilәn növlәri әsaslarına 
(hüquqi, faktiki vә prosessual), sanksiyalarına, subyekt tәrkibinә, prosessual 
formalarına, tәqsirli şәxs üçün hüquqi nәticәlәrinә görә bir-birindәn fәrqlәnirlәr. 
Seçki qanunvericiliyinin pozulmasına görә konstitusion hüquqi mәsuliyyәt 
tәqsirli seçki iştirakçılarına müәyyәn konstitusion hüquqi sanksiyaların 
tәtbiqindәn ibarәtdir. Belә sanksiyalara aiddir: xәbәrdarlıq, tәşәbbüs qrupunun 
qeydә alınmasından imtina, namizәdin (namizәd siyahısının) qeydә 
alınmasından imtina, namizәdin (namizәd siyahısının) qeydiyyatının lәğv 
edilmәsi, seçkilәrin nәticәlәrinin etibarsız hesab edilmәsi, namizәdin seçilmiş 
hesab edilmәsi barәdә qәrarın lәğv edilmәsi. İnzibati mәsuliyyәt inzibati hü-
quqpozmalar haqqında qanunvericiliklә tәsbit edilir vә tәqsirli fiziki vә 
hüquqi şәxslәrә inzibati cәza (bir qayda olaraq, inzibati cәrimә) tәtbiqini 
nәzәrdә tutur. Vәtәndaşların seçki hüquqlarına münasibәtdә ictimai tәhlükәli 
qәsd әmәllәri törәdilmәsinә görә isә cinayәt mәsuliyyәti nәzәrdә tutulur55. 

Konstitusion-hüquqi vә inzibati mәsuliyyәtdәn fәrqli olaraq seçki qa-
nunvericiliyinin pozulmasına görә cinayәt mәsuliyyәtini yalnız fiziki 
şәxslәr, yәni vәtәndaşlar vә vәzifәli şәxslәr daşıya bilәr. 

Azәrbaycan Respublikası Seçki Mәcәllәsinin 115-ci maddәsinә әsasәn 
Azәrbaycan Respublikasının Cinayәt Mәcәllәsinә, Mülki Mәcәllәsinә vә 
İnzibati Xәtalar Mәcәllәsinә uyğun olaraq cinayәt, mülki vә ya inzibati 
mәsuliyyәtә aşağıdakı şәxslәr cәlb edilә bilәrlәr: 

– zor tәtbiqi ilә, aldatma, hәdә ilә vәtәndaşın seçmәk vә seçilmәk 
hüququna mane olanlar; 

– seçkinin (referendumun) nәticәlәrinә tәsir mәqsәdilә vәzifә 
sәlahiyyәtlәrindәn sui-istifadә edәnlәr; 

– vәtәndaşları namizәdin lehinә imza atmağa mәcbur edәn vә ya 
namizәdin müdafiәsi üçün imza yığılmasına mane olan vә ya bu 
imzaların saxtalaşdırılmasında iştirak edәn şәxslәr; 

– seçicilәri әlә alanlar, yәni bu Mәcәllәnin 88.6-cı maddәsi ilә 
qadağan edilmiş hәrәkәtlәri edәnlәr; 

55 Избирательное право избирательный процесс Российской Федерации. Учебник 
для вузов / Отв ред А.А.Вешняков. - Москва: Издательство НОРМА, - 2003,  
- с. 518.

– qeydә alınmış seçicilәr barәdә mәlumatları vaxtında rәsmi lәş -
dirmәyәnlәr vә dәqiqlәşdirmәyәnlәr; 

– namizәdlәr barәdә bilәrәkdәn yalan mәlumatlar yayanlar vә ya 
namizәdlәrin şәrәf vә lәyaqәtini tәhqir edәn digәr hәrәkәtlәri 
edәn lәr (bu müddәa Azәrbaycan Respublikasının Konstitusiyasında 
tәsbit edilmiş söz vә fikir azadlığının mәhdudlaşdırılması üçün 
әsas ola bilmәz); 

– seçki komissiyaları üzvlәrinin, müşahidәçilәrin, vәkil edilmiş 
şәxslәrin, namizәdlәrin, siyasi partiyaların, siyasi partiyalar 
bloklarının, referendum üzrә tәşviqat qrupunun sәlahiyyәtli 
nümayәndәlәrinin, kütlәvi informasiya vasitәlәri nümayәndәlәrinin 
hüquqlarını pozanlar, o cümlәdәn seçki sәnәdlәrinin surәtlәrinin 
vә mәlumatların vaxtında alınması vә seçki sәnәdlәrinin surәtlәrinin 
tәsdiqi ilә bağlı hüquqlarını pozanlar; 

– seçkiqabağı tәşviqatın aparılması qaydalarını pozanlar, o cümlәdәn 
sәsvermә gününә bir gün qalmış vә ya sәsvermә günü tәşviqat 
aparan şәxslәr; 

– Seçki Mәcәllәsinin müәyyәn etdiyi qaydaların pozulmasına sәbәb 
olan kommersiya vә digәr reklamları hazırlayanlar vә yayanlar, 
yaxud xeyriyyә xidmәtlәri göstәrәnlәr; 

– seçki kampaniyasının maliyyәlәşdirilmәsinin bu Mәcәllә ilә 
müәyyәnlәşdirilmiş qaydalarını pozanlar; 

– seçki bülletenlәrinin qalıqlarını gizlәdәnlәr vә ya seçki komissiyasının 
qeydә almadığı seçki bülletenlәrinin, sәsvermә vәsiqәlәrinin әlavә 
tirajını hazırlayanlar; 

– seçki komissiyasının işinә mane olanlar vә ya seçki komissiyası 
üzvlәrinin öz vәzifәlәrini yerinә yetirmәsi ilә bağlı fәaliyyәtlәrinә 
qeyri-qanuni müdaxilә edәnlәr; 

– seçki mәntәqәlәrindә sәsvermәyә mane olanlar; 
– sәsvermәnin gizliliyini pozanlar; 
– seçicilәri öz iradәlәrinә zidd sәs vermәyә mәcbur edәnlәr; 
– seçki sәnәdlәrini saxtalaşdıranlar, saxta sәnәd tәrtib vә tәqdim 

edәn lәr (seçki qutularına bir şәxs tәrәfindәn birdәn çox seçki 

bülleteni salmaq halları da daxil olmaqla), sәslәri bilәrәkdәn qey-
ri-düzgün hesablayanlar vә ya seçkinin yekunlarını bilәrәkdәn 
tәqdim vә ya dәrc etmәyәnlәr; 

– vәtәndaşların seçici siyahıları ilә tanış olmaq hüququnu pozanlar; 
– vәtәndaşlara başqa şәxslәrin әvәzinә sәs vermәk imkanı yaratmaq 

mәqsәdilә seçki bülletenlәri verәnlәr, vәtәndaşa doldurulmuş 
seçki bül leteni verәnlәr vә ya birdәn artıq seçki bülleteni alınmasına 
im kan yaradanlar; 

– seçkilәrin hazırlanmasına vә keçirilmәsinә ayrılmış vәsaitin 
xәrclәnmәsi hesabatlarını, namizәdlәrin, qeydә alınmış namizәdlәrin, 
siyasi partiyaların, siyasi partiyalar bloklarının, referendum üzrә 
tәşviqat qruplarının maliyyә hesabatlarını tәqdim vә dәrc etmәyәnlәr; 

– Seçki Mәcәllәsindә nәzәrdә tutulmuş hallarda seçkilәrdә iştirak 
et mәk üçün mәzuniyyәt vermәyәn işәgötürәnlәr; 

– seçki komissiyalarının Seçki Mәcәllәsinin pozulması ilә bağlı 
verdiyi mәlumatları yoxlamayan dövlәt orqanlarının vәzifәli şәxslәri; 

– seçkilәrdә iştirak etdiyi müddәtdә xidmәti vәzifәlәrinin icrasını 
dayandırmayan dövlәt vә ya bәlәdiyyә xidmәtindә olan qeydә 
alınmış namizәdlәr; 

– seçici imzalarının toplanmasında iştirak edәn hüquqi şәxslәr, dövlәt 
vә bәlәdiyyә orqanlarının, qurumların vә tәşkilatların vәzifәli şәxslәri.  

 
 

13.2. Seçki mübahisәlәrinin anlayışı vә tәsnifatı 
 

Seçki mübahisәlәri nisbәtәn yeni problemdir. Belә ki, Sovet dövrünün 
seçki sistemindә hәqiqi rәqabәt mühiti olmadığı üçün seçki mübahisәlәri 
institutu da, demәk olar ki, lazımi sәviyyәdә inkişaf etmәmişdi. Lakin 
dövlәt müstәqilliyi bәrpa olunduqdan sonra konstitusiya vә qanunvericilik 
sәviyyәsindә azad, demokratik vә hәqiqi rәqabәtә әsaslanan seçki sistemi 
formalaşdıqdan sonra bu istiqamәtdә vәziyyәt dәyişmişdir. 

Müasir şәraitdә seçki mübahisәlәri seçki hüququnun әn mühüm ins-
titutlarından biri kimi çıxış edir. Mәhz seçki mübahisәlәrinә baxılıb hәll 

edilmәsi nәticәsindә vәtәndaşların seçki hüquqlarının müdafiәsi, onların 
pozulmuş seçki hüquqlarının bәrpası hәyata keçirilir.  

Azәrbaycan Respublikasının Seçki Mәcәllәsindә “seçki mübahisәsi” 
termini işlәdilmir. Əvәzindә “seçki şikayәti”, “bu Mәcәllәnin tәlәblәrinin 
pozulması ilә әlaqәdar şikayәt”, “vәtәndaşların seçki hüququnu pozan 
hәrәkәtlәrdәn (hәrә kәtsizlikdәn) vә qәrarlardan şikayәt” kimi terminlәrdәn 
istifadә edilir. Seçki Mәcәl lәsinin 1.1.24-cü maddәsi ilә seçki şikayәtinә 
“seçkilәrlә әlaqәdar sәnәdlәrin, qәrarların, hәrәkәtlәrin (hәrәkәtsizliyin) 
nәticәlәrinin lәğv edilmәsinә vә ya bu nәticәlәrә yenidәn baxılmasına 
yönәldilmiş müraciәt” kimi leqal anlayış verilir. 

Tәbii ki, seçki şikayәti varsa, demәli seçki mübahisәsi dә var vә 
şikayәt bu mübahisәnin araşdırılması vә hәlli üçün verilir.  

Seçki mübahisәlәri qoruyucu xarakterli hüquq münasibәtlәridir. Bu 
münasibәtlәr çәrçivәsindә qanunvericiliyin tәlәblәrinә uyğun olaraq mәhkәmә 
vә inzibati qaydada şikayәt verilmәsi yolu ilә vәtәndaşların seçki hüquqlarının 
pozulması halları ilә bağlı yaranan mübahisәli vәziyyәtlәr hәll olunur. 

Seçki mübahisәlәri seçki qanunvericiliyinin tәtbiqi ilә bağlı olan, 
dövlәt hakimiyyәti vә yerli özünüidarә orqanlarına seçkilәrin tәyin 
edilmәsi, hazırlanması, keçirilmәsi vә nәticәlәrinin müәyyәn edilmәsi 
zamanı, habelә seçkilәrarası dövrdә yaranan, müxtәlif sәviyyәli seçki 
komissiyaları (onların vәzifәli şәxslәri) tәrәfindәn vә ya mәhkәmә 
qaydasında hәll edilәn mü bahisәlәrdir56. 

Seçki mübahisәlәrinin yaranması sәbәblәri çox ola bilәr. Lakin onların 
içәrisindә әn başlıcası vәtәndaşların seçki hüquqlarının pozulmasıdır.  

Seçki mübahisәlәri aşağıdakı subyektlәr arasında yarana bilәr: 
a) dövlәt vә bәlәdiyyә orqanları (onların vәzifәli şәxslәri) ilә 

vәtәndaşlar arasında; 
b) dövlәt vә bәlәdiyyә orqanları (onların vәzifәli şәxslәri) ilә seçki 

komissiyaları arasında; 
c) seçki komissiyaları ilә vәtәndaşlar arasında; 

56 Избирательное право избирательный процесс Российской Федерации. Учебник 
для вузов / Отв ред А.А.Вешняков. - Москва: Издательство НОРМА, - 2003,  
- с. 491.

ç) seçki komissiyaları arasında; 
d) vәtәndaşlar arasında. 
Qanunvericilik seçki mübahisәlәrinә baxılıb hәll olunmasının iki 

üsulunu müәyyәn edir: 
– seçki mübahisәlәrinin inzibati qaydada hәlli; 
– seçki mübahisәlәrinin mәhkәmә qaydasında hәlli. 
Bu, konstitusion müddәalara tam şәkildә uyğundur. Belә ki, Azәrbaycan 

Respublikası Konstitusiyasının 60-cı maddәsi “Hüquq vә azadlıqların 
inzibati vә mәhkәmә tәminatı” adlanır vә orada göstәrilir ki, hәr kәsin 
hüquq vә azadlıqlarının inzibati qaydada vә mәhkәmәdә müdafiәsinә 
tәminat verilir. Hәr kәsin hüququ var ki, onun işinә qәrәzsiz yanaşılsın vә 
hәmin işә inzibati icraat vә mәhkәmә prosesindә ağlabatan müddәtdә 
baxılsın. Hәr kәsin inzibati icraat vә mәhkәmә prosesindә dinlәnilmәk 
hüququ vardır. Hәr kәs dövlәt orqanlarının, siyasi partiyaların, hüquqi 
şәxslәrin, bәlәdiyyәlәrin vә vәzifәli şәxslәrin hәrәkәtlәrindәn vә 
hәrәkәtsizliyindәn inzibati qaydada vә mәhkәmәyә şikayәt edә bilәr57. 

Göstәrilәn üsullar şikayәt vermәk sәlahiyyәtinә malik olan subyektlәrin 
dairәsinә, şikayәtin predmetinә vә baxılması proseduruna, habelә şikayәt 
üzrә qәbul olunmuş qәrarın hüquqi nәticәlәrinә görә bir-birindәn fәrqlәnir.  

Qanunvericilik hәm inzibati qaydada, hәm dә mәhkәmә qaydasında 
seçki mübahisәlәrinә baxılması üçün qısaldılmış müddәtlәr müәyyәn edir. 
Bu isә vәtәndaşların pozulmuş seçki hüquqlarının operativ surәtdә bәrpa 
olunması zәrurәti ilә şәrtlәnir. 

Hüquq әdәbiyyatında seçki mübahisәlәri, bir qayda olaraq, aşağıdakı 
meyarlara görә tәsnif edilir58: 

1. Seçki mübahisәlәrinin yaranmasının әsas prinsiplәrinә görә: 
– seçki qanunvericiliyi normalarının pozulması; 
– seçki qanunvericiliyi normalarının düzgün tәtbiq edilmәmәsi; 

57 Azәrbaycan Respublikasının Konstitusiyası: [Elektron resurs] / URL:  
http://www.e-qanun.az/framework/897

58 Избирательное право и избирательный процесс в Российской Федерации. 
Учебное пособие / М.С.Савченко [и др.]; под общ. ред. М.С.Савченко. - Крас-
нодар: КубГАУ, - 2015, - с. 144-146.

– seçki qanunvericiliyi normalarının düzgün tәfsir edilmәmәsi. 
2. Müdafiә edilәn seçki hüququnun xarakterinә görә: 

– passiv seçki hüququnun müdafiәsi ilә bağlı mübahisәlәr; 
– aktiv seçki hüququnun müdafiәsi ilә bağlı mübahisәlәr. 

3. Seçki mübahisәlәrinin hәlli qaydasına görә: 
– mәhkәmә qaydasında hәll edilәn mübahisәlәr; 
– inzibati qaydada hәll edilәn mübahisәlәr. 

4. Mübahisәnin predmetinә görә: 
– seçkilәrin tәyin edilmәsi; 
– seçki dairәlәrinin vә mәntәqәlәrinin formalaşdırılması; 
– seçici siyahılarının tәrtib edilmәsi; 
– seçki komissiyalarının formalaşdırılması; 
– namizәdlәrin (namizәd siyahılarının) irәli sürülmәsi; 
– namizәdlәrin dәstәklәnmәsi üçün seçici imzalarının toplanması 

qaydası; 
– namizәdin (namizәd siyahısının) qeydә alınmasından imtina; 
– KİV-lәrin imkanlarından qanunazidd istifadә; 
– vәzifә vә ya xidmәti mövqedәn qanunazidd istifadә; 
– seçkiqabağı tәşviqatın aparılması qaydalarının pozulması; 
– seçkilәrin maliyyәlәşdirilmәsi qaydalarının pozulması; 
– namizәdin (namizәd siyahısının) qeydә alınması barәdә qәrarın 

lәğv edilmәsi; 
– sәsvermә qaydasının vә prosedurunun pozulması; 
– seçicilәrin sәslәrinin sayılması qaydasının pozulması; 
– seçkilәrin etibarsız vә ya baş tutmamış hesab edilmәsi; 
– tәkrar sәsvermә vә tәkrar seçkilәrlә bağlı mәsәlәlәr. 

5. Mürәkkәblik dәrәcәsinә görә: 
– әlavә yoxlama tәlәb etmәyәn şikayәtlәr üzrә seçki mübahisәlәri; 
– әlavә yoxlama tәlәb edәn şikayәtlәr üzrә seçki mübahisәlәri. 

6. Seçkilәrin növündәn asılı olarq: 
– Milli Mәclisә seçkilәrlә bağlı mübahisәlәr; 
– Prezident seçkilәri ilә bağlı mübahisәlәr; 
– bәlәdiyyә seçkilәri ilә bağlı mübahisәlәr.  

13.3. Seçki mübahisәlәrinin 

inzibati qaydada hәlli 
 

Seçki mübahisәlәrinin inzibati qaydada hәlli mübahisәlәrә öz 
sәlahiyyәtlәri çәrçivәsindә seçki komissiyaları tәrәfindәn baxılıb hәll 
edilmәsini nәzәrdә tutur. 

Vәtәndaşların seçki komissiyalarının vә onun vәzifәli şәxslәrinin 
qәrar vә hәrәkәtlәrindәn (hәrәkәtsizliyindәn) yuxarı seçki komissiyalarına 
şikayәt vermәk hüququ vardır. 

Müvafiq yuxarı seçki komissiyasına şikayәti aşağıdakı subyektlәr 
tәqdim edә bilәrlәr: seçicilәr, namizәdlәr, qeydә alınmış namizәdlәr, siyasi 
partiyalar, siyasi partiyaların blokları, qeydә alınmış namizәdlәrin, siyasi 
partiyaların, siyasi partiyalar bloklarının, referendum üzrә tәşviqat qruplarının 
vәkil edilmiş şәxslәri, müşahidәçilәr, habelә seçki komissiyaları. 

Şikayәt vәtәndaşların seçki hüquqlarını pozan qәrar vә hәrәkәtlәrdәn 
(hәrәkәtsizlikdәn) hәmin qәrarın dәrc edildiyi vә ya alındığı, hәrәkәtin 
(hәrәkәtsizliyin) baş verdiyi gündәn vә ya maraqlı şәxsin bu haqda 
mәlumat aldığı gündәn başlayaraq 3 gün müddәtindә verilә bilәr. 

Şikayәt ilkin olaraq yuxarı seçki komissiyası tәrәfindәn tәmin 
edilmәzsә, dairә seçki komissiyasının qәrarından vә ya hәrәkәtindәn 
(hәrәkәtsizliyindәn) Mәrkәzi Seçki Komissiyasına, Mәrkәzi Seçki Ko-
missiyasının qәrarından vә ya hәrәkәtindәn (hәrәkәtsizliyindәn) isә apellyasiya 
instansiyası mәh kә mәsinә şikayәt verilә bilәr. 

Şikayәtdә göstәrilmiş qanun pozuntusu Azәrbaycan Respublikasının 
Cinayәt Mәcәllәsinә uyğun olaraq cinayәt hesab oluna bilәrsә, müvafiq 
seçki komissiyası şikayәtdә göstәrilәn çatışmazlıqların vә qanun pozuntularının 
aradan götürülmәsinә dair qәrar qәbul etmәklә yanaşı, cinayәt işinin 
başlanması mәqsәdilә müvafiq prokurorluq orqanına müraciәt edir. Hәr bir 
şikayәtә dair Mәrkәzi Seçki Komissiyası әsaslandırılmış qәrar qәbul 
etmәlidir. Şikayәtin araşdırılması zamanı cinayәt әmәlinin olması ehtimal 
edilәrsә, bu barәdә prokurorluq orqanına mәlumat verilir. Müvafiq prokurorluq 
orqanı hәmin mәlumata 3 gün müddәtindә baxmalıdır. 

Vәtәndaşlar tәrәfindәn tәqdim edilәn şikayәtlәrdә aşağıdakılar öz 
әksini tapmalıdır: 

1. şikayәtin ünvanlandığı vәtәndaşların şikayәtlәrinә baxılması üzrә 
komissiyanın adı; 

2. şikayәtә baxılmasının vaxtı haqqında bildirişin şikayәti edәn 
subyektә göndәrilmәsi üçün ünvan; 

3. şikayәtin obyekti olan qәrar, hәrәkәt vә ya hәrәkәtsizlik. Əgәr bu, 
qәrardırsa, qәrar şikayәtә әlavә edilmәli, mübahisә obyekti olan 
qәrarı qәbul etmiş seçki komissiyasının vә ya dövlәt orqanının 
adı qeyd olunmalı, vәzifәli şәxs göstәrilmәlidir. Əgәr bu, hәrәkәtdirsә, 
qeyri-qanuni hәrәkәti edәn şәxsin adı (vәzifәsi), hәrәkәtin mahiyyәti, 
onun törәdildiyi yer vә ya vaxt aydın şәkildә göstәrilmәlidir. 
Əgәr bu, hәrәkәtsizlikdirsә, şikayәtçi cavabsız qalmış tәlәbi vә 
tәlәbi cavab sız qoyan orqanın vә ya şәxsin adını göstәrmәlidir; 

4. şikayәt üçün әsas Seçki Mәcәllәsinin, digәr qanunvericilik aktlarının 
pozulmasının güman edilmәsi olduğu halda, güman edilәn pozun-
tunun dәlillәri vә ya pozuntunun nәdәn ibarәt olduğunun izahı; 

5. şikayәtçinin tәlәbi; 
6. aşağı seçki komissiyasının qәrarından yuxarı seçki komissiyasına 

şikayәt edildikdә, şikayәtә müvafiq seçki komissiyasının qәrarı 
da әlavә edilmәlidir. 

Şikayәtçi şikayәti imzalamalıdır. Əgәr şikayәt seçkilәrdә iştirak edәn 
siyasi partiya vә ya siyasi partiyalar blokları tәrәfindәn verilibsә, onda 
şikayәt sәlahiyyәtli nümayәndәnin sәlahiyyәtlәrini tәsdiq edәn sәnәd әlavә 
edilmәklә sәlahiyyәtli nümayәndә tәrәfindәn imzalanmalıdır. 

Seçki komissiyasının qәrarı mәhkәmә tәrәfindәn lәğv edildikdә, 
qәrarı lәğv edilmiş seçki komissiyası mәsәlәnin mahiyyәti üzrә yeni qәrar 
qәbul etmәlidir vә ya mәhkәmәnin qәrarı әsasında yuxarı seçki komissiyası 
müvafiq qәrar qәbul etmәlidir. 

Sәsvermәnin nәticәlәri, seçkilәrin yekunları barәdә qәrardan şikayәtә 
baxılması, Seçki Mәcәllәsinin pozulmasına aid faktlar üzrә keçirilmiş 
yoxlamalar seçilmiş sayılan namizәdin toxunulmazlığının pozulması sayılmır. 
Seçilmiş sayılan namizәd onun seçilmәsi zamanı vәtәndaşların seçki 

hüquqlarının pozulmasına dair verilmiş şikayәtlәrlә bağlı inzibati, mülki vә 
ya cinayәt işlәri üzrә şahid ifadәlәri vermәkdәn imtina edә bilmәz (Azәrbaycan 
Respublikasının Mülki Prosessual vә Cinayәt-Prosessual mәcәllәlәrindә 
göstәrilәn hallar istisna olmaqla). 

Qeydә alınmış namizәdin qeydiyyatının lәğv edilmәsi barәdә vә 
nami zәdi qeydә almaqdan imtina edilmәsi barәdә işlәrә vә ya qeydә 
alın mış namizәdin seçilmәsinin etibarsız sayılması barәdә müraciәtә 
baxılarkәn seç ki komissiyası vәtәndaşların vә vәzifәli şәxslәrin 
mәlumatını dinlәmәk, zәruri sәnәd vә materialları tәlәb etmәk vә 
almaq hüququna malikdir. 

Yuxarı seçki komissiyası aşağı seçki komissiyasının qәrarını lәğv 
etmәk, mәsәlәnin mahiyyәti üzrә qәrar qәbul etmәk vә ya mәsәlәyә 
yenidәn baxılması haqqında göstәriş vermәk hüququna malikdir. 

Qeyd etmәk lazımdır ki, seçki qanunvericiliyi seçki komissiyasının 
üzәrinә seçkilәr dövründә verilәn şikayәtlәrә operativ surәtdә baxmaq 
vәzifәsi qoyur. Belә ki, Seçki Mәcәllәsinin 112.10-cu maddәsinә әsasәn, 
seçki komissiyasına seçkilәrin gedişi zamanı daxil olan hәr bir şikayәt üzrә 
qәrar 3 gün müddәtindә, sәsvermә gününә 30 gündәn az müddәt qalır sa, 2 
gün müddәtindә (lakin sәsvermә günündәn gec olmayaraq), sәsvermә günü 
vә yaxud növbәti gün isә dәrhal qәbul edilir vә şikayәtçiyә çatdırılır.  

Mәhkәmәlәr seçki komissiyalarının qәrarlarından şikayәtlәrә Seçki 
Mәcәllәsi ilә daha qısa müddәt müәyyәn edilmәyibsә, 3 gün müddәtindә, 
sәsvermә gününә 30 gündәn az müddәt qalıbsa, 2 gün müddәtindә (lakin 
sәsvermә günündәn gec olmayaraq), sәsvermә günü vә hәmin gündәn 
sonra isә dәrhal baxmalıdırlar. Mәhkәmә qәrarından yuxarı instansiya 
mәhkәmәsinә şikayәt 3 gün müddәtindә verilә bilәr. 

Vәtәndaşların seçki hüququnu pozan hәrәkәtlәrdәn (hәrәkәtsizlikdәn) 
vә qәrarlardan şikayәtlәrin araşdırılması mәqsәdilә Mәrkәzi Seçki Komis-
siyasının nәzdindә 9 nәfәrdәn, dairә seçki komissiyasının nәzdindә isә 3 
nәfәrdәn ibarәt müvafiq ekspert qrupları yaradılır. Hәmin qrupların tәrkibinә 
hüquq tәhsili olan komissiya üzvlәri daxil edilә bilәrlәr. 

Seçki komissiyası tәrәfindәn qәbul edilәn şikayәtlәrin qeydiyyat ki-
tabçasında qәbul etmә tarixi vә ardıcıl qeydiyyat nömrәsi göstәrilmәklә 

qeydiyyat aparılmalıdır. Şikayәt qeydә alındıqdan sonra ekspert qrupunun 
üzvü aşağıdakı sәlahiyyәtlәrә malik olur: 

a) şikayәt üzrә araşdırma materialları ilә birlikdә müvafiq seçki ko-
missiyasına rәy tәqdim etmәk; 

b) şikayәt üzrә әlavә mәlumat tәlәb etmәk; 
c) әlavә mәlumat almaq üçün Mәrkәzi Seçki Komissiyası vasitәsilә 

müvafiq dövlәt orqanlarına müraciәt etmәk; 
ç) zәruri hallarda әlavә dәlillәr әldә etmәk (video yazılar, yazılı 

mate riallar vә s.); 
d) Mәrkәzi Seçki Komissiyası tәrәfindәn müәyyәnlәşdirilәn digәr 

tәdbirlәr görmәk. 
Vәtәndaşlar tәrәfindәn şikayәtlәr tәqdim edilәrkәn dairә seçki ko-

missiyalarının ekspert qrupları aşağıdakı tәlәblәrә riayәt etmәlidir: 
– şikayәt şәxsәn tәqdim edilibsә, yazılı şikayәti qәbul etmәli vә 

onun qeydiyyatını aparmalıdır; 
– şikayәt edәn şәxsә hәmin şikayәtә dair qәbz verilmәlidir; 
– şikayәt bu Mәcәllә ilә müәyyәn edilmiş qaydaların pozulması ilә 

daxil olmuşdursa, şikayәtin onu tәqdim edәn şәxsә geri 
göndәrilmәsinә dair rәy vermәlidir; 

– şikayәt hәm şikayәti qәbul etmiş komissiyanın, hәm dә başqa 
orqanın sәlahiyyәtinә aiddirsә, onda ekspert dairә seçki komissiyasına 
hәmin şikayәtә mahiyyәti üzrә baxmağı, komissiyanın 
sәlahiyyәtlәrinә aid olan mәsәlәlәri hәll etmәklә yanaşı, digәr 
orqanın sәlahiyyәtinә aid olan mәsәlәlәrin hәll edilmәsi üçün 
hәmin orqana göndәrilmәsini tәklif etmәlidir. 

Dairә seçki komissiyasına seçki subyektlәri tәrәfindәn vә seçki ilә 
әlaqәsi olan cinayәt xarakterli şikayәt daxil olarsa, ekspert şikayәtdә 
göstәrilәn qanun pozuntularında Cinayәt Mәcәllәsi ilә nәzәrdә tutulmuş 
әmәllәrin әlamәtlәrinin olduğu qәnaәtinә gәlәrsә, hәmin әmәllәr barәdә 
müvafiq prokurorluq orqanına dairә seçki komissiyası tәrәfindәn mәlumat 
verilmәsinә dair rәy verir. Mәlumata şikayәtin surәti әlavә edilir. 

Seçki komissiyasının şikayәtlәrin araşdırılması ilә bağlı iclaslarının 
aparılması qaydası Mәrkәzi Seçki Komissiyası tәrәfindәn müәyyәn edilir. 

Şikayәtçi әrizәsindә iclasda iştirak etmәk barәdә öz arzusunu bildirmişsә, 
iclasdan bir gün әvvәl şikayәtçi şәxsәn, telefon vә ya poçt vasitәsilә 
iclasın yeri vә vaxtı barәdә xәbәrdar edilir. 

İclas zamanı ekspert şikayәtlә bağlı mәlumat verir. Əgәr şikayәtçi vә 
ya onun sәlahiyyәtli nümayәndәsi iclasda iştirak edirsә, o, öz şikayәtini 
izah edә bilәr. Qәrarı müzakirә olunan dairә seçki komissiyasının 
nümayәndәsi dә Mәrkәzi Seçki Komissiyasının iclasına dәvәt oluna bilәr 
vә o, verilәn qәrarı әsaslandırmaq hüququna malikdir. 

Şikayәtçinin sәnәdlәr vә ekspert vasitәsilә yeni dәlillәr tәqdim etmәk 
hüququ vardır. 

Şikayәtlәrә baxan ekspert qruplarının üzvlәri aşağıdakı rәylәri verә 
bilәrlәr: 

1. aşağı seçki komissiyasının qәrarının lәğv edilmәsi barәdә; 
2. seçki subyektinә xәbәrdarlıq edilmәsi barәdә; 
3. namizәdin qeydә alınmasından imtina edilmәsi barәdә; 
4. qeydә alınmış namizәdin qeydiyyatının lәğv olunması üçün 

mәhkәmәyә müraciәt edilmәsi barәdә; 
5. şikayәtçinin qaldırdığı mәsәlәyә müvafiq seçki komissiyasında 

yenidәn baxılması haqqında. 
Əgәr şikayәt ona baxan ekspert qrupunun sәlahiyyәtlәrinә aid deyilsә, 

şikayәtin aidiyyәti üzrә göndәrilmәsi barәdә müvafiq seçki komissiyası 
qәrar qәbul edir. 

Ekspert rәyi verildikdәn dәrhal sonra elan olunur vә ya növbәti 18 
saat dan gec olmayaraq müvafiq seçki komissiyasının qәrarı ilә birlikdә dәrc 
olu nur (internet sәhifәsindә yerlәşdirilir) vә şikayәtçiyә çatdırılır vә ya 
göndәrilir. 

Ekspert qrupunun üzvü rәy çıxararkәn aşağıdakıları rәhbәr tutmalıdır: 
a) şikayәt qanunla müәyyәn olunmuş qaydada vә müddәtdә, yәni 

qәrardan, hәrәkәtin (hәrәkәtsizliyin) baş vermәsindәn vә ya 
maraqlı tәrәfin xәbәrdar olmasından sonra 3 gün әrzindә daxil 
olmalıdır; 

b) şikayәtlәr buna hüququ olan şәxs tәrәfindәn (Seçki Mәcәllәsinin 
112.1-ci maddәsinә әsasәn seçicilәr, namizәdlәr, qeydә alınmış 

namizәdlәr, siyasi partiyalar, siyasi partiyaların blokları, qeydә 
alınmış namizәdlәrin, siyasi partiyaların, siyasi partiyaların 
bloklarının vәkil edilmiş şәxslәri, müşahidәçilәr, habelә seçki ko-
missiyaları) verilmәlidir.  

 
 

13.4. Seçki mübahisәlәrinin 
mәhkәmә qaydasında hәlli  

 
Ümumdünya İnsan Hüquqları Bәyannamәsinin 8-ci maddәsinә 

әsasәn, hәr bir insan Konstitusiyanın, yaxud qanunun ona verdiyi әsas 
hüquqların pozulması hallarında bu hüquqların sәlahiyyәtli milli 
mәhkәmәlәr tәrәfindәn bәrpa edilmәsi hüququna malikdir. “Mülki vә 
siyasi hüquqlar haqqında” Beynәlxalq Paktın 2-ci maddәsindә isә 
göstәrilir ki, hәr bir iştirakçı dövlәt hәr bir şәxsi onun bu Paktda tanınmış 
hüquq vә azadlıqları pozulduğu halda tәsirli hüquqi müdafiә vasitәsilә 
tәmin etmәyә borcludur.   

Azәrbaycan Respublikası Konstitusiyasının 26-cı maddәsindә göstәrilir 
ki, hәr kәsin qanunla qadağan olunmayan üsul vә vasitәlәrlә öz hüquqlarını 
vә azadlıqlarını müdafiә etmәk hüququ vardır. Dövlәt hәr kәsin hüquqlarının 
vә azadlıqlarının müdafiәsinә tәminat verir. 

Konstitusiyanın 60-cı maddәsi ilә hüquq vә azadlıqların mәhkәmә 
müdafiәsinә tәminat verilir. 

Konstitusiyanın 71-ci maddәsinin I hissәsi Konstitusiyada tәsbit 
edilmiş insan vә vәtәndaş hüquqlarını vә azadlıqlarını gözlәmәyi vә 
qorumağı qanunvericilik, icra vә mәhkәmә hakimiyyәti orqanlarının borcu 
kimi müәyyәn edir. Hәmin maddәnin VII hissәsindә isә qeyd edilir ki, 
insan vә vәtәndaş hüquqlarının vә azadlıqlarının pozulması ilә әlaqәdar 
mübahisәlәri mәhkәmәlәr hәll edir. 

Azәrbaycan Respublikası Mülki Prosessual Mәcәllәsinin 4-cü 
maddәsinә görә bütün fiziki vә hüquqi şәxslәr özlәrinin qanunla qorunan 
hüquq vә azadlıqlarını, elәcә dә maraqlarını qorumaq vә tәmin etmәk 
mәqsәdilә qanunla müәyyәn edilmiş qaydada mәhkәmә müdafiәsindәn 

istifadә etmәk hüququna malikdirlәr. Mәhkәmәyә müraciәt etmәk hü-
ququndan imtina edil mәsi etibarsızdır. 

Hüquq әdәbiyyatında haqlı olaraq göstәrilir ki, mәhkәmә vasitәsilә 
müdafiә mexanizmi әn әsas müdafiә mexanizmidir. Bu, ondan irәli 
gәlir ki, mәhkәmәnin birbaşa tәyinatı insan hüquqlarının müdafiәsidir59. 
Mәhkәmәdәn başqa heç bir orqan bilavasitә insan hüquqlarının müdafiәsi 
ilә mәşğul olmur. Bütün digәr orqanlar ya normayaradıcılıq, ya da hәm 
normayaradıcılıq, hәm dә idarәçilik fәaliyyәti ilә mәşğul olduğu halda, 
mәhkәmәlәr ancaq vә ancaq insan hüquq vә azadlıqlarını, mövcud 
qaydanı müdafiә edir. Elә bu da mәhkәmә hakimiyyәtinә yüksәk status 
verir. Mәhkәmәlәr әdalәt mühakimәsini hәyata keçirәn yeganә orqandır. 
Ədalәt mühakimәsi isә sosial münaqişәlәrin xüsusi orqan tәrәfindәn 
qanunla müәyyәnlәşdirilmiş prosessual qaydada baxılıb hәll edilmәsidir. 
İnsan hüquq vә azadlıqları hansı sahәdә, necә vә hansı şәraitdә pozul-
masından asılı olmayaraq mәh kәmәlәr tәrәfindәn müdafiә olunur. 
Mәhkәmәlәr insan hüquqlarını hәr hansı şәraitdәn vә haldan asılı 
olmayaraq müdafiә edәn dövlәt orqanıdır. Hәr bir hüquq istisnasız 
olaraq mәhkәmәdә müdafiә oluna bilәr. Əlbәttә, hüquq vә azadlıqların 
mü dafiәsinin mәhkәmәdәn kәnar başqa vasitәlәri dә vardır, lakin onların 
heç biri mәhkәmәlәr qәdәr etibarlı vә hüquqi cәhәtdәn yüksәk qüvvәyә 
malik müdafiә vasitәsi deyil, çünki yalnız mәhkәmә müdafiә üçün 
hüquqi vasitәlәrә malikdir (proses sual vasitәlәr, hәr iki tәrәfin çәkişmә 
prinsipi әsasında iştirakı)60.  

Mәhkәmә hakimiyyәti orqanları seçki prosesinin bütün mәrhәlәlәrindә 
vәtәndaşların seçki hüquqlarının tәmin edilmәsindә mәrkәzi yer tuturlar.  

Azәrbaycan Respublikası İnzibati Prosessual Mәcәllәsinin ayrıca bir 
fәsli (XVIII fәsli) seçki hüquqlarının müdafiәsi ilә bağlı işlәr üzrә icraatın 
xüsusiyyәtlәrinә hәsr edilmişdir. Hәmin Mәcәllәnin 130.1-ci maddәsindә 
göstәrilir ki, seçki hüquqlarının müdafiәsi ilә bağlı iddia әrizәlәri apellyasiya 

59 Əsgәrov, Z.A. Konstitusiya hüququ. Dәrslik / Z.A.Əsgәrov. - Bakı: Bakı Univer -
si teti nәşriyyatı, - 2011, - s. 128.

60 Mәhәrrәmov, F.M. İnvestisiyalar sahәsindә dövlәt siyasәtinin konstitusion hüquqi 
әsasları: / hüquq üzrә fәlsәfә dok. ... dis. / - Bakı, 2013, - s. 144-145.

instansiyası mәhkәmәlәrinә Azәrbaycan Respublikasının Seçki Mәcәllәsi 
ilә müәyyәn edilmiş qaydada verilir.  

Şikayәt әrizәsindә aşağıdakılar göstәrilmәlidir: 
– әrizәnin verildiyi mәhkәmәnin adı; 
– şikayәti edәn subyektә şikayәtin baxılmasının vaxtı haqqında bil-

dirişin göndәrilmәsi üçün ünvan; 
– şikayәtin obyekti olan qәrar, hәrәkәt vә ya hәrәkәtsizlik; 
– әrizәçinin vә cavabdehin adları vә ünvanları;  
– әrizәçinin öz tәlәbini әsaslandırdığı faktlar vә digәr sübutetmә 

vasitәlәri; 
– mübahisәnin düzgün hәll edilmәsi üçün zәruri olan digәr mәlumatlar;  
– әrizәçinin tәlәbi;  
– әrizәyә әlavә olunmuş sәnәdlәrin siyahısı. 
Seçki hüquqlarının müdafiәsinә dair işlәr üzrә daxil olmuş iddia 

әrizәsinә mәhkәmә tәrәfindәn 3 gün müddәtindә, sәsvermә gününә 30 
gündәn az müd dәt qalırsa 2 gün müddәtindә (lakin sәsvermә günündәn 
gec olmayaraq), sәs vermә günü vә hәmin gündәn sonra daxil olmuş iddia 
әrizәsinә isә dәrhal baxılmalı vә onun mahiyyәti üzrә qәrar qәbul 
edilmәlidir. 

Mәhkәmә tәrәfindәn iddia әrizәsinә әrizәçinin, müvafiq seçki komissiyasının 
vә ya digәr maraqlı şәxslәrin iştirakı ilә baxılır. Mәhkәmә iclasının vaxtı vә 
yeri haqqında lazımi qaydada xәbәrdar edilmiş göstәrilәn şәxslәrin mәhkәmәyә 
gәlmәmәsi işә baxılmasına vә onun hәll edilmәsinә mane olmur. 

İş üzrә yazılı formada tam mәhkәmә qәrarı onun nәticәvi hissәsinin 
elan olunduğu vaxtdan 24 saatdan, sәsvermә gününә 30 gün qalmış vә 
ondan son ra qәbul edilmiş qәrarlar isә 18 saatdan gec olmayaraq tәqdim 
olunmalıdır. 

İş üzrә mәhkәmә qәrarından hәmin qәrarın tam formada tәqdim 
olunduğu gündәn 3 gün müddәtindә Ali Mәhkәmәyә şikayәt verilә 
bilәr. Bu şikayәtә 3 gün müddәtindә, sәsvermә gününә 30 gündәn az 
müddәt qalırsa 2 gün müd dәtindә (lakin sәsvermә günündәn gec ol-
mayaraq), sәsvermә günü vә hәmin gündәn sonra daxil olmuş әrizәlәrә 
isә dәrhal baxılmalıdır.   

Aşağı seçki komissiyası tәrәfindәn vәtәndaşların seçki vә refe-
rendumda iştirak etmәk hüquqları pozulduqda vә belә bir hal nәticәsindә 
Mәrkәzi Seçki Komissiyası (vә ya mәhkәmә) müvafiq әrazidә 
sәsvermәnin nәticәlәrini etibarsız hesab etdikdә, Mәrkәzi Seçki Ko-
missiyası hәmin aşağı seçki komissiyasını buraxa bilәr. Aşağı seçki 
komissiyasının buraxılmasına dair Mәrkәzi Seçki Komissiyasının 
qәrarından apellyasiya instansiyası mәhkәmәsinә şikayәt edilә bilәr. 
Bu şikayәt dәrhal baxılmaq üçün qәbul edilir vә müvafiq qәrar 3 
gündәn gec olmayaraq çıxarılır. Apellyasiya instansiyası mәhkәmәsinin bu 
barәdә qәrarının qanuni qüvvәyә mindiyi gündәn әn geci bir hәftә 
müddәtindә müvafiq aşağı seçki komissiyası bu Mәcәllә ilә nәzәrdә 
tutulmuş qaydada tәşkil olunmalıdır. 

Azәrbaycan Respublikası İnzibati Xәtalar Mәcәllәsi ilә qorunan 
ictimai münasibәtlәrә qәsd edәn, hüquqazidd olan, tәqsirli sayılan (qәsdәn 
vә ya ehtiyatsızlıqdan törәdilәn) vә inzibati mәsuliyyәtә sәbәb olan әmәl 
(hәrәkәt vә ya hәrәkәtsizlik) inzibati xәta hesab olunur (Azәrbaycan Res-
publikası İnzibati Xәtalar Mәcәllәsinin 12.1-ci maddәsi). İnzibati xәtaya 
yol vermiş şәxs barәsindә inzibati tәnbeh cәzası tәtbiq edilir. Azәrbaycan 
Respublikası İnzibati Xәtalar Mәcәllәsi (164-179-cu maddәlәr) ilә aşağıdakı 
seçki hüquq pozuntuları inzibati xәta hesab olunur: 

– seçkiqabağı vә ya referendumla bağlı tәşviqatın aparılması qay-
dalarının vә müddәtinin pozulması; 

– tәşviqat-nәşr materiallarını qәsdәn mәhv etmә vә ya namizәdin 
seçicilәrlә görüşünә mane olma; 

– namizәd haqqında bilәrәkdәn yalan mәlumatlar yayma; 
– seçki komissiyası üzvünün, müşahidәçilәrin, vәkil edilmiş şәxslәrin, 

namizәdlәrin, siyasi partiyaların, siyasi partiyaların bloklarının 
sәlahiyyәtli nümayәndәlәrinin, kütlәvi informasiya vasitәlәri 
nümayәndәlәrinin hüquqlarının pozulması; 

– seçicilәr haqqında mәlumatların düzgün, tam vә vaxtında 
verilmәmәsi; 

– seçki bülletenlәrinin, sәsvermә protokollarının vә vәsiqәlәrinin 
verilmәsi vә saxlanması qaydalarının pozulması; 

– dövlәt avtomatlaşdırılmış informasiya sistemindәn istifadә qaydasının 
pozulması; 

– seçki ilә әlaqәdar hәdә-qorxu vә ya zorakılığa çağıran çıxışlar 
edilmәsi, yaxud belә materialların yayılması; 

– seçicinin bilәrәkdәn birdәn çox seçici siyahısına daxil edilmәsi; 
– seçici siyahıları ilә vәtәndaşların tanış olmaq hüququnun vә digәr 

hüquqlarının pozulması; 
– seçkilәrdә iştirak etmәk üçün mәzuniyyәt verilmәsindәn imtina etmә; 
– qeydә alınmış namizәdin seçkilәrdә iştirak etdiyi müddәtdә xidmәti 

vәzifәlәrinin icrasını dayandırmaması; 
– seçici imzalarının toplanması qaydasının pozulması; 
– seçkilәrin maliyyәlәşdirilmәsi vә ya maliyyә hesabatlarının tәqdim 

edilmәsi qaydalarının pozulması; 
– anonim tәşviqat materiallarının vә ya reklamların hazırlanması 

vә yayılması qaydalarının pozulması; 
– sәsvermәnin nәticәlәri vә ya seçkilәrin yekunları haqqında mәlumatın 

bilәrәkdәn tәqdim edilmәmәsi vә ya dәrc olunmaması. 
Seçki hüquqlarını pozan inzibati xәtalar törәtmәyә görә xәbәrdarlıq 

vә ya inzibati cәrimә növündә inzibati tәnbeh tәtbiq edilir. İnzibati 
Xәtalar Mәcәllәsinin 43-cü maddәsinә uyğun olaraq inzibati mәsuliyyәt 
yaradan seçki hüquq pozuntularına rayon  (şәhәr) mәhkәmәlәri tәrәfindәn 
baxılır.  

Mәntәqә vә dairә seçki komissiyaları, Mәrkәzi Seçki Komissiyası 
namizәd, qeydә alınmış namizәd, habelә onların vә siyasi partiya, siyasi 
partiyalar blokunun sәlahiyyәtli nümayәndәlәri vә vәkil edilmiş şәxslәri 
barәsindә Seçki Mәcәllәsindә nәzәrdә tutulmuş hallarda qanun pozuntularına 
görә Azәrbaycan Respublikasının İnzibati Xәtalar Mәcәllәsinә әsasәn 
inzibati xәta protokolu tәrtib etmәk vә cәrimәnin tәtbiqi üçün mәhkәmәyә 
müraciәt etmәk hüququna malikdirlәr (Seçki Mәcәllәsinin 116-cı maddәsi). 
Seçki hüquqlarını pozan inzibati xәtalar 116-cı maddәdә göstәrilmәyәn 
şәxslәr, mәsәlәn, seçicilәr, müşahidәçilәr vә s. tәrәfindәn törәdilәrsә, bu 
halda mәhkәmәyә müraciәt üçün şikayәt müvafiq olaraq yerli polis vә 
prokurorluq orqanına verilmәlidir. 

İnzibati Xәtalar Mәcәllәsinә әsasәn seçki hüquqlarının pozulmasına 
dair inzibati xәta haqqında işә onun törәdildiyi yerin mәhkәmәsindә baxılır. 
Barәsindә inzibati xәta haqqında iş üzrә icraat aparılan şәxsin vәsatәtinә 
әsasәn inzibati xәta haqqında iş onun yaşadığı yer üzrә dә baxıla bilәr.  

İnzibati xәtalar haqqında işlәr üzrә hakimin qәrarından apellyasiya 
instansiyası mәhkәmәsinә şikayәt vә ya protest verilә bilәr. İnzibati xәta 
haqqında iş üzrә qәrardan verilәn şikayәt vә ya protest hәmin qәrarı qәbul 
etmiş hakimә verildikdә, o, üç gün müddәtindә şikayәti vә ya protesti iş 
üzrә bütün materiallarla birlikdә apellyasiya instansiyası mәhkәmәsinә 
göndәrir. İnzibati xәtalar haqqında işlәr üzrә qәrardan verilәn şikayәt vә 
ya protest daxil olduğu gündәn on gün müddәtindә baxılır. 

Azәrbaycan Respublikasının cinayәt qanunvericiliyinә uyğun olaraq 
seçki hüquqlarını pozan aşağıdakı әmәllәr cinayәt әmәli hesab edilir: 

a) vәtәndaşların seçki hüquqlarının hәyata keçirilmәsinә mane olma: 
– vәtәndaşı namizәdin lehinә imza atmağa mәcburetmә vә ya 

namizәdin müdafiәsi üçün imza yığılmasına mane olma; 
– vәtәndaşı öz iradәsinә zidd sәs vermәyә mәcburetmә vә ya 

onun sәs vermәsinә maneolma; 
b) seçkilәrdә iştirak qaydalarını pozma: 

– namizәdlәrin, partiyaların, siyası partiyalar bloklarının seçki 
kampaniyalarına müdaxilә etmә vә ya onu pozma; 

– seçkiqabağı kütlәvi tәdbirlәrin keçirilmәsinә mane olma; 
– seçkilәrdә başqalarının әvәzinә sәs verilmәsinә şәrait yaratma; 

c) seçki komissiyalarının işinә müdaxilә etmә vә ya tәsir göstәrmә 
vә ya seçki komissiyası üzvünün öz vәzifәlәrini yerinә yetirmәsi 
ilә bağlı fәaliyyәtinә müdaxilә etmә; 

ç) seçki sәnәdlәrini saxtalaşdırma, bilә-bilә sәslәri düzgün hesabla-
mama, yaxud sәsvermәnin gizliliyini pozma: 
– seçki komissiyasının üzvü tәrәfindәn seçki sәnәdlәrinin sax -

talaşdırılması vә ya saxta sәnәdlәrin tәqdim edilmәsi, bilә- 
bilә sәslәrin düzgün hesablanmaması, sәsvermәnin nәticә lә -
rinin düzgün müәy yәn lәşdiril mә  mәsi vә ya sәsvermәnin gizli li -
yinin pozulması; 

– seçki sәnәdlәrinin başqa şәxslәr tәrәfindәn saxtalaşdırılması, 
saxta sәnәdlәrin tәqdim edilmәsi, başqa şәxslәrin yerinә sәs 
veril mәsi, bir şәxs tәrәfindәn seçki qutusuna birdәn artıq seçki 
bülleteninin salınması. 

Yuxarıda göstәrilәn cinayәt әmәllәri nәticәsindә hüququ pozulan 
seçicilәr, namizәdlәr, qeydә alımış namizәdlәr, siyasi partiyalar, siyasi 
partiyaların blokları, müşahidәçilәr, seçki komissiyaları vә seçki komissi-
yalarının üzvlәri şikayәt verә bilәrlәr. Cinayәt әmәli hesab edilәn seçki 
hüquq pozuntularından şikayәt prokurorluq orqanına verilir.  

XIV FƏSİL 
BEYNƏLXALQ SEÇKİ STANDARTLARI 

 
Mәlum olduğu kimi, beynәlxalq hüququn әsas prinsiplәrindәn biri 

qismindә beynәlxalq öhdәliklәrin vicdanla yerinә yetirilmәsi prinsipi 
çıxış edir. Bu prinsip milli qanunların vә dövlәtin öz daxili salahiyyәtlәri 
çәrçivәsindә hәyata keçirdiyi tәdbirlәrin hәmin öhdәliklәrә uyğunlaşdı-
rılmasını nәzәrdә tutur. Dövlәtlәri beynәlxalq öhdәliklәri yerinә yetirmәyә 
dәvәt edәn beynәlxalq hüquq normalarını sәlahiyyәtverici vә göstәrişverici 
normalara bölmәk olar. Sәlahiyyәtverici normalar müvafiq qanunların 
qәbul edilmәsini sәlahiyyәtli dövlәt orqanlarının öz mülahizәsi ilә 
şәrtlәndirir, göstәrişverici normalar isә dövlәtin üzәrinә müәyyәn öhdәliklәr 
qoyur. Beynәlxalq müqavilәlәri (hәmin müqavilәlәrdәn irәli gәlәn 
öhdәliklәri) yerinә yetirmәklә dövlәt qanunvericiliyini inkişaf etdirir, 
tәkmillәşdirir, onu yeni mәzmunla zәnginlәşdirir, beynәlxalq hüququn 
hamılıqla qәbul edilmiş prinsip vә normalarına uyğunlaşdırır, hüquqi, 
demokratik dövlәt quruculuğu üçün daha әlverişli zәmin formalaşdırır. 
Beynәlxalq hüquq normaları nәzәrә alınmadan milli qanunvericiliyi 
hәrtәrәfli şәkildә inkişaf etdirmәk, tәkmillәşdirmәk qeyri-mümkündür. 
Çünki, müasir qloballaşma dövründә beynәlxalq vә dövlәtdaxili hüquq 
sistemlәri bir-biri ilә sıx surәtdә bağlıdır. İnteqrasiya proseslәri sürәtlәndikcә 
bu bağlılıq daha da artır61. 

Dövlәtlәr tәrәfindәn beynәlxalq öhdәliklәrin yerinә yetirilmәsi ilә 
bağlı beynәlxalq birliyin mövqeyi universal müqavilә olan “Beynәlxalq 
müqavilәlәr hüququ haqqında” 1969-cu il Vyana Konvensiyasının 
“Daxili hüquq vә müqavilәlәrә riayәt olunması” adlanan 27-ci maddәsindә 
ifadә olunmuşdur: hәr hansı müqavilәnin iştirakçı dövlәti müqavilәni 
yerinә yetirmәmәk üçün özünә bәraәt qazandırmaq mәqsәdilә daxili 
hüquqa istinad edә bilmәz. Bu normanı daxili hüquqda müvafiq 
61 Aslanov, Z.N. Milli qanunvericiliyin tәkmillәşdirilmәsindә beynәlxalq hüquq 

norma larının rolu // Nәqliyyat hüququ, - 2015. № 3, - s. 71-80.

müddәanın olmamasına istinad edilmәsinin yolverilmәzliyi mәnasında 
da tәfsir etmәk olar. 

Dövlәtdaxili vә beynәlxalq hüquq sistemlәri bir-birinә münasibәtdә 
müstәqil hüquq sistemlәri olduqlarından, dövlәtdaxili münasibәtlәrdә 
beynәlxalq hüquq normalarının tәtbiqinә qәdәr fәal qarşılıqlı әlaqәdә 
fәaliyyәt göstәrdiklәrindәn bir sistemin normalarının digәrinә keçmәsi 
ideyası yaranmışdır. Belә ideyalar isә öz növbәsindә beynәlxalq hüquq 
normalarının dövlәtdaxili (milli) hüquq normalarına, beynәlxalq müqavilәlәrin 
milli qanunvericiliyә transformasiyası konsepsiyasını formalaşdırmışdır. 
Nәzәrә almaq lazımdır ki, beynәlxalq müqavilә yalnız faktiki olaraq 
hәyata keçirildikdә real әhәmiyyәt kәsb edir. Əks halda onun mövcudluğu 
mәnasızdır. Bu baxımdan, beynәlxalq müqavilә normalarının hәyata 
keçirilmәsi üsulları ilә bağlı mәsәlәnin aktuallığı artır. Belә hәyata keçirilmә 
dövlәtdaxili hüquq vasitәsilә mümkün olur.  

Respublikamızda qanunvericiliyin beynәlxalq hüququn hamılıqla 
qәbul olunmuş norma vә prinsiplәrinә, beynәlxalq müqavilәlәrin 
tәlәblәrinә uyğunlaşdırılması üçün mәqsәdyönlü vә ardıcıl tәdbirlәr 
hәyata keçirilir. Azәrbaycan Respublikasının qanunvericiliyindә beynәlxalq 
hüquq normalarının yeri, beynәlxalq hüquqla dövlәtdaxili (milli) hüququn 
qarşılıqlı әlaqәsi Azәrbaycan Respublikasının Konstitusiyasında dәqiq 
şәkildә tәnzimlәnir. Konstitusiyanın “Azәrbaycan Respublikasının qa-
nunvericilik sisteminә daxil olan aktlar” adlanan 148-ci maddәsinin II 
hissәsindә göstәrilir ki, Azәrbaycan Respublikasının tәrәfdar çıxdığı 
beynәlxalq müqavilәlәr Azәrbaycan Respublikasının qanunvericilik sis-
teminin ayrılmaz tәrkib hissәsidir. Bu müddәa Azәrbaycan Respublikasının 
beynәlxalq müqavilәlәrin vә ya beynәlxalq hüquq normalarının hәyata 
keçirilmәsindә inkorporasiya yolunu seçdiyini göstәrir. Beynәlxalq 
aktların hüquqi qüvvәsini tәmzimlәyәn 151-ci maddәdә qeyd edilir ki, 
Azәrbaycan Respublikasının qanunvericilik sisteminә daxil olan normativ 
hüquqi aktlarla (Azәrbaycan Respublikasının Konstitusiyası vә referen-
dumla qәbul edilәn aktlar istisna olmaqla) Azәrbaycan Respublikasının 
tәrәfdar çıxdığı dövlәtlәrarası müqavilәlәr arasında ziddiyyәt yaranarsa, 
hәmin beynәlxalq müqavilәlәr tәtbiq edilir. Göründüyü kimi, Azәrbaycan 

Respublikasının tәrәfdar çıxdığı beynәlxalq müqavilәlәr respublikanın 
hüquq sisteminә daxil olan normativ aktların iyerarxiyasında hüquqi 
qüvvәsinә görә Konstitusiyadan vә referendum yolu ilә qәbul edilmiş 
aktlardan sonra üçüncü yerdә durur. Konstitusiyamızda insan hüquqları 
üzrә beynәlxalq standartlara münasibәtdә beynәlxalq hüquqla milli 
hüququn nisbәti mәsәlәsi uğurla hәll edilmişdir. Belә ki, Azәrbaycan 
Respublikası Konstitusiyasının 12-ci maddәsinin ikinci hissәsindә 
birbaşa göstәrilir ki, Konstitusiyada sadalanan insan vә vәtәndaş 
hüquqları vә azadlıqları Azәrbaycan Respublikasının tәrәfdar çıxdığı 
beynәlxalq müqavilәlәrә uyğun tәtbiq edilir. 

Hüquq o zaman inkişaf edir vә sәmәrәli hәyata keçirilir ki, onun tәr kib 
elementlәri, ilk növbәdә hüquq normalarının özü daxilәn harmonik, ziddiyyәtsiz 
vә uzlaşmış olsun. Hüquq normalarının ziddiyyәtli olması hüquqi tәnzimetmәnin 
sistemliliyini pozmaqla onun sәmәrәliliyini azaldır. Dövlәtdaxili hüquqda 
bütün hüquq normaları Konstitusiyaya uyğun olmalıdır. Belә uzlaşmış sistem 
olmadan hüququn funksiyalarının sәmәrәli yerinә yetirilmәsi qeyri-mümkündür. 
Bu, normalarının bir hissәsi dövlәtdaxili hüquqda tәtbiq edilәn beynәlxalq 
hüquqa da aiddir. Müasir dövrdә döv lәtdaxili münasibәtlәrin sәmәrәli vә 
uğurlu hüquqi tәnzimi milli hüquq normalarının beynәlxalq hüquq normalarına 
uyğunluğundan xeyli dәrәcәdә asılıdır. Bu, insan hüquq vә azadlıqlarının ali 
dәyәr, bütün insanları bir lәşdirәn universal meyar kimi qәbul edilmәsi, 
beynәlxalq hüququn tәn zim  lәyici rolunun artması, beynәlxalq hüquq 
normalarının dövlәtlәr üçün standart, insan hüquqlarına münasibәtdә әdalәt 
ölçüsü  kimi çıxış etmәsi, habelә dünya miqyasında demokratiklәşmә vә qlo-
ballaşma proseslәri vә s. amillәrlә bilavasitә bağlıdır. 

Müstәqil dövlәtlәr arasında münasibәtlәri tәnzimlәyәn beynәlxalq 
hüquqda әsas insan hüquq vә azadlıqlarını tәsbit edәn çoxsaylı normaların 
mәcmusu beynәlxalq insan hüquqları hüququnu tәşkil edir. Hәmin normalar 
insan hüquqlarının müdafiәsi sahәsindә ümumi standartlar vә bu standartların 
dövlәtlәr tәrәfindәn yerinә yetirilmәsinә nәzarәt mәqsәdilә xüsusi 
mexanizmlәr müәyyәn edir.  

Hәrfi mәna baxımından, “standart” ingiliscә “standard” sözündәn 
olub, “nәyinsә cavab vermәli olduğu tipik nümunә” demәkdir. 

Hüquq әdәbiyyatında insan hüquqları sahәsindә beynәlxalq standartlar 
müxtәlif aspektlәrdә tәhlil edilir: 

– insan hüquq vә azadlıqlarının özünәmәxsus beynәlxalq mәcәllәsi 
kimi; 

– bütövlükdә dünya birliyinin bir çox dövlәtlәri üçün istiqamәt, 
habelә dövlәtin aşağı sala bilmәyәcәyi özünәmәxsus meyar kimi; 

– hamı tәrәfindәn qәbul edilmiş prinsip vә ya beynәlxalq hüquq 
norması qismindә ifadә olunan qayda kimi; 

– dövlәtlәrin milli hüquqda tәcәssüm etdirmәli vә konkretlәşdirmәli 
olduqları müasir beynәlxalq hüququn ümumdemokratik tәlәb vә 
vәzifәlәrini nәzәrdә tutan normalar kimi; 

– beynәlxalq hüquq normalarında vә sosial quruluşundan asılı ol-
mayaraq bütün, yaxud әksәr dövlәtlәrin qәbul etdiyi ümummәcburi 
prinsiplәr kimi; 

– vahid humanitar hüquq mәkanının formalaşmasına tәkan verәn 
hüquqi kateqoriya kimi; 

– hüquq vә azadlıqların dövlәt tәrәfindәn tәnzimlәnmәsi sәviyyәsini 
müәyyәnlәşdirәn normativ minimum kimi vә s. 

Müasir sivlilizasiyanın әn mühüm nailiyyәtlәrindәn biri dövlәtlәr -
arası әmәkdaşlığın vә milli hüquq sistemlәri tәrәfindәn әn önәmli, uni -
ver sal prinsip vә normaların tanınmasının nәticәsi olan beynәlxalq 
standart la rın işlәnib hazırlanması vә qәbul edilmәsi olmuşdur. Hәr bir 
cәmiyyәt vә hәr bir xalq özünәmәxsus dәyәrlәr sisteminә malik olub, 
insan hü quq vә azadlıqlarına hәmin dәyәrlәr baxımından yanaşır. 
Müxtәlif xalq lar hәyat, azadlıq, bәrabәrlik vә sәadәt anlayışlarını fәrqli 
şәkildә izah edirlәr. Beynәlxalq sәviyyәdә tanınmış insan hüquq vә 
azadlıqlarının әmәldә reallaşması, insan hüquqlarının müdafiәsinin 
milli vә beynәlxalq institutlarının isә bu sahәdә real vәziyyәti qәti 
surәtdә müәyyәn etmәsi üçün tanınan hüquqların vahid beynәlxalq 
meyarları, yaxud standartları zәruridir62.  

62 Qasımov, A.M. Əmәk vә sosial tәminat sahәsindә vәtәndaşların hüquqlarının 
hәyata keçirilmәsi tәminatları / A.M.Qasımov, M.N.Əliyev. - Bakı: Qanun, - 2012, 
- s. 130-131.

Seçki hüququ beynәlxalq hüquqla tәsbit edilәn insan hüquqları 
sistemindә xüsusi yer tutduğundan insan hüquqları sahәsindә beynәlxalq 
standartların mühüm bir qrupunu beynәlxalq seçki standartları tәşkil edir. 
Beynәlxalq seçki standartları dedikdә, bir qayda olaraq, beynәlxalq hüququn 
vәtәndaşların seçki hüququna, habelә seçkilәrin tәşkili vә keçirilmәsinә 
dair prinsiplәrinin mәcmusu başa düşülür. Seçki standartlarının hüquqi 
tәnziminin xüsusiyyәtlәri kimi müvafiq beynәlxalq hüquq normalarının 
dövlәtdaxili münasibәtlәrә birbaşa tәtbiqi, habelә onların milli hüquq 
normaları üzәrindә nisbi üstünlüyә malik olması çıxış edir63.    

Beynәlxalq seçki standartları beynәlxalq müqavilәlәrdә öz tәsbitini 
tapır vә milli seçki qanunvericiliyinin mәzmununu müәyyәn etmәlidir.  

“Beynәlxalq seçki standartları” termini beynәlxalq hüquqi leksikona 
XX әsrin sonlarında daxil olmuşdur. 

Beynәlxalq seçki standartları mahiyyәt etibarı ilә vәtәndaşların seçki 
hüquqlarına, habelә azad, demokratik vә әdalәtli seçkilәrin tәşkilinә vә 
keçiril mәsinә dair hamılıqla qәbul edilmiş beynәlxalq hüquq normalarının 
vә prinsiplәrinin mәcmusunu özündә әks etdirir.  

Hüquq әdәbiyyatında beynәlxalq seçki standartları aşağıdakı kimi 
nәzәrdәn keçirilir: 

1) seçkilәrin tәyin edilmәsi, hazırlanması, keçirilmәsi vә nәticәlәrinin 
müәyyәn olunması üzrә yaranan ictimai münasibәtlәrin, habelә 
seçki infrastrukturuna dair münasibәtlәrin dövlәtdaxili hüquqi 
tәnziminin beynәlxalq hüquqla tәsbit edilәn normativ minimumu; 

2) milli qanunvericiliyin unifikasıyasına, onun ümumi әhәmiyyәtli 
mәqsәd vә vәzifәlәrә uyğunluğunun tәmin olmasına, ayrı-ayrı döv -
lәtlәrin demokratik birliyә inteqrasiyası üçün zәmin hazırlanmasına 
imkan verәn beynәlxalq norma-prinsiplәrin hәyata keçirilmәsi me-
xanizmi. 

Qeyd olunanlar әsasında seçki standartları demokratik quruluşlu 
dünya dövlәtlәrinin tәcrübәsindә dövlәt hakimiyyәti vә yerli özünüidarә 

63 Избирательное право и избирательный процесс в Российской Федерации. 
Учебник / С. А.Куемжиева, М.С.Савченко, А.В.Красницкая [и др.]; под общ. 
ред. М.С.Савченко. - Краснодар: КубГАУ, - 2018, - с. 35-36.

orqanlarına seçkilәrin tәşkili vә keçirilmәsi ilә bağlı ictimai münasibәtlәrin 
hüquqi tәnzim-lәnmәsi prosesindә formalaşan mütәrәqqi normativ 
müddәaların mәcmusu kimi dә xarakterizә oluna bilәr.  

Beynәlxalq seçki standartları dövlәtlәrin yalnız öz vәtәndaşlarına 
azad, әdalәtli, hәqiqi vә dövri seçkilәrdә iştirak etmәk imkanı tәqdim 
etmәsini deyil, hәm dә belә hüquq vә azadlıqlara qәsd etmәmәk vә onların 
dolğun surәtdә hәyata keçirilmәsi üçün zәruri olan bütün tәdbirlәri görmәk 
vәzifәsini nәzәrdә tutur. 

“Seçki hüququnun beynәlxalq prinsiplәri” anlayışı ilә “beynәlxalq 
seçki standartları” anlayışını eynilәşdirmәk olmaz. Seçki hüququnun 
beynәlxalq prinsiplәri beynәlxalq hüquq subyektlәrinin seçkilәrin tәşkili 
vә keçirilmәsi sahәsindә rәhbәr davranış qaydalarını vә bütövlükdә 
beynәlxalq seçki hüququnun ilkin başlanğıclarını ifadә edir. Beynәlxalq 
seçki standartları isә seçki hüququnun beynәlxalq prinsiplәrinin 
konkretlәşdirilmәsi forması, onların dәrk edilmәsi vә tәtbiqi üzrә rәhbәr 
müddәalar kimi çıxış edir. 

Seçkilәrin tәşkili vә keçirilmәsinin hüquqi standartları geniş subyektlәr 
vә obyektlәr dairәsinә şamil olunmalıdır. Subyektlәr içәrisindә seçici 
korpusu, obyektlәr içәrisindә isә xalqın suveren iradәsi әsas yer tutur. 

Bәzәn beynәlxalq seçki standartları beynәlxalq ümumi hüququn yeni 
sahәsinin – beynәlxalq konstitusiya hüququnun vә onun yarımsahәsi kimi 
beynәlxalq seçki hüququnun formalaşması kontekstindә şәrh olunur. Bu 
yanaşma çәrçivәsindә beynәlxalq seçki standartları beynәlxalq seçki hü-
ququnun mühüm bir institutu kimi nәzәrdәn keçirilir. 

Hәr bir dövlәtin seçki qanunvericiliyinin mәzmunu beynәlxalq seçki 
standartlarına tam şәkildә uyğun gәlmәlidir. Burada dövlәtlәrin öz 
vәtәndaşlarına azad, әdalәtli, hәqiqi vә dövri seçkilәrdә iştirak hüququ 
tәqdim etmәk, bu hüquqlara qәsd etmәmәk vә hәmin hüquqların dolğun 
surәtdә hәyata keçirilmәsini tәmin etmәk öhdәliyindәn söhbәt gedir. Bu 
öhdәliyin dolğun surәtdә yerinә yetirilmәsindәn demokratiklәşmә prosesinin 
sәmәrәliliyi әhәmiyyәtli dәrәcәdә asılıdır. 

Yer kürәsinin bütün ölkәlәri vә xalqları dövlәt hakimiyyәtinin әsası 
olan xalqın öz iradәsini ifadә etmәsini azad vә әdalәtli seçkilәrdә görür vә 

bunu demokratiklәşmә prosesinin mühüm amili hesab edirlәr. Əlbәttә, de-
mokratiya seçkilәrdәn başqa daha geniş sahәni әhatә edir. BMT-nin Baş 
katibi 1991-ci ildә bu mәsәlә barәsindә belә demişdir: “Özlüyündә seçkilәr 
demokratiya demәk deyildir. Onlar son mәqsәdi deyil, yalnız cәmiyyәtin 
demokratiklәşmәsi vә insan haqlarına dair sәnәdlәrdә nәzәrdә tutulmuş 
vәtәndaşların ölkәnin idarә edilmәsindә iştirak hüququnun reallaşmasında 
vasitә rolunu ifadә edir. Mәqsәd vә vasitәni bir-biri ilә qarışdırmaq sәhv 
nәticәlәrә gәtirib çıxara bilәr. Yaddan çıxarmaq lazım deyildir ki, demokratiya 
sadә sәsvermә prosesindәn fәrqli olaraq daha böyük mәsәlәlәri özündә 
әks etdirir. O, vәtәndaşların ölkәnin siyasi hәyatında iştirakının bütün 
prosesini әhatә edir”64.   

Soyuq müharibә bitdikdәn sonra bütün dünyada demokratiklәşmә 
proseslәrinin sürәtlәnmәsi fonunda azad vә әdalәtli seçkilәrә maraq 
әhәmiyyәtli dәrәcәdә artdı. Bu, demokratik seçki prinsiplәrini işlәyib 
hazır layan müvafiq beynәlxalq tәşkilatların da hәmin istiqamәtdә 
fәallığının artmasına gәtirib çıxardı.  

Demokratik quruluşa malik olan dövlәtin vә onun funksional 
tәyinatının әsas cәhәtlәrindәn biri kimi seçkili hakimiyyәt institutlarının 
dövri surәtdә yenilәnmәsi çıxış edir. Bu mәsәlә özünün xüsusi әhәmiyyәtinә 
görә dövlәtin konstitusiyası ilә tәsbit vә tәnzim edilir. Lakin XX әsrin 
ikinci yarısından başlayaraq, Birlәşmiş Millәtlәr Tәşkilatı vә bir sıra 
digәr beynәlxalq dövlәtlәrarası institutların: Avropa Şurası, Avropa Birliyi, 
ATƏT kimi tәşkilatların fәaliyyәtә başlaması ilә, seçki hüquqlarının, 
seçki qanunvericiliyinin tәşәkkülü, inkişafı, leqallaşdırılması, onlara riayәt 
olunması, onların icrası vә tәmin olunması, qorunması vә müdafiәsi, 
seçki prosesinin tәşkili beynәlxalq hüquqi tәnzimetmәnin mühüm obyektinә 
çevrildi vә universal vә regional xarakterli bir sıra beynәlxalq sazişlәrdә 
öz tәsbitini tapdı. Seçki hüququnun göstәrilәn aspektlәri demokratik vә 
hüquqi dövlәtçiliyin bәrqәrar olmasına birbaşa tәsir göstәrdiyi üçün 
beynәlxalq tәşkilatlar, onların orqanları seçki proses vә prosedurlarının 
şәffaflığını tәmin edәn müvafiq qaydalar, şәrtlәr, metodlar vә tәdbirlәr 
işlәyib hazırlayırlar, yәni dövlәtlәrin beynәlxalq hüquqi öhdәliklәrini 
64 Zülfüqarlı, M. İnsan hüquqları vә seçkilәr / M.Zülfüqarlı. - Bakı: - 2000, - s. 2-3.

217



ehtiva edәn beynәlxalq sazişlәr formasında beynәlxalq seçki standartları 
adlanan standartları qәbul edirlәr. Beynәlxalq seçki standartlarının 
anlayışına vә hüquqi tәbiәtinә beynәlxalq hüquqi yanaşma aşağıdakı me-
todoloji xarakterli müddәaları irәli sürmәyә imkan verir. Birincisi, onlar 
beynәlxalq birliyә üzv dövlәtlәrin konstitusiya qanunvericiliyindәn vә 
tәcrübәsindәn mәnimsәnilmiş normalardır. İkincisi, onlar әks olunduqları 
beynәlxalq sazişin hazırlanması prosesindә işlәnib hazırlanır. Üçüncüsü, 
iştirakçı dövlәtlәr tәrәfindәn beynәlxalq saziş qәbul olunduqdan sonra 
onun normaları beynәlxalq hüquq normalarına çevrilir. Dördüncüsü, 
beynәlxalq seçki standartlarını әks etdirәn beynәlxalq hüquq normaları 
konkret sazişin iştirakçı dövlәtlәrinin beynәlxalq hüquqi öhdәliklәri kimi 
formulә edilir. Beşincisi, beynәlxalq seçki standartlarını әks etdirәn vә 
beynәlxalq sazişlәrdә, xüsusәn dә çoxtәrәfli vә BMT, yaxud regional 
tәşkilatlar çәrçivәsindә qәbul edilәn sәnәdlәrdә tәsbit olunan beynәlxalq 
hüquq normaları, onların iştirakçısı olmayan  dövlәtlәr üçün beynәlxalq 
adәt hüququ normalarına çevrilir. Altıncısı, beynәlxalq seçki standartlarını 
әks etdirәn beynәlxalq sazişlәr çәrçivә xarakteri daşıyır, yәni onların nor-
maları (mәhz seçki standartları) milli konstitusiya qanunvericiliyinә daxil 
edilmәlidir. Yeddincisi, beynәlxalq seçki standartlarını әks etdirәn 
beynәlxalq sazişlәr milli qanunvericiliyә daxil edilәrәk onun ayrılmaz 
hissәsinә çevrilmәk üçün milli implementasiya prosesindәn keçmәlidir65. 
İmplementasiyadan danışarkәn göstәrmәk lazımdır ki, beynәlxalq seçki 
standartları seçki sistemlәrinin seçilmәsi ilә bağlı sәrt tәlәblәr müәyyәn 
etmir. Bu mәsәlәnin hәlli, bir qayda olaraq, konkret ölkәnin qanunvericilik 
orqanında siyasi qüvvәlәrin nisbәti ilә şәrtlәnir.  

Göstәrmәk lazımdır ki, beynәlxalq seçki standartları, әsasәn, aşağıdakı 
beynәlxalq hüquqi aktlarda öz әksini tapmışdır: 

– Ümumdünya İnsan Hüquqları Bәyannamәsi (BMT Baş Assambleyası 
tәrәfindәn 10 dekabr 1948-ci ildә tәsdiq edilmişdir); 

65 Охендовский, М. Международные избирательные стандарты: доктринальные 
подходы к пониманию их правовой природы // STUDII JUDICE UNIVERSI-
TARE, - 2013. № 1-2: [Электронный ресурс] / URL: https://ulim.md/sju/nr 
-1-2-2013/

218



– “Mülki vә siyasi hüquqlar haqqında” Beynәlxalq Pakt (1966-cı 
ildә qәbul edilmiş, 1976-cı ildә qüvvәyә minmişdir); 

– “İnsan hüquqlarının vә әsas azadlıqlarının müdafiәsi haqqında” 
Avropa Konvensiyası ( 4 noyabr 1950-ci il); 

– “İnsan hüquqlarının vә әsas azadlıqlarının müdafiәsi haqqında” 
Avropa Konvensiyasına 1 №li Əlavә (1952); 

– Avropa Şurası Venesiya Komissiyasının “Seçkilәrә dair rәhbәr 
prinsiplәr”i (Venesiya Komissiyasının 5-6 iyul 2002-ci il tarixdә 
keçirilmiş 51-ci plenar sessiyasında qәbul edilmişdir); 

– ATƏT-in İnsanlıq ölçülәri üzrә Konfransının Kopenhagen 
müşavirәsinin Sәnәdi (29 iyun 1990-cı il); 

– “Azad vә әdalәtli seçkilәrin meyarları haqqında” Bәyannamә 
(1994); 

– “Müstәqil Dövlәtlәr Birliyinin iştirakçısı olan dövlәtlәrdә demokratik 
seçki standartları, seçki hüquq vә azadlıqları haqqında” Konvensiya 
(2002-ci ilin oktyabrında qәbul edilmiş, 2003-cü ilin noyabrında 
qüvvәyә minmişdir); 

– “Qadınların siyasi hüquqları haqqında” Konvensiya (BMT Baş 
Assambleyası tәrәfindәn 20 dekabr 1952-ci ildә qәbul edilmişdir); 

– “Qadınlara münasibәtdә ayrı-seçkiliyin bütün formalarının lәğv 
edilmәsi haqqında” Konvensiya (18 dekabr 1979-cu ildә qәbul 
edilmişdir); 

– “İrqi ayrı-seçkiliyin bütün formalarının lәğv edilmәsi haqqında” 
Konvensiya (21 dekabr 1965-ci ildә qәbul edilmişdir) vә s. 

Göründüyü kimi, beynәlxalq seçki standartları müxtәlif әhatә 
dairәsinә vә fәrqli hüquqi qüvvәyә malik olan çoxsaylı beynәlxalq 
hüquqi aktlarda öz tәsbitini tapmışdır. Bu aktların bәzilәri universal, 
bәzilәri isә regional xarakterli beynәlxalq aktlardır. Buna müvafiq olaraq 
(yәni hansı aktda tәsbit olunmasından asılı olaraq) beynәlxalq seçki 
standartları da iki qrupa bölünür:  

a) universal xarakterli seçki standartları; 
b) regional xarakterli seçki standartları.  
Universal xarakterli beynәlxalq seçki standartları әsasәn BMT 

çәrçivәsindә qәbul edilmiş beynәlxalq sәnәdlәrdә öz әksini tapmışdır. 
Belә ki, Ümumdünya İnsan Hüquqları Bәyannamәsi vә “Mülki vә siyasi 
hüquqlar haqqında” Beynәlxalq Pakt seçkilәrin hazırlanması vә 
keçirilmәsinin universal beynәlxalq hüquqi prinsip vә normalarını 
müәyyәn edir. Bu prinsip vә normalar hamılıqla qәbul edilmişdir. 

Ümumdünya İnsan Hüquqları Bәyannamәsinin 21-ci maddәsindә 
göstәrilir: 

“1. Hәr bir şәxs dövlәtin idarә olunmasında bilavasitә vә ya azad 
şәkildә seçilmiş nümayәndәlәr vasitәsilә iştirak etmәk hüququna 
malikdir. 

2. Hәr bir şәxs öz ölkәsindә dövlәt qulluğuna girmәkdә bәrabәr 
imkana malik olmaq hüququna malikdir. 

3. Xalqın iradәsi iqtidar hakimiyyәtinin әsası olmalıdır: bu iradә öz 
ifadәsini gizli sәsvermә yolu ilә, ümumi vә bәrabәr seçki hüququ 
vә ya sәsvermәnin azadlığını tәmin edәn digәr eynimәnalı formalar 
әsasında keçirilәn mütәmadi vә saxtalaşdırılmamış seçkilәrdә 
tapmalıdır”. 

Ümumdünya İnsan Hüquqları Bәyannamәsinin 21-ci maddәsi İkinci 
dünya müharibәsindәn sonrakı dövrdә insanların siyasi hәyatda iştirak hü-
ququnu bәyan edәn ilk beynәlxalq müddәa kimi nәzәrdәn keçirilir. 

Ümumdünya İnsan Hüquqları Bәyannamәsindә tәsbit edilәn mülki 
vә siyasi hüquqlar “Mülki vә siyasi hüquqlar haqqında” Beynәlxalq Paktda 
dәqiqlәşdirilir vә konkretlәşdirilir. Bu paktın 25-ci maddәsinә görә, “hәr 
bir vәtәndaş, 2-ci maddәdә xatırlanan ayrı-seçkiliklәrin heç birinә yol 
verilmәdәn vә heç bir әsassız mәhdudiyyәt qoyulmadan aşağıdakı hüquq 
vә imkanlara malik olmalıdır: 

a) dövlәt işlәrinin aparılmasında hәm bilavasitә, hәm dә azad seçilmiş 
nümayәndәlәr vasitәsilә iştirak etmәk; 

b) ümumi vә bәrabәr seçki hüququ әsasında, gizli sәsvermә yolu ilә 
keçirilәn vә seçicilәrin öz iradәlәrini azad şәkildә bildirmәlәrinin 
tәmin edildiyi hәqiqi vaxtaşırı seçkilәrdә sәs vermәk vә seçilmәk; 

c) öz ölkәsindә ümumi bәrabәrlik әsasında dövlәt qulluğuna bu-
raxılmaq. 

Qeyd etmәk lazımdır ki, “Mülki vә siyasi hüquqlar haqqında” 
Beynәlxalq Pakt çoxtәrәfli beynәlxalq sәnәd formasında qәbul edilmişdi 
vә Ümumdünya İnsan Hüquqları Bәyannamәsindәn fәrqli olaraq, icraçı 
dövlәtlәr üçün mәcburi xarakter daşıyırdı. 

Universal xarakterli beynәlxalq seçki standartlarının bir qismi seçkilәrin 
keçirilmәsi zamanı qadınların öz seçki hüquqlarını hәyata keçirmәsinә 
münasibәtdә hәr hansı ayrı-seçkiliyә yol verilmәmәsi ilә bağlıdır. “Qadınların 
siyasi hüquqları haqqında” 20 dekabr 1952-ci il tarixli Konvensiyada 
göstәrilir ki, qadınlar bütün seçkilәrdә kişilәrlә bәrabәr şәrtlәr çәrçivәsindә, 
hәr hansı ayrı-seçkilik olmadan sәs vermәk hüququna malikdirlәr. Qadınlar 
kişilәrlә bәrabәr şәrtlәr çәrçivәsindә, hәr hansı ayrı-seçkilik olmadan milli 
qanunvericiliklә müәyyәn olunan vә ictimai seçkilәr tәlәb edәn bütün qu-
rumlara seçilә bilәrlәr. 

Regional seçki standartları müәyyәn coğrafi regionda (mәsәlәn, Av-
ropada, MDB mәkanında vә s.) qüvvәdә olan seçki standartlarıdır. 

Regional seçki standartlarını müәyyәn edәn beynәlxalq sәnәdlәr 
içәrisindә “İnsan hüquqlarının vә әsas azadlıqlarının müdafiәsi” haqqında 
Avropa Konvensiyasını vә ona dair 1 №-li Əlavә Protokolu xüsusi qeyd 
etmәk lazımdır. Avropa Konvensiyasına 1 №-li Əlavә Protokolun 3-cü 
maddәsi üzv dövlәtlәrin üzәrinә ağlabatan dövriliklә gizli sәsvermә yolu 
ilә azad seçkilәr keçirmәk vәzifәsi qoyur. Bu seçkilәr qanunvericilik 
hakimiyyәti orqanlarının seçilmәsi zamanı xalqın sәrbәst iradә ifadәsini 
tәmin edәn şәraitdә keçirilmәlidir. 

Seçki hüququ hәmçinin İnsan Hüquqlarına dair Avropa Konvensiyası 
sisteminin tәrkib hissәsi olaraq İnsan Hüquqları üzrә Avropa Mәhkәmәsinin 
presedent hüququnun vacib bir hissәsini tәşkil edir. 

Avropa seçki standartları hәmçinin Venesiya Komissiyası tәrәfindәn 
işlәnib hazırlanmış “Seçkilәrә dair rәhbәr prinsiplәr”dә öz әksini tapmışdır. 
Qeyd edilәn sәnәddә göstәrilir ki, Avropanın seçki irsinin әsasını aşağıdakı 
beş prinsip tәşkil edir: ümumi, bәrabәr, azad, gizli vә birbaşa seçkilәr. 
Göstәrilәn sәnәdә görә, bәrabәr seçki hüququ aşağıdakıları nәzәrdә tutur: 

– bәrabәr sәs hüququ: hәr bir seçici bir sәsә vә yaxud eyni sayda 
sәsә malikdir; 

– yerlәrin seçki dairәlәri arasında bәrabәr şәkildә bölüşdürülmәsi; 
– seçki iştirakçılarının imkanlarının bәrabәrliyi; 
– qadın vә kişilәrin bәrabәrliyi. 
Azad sәsvermә prinsipi aşağıdakıları özündә әks etdirir: 
– seçicilәrin öz rәylәrini formalaşdırmaq azadlığı; 
– azad iradә ifadәsi vә seçki pozuntuları ilә mübarizә. 
“Rәhbәr prinsiplәr”ә görә seçki standartlarının reallaşdırılması aşağıdakı 

şәrtlәrә uyğun olmalıdır: 
– әsas insan hüquqlarına (söz vә mәtbuat azadlığı, yerdәyişmә 

azadlığı, yığıncaq vә birlәşmәk azadlığı) әmәl olunması; 
– seçki qanunvericiliyinin sabitliyi; 
– seçkilәrin bitәrәf orqanlar tәrәfindәn tәşkili; 
– milli vә beynәlxalq müşahidәçilәrin seçkilәrin keçirilmәsini 

müşahidә etmәk imkanına malik olması; 
– şikayәt sisteminin sәmәrәliliyi.  
Seçki hüququnun beynәlxalq regional standartlarını tәsbit edәn 

sәnәdlәr içәrisindә “Müstәqil Dövlәtlәr Birliyinin iştirakçısı olan 
dövlәtlәrdә demokratik seçki standartları, seçki hüquq vә azadlıqları 
haqqında” Konvensiya (2002-ci ilin oktyabrında qәbul edilmiş, 2003-cü 
ilin noyabrında qüvvәyә minmişdir) da özünәmәxsus yer tutur. “Kişinyov 
Konvensiyası” kimi dә adlanan bu konvensiya preambuladan vә 26 
maddәdәn ibarәtdir. 1-10-cu maddәlәr müasir seçki hüququnun vә seçki 
prosesinin tәşkilinin әsas prinsiplәrini: demokratik seçki standartlarını, 
onların hәyata keçirilmәsi tәminatlarını, gizli sәsvermә әsasında ümumi, 
bәrabәr vә birbaşa seçki hüququnu müәyyәn edir. Sonrakı yeddi maddә 
seçki prosesi iştirakçılarının statusunun tәşkilati-hüquqi әsaslarını özündә 
әks etdirir. Yekun maddәlәr isә Konvensiyanın imzalanması vә qüvvәyә 
minmәsinin prosedur qaydasını müәyyәn edir. 

Kişinyov Konvensiyasının qәbulunun mәqsәdәmüvafiqliyini vә 
zәruriliyini şәrtlәndirәn başlıca faktor ondan ibarәt idi ki, dövlәtlәrarası 
tәsisat kimi insan vә vәtәndaşların hüquq vә azadlıqlarını hamılıqla qәbul 
edilmiş beynәlxalq hüquq normaları vә prinsiplәrinә, habelә öz nizamnamәsinә 
uyğun olaraq tәmin etmәk vәzifәsi daşıyan Müstәqil Dövlәtlәr Birliyi 

çәrçivәsindә demokratik seçki standartlarını özündә әks etdirәn vahid 
beynәlxalq hüquqi sәnәd yox idi. Bu Konvensiyanın әsas xüsusiyyәti 
ondan ibarәtdir ki, onun qәbulu ilә dünya tәcrübәsindә ilk dәfә olaraq 
dövlәtlәrarası qurum çәrçivәsindә demokratik seçki standartlarının 
sistemlәşdirilmәsi hәyata keçirilmişdir. Göstәrmәk lazımdır ki, Konvensiya 
MDB çәrçivәsindә seçkilәrlә bağlı bir sıra mühüm sәnәdlәrin qәbulunda 
başlanğıc hüquqi baza rolunda çıxış etmişdir. 

Kişinyov Konvensiyası gizli sәsvermә yolu ilә ümumi, bәrabәr vә 
birbaşa seçki hüququ әsasında keçirilәn demokratik, dövri, mәcburi, azad, 
hәqiqi, әdalәtli, rәqabәtli vә şәffaf seçkilәri, seçki prosesinin bütün iştirak-
çılarının seçki hüquqlarının mәhkәmә müdafiәsini, seçkilәr üzәrindә 
ictimai vә beynәlxalq müşahidәnin hәyata keçirilmәsini tәsbit edir. 

“Müstәqil Dövlәtlәr Birliyinin iştirakçısı olan dövlәtlәrdә demokratik 
seçki standartları, seçki hüquq vә azadlıqları haqqında” Konvensiyanın 1-
ci maddәsindә demokratik seçkilәrin aşağıdakı standartları sadalanır: 

– vәtәndaşların dövlәt hakimiyyәti orqanlarına, yerli özünüidarә 
orqanlarına, digәr xalq (milli) tәmsilçiliyi orqanlarına seçmәk vә 
seçilmәk hüququ; 

– seçicilәrin azad iradә ifadәsini tәmin edәn gizli sәsvermә ilә 
ümumi seçki hüququ әsasında seçkilәrin dövriliyi vә mәcburiliyi, 
әdalәtliliyi, hәqiqiliyi vә azadlığı prinsiplәri; 

– seçkilәrin açıq vә şәffaf xarakter daşıması; 
– insan vә vәtәndaşların seçki hüquq vә azadlıqlarının mәhkәmә 

qaydasında vә digәr formalarda müdafiәsinin hәyata keçirilmәsi; 
– seçkilәrin ictimai vә beynәlxalq müşahidәsi; 
– seçki prosesi iştirakçılarının seçki hüquq vә azadlıqlarının hәyata 

keçirilmәsi tәminatları.  
Ədalәtli seçki prinsipinә әmәl olunması seçkilәrin bütün iştirakçıları 

üçün bәrabәr hüquqi şәraitin yaradılmasını tәmin edir. Ədalәtli seçkilәr 
ümumi vә bәrabәr seçki hüququnu, seçkilәrin bütün iştirakçıları üçün bәrabәr 
şәraitin yaradılmasını, ayrı-seçkiliyә yol verilmәmәsini, seçki prosesinin 
kol legial, şәffaf vә öz sәlahiyyәtlәri daxilindә müstәqil fәaliyyәt göstәrәn 
bitә rәf vә qәrәzsiz orqanlar tәrәfindәn tәşkil edilmәsini nәzәrdә tutur. 

Hәqiqi seçkilәr namizәdlәrin qeydiyyatı üçün bәrabәr vә әdalәtli 
hüquqi şәraitin yaradılmasını ifadә edir. Hәqiqi seçkilәr seçicilәrin öz 
iradәlәrini sәrbәst surәtdә ifadә etmәsini, namizәdlәrin seçilmәsi üçün 
real vә qanuni imkanın olmasını, real siyasi plüralizmi, seçicilәrin namizәdlәr 
vә seçki prosesi barәdә vaxtında vә sәrbәst surәtdә mәlumatlar ala bilmәsini 
vә s. bu kimi mәqamları nәzәrdә tutur. 

Belәliklә, beynәlxalq seçki standartları ilә bağlı qeyd edilәnlәri 
aşağıdakı kimi ümumilәşdirmәk olar:  

– Seçki standartlarını tәsbit edәn beynәlxalq sәnәdlәrin, demәk olar 
ki, hәr birindә bütövlükdә seçkilәrә, xüsusәn dә seçki hüququna 
vә sәsvermә prosesinә dair aşağıdakı prinsipial müddәalara rast 
gәlmәk olar: dövri seçkilәr, mәcburi seçkilәr, şәffaf seçkilәr, azad 
seçkilәr, hәqiqi seçkilәr, әdalәtli seçkilәr, ümumi seçki hüququ, 
bәrabәr seçki hüququ, birbaşa seçki hüququ, gizli sәsvermә.  

– Müasir qloballaşma proseslәri fonunda beynәlxalq seçki standartlarının 
vahid sistem halına salınması aktual vәzifә kimi çıxış edir. Bu 
vәzifәnin hәlli seçkili demokratiya prinsiplәrinin vә seçki hüquq vә 
azadlıqlarının tәminatlarının daha dolğun vә sәmәrәli tәtbiqinә 
şәrait yarada bilәr. 

– Beynәlxalq seçki standartlarının tanınması, dövlәtdaxili 
qanunvericilikdә tәsbiti vә hәyata keçirilmәsi tәkcә demokra tik 
dövlәt quruculuğuna vә insan hüquqlarının sәmәrәli tәminatı na 
töhfә vermir, hәm dә ictimai hakimiyyәt orqanlarına seçkilә rin 
formal atributdan real siyasi-hüquqi instituta çevrilmәsini tә -
min edir. 

– Nümayәndәli demokratiya institutlarının formalaşdırılması me-
xanizmi kimi seçkilәr müxtәlif demokratik idarәetmә quruluşuna 
malik olan dövlәtlәr tәrәfindәn istifadә olunur. Bu kontekstdә 
qeyd etmәk lazımdır ki, seçkilәr haqqında milli qanunvericilik vә 
demokratik seçkilәrin keçirilmәsi modellәri beynәlxalq seçki stan-
dartlarına әsaslandığı, hәmin standartlara tam şәkildә uyğun 
olduğu halda ümum demokratik dәyәrә çevrilir.   

